
OVDASÁTNI

ge vejolašvuođa eanet guhkitáiggi áŋgiruššandoaimmaide. 
Doaibmaprográmma mii plánii lea ráhkaduvvon lea hábme-
juvvon njealji jahkái, nu ahte vuoruhemiid sáhttá heivehallat 
dađistaga dárbbu mielde. 

Eanadoalu regionála plána lea dehálaš plána fylkka eana-
doalu viidásit ovddideami dáfus. Lea dehálaš ahte buohkat 
geain lea dahkamuš eanadoaluin, gesset seamma guvlui, 
ja ahte árjanat oktiiheivehuvvojit, vai nagodit olahit miht-
tomeriid. Plána lea dehálaš gaskaoapmi dasa ahte dien 
mihttomeari olahit. Fylkkaráđđi dáhttu eanadoalu regi-
onála plánain váikkuhit buori ealáhusovdáneami mii 
doaibmá boahttevuođa guvlui. 

Illudan viidáseappot joatkit dáinna bargguin!

Romssas 06.01.2015

Line Fusdahl 
Fylkkaráđi jođiheaddji

Romssa eanadoalus leat ollu hástalusat, muhto maiddái ollu 
mii lea ovdamunnin ja mii addá vejolašvuođaid. Lea dehálaš 
áimmahuššat árbevirolaš eanadoalu, seammás go oaidná 
ahte leat eará suorggit maid maiddái ferte atnit ávkin ja 
oainnusindahkat. Romssa eanadoallu lea hui dehálaš dan 
dáfus ahte olbmot sáhttet viiddis guovlluin ássat, atnit ávkki 
luonddus dan gierdanrájiid siskkobealde ja bisuhit kulture-
atnamiid, ja nu doalahit maid ollu bargosajiid.

Eanadoalu regionála plánas lea fylkkaráđđi válljen viidát 
čalmmustahttit eanadoalu. Mii leat dárkileappot čilgen mak-
kár vejolašvuođat ja hástalusat Romssa eanadoalus leat, go 
guoská čuovvovaš fáttaide: biebmobuvttadeapmi, vuovde-
doallu ja dálkkádatdoaimmat, giliid ealáhusat, opmodat-, 
areála ja ássanpolitihkka, rekrutteren ja gelbbolašvuohta, 
meahcieallit, meahcielliid hálddašeapmi, eanaresurssat ja 
servodatsihkarvuohta ja gearggusvuohta.

Plána bajilčála – «Árktalaš eanadoallu – ealáhus mas leat 
ollu vejolašvuođat» - čujuha dan miellagiddevaš rámmii 
mii davviguovlluid eanadoalu birastahttá. Dat earenoamáš 
dilli mii Árktalaš guovllus lea, nugo earet eará dálkkáda-
gat ja čuovgadilli, addá eanadollui vejolašvuođaid mat eai 
leat lulliguovlluid eanadoalus. Fylkkaráđđi dáhttu váikku-
hit dasa ahte nagodit nannet báikkálaš biebmoráhkadeami 
ja árktalaš eanadoalu. 

Romsa lea dál ožžon regionála plána maid leat guhkit áiggi juo 
váillahan. Plána áigodat lea guoktenuppelohkái jagi, ja addá 

Fylkkaráđi jođiheaddji Line Fusdahl. Govven: Lars Åke Andersen

Muorrabuvttadeapmi. Govva: Romssa fylkkamánni

Romssa eanadoalus leat ollu doaimmat ja deháleamos lea 
buhtis ja oadjebas biebmobuvttadeapmi mii lea heivehuv-
von dasa maid márkan ohcala. Deháleamos buvttadeapmi lea 
roavvafuođarvuđot šibitdoallu. Mearkkašahtti oassi Romssa  
ealáhusindustriija vuođđun leat eanadoalloávdnasat mat bohtet 
Nordlánddas, Romssas ja Finnmárkkus. Eanadoallu lea hui 
dehálaš bargguid ja ássama oktavuođas olles fylkkas. Seammás 
lea maid nu ahte ealli eanadoallu lea mearrideaddjin dasa ahte 
nagodit doalahit kultureatnamiid ja maiddái dan dáfus ahte 
buvttadit biras- ja kulturárvvuid ja eará oktasaš buriid. Eanado-
allu lea  maid dehálaš go smiehttá dálkkádathástalusaid, dakko 
bokte ahte vuovddit leat gievrrat čatnat CO2 ja maiddái danin 
go vuvddiin oažžu ávdnasiid ollu ulbmiliidda ja buhtis energiija.

Romsa lea oassi árktalaš guovllus. Árktalaš ráđđi lea define-
ren árktalaš guovlun mearraguovlluid Troandin mearragáttiin 
ja olles Davvi-Norgga eanaguovlluid.  Árktalaš eanadoallu lea 
buot Davvi-Norgga eanadoallu, ja lea ge ealáhus mas leat ollu 
vejolašvuođat!

Dálkkádagat, topografiija, geologiija ja čuvges guovlu váikk-
uha dasa ahte árktalaš guovllu eanadoalu roavvaávdnasat leat 
earenoamážat ja sierraláganat. Dat addá buori kvalitehta mii 
fas dahká liige árvoásaheami vejolažžan, «árktalaš kvalitehta» 
namahusain (diehtoboksa 1). Davvi-norgga eanadoalloráđđi 
(diehtoboksa 3) lea bargan dainna ahte gávdnat konkrehtalaš 
sisdoalu dien namahussii. Dehálaš olahusmihttu dan 
barggus olahuvvui dalle go namahus árktalaš eanadoallu 
geavahuvvui namahussan Davvi-norgga eanadollui Davvigu-
ovlluid dieđáhusas (2011) ja Eanadoallodieđáhusas (2011). 
Eanadoallodieđáhusas lea dáhttu bidjat árjaniid ovddidit árktalaš 
eanadoalu, earet eará regionála váikkuhangaskaomiiguin. Dat 
lea vuođđun viidát nannenbargguide.

Árktalaš eanadoalus leat vejolašvuođat lasihit árvoháhkama. 
Dál lea šaddan nu ahte ollugiin lea dáhttu máksit dan maid 
dakkár buktagat mákset mat leat earenoamážat sihke smáhka, 
dearvvašvuođa ja buvttadanmálle dahje historjjá dáfus. Márka-
nat lea nuppástuhttán njuolggadusaid go lea leamaš garra hadde 

-ja effeaktadeaddu márkaniin juo olles buolvva. Nannendoaim-
mat mat fievrreduvvot «árktalaš kvalitehta» namahusain, sáhttet 
oktiibuot addit stuorát árvoháhkama eanadoalus. Dat sáhttet 
maid nannet mátkeealáhusaid ja váikkuhit dasa ahte ealáhus 
oažžu nannosit ja eanet geasuheaddji gova.

Lea guhkes gaska višuvnnaid ja buktagiid gaskkas mat sáhttet buk-
tit ruđa ruhtakássii. Vuođđun ferte leat dat ahte systemáhtalaččat 
identifiseret, ovddidit ja hukset gelbbolašvuođa mii čađat lea ávkin. 
Dáinna  lea ge Davvi-norgga eanadoallu bargamin Árktalaš eana-
doalu ovddidanprográmma oktavuođas. Prográmma lea hábmen 
Davvi-norgga eanadoalloráđđi ja dan váldoulbmil lea nannet ja 
ovdánahttit buvttadan – ja dienasvejolašvuođaid dán guovllu 
eanadoalus.

Eanadoalu jođiheapmi árktalaš guovllus guhkkin davvin mielddis-
buktá sihke hástalusaid ja vejolašvuođaid. Leat viidát vejolašvuođat 
roavvaávdnasiid buvttadeamis main lea earenoamáš kvalitehta, ii 
dušše eanadoalu ja biebmobuvttadeami dáfus, maiddái eará gálv-
vuid ja bálvalusaid lea vejolaš ovddidit ovdamearkkadihte biebmo 

-ja mátkeealáhussuorggis. Dál lea hui dehálaš hukset regionála 
mearkagálvvuid, mas árktalaš kvalitehta earenoamášvuohta deattu-
huvvo, dat ahte biepmut buvttaduvvojit buhtis galbma guovllus.

Ulbmil plánain
Plána - ja huksenlága § 8-1 mielde galgá regionála plánaei-
seváldi ráhkadit regionála plánaid daid gažaldagaide mat leat 
mearriduvvon regionála plánastrategiijas. Fylkkadiggi mear-
ridii áššis 62/12 ahte galgat álgit bargat Romssa eanadoalu 
regionála plánain.

Romssa eanadoalu regionála plána galgá leat stivrenreaidu 
mii lea čujuheaddjin ovddidandoaimmain, prošeavttain ja 
váikkuhangaskaomiid geavaheamis regionála ja suohkandásis. 
Ealáhusas leat ollu hástalusat, ja plána galgá systematiseret  
ja hábmet čovdosiid doaimmaiguin mat leat namuhuvvon 
doaibmaprográmmas. Dasa lassin galgá plána leat vuođđun 
regionála strategiijadokumeanttaid hábmenbargguin. Eanado-
alu regionála plána áigodat lea 12 jagi, 2014 rájes 2025 rádjái.

Plána galgá váikkuhit dasa ahte:

•	 bidjat eanadoalu regionála politihkalaš beaiveortnegii
•	 čielggadit ja vuoruhit doaimmaid mat galget čađahuvvot 

eanadoalu nannema oktavuođas
•	 láhčit dili dán guvlui heivehuvvon eanadoallopolitihkkii
•	 nannet ovdamuniid mat árktalaš eanadoalus leat

Romssa eanadoalu ulbmilat leat

Biebmobuvttadeapmi

Lasihit dálá buvttadanhivvodaga, unnimusat 
našuvnnalaš ulbmiliid dássái ja ovddidit Romssa 
biebmofylkan

Vuovdedoallu ja dálkkádagat

Buorebut geavahit ávkin vuovderiggodagaid ja 
nannet dálkkádagaid vuhtiiváldi doaimmaid

Giliealáhusat

Ovddidit viidáseappot eanadoalu mii buvttada 
buresbirgejeaddjibálvalusaid ja eará giliealáhusaid

Doaibmaprográmma
Plánii lea ráhkaduvvon doaibmaprográmma njealji jahkái 
(2014-2017) mii guoská dasa movt plána galgá čađahit. 
Doaibmaprográmma definere doaimmaid, árvvoštallá 
resursadárbbuid ja namuha ovddasvástideaddji orgána 

ja ovttasbargoguimmiid strategiijaid ja doaimmaid 
čađaheapmái. Doaibmaprográmma dohkkeha regionála 
plánaeiseváldi ja dat gieđahallojuvvo jahkásaččat.

DIEHTOBOKSA 1

Árktalaš kvalitehta
Davvi-Norgga biebmobuvttadeapmi dáhpáhuvvá dakkár šaddanguovllus 
gos leat guhkes, čuvges beaivvit ja oalle galmmas geasset. Vuollegis 
temperatuvrrat ja guhkes čuvgesáigi dahká davviguovllu šattuide dávjá 
earenoamáš buori sohkarsmáhka go daid bálddastahttá šattuiguin mat leat 
šaddaduvvon lulli guovlluin. Sihke rušppiin ja goalláruohttasiin mat leat 
šaddaduvvon davvin lea eanet sohkarsmáhkka ja dat eai leat nu rihččagat 
go sullasaš ruotnasat mat leat šaddaduvvon lulit guovlluin. Vuollegis tem-
peratuvrat ja ollu čuovga bidjá maid johtui streassareakšuvnnaid šattuin mii 
dagaha ahte dat ráhkadit stoffaid mat doibmet dearvvašlaš antitoksiidnan.

Davviguovlluin ja várrin ja duoddariin šaddet rásit maid eallit guhtot mat 
šaddet hui njozet, ja danin bissu dain buorre albmi guhká guohtunáigo-
daga. Diekkár šaddandilli lea buorre guohtunelliide ja dat sáhttá maid 
váikkuhit biergobuvttadeapmái.

Nuppi siiddus: Oamit meahcceguohtumiin, Rostaåsen. Govva: Erlend Winje

Gihccebiergu ja gáiccavuostá. Govva: Romssa fylkkamánni

Eanadoalu ovdáneami stivrejit hui dávjá máŋgga dási 
njuolggadusat, plánat ja strategiijat. Go galgá nákcet gáv-
dnat doaibmansaji dasa ahte ovddidit Romssa eanadoalu, 
de ferte vuos buot dieid oažžut čielgasii, ja maiddái eará 
dilálašvuođaid mat leat  Romssa eanadoalu rámman.

2.1	 Njuolggadusat, plánat ja strategiijat

Riikkaidgaskasaččat
Riikkaidgaskasaš šiehtadusain,  mat gusket riikkarájiid rastá 
gávppašeapmái, lea maid dadjamuš go galgá ovddidit  Norgga 
eanadoallopolitihka. Ođđajagimánus 2014 šihttojuvvui ođđa 
WTO-šiehtadus mii guoská riikkaidgaskasaš gávppašeapmái. 
Dan šiehtadusa mielde galget 4 jagi siste šiehtadallojuvvot 
ođđa láhkaásahusat mat gusket eanadoallodoarjagiidda. 
Diet ođđa láhkaásahusat sáhttet mielddisbuktit hástalu-
said duollogeahpedeami oktavuođas ja maiddái go guoská 
guovddáš eanadoallobuktagiid sisafievrredanmearrái. Ođđa 
šiehtadus sáhttá muhtun láhkái mearkkašit eanadoalu doar-
jjaortnegiid ja márkanortnegiid hábmemii. Maiddái ovdalaš 
WTO- šiehtadusat leat buktán hástalusaid eanadoallosuorgái, 
go leat boahtán mearrádusat mat gusket eanadoallodoarjaga 
sturrodahkii ja muhtun buktagiid duollosuodjalussii.

Našuvnnalaččat
Dan várás ahte ovddidit nanu guoddi ovdáneami, de leat 2008 
plána-ja huksenláhkii biddjojuvvon ođđa mearrádusat mat dad-
jet ahte Gonagas galgá juohke njealját jagi hábmet dokumeantta 
mas leat našuvnnalaš vuordámušat regionála ja suohkandási plá-
nenbargguide. Vuordámušain čujuhit bargguide ja beroštumiide 
maid fylkkasuohkan ja suohkanat ráđđehusa mielas galggaše 
čalmmustahttit dehálaš suorgin guoskevaš áigodaga plánen-
bargguin, vai dat váikkuhit dasa ahte sáhttá čađahit guoskevaš 
našuvnnalaš politihka. Mii guoská eanadollui, de celkojuvvo 
ahte Ráđđehus vuordá ahte:

•	 plánenbarggut váikkuhit dasa ahte bisuhit ja viidáseappot 
ovddidit eanadoalu ja buvttadandoaimmaid maid vuođđun 
lea eanadoallu.

•	 Fylkkasuohkanat ja suohkanat plánenbargguid bokte 
váikkuhit dasa ahte bisuhit nanu guoddi vuovdedoalu 
miehtá riikka.

Ju o v l a m á nu s  2 0 1 1  o v d a n b u v t t i i  R á đ đ ehu s 
stuoradiggedieđáhusa Velkommen til bords (St.dieđ. 9 
2011/2012), boahttevaš eanadoallo-ja biebmopolitihka birra. 
Das ovdanbohtet njeallje bajitdási mihttomeari mat gusket 
Norgga eanadoallo-ja biebmopolitihkkii; biebmosihkarv-
uohta, eanadoallu miehtá riikka, lassi árvoháhkan ja nanu 
guoddi eanadoallu.

Eará guovddáš láidesteaddjin leat:
•	 jahkásaš bušeahtta ja eanadoallošiehtadus proposišuvnnat
•	 St. dieđáhus 21 (2011-2012) Norgga dálkkádatpolitihkka
•	 St. dieđáhus 39 (2008-2009) Dálkkádathástalusat – eana-

doallu oassin čovdosis
•	 Klimakur 2020. Doaimmat ja váikkuhangaskaoamit mat 

gusket eanet dálkkádatgássaid čatnamii vuovdedoalus. TA 
2596 (2010). Dálkkádat ja nuoskkidandirektoráhtta.

•	 Strategiija mii guoská dásseárvui eanadoallosuorggis 
(2007)

•	 Doaibmaplána Ekonomalaš, agronomalaš – ekologalaš! 
(2009)

•	 Našuvnnalaš strategiija Inn på tunet (2012) ja Doaibma-
plána Inn på tunet 2013-17

•	 Našuvnnalaš strategiija mátkeealáhussii Destinasjon 
Norge (2012)

Regionála dásis
Romssa Regionála plánastrategiijas 2012-2015 oaidná mak-
kár plánat ja strategiijat galget ráhkaduvvot dán áigodahkii. 
Regionála plánat mat galget ráhkaduvvot dan mielde mak-
kár proseassagáibádusat plána-ja huksenlágas leat, ja mat 
gusket eanadollui:

•	 Regionála plána Romsa (divoduvvon fylkkaplána)
•	 Regionála johtalusplána
•	 Regionála plána mii guoská olgguštallamii, meahcielliide 

ja sáivaguliide (2014-2025)
•	 Regionála plána mii guoská boazodollui
•	 Regionála hálddašanplána Romssa čáhceregiovdnii 

(2016-2021)

Dasa lassin galgá fylkkasuohkan ráhkadit plánaid/strategiijaid 
/dieđáhusaid maidda ii guoskka plána-ja huksenlága mielde 
proseassagáibádus. Daid ráhkadanbargguide galget ollugat 
beassat searvat, ja guovddáš servvolaččat galget beassat leat 
fárus, ja plánabarggu galgá jođihit Romssa fylkkasuohkan. 
Áigeguovdilis fáttat eanadoalu dáfus leat internašuvnnalaš 
doaimmat, ealáhusovddideapmi, bálvalusaid buvttadeaddji 
ealáhusat, kulturealáhusat, joatkka oahpahus ja Dutkan-ja 
oahpahus (FoU).

2014:s galgá fylkkaplána vuođul hábmejuvvot doaibma-
prográmma strategiijaiguin, mii galgá gieđahallojuvvot 
jahkásaččat. Jahkásaš strategiijaplánain galget leat fárus 
doaimmat maid iešguhtet ge oassálastit mearridit.

Riddovuovdedieđáhusas (2008), maid riddoguovlluid fylk-
kat leat dohkkehan, leat strategiijat ja doaimmat mat gusket 
vuovdegeavaheapmái ja vuovddi sadji dálkkádat oktavuođas 
guđege fylkkas.

Fylkkas leat ollu plánat/prográmmat/strategiijat maidda eanado-
alloplána lea huksejuvvon, ja mat maŋit áiggiid gieđahallamiin 
fertejit čanastuvvot eanadoalu regionála plánii. Dat leat:

•	 Ekologalaš doaibmaplána Romssa várás 2008-2012
•	 Strategiijaplána mii guoská Davvi-Norgga gieddemurjji-

ide 2013
•	 Biebmostrategiija Romssas 2013-2016
•	 Regionála giliid ovddidanprográmma 2013-2016 mas leat 

fárus:
•	 regionála ealáhusprográmma
•	 regionála birasprográmma
•	 regionála vuovde- ja dálkkádatprográmma

Báikkálaččat
Suohkanplánen ja plána-ja huksenlága geavaheapmi leat dehá-
leamos váikkuhangaskaoamit mat suohkaniin leat go galget 
hábmet oktasaš politihka ja láhčit ja heivehit ealáhusovddi-
deami man vuođđun lea eanadoallu.

2.2	 Eará  rámmafáktorat

Luondduriggodagat vuođđun 

Eanariggodagat
Romssa eanadoalu dovdomearka lea ahte leat smávva 
doalut. Eana mii sáhttá gilvojuvvot lea dego seakka sáhcu 
mearragáttiin.  Stuora vákkiin ja vumiin nugo Málatvuo-
mis, Bearduvuomis ja Ráisavuomis leat stuora jogat maid 
oktavuođas lea buorre vuođđu bargat eanadoaluin. Diein 
guovlluin lea stuorát doalut go mearragáttiin ja vuonaid siste.

Romssa fylkka eanaareála lea 24 869 km2. Eanadoalloareála 
lea 239 261 daa ja lea 1 % fylkka ollislaš eanaviidodagas.  Dat 
mearkkaša ahte Romsa lea dat fylka oppa riikkas gos pro-
seanta mielde lea nubbin unnimus gilvojuvvon eana olles 
riikkas, fylkka ollislaš eanaviidodaga ektui. Riikka dásis lea. 3 
% ollislaš eanaareálas gilvojuvvon eatnamat.  Ollislaččat eana-
doalloareálain leat 83 % mii rehkenasto ollásit gilvojuvvon.

Vuovderiggodagat
Romsa lea šattolaš fylka gos bures šaddet vuovddit, ja 
vuovdi gokčá sullii 1/3 eanaviidodagas. Dan oktiibuot 8,08 
mill. dekára viidosaš vuovdeareálas lea badjel 90 % lasta-
vuovdi.  Vuovdeareála mas sáhttá buvttadit lea 4,15 mill. 
daa (Eanavuovdeárvvoštallan 2011). Sullii 2,5 mill. daa lea 
ekonomalaččat gánnáhahtti.

Meahcceguohtumat
Meahcceguohtumat leat dehálaš oassi eanadoalu ja boazo-
doalu birgenvuođus Romssas. 2011:s ledje 112 000 sávzza, 6 
300 gusa ja vuovssa, 12 000 gáicca ja 325 heastta meahccegu-
ohtumiin Romssas unnimustá 5 vahku (SLF). Jagis 2010 ledje 
norggabeale boazodolliin sullii 56 000 rávis bohcco geasseoro-
hagain Romssas. Dasa lassin geavaha ruoŧabeale boazodoallu 
fylkka siskkit guovlluid geasseguohtumiidda, doppe guhtot 
gesiid  birrasii  41 000 rávis bohcco.

Skog og landskap čálus almmuhii 2012:s iskkadeami mas ledje 
dutkan Romssa meahcceguohtumiid (geahča diehtoboksa 
2). Iskkadeapmi čájeha ahte 2011:s geavahii šibitdoallu 20 % 
vejolaš guohtuneatnamiin šibihiid guohtumiidda. Go dasa 
lasihit vel daid sullii 97 000 rávis bohcco mat fylkkas leat, de 
šaddá lohku 55 %.

.Boazodoalu ja eanadoalu ovttasdoaibman
Boazodoallu lea dakkár vuođđoealáhus mii muhtun 
oktavuođain definerejuvvo eanadollui guoskevaš ealáhu-
said searvái, ja eará háviid fas ii. Romssa eanadoalu regionála 
plánas leat válljen ahte eat definere boazodoalu eanadollui  
guoskevaš ealáhussan. Liikká leat ollu čanastagat eanadoalu ja 
boazoealáhusa gaskkas. Dat mearkkaša ahte leat sihke oktasaš 
beroštumit ja vejolaš áššit mat dagahit riidduid.

Dat mii lea čielggas, lea ahte eanas eatnamat mat geavahuv-
vojit eanadollui ja vuovdedollui leat maid definerejuvvon 

bohccuid guohtuneanamin. Romssas lea bohccuid guohtun 
gittiin ja ođđa gilvvaeatnamiid váttisvuohta dovddus fáttát. 
Muhto go eanadoalloplána ii leat areálaplána, de leat váll-
jen garvit diekkár sullasaš areálaváttisvuođaid. Dat fáddá 
lea lunddolaš oassi dasto go galgá ráhkadit regionála plána 
boazodoalu váste, geahča Romssa Regionála plánastrategi-
ija 2012-2015.

Mii guoská daid surggiide gos boazodoalus ja eanadoallus leat 
oktasaš beroštumit, ja gos sáhttet guhtet guimmiineaset atnit 
ávkki, de lea dat bargu váldojuvvon mielde plánii.

Dálkkádatnuppástusat
Eanadoallu ollu guovlluin máilmmis lea dál dovdagoahtán 
dálkkádagaid nuppástuvvama, ja ollu guovlluin sáhttá dat 
mielddisbuktit unnit eanadoallobuvttadeami. Eará báikkiin 
sáhttet temperatuvra- ja arvin/muohttinnuppástusat buk-
tit buriid váikkuhusaid eanadollui. Ođđaseamos dutkamat 
čájehit ahte stuorámus dálkkádatnuppástuvvamat Norggas 
dáidet dagahit dan ahte šaddet alit temperatuvrrat, eanet arvi 
ja muohttin ja dávjjibut garra roassodálkkit. Go geasit šaddet 
lieggaseappot, de šaddá šattuide guhkit šaddanáigi ja nu 
sáhttá buvttadit eanet sihke eatnamis ja vuvddiin. Nu sáhttá 
ge dálkkádagaid rievdan buktit ođđa vejolašvuođaid davvigu-
ovlluid eanadollui, nugo dan ahte sáhttá máŋgii geasit láddjet 
ja ahte sáhttá eanet gilvit, eanet sorttat šattuid ja šlájaid.

Seammás čájehit dutkamat ahte dálkkádagaid rievdan mield-
disbuktá lieggasit ja eanet molsašuddi dálkkiid dálvet, ja 
maiddái ollu arvedálkkiid čakčat. Liegga dálvvit ja molsašuddi 
dálvedálkkit sáhttet buktit hástalusaid dan dáfus movt min 
guovllu máŋggajahkásaš šattut bohtet ceavzit badjel dálvvi, 
ja njuoska čavččat sáhttet ges dahkat váttisvuođaid go šattuid 
ja gilvagiid galgá čohkket ja oažžut visttiide, ja maiddái 
dulveváttisvuođaid ja eanaasi billistemiid.

Romssa eanadoallu lea maŋemus jagiid beassan dovdat 
movt dálkkit leat mearrideaddjin ja rámmaeaktun eanado-
alu buvttadeamis. Bivvalis dálvvit leat maŋemus jagiid dahkan 
eanet dálvevahágiid fylkka gittiide ja guohtoneatnamiidda, 
ja leat mielddisbuktán stuora vahágiid mat unnán buhta-
duvvojit. Eanet arvi mielddisbuktá dulvviid ja  ahte šaddá 
dárbu eatnamiidda goaivut čáhcerenniid. Diet vásáhusat leat 
midjiide čájehan man dehálaččat dakkár dáhkádus- ja buhta-
danortnegat leat, mat dahket  vejolažžan bargat gánnáhahtti 
eanadoaluin. Mielddus 5 čájeha Romssa eanadollui gullevaš 
buhtadan- ja dáhkádusortnegiid mat leat vahágiid váste maid 
dálkkádagaid nuppástuvvan dagaha.

DIEHTOBOKSA 2

Riikka buoremus meahcceguohtumat
Romssa eatnamat, vuomit, vákkit ja alla gáissát, leat buorit meahcceguohtoneatnamat olles 
guohtunáigodaga. Eallit ja šibihat mat guhtot, gorgŋot dađistaga badjelii dađi mielde go 
várregilggain ja váriin runiida, ja nu besset ge olles guohtunáiggi guohtut varas rási mas lea  
buoremus kvalitehta.
Skog og landskap čálus almmuhii 2012:s iskkadeami mas leat dutkan Romssa meahccegu-
ohtoneatnamiid. Dat čájeha ahte proseanttaid mielde lea Romssas mihá eanet hui buorit 
guohtuneatnamat (25 %) go eará fylkkain (geahča govvosa). Iskkadeamis boahtá ovdan 
ahte 85 % Romssa eanaareálas sáhttá rehkenastojuvvot olahahtti meahcceguohtun areálan. 
Guohtumat sirrejuvvon heajut, buorre ja hui buorre guohtumin. Sullii 65 % olahahtti mea-
hcceguohtun eatnamiin leat geavahahtti guohtumat (masa leat sirrejuvvon buorit ja hui 
buorit guohtuneatnamat).

Iešguđetlágan guohtunkvalitehta areála Romssa šibihiidda ja muđui riikkas, čájehuvvo 
proseanttaid mielde olahahtti meahcceguohtumiid viidodaga.

Riikkaidgaskasaš ovttasbargu
Riikkaidgaskasaš ovttasbargu lea dárbbašlaš davviguovllu eana-
doalu ovddideami oktavuođas. Danin lea ge dehálaš láhčit dili 
rájiid rasttideaddji ovttasbargui vai nákcet viidáseappot ovd-
didit árktalaš eanadoalu sihke Davvi-Norggas, Davvikalohtas, 
Barentsguovllus ja sirkumpoláralaččat. Ráđđehus lea ovdame-
arkkadihte nannen rájiid lahka ovttasbarggu Norgga-Ruošša 
šiehtadusas, ja lea namuhan rássegilvima, fuođarbuvttadeami, 
buoremus siepmaniid ovddideami davviguovlluid šlájaide ja 

boazodoalu ovddideami earenoamáš miellagiddevaš ovttas-
bargodoaibman eanadoallosuorggis.

Ovttasbargu man ulbmil lea ovddidit eanadoalu namu-
huvvo eanas ovttasbargošiehtadusain maid fylkkasuohkan 
lea ráhkadan davvi regiovnnaiguin.  Dasa gullá maid dat 
bargu ahte ovddidit šlájaid mat heivejit earenoamáš bures 
davviguovlluid dálkkádagaide.

2.3	 Ekonomalaš dilli
Eanadoalus lea ollu dál rievdamin. Doalut šaddet dađistaga 
stuoribun, sihke areála, šibitlogu, mielkeeriid ja vuovdima 
dáfus. Lea ain dakkár ovdáneapmi gos ealáhusa ekonomiija 
marginaliserejuvvo ja gáibádusat johtilisdoaibmi jođiheapmái 
ja ođđasis jurddašeapmái  lassánit. Boanddas lea alddis 
stuora vejolašvuohta váikkuhit iežas doaimma  gánnáhaht-
timii fágalaš čehppodagain, plánemiin ja heivehuvvon 
investeremiiguin.

Boanddaid eanadoallodienas sisttisdoallá máŋga fáktora, mat leat:
1.	 Dienas buktagiid vuovdimis
2.	 Doarjagat (máŋgga lágan doarjagat, geahča vuolábealde)

Dienasvuođu rámmat biddjojuvvojit eanadoallošiehtadusas. 
Eanadoallošiehtadus ii dáhkit vissis dienasdási, muhto ásaha 
vuođu dinenvejolašvuođaide.

Mihttohattit (buktagiid hattit)
Eanadoallošiehtadusas šihttojuvvojit iešguđetlágan eanado-
allogálvvuide mihttohattit. Mihttohaddi lea dat haddi maid 
eanadoallu duohtavuođas sáhttá olahit go márkanis lea 
balánsa (mii mearkkaša ahte buvttadeapmi lea heivehuvvon 

gálvvu johtui), ja go lea vuhtiiváldán mearriduvvon sisafiev-
rredansuodjaleami ja daid márkanreguleren vejolašvuođaid 
mat leat gávdnamis. Eanadoallu máksá ieš goluid maid 
badjelmearálaš buvttadeapmi dagaha (márkanreguleren ja 
heajut buvttamáksu).

Doarjjaortnegat
Eanadoalu doarjjaortnegat sáhttet leat oalle váddásat ipmir-
dit. Ulbmil doarjjaortnegiiguin lea buhtadit dan ahte leat 
iešguđetlágan jođihaneavttut eanadoalus, nugo geografiija, 
dálkkádagat, doaluid sturrodat ja buvttadeami kanaliseren.

Doarjjaortnegiid sáhttá juohkit joavkkuid mielde ná:
1.	 Buvttadeapmái čadnon
2.	 Eai buvttadeapmái čadnon
3.	 Goluid geahpedeapmi
4.	 Ovddidandoaimmat

Dieid joavkkuid erohus ii leat álo seamma čielggas. Dás vuolá-
bealde namuhit oanehaččat daid deháleamos doarjjaortnegiid. 
Leat ain ollu ortnegat mat eai namuhuvvo dás. Daid birra sáhttá 
lohkat eanadoallošiehtadusas. 

DIEHTOBOKSA  3

Davvi-Norgga eanadoalloráđđi (NNLR) lea eanadoalloorganisašuvnnaid ja Davvi-
Norgga ovttasdoaimma  goavdeorganisašuvdna. NNLR ulbmil lea, dán guovllu eanadoalu 
organisašuvnnaid oktiiheiveheami ja ovttasbarggu bokte ovddidit Davvi-Norgga eanado-
alu beroštumit, ja bargat dan badjelii ahte oažžut buori ovdáneami dán guovllu eanadollui. 
Ráđđi galgá earenoamážit gieđahallat áigeguovdilis ealáhuspolitihkalaš áššiid mat gusket 
sihke vuođđoeanadollui ja eanadoalloindustriijai dán oasis riikkas.

NNLR lea juo dan rájes ásahuvvui bargan dan badjelii ahte galgat váldit geavahussii doahpaga 
árktalaš eanadoallu, go lea  sáhka davvi norgga eanadoalus. Ulbmil dainna lea oainnusin-
dahkat dan eanadoalu earenoamášvuođa mii doaibmá jur davimus máilmmiguovllus ja 
márkanastit ealáhusa earenoamáš kvalitehtaid ja loktet ealáhusa árvvu servodagas.

2005:s vuođđudii NNLR Dutkan-ja oahppoprográmma Árktalaš eanadollui ja luonddu-
dollui. Dan ulbmilin lea ahte ealáhus, dutkan ja hálddahusat ovddidit Dutkan- ja oahpahus 
(FoU) doaimmaid mat leat ávkkálaččat davviguovlluid ealáhusaide. Eanadoallu dárbbaša 
máhtolašvuođa nannema, ja lea ge dehálaš oažžut gealbobirrasiidda ovttasbarggu vai dat 
nákcejit šaddat eanet áigeguovdilin dán guovllu ealáhusovddideamis. Prográmma lea hui 
bures lihkostuvvan ja lea lokten FoU-doaimmaid dáppe davvin. Dasa leat gidden fuomášumi 
maiddái eará guovlluin riikkas, ja lea geavahuvvon ovdamearkan dasa movt ealáhus ja dut-
kan sáhttá ja berre ovttasbargat.

Buvttadeapmái čadnon doarjagat

Dát leat vuosttažettiin doarjagat juohke šibiha nammii ja /
dahje doarjja dan mielde man ollu lea buvttadan ja guovlo-
doarjja. Doarjja šibihiidda lea juohke ealli nammii, muhto 
doarjjamearri unnu dađi mielde man ollu oamit leat.

Guovlodoarjja mielkái dahká lassihatti mielkái Romssas 
mii lea kr 0,92 rájes gitta kr 1,71 rádjái lihttaris (guovllus 
guvlui erohusat). Guovlodoarjja biergobuvttadeapmái lea 
aitto jur kr 12,00 stuora oami ja gáiccabirgui, sullii kr 13,50 
sávzza ja lábbá birgui ja bures kr 5,00 spiinnebirgui (veaháš 
iešguđetlágan mearit danin go leat sonarájit doarjagiidda fylk-
kas). Leat goabbatlágan sonat mielkái ja birgui.

Doarjagat maid vuođđun ii leat buvttadeapmi
Areála- ja kultureanadoarjagat. Areáladoarjja roavva
fuođđariidda lea ordnejuvvon nu ahte lea lea vissis doarjja 
areálaide mat leat gitta 250 dekára viiddu ja unnit doarjja 
areálaide mat leat stuorábut go 250 daa. Leat sierra doarjjame-
arit buđehiidda, ruotnasiidda ja murjjiide. Kultureanadoarjja 
lea seamma stuoris miehtá riikka, beroškeahttá das man viid-
dis areála lea.

Luopmu- ja astoáiggedoarjja lea oassi eanadoalu buresbir-
gejeaddjiortnegiin. Eanemus doarjja maid guhtege doallu 
sáhttá oažžu, lea kr 72 000,- juohke doaimma nammii ja dat 
rehkenastojuvvo oapmelogu vuođul.

Jođihandoarjja mielkebuvttadeapmái lea okta submi juohke 
doibmii, ja lea veaháš stuorát doarjja Davvi-Norggas (earret 
gáiccaide) go muđui riikkas.

Regionála birasprográmma sisttisdoallá ollu ortnegiid mat 
galget vuhtiiváldit birrasa.

Doaimmat mat geahpedit goluid
Doarjja ealáhusvisttiid huksemii dahje ođasmahttimii. Doarjja 
meroštallojuvvo goluid estimerema vuođul ja Romssas sáhttá 
eanemusat oažžut  1 700 000,-.

Doaimmat mat geahpedit goluid
Daid birra čilgejuvvo eanet 5.mildosis.

Ovdánahttindoaimmat
Eanadoalu ovddidanfoanddas ja eará doarjjaortnegiin leat 
várrejuvvon ruđat ovddidandoaimmaide. Dat doarjagat 
eai váikkut njuolgut eanadoalu dienasvuđđui, muhto gal-
get leat ovddidanveahkkin ja dien láhkái nannet eanadoalu. 

Ovdamearkkat: Ovddidan- ja heivehandoarjagat, ovddidanpro-
grámma báikkálaš biepmuid ja mátkeealáhusa várás, doarjja 
vuovdedollui, bioenergiijaprográmmii, dutkamii, doarjja oap-
menáliide, siepmanšaddademiide jnv.

Boanddaid dietnasiid meroštallan
Leat ásahuvvon fágaásahusat mat fáktadieđuid vuođul galget 
veahkehit meroštallat boanddaid dietnasiid ja daid ovdá-
neami. Eanadoalu bušeahttalávdegotti (BFJ) váldobargun 
lea ovdanbuktit dieđuid maid vuođul sáhttá árvvoštallat 
eanadoalu ekonomalaš dili. Dat dieđut galget eandalii geava-
huvvot eanadoallošiehtadallamiin. Bušeahttalávdegottis leat 
áirasat máŋgga departemeanttas, eanadoalu fágaservviin ja 
statistihkalaš guovddášbyråas.

Norgga instituhtta eanadoalloekonomalaš dutkama várás 
(NILF) lea Bušeahttalávdegotti čállingoddi. NILF ráhkada juo-
hke jagi «Eanadoalu ja vuovdedoalu jođihanguorahallamiid». 
Jođihanguorahallamat leat suokkardallat mas bálddastaht-
tet ja gieđahallet 8-900 rehketdoalu doaluin mat jođihuvvojit 
ámmátlaččat, gos doallodáluid dienas lea stuora oassi bearraša 
dietnasis. Doallodálut válljejuvvojit dan láhkái ahte galget ovd-
dastit iešguđet guovlluid riikkas, iešguđet doallosturrodagaid 
ja jođihanmálliid.

Olles Davvi-Norggas ledje 107 doalu jođihanguorahallamiin 
mielde. Dan 107 oapmedoalus ledje 58 gussadoalu ja stu-
ora njuovvanomiid doalut, 14 gáicadoalu 21 sávzadoalu. Jus 
dieid searvvis galggašii sirret Romssa doaluid, de dat gártet 
nu moadde doalu ahte dat attášii eahpesihkkaris statistihka.

Davvi-Norgga dáfus čájehit 2012 jođihanguorahallamat 
čuovvovaččat, ja das leat buot bohtosat meroštallojuvvon ruvn-
nuid mielde juohke jahkedoaimma várás eanadoalus.

Gusat ja stuora omiid njuovvan Sávzadoallu Gáicadoallu
Doaluid lohku mat leat 
meroštallamis mielde 60 20 14

Man stuora doallu 22,6 jahkegusa 155 sávzza 115 årsgeiter

badjel dálvvi 115 jahkegáicca 1,13 årsverk 1,83 årsverk

Bargogeavaheapmi 1,95 jahkedoaimma 1,13 
jahkedoaimma

1,83 
jahkedoaimma

Mielkki, bierggu jna vuovdindienas 536 000 237 078 290 207

+Doarjja 353 132 388 924 444 825

Submi buvttadandietnasat 889 132 626 002 735 814

- Golut 624 538 419 048 543 222

Buorrin eanadoalu jođiheamis 264 594 206 954 192 493

Eará ealáhusdietnasat oktiibuot 34 065 40 645 112 241

Bearraša bálkádietnasat oktiibuot 176 723 282 835 238 139

Eanadoalu jođiheamis buorrin mearkkaša buot dietnasat 
eanadoalus main lea geassán eret buot goluid mat eanado-
alus leat. Tabealla boađusmihtut leat gaskamearálaš logut 

dain doaluin mat leat guorahallamis fárus. Variašuvnnat ja 
sullasaččat leat čilgejuvvon guđege buvttadančuoggá vuolde 
dás vuollelis.

	 Rámmaeavttut ja doaibmansadji

Eará gánnáhahttivuođa mihtideapmi lea eanadoalu goluid 
gokčannákca. Gokčannákca leat dietnasat main lea geassán 
eret rievddadalli goluid, goluid mat rievddadallet buvttadans-
turrodaga mielde. Oasttogilvagat, gilvingálvvut, fuođđarat, 
konserverenávdnasat jna. leat hui čielgasit diekkár  rievd-
dadalli golut. Goluid gokčannávcca meroštallamis ii váldde 
mielde fásta goluid. Gokčannákca ii muital maidege šibitdoalu 
dahje eanadoalu ollislaš ekonomiija birra, muhto dan heive 
hui bures geavahit vuođđun go áigu bálddastahttit guokte 
doalu main lea seamma buvttadeapmi, ja dat ii leat čadnon 
dasa man ollu buvttada. Gokčannákca geavahuvvo maid ollu 
plánenoktavuođain.

Gusamielkki buvttadeapmi
TINE čađaha «Effeavtta  iskkadeami» (EK) mas leat muh-
tun mielkebuvttadeaddjit fárus. Effeavtta iskkadeapmi lea 
doaluid gaskka «benchmarking» systema , mii geavaha 
buvttadan – ja rehketdoallodataid. Dat lea earenoamáš 
buorre reaidu analysaide, mat sáhttet geavahuvvot vuođđun 
dasa ahte bisuhit buvttadeami nanu beliid ja árvvošallat 
buoridanvejolašvuođaid,  muhto dat ii leat buorre meroštallan 
go galggašii mihtidit mielkebuvttadeaddji oktiibuot dietnasiid. 
Guovddáš boađusmihttu maid EK geavaha, lea olahuvvon 
gokčannákca juohke birrajagi gusa nammii doarjagiin ja doar-
jaga haga. Romssas leat mii ožžon datadieđuid 23 gusamielkki 
buvttadeddjiin. Jus ii váldde mielde dan 3 alimus ja 3 vuole-
mus doalu gokčannávcca, de oaidná ahte juohke jahkegusa 
nammii lea liikká gokčannákca almmá doarjagiid haga gaskal  
kr 18 372,- ja kr 26 451,-.

Raporta «Analysa – Mielki Romssas» lea namuhuvvon 5.2.1 
kapihttalis, ulbmil 4 ja 5.

Gáiccamielki
Eai leat ollu dieđut maid EK lea gáicadoalus čohkken, dušše 
6 buvttadeaddjis. Jus ii váldde mielde doaluid main lea ali-
mus ja vuolemus gokčannákca, de oažžu gaskamearálaččat 
golmma jagis kr 850,. erohusa gaskal buoremus ja njealji hea-
jumus doalu gokčannávccain.

Gáicca earenoamášvuohta lea ahte dat heive hui bures min 
guovlluid smávva doaluide. Dat  dikšu bures kultureatna-
miid ja lea sosiála ealli. Min fylka lea njunuš gáicafylka, ja 
danin lea ge gáica namahuvvon árktalaš mearkagálvun. Dat 
mielddisbuktá hástalusaid kvalitehta ja gelbbolašvuođa hár-
rái, seammás go rahpá maid stuora vejolašvuođaid ásahit 
lassiárvvuid ja dan láhkái buoridit dietnasiid.

Sávzadoallu
Sávzadoalus gávdnojit logut mat oktiivástidit TINE effeavtta isk-
kademiin. Liikká orro leamen nu ahte sávzadoalu gokčannávccain 
leat unnimusat seamma ollu variašuvnnat go mielkebuvttadeddjiin.

Deháleamos fáktorat mat váikkuhit sávzadoalu gánnáhaht-
timii leat:

•	 Lábbáid lohku juohke badjel dálvvi sávzza nammii
•	 Čakčadeattut
•	 Njuovvankvalitehta

Ovdamearka mii čájeha gokčannávcca iešguđetlágan lábbálogu 
ektui ja čakčadeattuid doalus mas leat 100  badjeldálvvi sávzza:

Čakča­­-
deaddu kg

Lábbáidlohku juohke badjeldálvvi 
sávzza nammii

1,5 1,8 2,0

42 235 000 273 000 298 000

45 243 000 283 000 310 000

48 252 000 294 000 322 000

51 260 000 304 000 333 000

Gáldu: Nortura

Sávzadoalu mihttomearri lea dat ahte buvttadit nu eatnat 
kilo bierggu go vejolaš mas lea buorre kvalitehta. Lábbáid 
lohku lea dat oktonas fáktor mii eanemusat mearkkaša buvtta-
dandietnasiidda. Ullodietnasat leat gaskamearálaččat 6-7 % 
sávzadoalu dietnasiin.

Sávzadoallu lea oalle ekstensiiva buvttadeapmi. Danin lea ge 
ollislaš ekonomiijai dehálaš ahte fásta golut jođihanvisttiide, 
mašiinnaide/reaidduide jna. doalahuvvojit govttolaš dásis.

Sávzadoalu mihtilmasvuohta lea dat ahte sávza nagoda buore-
but go makkárge eará ealli ávkin atnit meahcceguohtumiid 
ja dan láhkái lasiha árvoháhkama. Sávzzaide geavahuvvojit 
unnán oasttofuođđarat. Sávzadoallu lea dat šibitdoallu maid 
buoremusat heive doaimmahit seammás go lea eará bargu.

Nuppi siiddus: Meahccesávzzat, Åkerøya. Govva: Romssa fylkkamánni

Sávzzat ja lábbát leat oalle stuora oassi buvttadanindus-
triijas ja stuora oassi lábbábierggus buvttaduvvo smávva 
ovttadahkan. 1.1.2013 rádjái lei mis dát struktuvra Romssa 
sávzadoalus:

Badjeldálvvi 
sávzzat 

guđege doalus

Doaluid 
lohku

Bad-
jeldálvvi 
sávzzaid 
lohku

% buot 
badjeldálv-
vi sávzzat

≤ 50 153 4 437 9

51 - 100 162 12 164 24

101 - 200 160 23 403 46

201 - 300 30 7 068 14

301 - 400 3 994 2

> 400 5 2 345 5

Sum 512 50 411 100

Gáldu: Stáhta eanadoallohálddahus.

Tabeallas oaidnit ahte 33 % (1/3) sávzadoalus leat smávva 
doalut main leat gitta 100 badjeldálvvi sávzza ja olles 79 % 
leat doalut main leat gitta 200 badjeldálvvi sávzza. Smávva 
sávzadoalut leat stuora ávkin njuovahagaide ja nu maiddái 
njuovahagaid ekonomiija, ja dat fas váikkuha ruovttoluotta 
buvttadeddjiide.

Buđehat, ruotnasat ja muorjjit
Mis ii leat seammalágan ekonomiijastatistihkka buđehiid, 
ruotnasiid ja murjjiid buvttadeapmái go šibitbuvttadeddjiin 
lea.

Buhtadan dihte dálkkiid ja eará heađuštusaid mat čuhcet 
eanadollui, de addojuvvo på kr 1,30 jođihandoarjja juohke 
kilo ala davvi-norgga biebmobuđehiidda. Dasa lassin juol-
luduvvo areáladoarjja mii lea kr 930,- juohke dekárii. Olles 
Davvi - Norggas (ja kr 80,- muđui riikkas).

Ruotnasiidda addojuvvo kr 1 650,- juohke daa areáladoarjja 
Davvi-Norggas (ja kr 550,- muđui riikkas).

Murjjiide (eanamurjjiide ja eará muorjesorttaide) addojuvvo 
kr 5,71 kr juohke kilo ala guovlo- ja kvalitehtadoarjja (go mur-
jjiid vuovdá dohkkehuvvon vuovdinlađđasa bokte) ja  kr 1 
450,- juohke daa areáladoarjja Davvi-Norggas ja muhtun eará 
guovlluin Norggas, ja  kr 1 000,- muđui riikkas.

Dáid buvttademiid ekonomiija lea hui gitta juohke buvtta-
deaddji ja doalu jođiheami gelbbolašvuođas. Buot dáin 
buvttademiin livččii buorre ekonomalaš vejolašvuohta vál-
dit eambbo hatti báikkálaš márkanis, vaikko dat gáibida ge 
eambbo barggu.



3	O anehaččat Romssa eanadoalu birra

Dás čuovvu oanehaš čilgehus Romssa otná eanadoalu birra, 
ja nu maiddái dat mii lea vuolggabáikin dán fylkka eanado-
alloealáhusa hástalusaid ja vejolašvuođaid dárkilit čilgemii. 
Mielddus 1 čilge viidábut maŋemus 10 jagi áigodaga statusa 
ja ovdánanmihtilmasvuođaid. 

Romssa eatnamat ja luondu lea nu ahte dat lea buorre 
biebmobuvttadeapmái, nugo buorre eana, viiddis guoh-
tunviidodagat gos leat hui buorit guohtumat, galbma dálkkit 
mat váikkuhit dasa ahte ii dárbbaš nu unnán cirgguhanávd-
nasiid geavahit ja čuvges dálkkit mat dahket buori kvalitehta 
ja álmmi sihke birgui ja mielkái, (eahpenjuolga fuođđariid 
bokte) ja maiddái buori, dearvvašlaš sisdoalu (næringsinn-
hold), smáhka ja ivnni murjjiide ja ruotnasiidda.

Romsa lea ain stuorámus gáicafylka dán riikkas. Romssa 
buvttadanindustriija lea oalle nanusin birgen TINE ja Nor-
tura struktuvra rašonaliserema čađa, mii mearkkašii stuora 
ođđaáigásaš rusttegat mat sáhttet vuostáiváldit bierggu ja 
mielkki miehtá riikka. Gávdnojit nanu báikkálaš buvtta-
danbirrasat ja  viidáseappot buvttadanfitnodagat fylkkas.

Romssas lea maid nanu gealbobiras dutkamis, oahpahusas ja 
ráđđeaddin surggiin mat fátmmastit dan guovllu eanadoalu.

Romssa fylkkas  šaddet stuora soahke – ja goahccevuovddit, 
mat leat resurssat. Vuovdi lea hui buorre materiálaresursa 
iešguđetlágan ulbmiliidda ja das oažžu maid energiija.

Oapmenávet Báhccavuonas. Govva Alf Bjerkås

Romssa eanadoalu váldohástalus dál lea ahte doaluid lohku ja 
buvttadeapmi njiedjá hui sakka. 2001 – 2012 áigodagas loahpa-
huvvo badjel 40 %  Romssa eanadoallodoaimmain. Riikka dásis 
lei seamma áigodagas vuollel 30 % njiedjan. Eanadoallopolitihkka, 
ođđa gáibádusat jođihanvisttiide ja teknologiijaovdáneapmi lea 
dagahan dan ahte doaluid lohku njiedjá, muhto šaddet stuorát 
doalut ja seammás doalahuvvo buvttadeapmi riikka dásis. Maid-
dái Romssas leat šaddagoahtán stuorát doalut, muhto Romssa 
eanadoallu ii leat nagodan doalahit buvttadanhivvodaga. Dat 
buktá hástalusaid eandalii industriijai Romssas mii váldá vuostá 
mielkki ja bierggu miehtá Davvi-Norgga, ja galgá dain ráhkadit 
borramušaid viidáseappot.

Opmodatstruktuvra ja láigoeatnamat leat stuora hástalus-
san Romssa eanadollui. Lagabui 60 % eatnamiin main dál 
jođihuvvo eanadoallu Romssas, leat láigoeatnamat, mat dávjá 
leat láigohuvvon oanehis áiggi eavttuid vuođul. Dat mield-
disbuktá guhkes fievrredanmátkkiid, dávjá duohkot deike 
vuodjima, stuorát mašiinnaiguin go eanaassi gierddašii, ja 
ahte šibitduvtta ii geavahuvvo nu bures go dan sáhtášii gea-
vahit, váilevaš čázehuhttin (drenering) jnv. Dat lea dagahan 
dakkár struktuvrra mii ii leat ekonomalaččat ii ge birrasa 
dáfus nanu bistevaš geavahanvuohki.

Eanadoallu lea dakkár doaibma man buvttadeapmi gáibida hui 
intensiiva gelbbolašvuođa. Juohke doalu doalli lea iešheanalaš 
ealáhusjođiheaddji guhte berre hálddašit iešguđetlágan 
áššesurggiid, nugo ekonomiija ja jođiheami, šibihiid biebmama 
ja dikšuma,  eana- ja šaddokultuvrra, mekanihka, vuovdedoalu, 
birrasa, energiija, kvalitehtagáibádusaid,  dearvvašvuođa, birrasa 
ja sihkarvuođa, giliealáhusaid jna.  Dat ahte oažžut eanebuid 
eanadollui,  alla gelbbolašvuohta ja máhttosystemaid viidásit 
ovddideapmi lea áibbas mearrideaddjin dasa ahte eanadoallo- ja 
biebmosuorgi galgá olahit eanadoallopolitihkalaš mihttomeriid.

Fylkka šibitdoalloealáhus geavaha meahcceresurssaid biepmu 
buvttadeapmái guohtoneatnamiid geavaheami bokte. Skog 
og landskap lea iskan fylkka guohtumiid buorrevuođa ja 
lea gávnnahan ahte Romssas leat riikka buoremus guohtu-
mat. Proseanttaid mielde leat Romssas ( 25 %) mihá viidát 
hui buorit guohtuneatnamat go ovttage eará fylkkas. Sivvan 
dasa leat dálkkádagat ja dat makkár eatnamat/várreeatna-
mat leat. Lassin elliide mat guhtot mehciin, leat fylkkas maid 
ollu boraspiret.

Boraspirepolitihkka lea stuora hástalus ealáhusdoaimmaide 
ja elliid birgejupmái eanas osiin fylkkas.

Romssa eanadoalus leat stuora materiálalaš ja olmmošlaš 
resurssat mat mihá  buorebut go dál sáhtáše veahkkin čoavdit 
suohkaniid ja earáid hástalusaid mat gusket bálvalusaide nugo 
bajásšaddan, buresbirgejupmi, dearvvašvuohta ja ovddasmoraš.

Romssa eanadoalu vejolašvuođat ja 
hástalusat

Romssa eanadoalu ovddideamis lea dárbu identifiseret 
hástalusaid ja vuoitit daid badjel, ja maiddái fuobmát ja 
geavahit ođđa vejolašvuođaid. Eanadoalu regionála plána 
álgobargguin čađahuvvui Romssa eanadoalus SWOT- ana-
lysa. Das boahtá ovdan ahte Romssa eanadoalu deháleamos 
vejolašvuođat ja hástalusat leat čuovvovaččat:

Stuorámus vejolašvuođat Romssa eanadoalu ovddideamis 
leat:

•	 Dálkkádagat ja čuvges guovlu mii addá árktalaš buori 
kvalitehta

•	 Luonddudoalloskuvllat ja fágaguovddážat mat sáhttet vea-
hkehit oažžut dárbbašlaš ja heivehuvvon gelbbolašvuođa 
ovddideami

•	 Stuora dárbu investerenkapitálii
•	 Hui buorit meahcceguohtumat ja riikka buoremus 

sávzaboanddat
•	 Buoremusat riikkas gussamielkebuvttadeamis juohke gusa 

nammii
•	 Riikka stuorámus ja buoremus gáicafylka
•	 Stuora vejolašvuođat viidáseappot ovddidit buđet-, ruot-

nasiid-  ja muorjebuvttadeami
•	 Stuora vejolašvuođat muorradoaimmain ja bioenergiija 

suorggis
•	 Stuora beroštupmi ovddidit giliealáhusaid mat leat čadnon 

dállodoaluide ja dállodoaluid resurssaide

Stuorámus hástalusat Romssa eanadoalu ovddideamis leat:

•	 Dálkkádagat
•	 Opmodatstruktuvra/láigoeatnamat
•	 Unnán olbmot geat álget eanadoaluin ja eanadoalut mat 

heaittihuvvojit
•	 Kapitálavátnivuohta
•	 Váilevaš kapasitehta ja máhttu doaibmaapparáhtas
•	 Beare unnán kapasitehta ja váilevaš oktiiheiveheapmi 

priváhta bagadallanbálvalusain
•	 Beare heajos álggahankultuvra
•	 Unnán olbmot fágabirrasiin ja guhkes gaskkat
•	 Struktuvra rasjonaliseren šibitdoalus hástala doalu 

jođihanrolla ja mielddisbuktá birrasii guoskevaš hástalusaid
•	 Boraspiret
•	 Dutkan. Beare unnán dutkan man vuođđun leat davvi 

norgga hástalusat ja min čuvges áigi



Dás viidáseappot muitaluvvo iešguđetlágan fáttáid birra mat 
leat čadnon Romssa eanadollui. Juohke fáttás čilgejuvvojit 
vejolašvuođat ja hástalusat ja čujuhuvvo mihttomeriide 
ja strategiijaide maiguin dieid sáhtášii dustet. Namuhuv-
vojit maid vejolaš doaimmat ja áigeguovdilis oassálastit mat 
sáhtáše leat veahkkin dieid čađaheamis. 

Fáddásurggiid čilgen čájeha ahte gávdnojit ollu vejolaš 
doaimmat mat sáhtáše leat veahkkin nannemin fylkka eana-
doalu. Gáibiduvvojit stuora resurssat jus galggašii nagodit 
čuovvolit buot doaimmaid ja danin lea ge dárbu oainnusin-
dahkat makkár surggiid ferte vuoruhit.

4 Fáddasuorggit

Gáiccat guohtumin Ivgus. Govva: Oddrun Skjemstad

boraspiriid meari
•	 Romsa gáicafylkan
•	 Árktalaš kvalitehta man vuođđun leat báikkálaš resurssat 

ja birasseasti jođihanvuogit
•	 Geavahit eanet bioenergiija ja muoraid
•	 Iešguđetlágan árvoháhkan vai sáhttá geavahit stuorát oasi 

doalu resurssain
•	 Nanu buvttadanbirrasat mat nagodit  vuhtiiváldit sihke 

smávva ja stuorát buvttadeddjiid 
Eanadoallovuđot ealáhusávnnasindustriija

Lea dehálaš ahte buohkat geat gullet Romssa eanadollui gai-
kot seamma guvlui, vai nagodit mihttomeriid olahit. Dan 
oktavuođas lea eanadoalu regionála plána hui dehálaš. Dainna 
mii sáhttit oktiiheivehit árjjabidjamiid.

1. ulbmil:	Oktiiheivehit árjaniid mat nannejit Romssa ealli giliin 
buresbirgejeaddji eanadoalu

Ulbmila galgá olahit dán láhkái

•	 oktiiheivehit váikkuhangaskaomiid mat leat gávdnamis
•	 bargat ulbmillaččat fylkka politihkkáriid ektui
•	 oktiiheivehit ovddidandoibmiid
•	 nannet árktalaš eanadoalu buorrevuođa oktiiheivehuvvon nannendoaimmaiguin miehtá dán 

guovllu riikkas

4.1	 Biebmobuvttadeapmi

4.1.1	 Árbevirolaš biebmobuvttadeapmi
Romsa lea hui erenoamáš dilis mii guoská min luonddus 
addojuvvon eatnatvuhtii. Mis leat buoremus eatnamat dak-
kár šibitbuvttadeapmái mii dárbbaša guohtumiid. Dá lea maid 
buorre guovlu buđehiid, ruotnasiid ja murjjiid šaddadeapmái 
main lea earenoamáš buorre kvalitehta. Buvttadeapmi lea 
vuođđun industriijai mii galgá buktagiid gárvvistit viidáseap-
pot ja nu dat lea ge árvoháhkan ja doalaha bargosajiid fylkkas. 
Ulbmilin ferte leat dat ahte Romssa biebmobuvttadeapmi las-
sána gálvvuid ohcaleami mielde ja ahte lassáneapmi eanemus 
lági mielde galgá huksejuvvot báikkálaš resurssaide.

Roavvafuođar šibitbuvttadeapmi
Go fylkkas gearddi leat nu buorit guohtumat (geahča diehto-
boksa 1), de lea lunddolaš nannet oapmebuvttadeami man 
vuođđun lea guohtun.

Roavvafuođarbuvttadeapmi gittiin
Go galgá bargagoahtit nannet šibitbuvttadeami 
man vuođđun lea guohtun, de dat gáibida oalle ollu 
roavvafuođarbuvttadeapmi gittiin vai lea mainna šibihiid 
biebmá dálvvi miehtá.

Doaibmaprográmmas mii ráhkaduvvo 4 jahkái ain hávális, 
oainnusindahkat makkár surggiid/doaimmaid áigodagas ferte 
vuoruhit.

Bajitdási ulbmilat ja strategiijat
Romssa eanadoallu galgá olahit bajemusdási mihttomeriid 
dakko bokte ahte galgá nannet:

•	 Rekrutterema,  bargat oažžut buori beaggima ja duhtavaš 
boanddaid

•	 Gealbonannen mii čalmmustahttá agronomiija ja doalu 
jođiheami

•	 Buvttadanvuođu sihkkarastin
•	 Roavvafuođđarvuđot šibitdoallobuvttadeapmi
•	 Buresdoaibmi vuogi mielde reguleret ráfáidahttojuvvon 

Buorre agronomiija
Romssa eanadoalus dovdo ahte das leat fágalaš hástalusat 
mat gusket eana-ja šaddokultuvrii. Buorre eanakultuvra ja 
gittiid čázehuhttin lea dehálaš vai gieddi ceavzá dálvvi badjel.

Eanadoallu miehtá riikka lea dál ovdáneamen eanet ekstensiiva 
jođiheami guvlui, muhto dat bárru ja áitta lea garraseamos Davvi-
Norggas. Eanet ekstensiiva eanadoallu mielddisbuktá dan ahte 
gilvindilálašvuohta áiggi mielde billašuvvá danin go eanakultuvra 
ii bearráigehččojuvvo ja ahte lea heajos čázehuhttin gittiin, mii fas 
dagaha dan ahte lea unnán dikšun ja eana suvru, árvvohisrásit lev-
vet ja boađus šaddá heajut. Dasa leat ollu sivat mat doibmet ovttas, 
ja mat dávjá oktii dahket dili vel vearrábun. Dat leat fáktorat mat 
muhtun muddui gusket struktuvrralaš nuppástusaide ja mekani-
seremii, ja muhtun muddui šaddoávdnasiidda ja gilvinteknihkkii, 
ja maiddái čázehuhttindillái ja kálkemii. Vel stuorát oassi láigoe-
ana ja unohas eanarájit dahket dili vel vearrábun. Láigoeatnamiin 
giddejit unnit beroštumi eanakultuvrii, earenoamážit dakkár diliin 
go leat ráhkaduvvon oanehisáigásaš šiehtadusat. Danin lea váttis 
čađahit buori eanarádjebidjama (arronering).

Davvi-Norggas leat mis leamaš máŋga dálvvi goas leamaš dak-
kár dálkkit mat dahket ahte šattut illá cevzet. Danin lei 2010 
katastrofajahki Romssa eanadollui. Statistihkka mii guoská 
áigodahkii gaskal 2003 ja 2012 čájeha ahte sullii 31 % doar-
jagiin mat juolluduvvo gittiid dálvevahágiidda, máksojuvvon 
Romssa eanadolliide (SLF). Heajos čázehuhttin ja eanakul-
tuvra dahká dálkkádagaid čuovvu vahágiid vel vearrábun. 
5.mildosis boahtá ovdan makkár buhtadus-ja dáhkádusortne-
gat leat oažžunláhkái Romssa šaddobuvttadeddjiide ja movt 
dat doibmet Romssa eanadoalus.

Ekologalaš eanadoallu lea áibbas dan duohken ahte lea buorre 
eanakultuvra. Danin lea ge eanakultuvrra buorideapmi eaktun 
dasa ahte nákcet lasihit ekologalaš eanadoallogálvvuid fálaldaga.

Namahuvvon ovdamearkkat leat ge áittan boahttevaš eana-
dollui ja biebmobuvttadeapmái. Dat dovdo buot eanemusat 
Davvi-Norggas. Danin lea ge min guovllus riikkas dárbu 

álggahit eastadandoaimmaid nu johtilit go vejolaš. Gávdno 
ollu buorre máhtolašvuohta eanakultuvrra birra, muhto dan 
fágasuorgái  lea giddejuvvon unnán fuomášupmi maŋemus 20 
jagis. Dán gelbbolašvuhtii ferte giddet stuorát beroštumi, ja 
lea dárbu váldit atnui sihke dan gelbbolašvuođa mii juo gáv-
dno ja seammás ovddidit ođđa máhtolašvuođa. Dárbbašuvvo 
maid nannosit Dutkan ja Innovašuvdna (FoI) -áŋggirdeapmi 
vai ealáhusat, ráđđeaddit ja dutkit ovttasdoaimmas sáhttet 
ovddidit ođđa máhtolašvuođa ja buoret čovdosiid

Sorttaid ovddideapmi
Dálá šaddosorttat eai leat doarvái nannosat boahttevaš 
davvinorgalaš eanadollui. Davvi- Norggas lea earalágán ovttasdo-
aibma gaskal temperatuvrraid ja beaiveguhkkodaga go eanas eará 
guovlluin. Dat muitala ahte mis fertejit leat earalágan šaddosorttat 
mat heivejit min diliide, maid ferte válljet ja geahččaladdat daid 
dálkkádagain gos dat sorttat galget šaddaduvvot.

Norggas lea Graminor AS ovddasvástádus ovddidit eana- ja 
gieddedoallošattuid. Muhto maŋŋá go Graminor heaittihit 
doaimmas Vågønesas, de ballat ahte eai šat leat fágaolbmot 
šaddoovddidanhoiddus dán guovllus riikkas. Regionála sájáidat 
lea dehálaš eaktun dasa ahte ipmirdit ja nákcet čalmmustahttet 
daid earenoamáš hástalusaid mat davviguovlluin leat.

Dálkkádatheiveheapmi
Ođđa dieđut ja dutkan, earet eará aitto loahpahuvvon prošeavttas 
«Dálkkádagat ja eanadoallu Davvi-Norggas», boahtá ovdan 
ahte lea ollu mii orro čájeheamen dan ahte boahtteáiggis šaddá 
guhkit šaddanáigi ja guhkit bievlaáigi Davvi-Norggas. Dálk-
kádatrievdamat davviguovlluin sáhttet mielddisbuktit stuora 
nuppástusaid roavvafuođarbuvttadeapmái oalle oanehis áig-
gis. Lea ollu  mii čájeha ahte eandalii dálvedálkkit dáidet ollu 
rievdat, ja dat čuohcá earet eará šattuid dálvvi badjel ceavzimii. 
Dutkan mii gidde fuomášumi šattuid ovddideapmái mat heivejit 
Davvi-Norgii, lea ge dehálaš eaktun dasa ahte nagodit doalahit 
eanadoalu davvin mii bastá gilvalemiin birget. Jus dainna galgá 
lihkostuvvat, de ferte máhtolašvuođa nannet ja dat ferte ain 
dáhpáhuvvat dán guovllus riikkas.

2.ulbmil: Geavahit roavvafuođar gittiid buresdoaibmi ja guoddilis vuogi mielde

Ulbmila galgá olahit dán láhkái

•	 hukset buori gelbbolašvuođa agronomiijas buot lađđasiin
•	 sihkkarastit ahte sorttat mat heivejit davviguovlluid dálkkádagaide leat oažžunláhkái dál ja 

boahtteáiggis

Guohtumiid geavaheapmi
Ealáhusat mat geavahit guohtumiid leat okta dán riikka stu-
orámus meahcceealáhusain, muhto guohtumiid geavaheapmi 
ii hálddašuvvo ja čalmmustahttojuvvo álo dien duohtavuođa 
ektui. Fylkka meahcceguohtumat leat eanas báikkiin juoga-
duvvon  smávva opmodahkan ja leat ollu seahkesearválaga 
muorračuollanbáikkit. Dat dahká ahte ealáhusat eai sáhte 
daid guohtumiid geavahit ávkin. Lea dehálaš ahte lea ovttas-
bargu gaskal eanaoamasteddjiid, ja gaskal eanaoamasteddjiid 
ja eará servvolaččaid vai nákce njeaidit cakkit mat hehttejit 
mehciid ávkkástallama.

Guohtonareálaplánat leat dehálaš reaiddut maid vuođul sáhttá 
olahit buori guohtungeavaheami. Diekkár plána ulbmil lea 
dokumenteret suohkana guohtunriggodagaid, movt dat gea-
vahuvvojit dál, veahkkin giddet fuomášumi dán doaimma 
árvoháhkamii ja ásahit vuođu man alde politihkkárat, háld-
dahus ja birasservodat sáhttá oažžut buori ja ođđaseamos 
ipmárdusa das mii guoská guohtunealáhussii.  Guohtunplá-
naid ulbmil sáhttá maid leat dat ahte oažžut ipmárdusa das 
movt máŋga ealáhussuorggi sáhttet geavahit mehciid ja njuolg-
gadusaid ja áigumušaid mat gusket guohtumiid geavaheapmái.

Guohtunservviid sadji lea dehálaš Romssa eanadoalus, ja lea 
čanastat mii ovttastahttá giliid sávzadolliid. Birrasii 90 % Romssa 
sávzadolliin leat mielde muhtun guohtunsearvvis. Guohtun-
servviid váldobargun lea láhčit guohtungeavaheami nu ahte 
sáhttá guohtumiid geavahit buoremus lági mielde, ja ovttastaht-
tit bearráigeahču vai dat šaddá nu buresdoaibmi bearráigeahččun 
ahte unnimus lági mielde elliid massá guohtumiin. Jahkásaččat 
juolluduvvo Organiserejuvvon guohtungeavaheapmi ortnega 
bokte doarjja elliide mat leat guohtumiin. Dat lea oassi Fylk-
kamánni Regionála birasprográmma doaimmas. Ollu dáin servviin 
doibmet hui bures ja leat hui fuomášeaddji doaimmalaččat, ja eará 
searvvit dárbbašit veaháš movttiidahttima.

Go galgá guohtumiid geavahit buoremus lági mielde, de 
dárbbaša buori máhtu guohtumiid birra. Danin lea ge dehálaš 
sihkkarastit dállodolliide buori máhtu guohtungeavaheamis. 

Ja lea maid dárbu jođihit buori boraspirehálddašeami mii 
vuhtiiváldá sihke boraspiriid ja guohtunealáhusa, vai nagoda 
buoremus lági mielde geavahit Romssa meahcceguohtumiid.  
Dán fátta birra lea čállojuvvon eambbo boraspire kapihttalis (4.7).

3.ulbmil:	Buresdoaibmi ja guoddilis vuogi mielde geavahit Romssa 
meahcceguohtumiid

Ulbmila galgá olahit dán láhkái

•	 oainnusindahkat guohtungeavaheami suohkaniid plánain
•	 nannet guohtunservviid
•	 nannet gelbbolašvuođa mii guoská guohtumiid geavaheapmái

Visttit
Ealáhusvisttiid ođasmahttin ovdána beare njozet  dan ektui 
ahte nagodit bisuhit buvttadeami fylkkas. Dat guoská buot daid 
deháleamos árbevirolaš buvttademiide. Kapitálavátni Romssa 
eanadoalus lea mihá stuorát go oastinovdáneapmi. Seammás 
dagaha opmodagaid vuollegis pántaárvu váttisin čađahit ođđa 
investeremiid, ja vejolaš loanat šaddet dasto maid divrasat. 
Danin lea ge dárbu oažžut almmolaš doarjagiid investeremiid 
čađaheapmái. Giliid ovddidanortnet lea dehálaš ortnet mii 
sáhttá sihkkarastit  Romssa eanadoalu ođasmahttima. Muhto 
Giliid ovddidanortnega rámmat leat unnit dárbbuid ektui.

Maŋemus jagiid leat huksenberoštupmi leamaš stuorát go dat 
man ollu kapitála lea fidnemis. Dálá rámmaeavttuid mielde 
fertejit sii geat huksejit ođđa visttiid  áinnas duppalastet 

buvttadeami vai olahit dárbbašlaš gánnáhahttima. Dat dagaha 
dávjá váttisvuođaid fuođđariid dáfus ja maiddái ferte gávdnat 
viidát areálaid, ja dat sáhttá hehttet ealáhusvisttiid huksema.

Dábálaš ipmárdus lea dat ahte ealáhusvisttiid huksen lea mihá 
divraseabbo Romssas go eará fylkkain mat leat lullelis dán riikkas. 
Fievrredangolut šaddet oba stuorrát go galgá lossa biergasiid fie-
vrredit, nugo betoŋgga, maid ferte fearggain fievrredit. Stuorát 
oktavuođas lea ge dasto Romssa eanadoalu investerenovdáne-
apmi nu unnán ahte báikkálaš entreprenevrrat eai leat  beroštan ge 
dasa giddet fuomášumi. Dat mielddisbuktá ahte lea unnán dahje ii 
obanassiige gilvu ja entreprenevrrain lea unnán gelbbolašvuohta 
mii guoská eanadoalu vistehuksemiidda. Dát dilálašvuođat daga-
hit dan ahte ealáhusvisttiid huksen šaddá divrras.

Maŋŋá go Fylkkamánne plánaovttadat heitojuvvui 2009:s, de 
lea ealáhusvistehuksen ja earenoamážit prošekteren, oalle 
ollu gitta dan kapasitehtas mii gávdno Norgga eanadoalu 
ráđđeaddindoaimmahusas. Norgga eanadoalu ráđđeaddit 

 4.ulbmil: Ovddidit vistehuksemiid ja teknologiija mii heive boahtteáiggi 
buvttadandárbbuide ja almmolaš gáibádusaide

Ulbmila galgá olahit dán láhkái

•	 bargat buoridit ruhtadanortnegiid mat gusket jođihanvisttiid investeremiidda
•	 sihkkarastit eanadoallái doarvái ja buori ráđđeaddin kvalitehta ja veahki huksenáigodagas, ju-

rddadásis dassážii visttiid váldojuvvojit atnui ealáhusas

Gusamielki
Raporttas «Mielki Romssas» (2011) ovdanboahtá prognosa mii 
čájeha ahte orro mannamin dan guvlui ahte 40 % Romssa gus-
samielkebuvttadeddjiin leat heaitán ealáhusain 2015 rájes, jus 
eai ásahuvvo earenoamáš doaimmat. Seammás geahpeduvvo 
buvttadeapmi 25 proseanttain. Dat lea duođalaš ášši fylkka buvtta-
danbirrasii ja maiddái TINE Nord vuostáiváldinfitnodagaide.

Leat oalle muddui seamma ollu gusamielkebuvttadeaddjit geat 
heitet Romssa fylkkas go muđui Davvi-Norggas, ja dat buvtta-
deaddjit geat báhcet, eai nagot buvttadit dan buvttadanmeari 
mii báhcá. Dat ovdáneapmi ii oro buorre. Romssas lea oktiibuot 
sullii 6 miljovnna lihttara stuorát  gusamielkekvohta go dat mii 
buvttaduvvo. Dat čájeha ahte lea vejolaš lasihit buvttadeami 
fylkkas. Dat ahte eai nagot deavdit eari mii lea gusamielke-
buvttadeamis, lea hástalus. Kvohtahaddi Romssas lea ja lea 
leamaš hui vuollin, ja muhtun jagiid ii  vuvdojuvvo buot kvohta 
mii lea deavddekeahttá ruovttoluotta ealáhussii.

Dat doalut main leat bohččigusat ja mat leat viiddidan doalu 
oppa ollu, geavahit dávjá ollu jagiid ovdal olahit dan muddui 
ahte nagodit geavahit buot kapasitehta maid sáhttet geava-
hit. Sivvan dasa sáhttet leat sihke plánen, čađaheapmi ja 
buvttadanšibihiid háhkanvejolašvuohta. Lea dehálaš doallat 
čalmmis dan ahte galgá jođáneamos lági mielde sáhttit vál-
dit atnui buot kapasitehta maid lea vejolaš váldit atnui go lea 

lea ge muhtun oktavuođain váldán badjelasas ráđđeaddima 
ja huksenplánain bearráigeahču. Liikká lea oalle stuora gaska 
plánenkapasitehta ja huksenplánaid kvalitehtagáibádusaid  
gaskkas.

huksen jođihanvisttiid, sihke dinema dáfus ja maiddái danin 
vai nagoda deavdit fylkka buvttadanmeari.

Jus ođđaáigásaš mielkebuvttademiin galgá lihkostuvvat, de dat 
gáibida buori máhtolašvuođa ja čehppodaga hui ollu surggiin 
ja fágain. Čoavddus veadjá leat ahte «beaivválaš jođiheaddji», 
boanda ieš, gávdná čovdosa dasa movt son galgá buoremus lági 
mielde doaibmat fitnodatjođiheaddjin. Dat mearkkaša dan ahte 
ferte čalmmustahttit ja vuoruhit sihke strategiijaid, analysaid ja 
plánenbargguid.  Ja boandá dáidá dávjá dárbbašit veahki dien 
bargui, nugo eará fitnodatjođiheaddjit ge, muhto liikká sus ferte 
leat ipmárdus mii guoská sihke ekonomiijai ja buvttadanfágii.

Prošeakta «Gánnáhahtti kapasitehtageavaheapmi» lea 
čađahuvvomin Romssas. Dan prošeavttas beassá juohke mielke-
boanda meroštallat dan movt eanemus gánnáhahtti vugiin sáhttá 
ávkin atnit iežas eanadoalu kapasitehta almmá investeremiid 
haga, dahje smávva investeremiiguin. Meroštallamat čájehit ahte 
diekkár optimaliseremiin sáhttá juohke doallu buvttadit eanet 
ja oažžut buoret ekonomiija, mii buktá stuorát árvoháhkama. 
Dien mállet jođihan-ja stivrenreaidduid berrejit áinnas stuora 
mielkebuvttadeaddjit jámma geavahit, ja maiddái earát.

Kapihttalis gos čállit huksemiid  birra, čilget man dehálaš ja 
dárbbalaš lea nannet jođihanvisttiid huksema.

5.ulbmil: Buvttadit nu ollu gusamielkki go lea vejolaš Romssas

Ulbmila galgá olahit dán láhkái

•	 geavahit eanadoalu kapasitehta gánnáhahtti vuogi mielde
•	 čađat čalmmustahttit mielkebuvttadeami ja dan vejolašvuođaid
•	 viidáseappot nannet gelbbolašvuođa ja ovddideami gusamielkki buvttadeamis

Gáiccat/gihccit
Nu stuora gáicafylka go Romsa, berre bargat dan badjelii ahte 
álo leat ovddemusas ovdánahttit juoidá ođđasa ja váldit atnui 
ođđa gelbbolašvuođa. Eará sániiguin dadjat: Romsa galgá leat 
mohtor mii ovdánahttá riikka gáicaealáhusa.

Maŋemus jagiid leat čađahuvvon ollu stuora prošeavttat fylkkas 
mat gusket Romssa gáicaealáhussii, earet eará NORA-prošeakta, 
Kompetansesenter geit (geahča diehtoboksa 4), Saneringspro-
sjektet og Kjefjøsprosjektet (dat guokte eai leat vel loahpahuvvon).

Romssas buvttaduvvo dál eanet gáiccamielki go masa lea 
johtu. Berre nannegoahtit ovddidanbargguid main geahččá 

ođđa buktagiid maid gáiccamielkkis sáhttá ráhkadit, sihke stu-
orát ja smávit oktavuođas, vai šaddá eanet johtu gáiccamielkái.

Gihcci-ja gáiccabiergu lea hersko maid márkaniid ohcalit – 
earenoamážit stuoradállodoaluin. Danin fertešii ge gávdnat 
ekonomalaš buori biebman- ja njuovvanvuogi, mii heive-
huvvo márkanii.

Kapihttalis gos čállit huksemiid  birra, čilget man dehálaš ja 
dárbbalaš lea nannet jođihanvisttiid huksema.

6.ulbmil: Ovddidit gáicca árktalaš mearkagálvun ja viidáseappot ovddidit 
Romssa riikka njunuš gáicafylkan

Ulbmila galgá olahit dán láhkái

•	 doalahit gáicamielkebuvttadeami unnimusat dálá dásis
•	 viidáseappot áŋggirdit nannet gáicadoalu gelbbolašvuođa ja ovddideami
•	 oččodit eanet gávppálaš ávkki gáicca-ja gihccibierggus
•	 ovddidit márkana gáicamielkebuktagiidda

DIEHTOBOKSA 4

Gáicadoalu gealboguovddáš ásahuvvui 2010:s 3-jagi prošeaktan. Dat 
doaibma biddjojuvvui Sážžá joatkkaskuvlii, ja prošeavtta váldoulbmil lei 
nannet gelbbolašvuođa gáicadoalus, ja leahket máhtolašvuođa gaskkusteaddji 
guovddáš mii ovttastahttá gelbbolašvuođa vuođđun dutkamii, ealáhusovd-
dideapmái ja rekrutteremii.

Gealboguovddáš lea čađahan doaimmaid  nugo Gáicaskuvla (20 
oahppočuoggá), «Geitnytt» - mi lea sierra diehtočálus gáicaboanddaide, 
websiidu www.geithold.no, fágačoagganemiid, almmuhan girjjáža gáicavist-
tiid birra, leamaš mielde lágideamen našuvnnalaš gáicabeivviid Romssas jnv.

Prošeakta loahpahuvvui 2013:s, muhto Romssa eanadoallofágalaš guovddáš 
bargá viidáseappot muhtun doaimmaiguin.

Sávzzat/lábbát
Norgga márkanii buvttaduvvo beare unnán lábbábiergu. Ja 
dađistaga lea lábbábiergovátni lassánan, ja danin leat ge juo 
bistevaččat oastigoahtán lábbábierggu olgoriikkain. Váldori-
ikkat gos Norgga márkaniidda boahtá lábbábiergu lea Islánda, 
Skottlánda ja Namibia. Riikka siste buvttadeapmi lea bisson 
oalle jámma seamma dásis – unnibuš ja eanebuš jagis jahkái 
dađi mielde makkár guohtumat leamaš ja man ollu lábbát.

Lábbábierggu buvttadeapmi heive hui bures Romssa 
dilálašvuođaide, gos leat buorit meahcceguohtumat – ja 

guohtunvalljivuohta (geahča diehtoboksa 2). Dat lea addán 
buriid buvttadanbohtosiid guhkes áiggi juo. Buorit buvtta-
danbohtosat eai boađe dušše das ahte leat buorit guohtumat, 
muhto maiddái das ahte leat čeahpes buvttadeaddjit ja buo-
rit buvttadanbirrasat main lea hui stuora beroštupmi nannet 
buvttadeami. Ollu birrasat Romssas lea njunnošis bargguin 
mat gullet šaddadeapmái ja sagaheapmái dán riikkas. Buvtta-
deami viidásit ovddideamis lea dehálaš ahte ain viidáseappot 
doallat fuomášumi sagahan- ja šaddanbargguin ja ovddidit 
buriid birrasiid daidda.

7.ulbmil: Lasihit lábbábiergobuvttadeami man vuođđun leat guohtumat

Ulbmila galgá olahit dán láhkái

•	 nannet sagahan-ja šaddadanbirrasiid
•	 nannet buvttadeddjiid gelbbolašvuođa

Geahča maiddái oassekapihttaliid roavvafuođarbuvttadeami ja guohtungeavaheami birra. 

Spesialiserejuvvon oamebiergobuvttadeapmi
Maŋemus jagiid leamaš unnit oamebiergu márkaniin go gáv-
pejearru lea. Danin girdet ge márkanat oppa  mihá ollu eanet 
bierggu. Juohke gussa addá dađistaga eanet  mielkki, ja nja-
matgusaid lohku boahtá lassánit vai nagoda dárbbu gokčat.

Spesialiserejuvvon stuoraomiid biergobuvttadeami eko-
nomiija ii leat leamaš beare buorre. Muhto maŋemus 
eanadoallošiehtadallamiin nannejuvvui stuoraomiid biergobuvtta-
deapmi, ja danin lea ge ekonomalaš vuođđu arvat buoret dál.

Njamatgusat ja stuoraomiid biergobuvttadeapmi heivešii 
bures min fylkii, go dáppe leat buorit guohtumat. Leat 
leamaš buorit bohtosat geahččaladdamiin gos leat dik-
tán stuora ja smávva šibihiid guohtut searválaga, sihke 
guohtunbuorrevuođa ja ođđasit šaddama dáfus.

Spesialiserejuvvon biergobuvttadeapmi mii guoská gusaide 
mat njamahit, gáibida áibbas sierralágan gelbbolašvuođa. Jus 

dáinna buvttademiin galggaš lihkostuvvat, de ferte máht-
tit geavahit dan mii dán buvttadeami dahká earenoamážin. 
Danin lea gelbbolašvuođahuksen dehálaš vuođđu dasa ahte 
lihkostuvvat dáinna buvttademiin Romssas.

Spesialiserejuvvon stuoraomiid biergobuvttadeapmái gullá 
maid vuovssaid biebman mat leat bohččigusaid searvvis. 
Muhtun gálbbit sáddejuvvojit biebmamii olggobeallái fylkka. 
Ovdáneapmi manná dan guvlui ahte šaddá dađistaga eanet 
spesialiseren. Boanddaide geain leat stuora šibihat,mearkkaša 
dát ahte mielki boahtá eanet guovddážii go biergu – ja danin 
sii vuvdet gálbbiid báikkiide gos daid bibmet. Viidáseappot 
oaidnit ahte eai nagot háhkat doarvái guigguid iežaset doalu-
ide. Guigguid ja gusaid jearru lassána dađistaga.

Orro maid mannamin dan guvlui ahte šaddet dađistaga eanet 
njamatgusat maid gálbbit sáddejuvvojit biebmamii. Dákkár 
eanadoallu heive hui bures smávva doaluide main leat viid-
dis guohtuneatnamat.

8. ulbmil: Buvttadit eanet oamebierggu

Ulbmila galgá olahit dán láhkái

•	 rekrutteret ođđa njamatgusaid buvttadeddjiid
•	 nannet gelbbolašvuođa dán buvttadeami birra
•	 lasihit buvttadeami spesialiserema

Šibitjáffuidvuđot šibitdoallu

Spiinnit
Spiinnebierggu márkandilli lea dál nu ahte buvttaduvvo eanet 
biergu go dat masa lea johtu, ja leat ásahuvvot nanu doaimmat 
mat galggaše buvttadeami dásset. Dán ealáhusa ovdáneapmi lea 
gitta das makkár doaimmaid ealáhus oažžu lobi álggahit vai sáhttá 
heivehit buvttadeami márkaniidda.

Maŋemus jagiid ovdáneapmi lea leamaš dakkár ahte spiinnebi-
erggu buvttadeapmi lea hui sakka lassánan riikkadásis, muhto 
Romssa fylkkas lea ovdáneapmi bisánan ja maŋemus jagiid lea 
buvttadeapmi mannan ollu maŋás. Spiinnedoalus sáhttet leat 
2100 njuovvanspiinni almmá konsešuvnna haga. Romssa doalut 
leat oppalohkái arvat unnibut, ja lea maid arvat unnibut go 
gaskamearálaš sturrodat lea dán riikkas. Dát čájeha ahte spiin-
nedoalu ovdáneapmi ii leat čuvvon seamma dási go muđui riikkas.

Spiinnebuvttadeapmi lea unna, muhto dehálaš ealáhus Roms-
sas. Das lea mearkkašupmi oapmedáluid barggaheapmái, ja 

lea hui mearrideaddji dan dáfus ahte sihkkarastit jámma 
bierggu njuovahagaide ja biergguid viidásit buvttadanfitno-
dagaide fylkkas. Spiidni lea dehálaš oassi biergobuktagiid 
ráhkadeamis, mii geavahuvvo eandalii márffiin ja márfeva-
jahasain. Go galgá ovddidit árktalaš biergobuktagiid maid 
vuođđun lea biergu mii buvttaduvvo Davvi-Norggas, de 
dárbbašuvvo spiinnebiergu, vaikko vel váldosisdoallu buk-
tagiin lea ge smávva ja rávis šibihiid biergu.

Norgga šibitjáffupolitihka legitimitehta lea dat ahte spiin-
nedoallu lea mearkkašahtti oassi olles Norgga šibitdoalus. Jus 
ii livčče spiinnedoallu Romssas ja Finnmárkkus, de ii livčče 
šat  vuođđu doalahit dálá EØS – šiehtadusa ortnegiid, mat leat 
earenoamážit Norgga váste. Danin lea ge áibbas dárbbašlaš 
olles riikka spiinnedoaluide ahte Romssa ja Finnmárkku spiin-
neealáhus ovdána ja šaddá mihá stuorát go dat smávva doalut 
mat dál leat.

 9. ulbmil: Doarvái spiinnebierggu buvttadeapmi vai nagoda gokčat árktalaš 
biergobuktagiid jođu márkaniin

Ulbmila galgá olahit dán láhkái

•	 doalahit ja ovddidit dálá buvttadanapparáhta
•	 loktet buvttadeami gelbbolašvuođa

Monit
Monnebuvttadeaddjis sáhttet leat gitta 7500 vuoncá 
konsešuvnna haga. Romssa monnebuvttadeapmi jođihuvvo 
eanas hárve doaluin, main eanas oassi buvttaduvvo 
konsešuvdnaráji alde. Eanas monit sáddejuvvojit Trøndela-
gii, gos daid čuvget ja páhkkejit.

Monit márkandilli lea nu ahte leat eanet monit márkanis go 
lea johtu daidda. Dat lea boađus dan stuora nuppástusas mii 
čađahuvvui 2012: go Norggas heaittihuvvui buvrriid siste 
vuoncádoallu. Dál galget vuoncát beassat vázzit luovos dahje 
birasneahtaid siste. Váldooassi Romssa moniin buvttaduvvo 

birasneahtaid siste. Riikkadásis geavahuvvo sullii bealli 
goappáge buvttadanvugiin.

Monnebuvttadeami dovdomearka lea dávjá ahte leat ollu 
monit (130 tonna jahkásaččat ja konsešuvdnarádji lea 7500 
vuoncá). Dat mearkkaša ahte vel smávva nuppástusat ge 
sáhttet čuohcat garrasit ekonomiijai. Danin gáibida ge dát 
buvttadeapmi alla fágalaš čehppodaga ja buriid bohtosiid.

Márkaniin jerret eanet monit vuoncáin mat besset luovos 
dilis lihkadit.

10.ulbmil: Nanu monnebuvttadeapmi Romssas

Ulbmila galgá olahit dán láhkái

•	 doalahit ja ovddidit dálá buvttadanapparáhta
•	 loktet buvttadeami gelbbolašvuođa
•	 heivehit buvttadeami márkaniidda

Šattuid buvttadeapmi

Muorjjit
Muorjejohtu lea sakka lassánišgoahtán. Olles riikka dásis lassánii 
muorjejohtu 2011:s detáljagávppiin 25 proseanttain ja 49 prose-
anttain 2012:s. Dat mearkkaša ahte 2013 mielde dáidá murjjiid 
johtu gávppiin šaddat eanet go buđetjohtu. Jáhkkimis lea dát 
govva seammalágan Romssas. Eará ovdánanmihtilmasvuohta 
lea ahte muorjjit eai šat leat dušše geasi áiggi gálvu, muhto dál 
leat varas muorjjit gávdnamis birra jagi. Muorjjit leat maid vuoi-
tigoahtán juhkamušmárkaniin.

Danin leat ge stuora vejolašvuođat gilvit eanet murjjiid Romssas – 
ja vuovdit sihke varas murjjiid ja maiddái borramušaid ja juhkosiid 
mat leat ráhkaduvvon murjjiin – danin vai muorjit leat gávdna-
mis márkaniin birra jagi. Muorjjit maid Romssas sáhttá gilvit ja 
vuovdit varas muorjin, leat dán rádjái leamaš eanas eanamuor-
jjit ja lávetmuorjjit (bringebær). Earenoamážit lávetmurjjiid leat 
olbmot álgán geavahit hui ollu. Eará muorjesorttat maid sáhttá 
gilvit leat sáhppesjierehat (solbær), jierehat ja muovjejierehat (stik-
kelsbær). Dál gal vuos eai geavahuvvo diet muorjjit nu beare ollu, 
muhto dain sáhttá áinnas ráhkadit buktagiid. Diet muorjesort-
tat heivejit bures buvttadeami mekaniseremii ja sáhtáše ge nu 
lasihit buvttadandoaimmaid ja dain sáhttá hui bures ráhkadit 
iešguđetlágan buktagiid.

Lea dárbu buvttadit eanet, vai nagoda váldit atnui daid 
vejolašvuođaid mat leat Romssas viiddidit muorjebuvttade-
ami. Ferte bidjat johtui doaimmaid vai oažžu olbmuid beroštit. 
Leat unnán nuorra muorjebuvttadeaddjit dál. Muorjebuvtta-
deami ferte ovdanbuktit ja ovddidit nuoraid eavttuid vuođul. 
Hárve ealáhusat leat nu gitta buori gelbbolašvuođas go muorje-
buvttadeapmi. Mii leat jur dan dálkkádatráji alde gos lea vejolaš 
šaddadit ja buvttadit murjjiid. Danin gáibiduvvo earenoamáš 
buorre gelbbolašvuohta. Jus galgat dán ealáhussii oažžut 

beroštumi, de fertet nagodit čájehit buvttadanbohtosiid. Buvtta-
danbohtosat ja gelbbolašvuohta leat nannosit čadnojuvvon oktii.

Muorjebuvttadeapmi dárbbaša váikkuhangaskaomiid 
investeremiidda. Ealáhusa ovddideapmái dárbbašuvvojit váikk-
uhangaskaoamit sidjiide geat hálidit investeret nu ahte sáhttet 
álgit dáinna ealáhusain dahje viidáseappot ovddidit buvttadeami.

Ovddidanbarggut mat gusket min earenoamáš hástalusaide 
dáppe davvin, fertejit vuoruhuvvot. Dat guoská šaddosorttaid 
válljemii mat heivejit dáppe dálkkiide, dálkkádagaide heivehuv-
von doaimmat (tuneallat, eanagovččas jnv.) ja movt geavahit 
min earenoamáš dálkkádagaid ávkin (čuovgga, njoammun-
deattu jnv.).

Murjjiin ferte ráhkadit buktagiid maid sáhttá birra jagi vuov-
dit, vai nagoda čuovvut dan muorjejođu mii márkaniin lea. 
Earenoamážit fertešii nagodit geavahit ávkin dađistaga lassá-
neaddji juhkamušmárkana.

Aitto gárvvistuvvon «Strategiijaplánas mii guoská Davvi-
Norgga gieddemurjjiide»  namuhuvvojit ollu doaimmat mat 
leat vuođđun dáid strategiijaide. Hástalussan dáidá šaddat 
doaimmaid čađaheapmi. Dat ii leat dušše ekonomalaš hástalus, 
muhto lea maid hástalus go ii gávdno oktasašapparáhtta mii 
sáhttá jođihit ja čađahit daid doaimmaid. Danin lea ge dehá-
leamos doaibman oažžut johtui apparáhta mii sáhttá leat 
mohtor dán barggus. Dat sáhttá leat unna jovkkoš mas leat 
mielde muorjegilviid,  ráđđeaddinapparáhta, dutkama ja háld-
dahusa ovddasteaddjit. Bargu sáhtášii jođihuvvot dábálaš 
jođiheapmin joavkkus, dahje organiserejuvvot sierra prošeaktan, 
mat čadnojuvvojit iešguđetlágan doaimmaide.

11.ulbmil: Lasihit gieddemuorjebuvttadeami ja ráhkadit eanet buktagiid 
murjjiin Romssas

Ulbmila galgá olahit dán láhkái

•	 ásahit apparáhta mii sáhttá jođihit ja čađahit strategiijaplána
•	 sihkkarastit buvttadeddjiide lasi gelbbolašvuođa,oččodit ođđa buvttadeddjiid ja nannet 

bagadallanapparáhta
•	 lasihit kapitála mii lea oažžumis
•	 eanet čalmmustahttit dutkama ja ovddideami
•	 ovddidit ođđa buktagii

Buđehat
Romssas buvttadit sullii 3000 tonna buđehiid jahkásaččat. 
Buđetjohtu Romssa lea sullii 10 000 tonna jahkái. Nuppiin 
sániin dadjat, buđetbuvttadeami sáhttá oba ollu lasihit Roms-
sas, dušše báikkálaš vuovdima várás.

Kvalitehta
Jus buđetealáhus Romssas galgá nákcet fállat buriid buđehiid 
birra jagi, de fertejit gilvit buđehiid mat leat nu buorit ahte 
cevzet birra jagi vuorkkáin – gitta nuppi jagi suoidnemánnui 
(borgemánnui viidáseappot ráhkadeami várás).

Dálá olbmot gáibidit ahte buđet galgá leat čáppat olggosoaidnit ja 
dan galgá jođánit sáhttit ráhkadit gárvvisin. Mii oaidnit ahte lea 
šaddagoahtán hirbmat buorre johtu smávva herskobuđehiidda 
mat bohtet olgoriikkain, ja dat lea čielga gielain midjiide diehtu. 
Jus buđet galgá bissut čáppahin olgguldasat, de ferte das leat nu 
nanu garra ahte dat bissu čavddisin olles proseassa čađa,  dan 
rájes buđeha váldá eatnamis, bidjá vuorkái, sortere ja bassá. 
Buđetgálaid ferte láddadit bealddus vai dain šaddet buđehat 
main lea nanu garra. Buđetsorttat mat heivejit guhkesáiggi vurk-
kodeapmái (omd. Mandel ja Asterix) dárbbašit leat eatnamis 
birrasii 120 beaivvi ovdal go leat ollásii láddan ja ožžon buore-
mus garrakvalitehta. Romssas lea mis 80-90 beaivvi láddadanáigi.

Lea dehálaš giddet fuomášumi ođđa buđetsorttaid ovddi-
deapmái mat heivejit Davvi-Norgga dilálašvuođaide. Dat 
bargu dahkkojuvvo juo dál earet eará prošeavttain Ođđa 
buđetsorttaid ovddideapmi Árktalaš eanadollui. Dat prošeakta 
čađahuvvon Grundnes dállodoalus Málatvuomis. Prošeavtta 
oamasteaddjit leaba Evy ja Olav Grundnes, ja prošeavtta doarju 
Graminor, Fylkkamánni, ’Árktalaš doarjagat’, Bama, Gartner-
hallen, Tromspotet ja Buvttadeddjiid organisašuvdna OTTAR. 
Ođđa sorttaid gávdnan lea dego stuora liidni maid galgá báidnit, 
muhto dát bargu čađahuvvon guovdu Davvi-Norgga bieb-
mogári, ja bargovuohki orro dán rádjái leamaš hui buorre.

Árrabuđehat
Davvi-Norgga árrabuđehiid buvttadeapmi lea bures ovdánan 
2010 rájes, go eai buvttadan dadjat juo maidege, ja 2013:s 
vuvde 300 tonna. Hástalus lea ahte árrabuđet galgá leat árra-
geasis gávdnamis (áinnas loahpageahčen suoidnemánu) ja 

ahte ferte leat jámma leveránsa. Árrabuđehiid haddi gahččá 
sakka suoidnemánu/borgemánu molsašumis. Biebmogálv-
vuid vuovdit bidjet plánaid ja ráhkadit šiehtadusaid máŋga 
mánu ovdal go árrabuđehat leat gárvásat vuovdimii.

Romssa buđetboanddat fertejit bargagoahtit eanet intensiiva 
buvttademiin, vai nagodit árrabuđetmárkanii háhkat eanet 
buđehiid. Dat mearkkaša čuovgga ja plastihka ja duhka vuolde 
šaddadeapmi. Nie sáhttá oalle muddui sihkkarastit doarvái 
buđehiid márkanii juohke jagi. Dálkkit rievddadit mihá eanet 
davviguovlluin go eará báikkiin dán riikkas. Liikká galggašii 
leat vejolaš árabut gaikugoahtit árrabuđehiid eatnamis go 
dál dahket.

Unnán gilvit
Romssa buđetbuvttadanbiras lea unni ja hearki. Áibbas unnán 
gilviin leat badjel 100 daa buđehat. Jus ruovttumárkanis rah-
pasa stuorát sadji, de lea sadji eanet buvttadeddjiide. Go leat 
eanet buvttadeaddjit, de juohkása risiko eanet gilviide, ja 
leveránsa páhkkenásahusaide sihkkarastojuvvo buorebut. 
Earenoamážit árrabuđehiid leveránsii lea buorre go leat 
máŋga buvttadeaddji. Go árrat sáhttá gaikugoahtit smávva 
hivvodaga buđehiid juohke mihtus -ovdamearkkadihte nu 
unnán go 600 kg juohke mihtus, de sáhtáše gávppit vuovdigo-
ahtit árrabuđehiid vejolaččat juo gaskkamuttus suoidnemánu.

Gilvvaeana mii lea hearki dulvviid vuostá
Oalle oassi buriin buđetbealdduin ja ruotnasiid šaddadanareálain 
fylkkas leat dakkár báikkiin gos dulvi sáhttá dahkat vahágiid. 
Ferte movttiidahttit olbmuid gilvigoahtit ođđa areálaide, maidda 
dulvi ii čuoza, ja láhčit dili nu ahte sii sáhttet dan dahkat.

Sivat ja strukturvahágat
Buđetgilvin gáibida ahte galgá sáhttit eatnama jámma lonu-
hit. Eai ávžžut gilvit buđehiid seamma beldui eanet go 2 jagi. 
Bealdu ferte bállet orrut 2-3 jagi buđehiid haga, vai njoammu-
sivat eatnamis unnot, ja ođđa eanastruktuvrra huksejuvvo. Dat 
ahte nagodit skáhppot eatnama mii heive buđehiid gilvimii 
(áinnas dakkár eanasorta mas lea buorre sajádat ja mii áinnas 
lea áibbas geđggiid haga) lea otná dilis okta dain stuorámus 
fáktoriin mii goahcá Romssa buđetbuvttadeami ovdáneami.

12.ulbmil: Romssa buđetboanda – nagoda doarvái buđehiid doalahit 
márkanii birra jagi main lea buorre kvalitehta

Ulbmila galgá olahit dán láhkái

•	 ovddidit ođđa buđetsorttaid mat heivejit árktalaš šaddandiliide
•	 láhčit dili nu ahte buđehiid sáhttá láddadit 80-90 beaivvis ja buvttadit
•	 lasihit vurkkodankapasitehta
•	 nannet fágalaš ja sosiála buđetbirrasa
•	 viiddidit areálaid gosa sáhttá buđehiid gilvit



32

 Fáddasuorggit

Ruotnasat
Maŋemus logi jagis lea sihke gilviid lohku ja areálat mat geava-
huvvojit ruotnasiid gilvimii mannan sakka maŋos. Seammás 
borrat mii eanet ahte eanet ruotnasiid ja olbmot ohcalit dávjá 
báikkálaččat šaddaduvvon borramušaid. Danin lea ge vejolaš 
lasihit ruotnasiid vuovdima oalle ollu Romssas sihke gávppiin 
ja márkanvuovdimiin.

Leat ollu hástalusat mat čatnasit ruotnasiid buvttadeapmái ja 
vuovdimii árktalaš guovllus. Seammás lea  nu ahte ollu čuovga 
mii dáppe lea, njozet šaddan ja vuollegis temperatuvrat dahká 
šattuid earenoamážin. Dat eai leat  nu rihččagat, lea eanet 
sohkarsmáhkka ja máhku (geahča diehtoboksas 1 Árktalaš kva-
litehta birra).

Ruotnasiid šaddadeapmi Romssas sáhttá dahkkot dušše oane-
his geassemánuin. Go buohtastahttá buđetbuvttademiin, de ii 
leat ruotnasiid buvttadeapmi nu ollu automatiserejuvvon ja dat 
gáibida eanet olbmobarggu. Hástalusat mat gusket divrriide 
mat billistit, árvvohisrásiide ja marginála dilálašvuhtii dagahit 
buvttadeami hui máhtolašvuođa gáibideaddjin. Danin fertejit ge 
gávdnot buorit oahppofálaldagat sidjiide geat hálidit buvttadit 
ruotnasiid ja bagadallanapparáhtta mii sáhttá sin čuovvut. Dál 
lea oalle gáržžes oahppofálaldat mii guoská ruotnasiid buvtta-
deapmái fylkkas.

Ráđđeaddinapparáhtas lea maid ráddjejuvvon 
gelbbolašvuohta dán suorggis, danin go lea leamaš unnán 
beroštupmi dasa maŋemus jagiid.

Dál eai gávdno beare galle vuostáiváldin- ja viidáseappot fievr-
redanapparáhta ruotnasiidda Romssas. Danin šaddá ge boanda 
sihke páhkket ja vuovdalit gálvvuid, dasa lassin go gilvá daid. 

Unnán ruotnasat vuovdimii ja váilevaš leveránsanákca áiggi 
vuollái (oanehis ja eahpesihkkaris šaddanáigi) buktá hástalusaid 
go smiehttá leveránssa gávppiide. Máŋggas geat leat geahččalan 
vuovdit gávppiin, leat vásihan ahte sii ”heavvanit”eará gálvosort-
taid sisa, ožžot heittot vuovdinsaji ja heajos čuovvoleami mii 
guoská sin gálvvuide.

Romssas váilot gartneriijat/buvttadeaddjit mat sáhttet váldit ollu 
šattuid šaddadeapmái, danin go muhtun šaddosorttat dárbbašit 
álggos šaddaduvvot šaddadanvisttiin ovdal go gilvojuvvojit olg-
gos. Dat lea hástalus dakkár sorttaide go náppoš,  čuolbmangálla, 
oaivegálla, brokkoli, boskalávki jnv. Nuppebealis lea ruotnasiid 
šaddadeapmi unnán kapitálagáibideaddji. Ruotnasiid sáhttá gil-
vit bealdduide mat eai heive nu bures rássegilvimii sturrodaga 
dáfus. Danin lea ge ruotnasiid buvttadeapmi vejolaš eanadoaluin 
main leat unnán areálat.

Báikkálaš márkan lea giddegoahtán dađistaga stuorát fuomášumi 
dasa mii earenoamášvuođaid árktalaš ruotnasiin lea, ja ohca-
lit daid. Go lea dákkár beroštupmi báikkálaš borramušaide ja 
borramušaide mat addet juogalágán vásáhusa, de dat maid rahpá 
vejolašvuođaid gilvit ruotnasiid oassin eará vejolaš ealáhusaide. 
Dákkár eará ealáhusat sáhttet leat mátkeealáhusat, smávit bieb-
mobuvttadeamit, oassi dállodoalus, Inn på tunet jnv.

Go smiehttá hivvodaga, de leat náppoš, návrašat,čuolbmangálla 
ja rušppit maid sáhtášii gilvit stuorát hivvodahkan. 
Earenoamáš návrraš mii gohčoduvvo”Málatvuominávrraš” 
čájeha ahte lea vejolaš lasihit ruotnasiid gilvima  Roms-
sas. Dáppe gávdno juo vuostáiváldindoaibma, namalassii 
Tromspotet, mii dál juo doaimmaha ”Málatvuominávraša”  
maiddái eará guovlluide Norggas.

13.ulbmil: Lasihit ruotnasiid buvttadeami Romssas, vai nákcet geavahit dan 
jođu ja jearu mii lea márkaniin

Ulbmila galgá olahit dán láhkái

•	 loktet gelbbolašvuođa buot lađđasiin
•	 bargat oažžut buresdoaibmi vuostáiváldin- ja viidásit doaimmahan hoidduid
•	 lasihit buvttadanhivvodaga

4.1.2	E kologalaš biebmobuvttadeapmi
Ekologalaš buvttadeami ulbmil lea jođihit ealáhusa nu 
nanu guoddi vuogi mielde go vejolaš, ja doalahit dakkár 
šibitdoalu mii eanemus lági mielde vuhtiiváldá šibihiid 
lunddolaš láhttendárbbuid. Vásáhusat ekologalaš eanado-
alus čájehit ahte diekkár eanadoallu dagaha seammás maid 
dan ahte konvenšunála eanadoallu maid šaddagoahtá eanet 
ekologalaš, earet eará dan dáfus ahte ohcet eará vugiid movt 
suodjalit šattuid, movt bargat eatnamiin ja movt oažžut eret 
árvvohisrásiid, ja šaddadanmolsašupmi ja šibihiid buresbirgen 
boahtá eanet guovddážii. Dasa lassin lea dakkár šibitdoallu 
mii geavaha ollu guohtumiid ávkin dan dáfus ahte hehtte kul-
tureatnamiid rássuma ja vuovdiluvvama.

Lea našuvnnalaš mihttomearri ahte 15 % Norgga buvttadeapmi 
ja borramušgeavaheapmi galgá leat ekologalaš jagi 2020 rájes.

Romssa eanadoalus lea ovdamunni ekologaš buvttadeamis, 
danin go dáppe dálkkádagat dahket dan ahte leat unnit sivat 
ja dávddat ja divrrit mat vahágahttet šattuid, ja leat maid unnit 
árvvohisrásit go lullelis riikkas. Muhto dálkkádagat dahket 
maid dan ahte lea váddáseabbo buvttadit ekologalaš fuođđariid.

Ekologalaš eanadoallu dárbbaša unnimusat seamma buori 
eanakultuvrra ja drenerema go konvenšunála eanadoallu 
(geahča kap. 5.2.1 buori agronomiija birra). Ferte addojuv-
vot liige movttiidahttin doaimmaide mat sáhttet buoridit 
eatnamiid mat geavahuvvojit ekologalaš eanadoalus.

Ráissa ja Gáivuona Ekolokten-prošeakta mii loahpahuvvui 
2010:s, ja Ekomielkeprošeakta maid TINE dál lea jođiheamen, 
čájehit ahte fylkkas lea beroštupmi rievdadit doalu ekologalaš 
doallun. Muhto leat muhtun rámmaeavttut mat dagahit ahte 
eanebut eai oainne vejolažžan rievdadit doalu.

Ekologalaš mielki ja oamebiergu
2010 rájes mearridii TINE ahte ii áiggo šat ráhkadit ođđa 
šiehtadusaid mat addet lassidoarjaga ekomielkái. Dat dagaha 
ahte vejolaš ođđa buvttadeaddjit eai oainne ekonomalaš 
vuoittu das ahte rievdadit doalu ekologalaš doallun. Muhto 
Ekomielke- prošeavttain lea TINE rahpan vejolašvuođa addit 
ekologalaš lasáhusa ođđa buvttadeddjiide Nordlánddas ja 
Romssas lulábealde Ivgu suohkana. Davvifylkkas eai oaččo 
ođđa buvttadeaddjit lasáhusa ekologalaš mielkki ovddas.

Mielkebuvttadeami rámmaeavttuin lea maid mearkkašupmi 
ekologalaš stuoraomiid bierggu buvttadeapmái, danin go mielke-
buvttadeami bokte bibmojuvvojit maid nuorra oamit njuovvamii.

Gáicadoallu lea oalle stuora ealáhus Romssas, muhto 
TINE ii fála buoret hatti ekologalaš gáiccamielkki ovddas. 
Ekologalaš gáiccamielkki jođiheapmái ferte bidjat eanet 
návccaid, juogo dakko bokte ahte movttiidahttit ráhkadit 
vuostá iežas dálus dahje ahte TINE ovddida ekologalaš buk-
tagiid gáiccamielkkis.

Ekologalaš smávvaoapmedoallu
Ekologalaš sávzadoalu lea ealáhus mii heive earenoamáš bures 
Romssa dilálašvuođaide. Romssas lea dál unnán ekologalaš 
smávvaoapmedoallu. Beroštupmi gal livččii, muhto ekologalaš 
doalu álggaheami caggin lea duvtta ja areálaide vátnivuohta. 
Dat ahte lea dárbu stuora roavvafuođarareálaide, dahká vát-
tisin oažžut doarvái šattu iežas duktemiin, ja šaddet beare 
stuora fievrredangolut jus galggašii fievrredit ekologalaš 
duvttaid lulde davás. Dát caggi lea nu allat ahte eai leat gallis 
geat oidnet vejolažžan álgit ekologalaš doaluin. Jus spiin-
nedoalu nanne Romssas, de dat sáhtášii dat lasihit duvttaid 
dieid doaluide.

Ekologalaš buđet-ja ruotnasbuvttadeapmi
Romssas lea buorre buđetbiras, mii dahká vejolažžan jođihit 
ekologaš buvttadeami. Muhto go sihke buđetbuvttadeapmi 
ja ruotnasiid buvttadeapmi lea nu unnán maiddái muđui dán 
guovllus riikkas, de berrejit dát birrasat dáppe davvin ásahit 
ovttasbarggu man vuođđun lea  dákkár buvttadeami nan-
nen ja viiddideapmi.

Gelbbolašvuohta – ráđđeaddin/bagadallan
Lea hui dehálaš ahte doalut mat leat álgán ekologalaš 
buvttademiin, ožžot buriid dieđuid daid ekonomaš 
vejolašvuođaid birra mat sis leat, vai sihkkarastet 
realisttalaš gánnáhahttin árvvoštallama sidjiide geat leat 
plánegoahtán rievdadit doalu ekologalaš doallun. Eana-
doallit geat leat lihkostuvvan ekologalaš buvttademiin, lea 
buoremus ambassadevrrat ja diehtogáldut oččodit eanet 
boanddaid rievdadit jođiheami ekologalaš jođiheapmin. 
Berre bargat oažžut mentorortnegiid, gos eanadoallit 
geat juo leat ásahan ekologalaš doalu, sáhttet bagadallat 
ja čuovvolit ođđa buvttadeddjiid.

Lea čájehuvvon ahte lea hui dehálaš oažžut bagadalla-
napparáhta viššalit čuovvut eanadolliid, vai sii dovdet 
oadjebasvuođa dan dáfus ahte lea vejolaš álgit ekologalaš 
doaluin almmá beare ollu liigebargguin ja ekonomalaš táh-
pain. Bagadallanapparáhtta dárbbaša eanet čalmmustahttit 
ekologalaš eanadoalu.

Fierpmádagat ja ovttasdoaibman
Romssas leat smávva birrasat ekologalaš buvttadeamis. Lea 
dehálaš ahte gávdnojit deaivvadanbáikkit ja ahte lea ovttas-
doaibman dán suorggis. Danin fertet ge viidáseappot ovddidit 
buvttadeddjiid, fitnodagaid, dutkan- ja oahpahusbirrasiid, 
ealáhusorganisašuvnnain ja váikkuhandoaibmaapparáhta 
fierpmádagaid ja ovttasdoaibmama, sihke regionála ja 
báikkálaš dásis. Berre maid láhčit dili buori ovttasdoaibma-
mii ja ovttasbargui fylkkarájiid rastá.

Dutkan ja ovddideapmi
Dutkan ja ovddideapmi ja gelbbolašvuođa nannen lea dehálaš 
go galgá čoavdit dehálaš váttisvuođačuolmmaid,  ja vai oažžu 
eanet máhtu ja beroštumi ekologalaš eanadollui davvin. Mii 
dárbbašit eanet máhtolašvuođa ekologalaš gilvima birra min 
guovlluin, vai lihkostuvvat oažžut buori ovdáneami.

Máhttu mii juo gávdno ekologalaš buvttadeami birra davvin, 
ferte gaskkustuvvot ealáhussii.

Sihke eanadoallit
bagadallanapparáhtta, hálddahus, organisašuvnnat ja 
vuovdinláđas dárbbašit lassi gelbbolašvuođa.

Ollislaš nannen
Romssas ferte dán plánaáigodagas oažžut johtui eanet ollislaš 
nannendoaimmaid ekologalaš eanadollui. Lea huksejuvvon 
nanu vuođđomáhttu ekologalaš eanadoalu birra dán fylkkas. 
Dál ferte dán nannendoaimma viiddidit ollislaš nannendoaib-
man,  gos  meannuda oktilaččat buohkaid geat dás leat fárus, 
ja oažžu nannema mii guoská olles doibmii; buvttadeaddji 
rájes – distribušuvdnii/reidejeaddjái –vuovdin – kunddar.

Dát ollislaš nannen galgá maid guskat kundariidda. Eko-
logiija fátmmasta ollu surggiid servodateallimis, ja ferte 
ge olbmuid dihtomiela dán dáfus buoridit, maiddái 
dearvvašvuođasuorggis ja oahpaheamis jna.

.

14.ulbmil: Lasihit ekologalaš buvttadeami ja borramušgeavaheami Romssas 
našuvnnalaš mihttomeriid mielde

Ulbmila galgá olahit dán láhkái

•	 nannet olles geainnu buvttadeaddjis kundarii
•	 loktet ráđđeaddin- ja bagadallanapparáhta gelbbolašvuođa
•	 lasihit ekologalaš mielkki buvttadeami ja jođu
•	 láhčit buori dili ekologalaš smávvašibitdollui
•	 bargat oažžut eanet jođu ekologalaš buktagiidda

4.1.3	 Báikkálaš biepmut ja herskoborramušat
Mii oaidnit ahte beroštupmi borramušaide mat leat lagas-
birrasis buvttaduvvon lassána sihke našuvnnalaččat ja 
internašuvnnalaččat. Olbmot ohcalit biepmuid maid vuođđun 
leat báikkálaš biebmoávdnasat ja mat ráhkaduvvojit báikkálaččat. 
Máilmmis leat dán áigi njeaidigoahtán rájiid, ja danin šaddet ge 
olbmuid iežaset guovllu borramušat ja árbevierut identitehta 
nannejeaddjin. Mátkkálaččat hálidit beassat vásihit ovddolaš 
vásáhusaid guovlluin gos finadit guossin, ja de lea borramuš ja 
biebmokultuvra hui guovddáš ášši. Dasa lassin boahtá vel dat 
ahte biras lea hui guovddáš ášši ja dat jáhkku ahte báikkálaš 
borramušat leat eanet dearvvašlaččat, dat maid lokte olbmuid 
beroštumi. Stuora oassi Romssa eanadoalu borramušávdnasiin 
ráhkaduvvojit ja vuvdojuvvojit Davvi-Norggas.

Romssas lea earenoamáš luonddus ásahuvvon valljugasvuohta. 
Mii ássat guovdu borramušgári! Fylkka vuođđobiebmoávdnasat 
bohtet iešguđetlágan eanadoaluin, boazodoalus, guolásteamis, 
guollebiebman rusttegiin, bivddus ja čoaggimiin. 

Guossohanfitnodagaide lea áibbas mearrideaddji áššin dat ahte 
gávdnojit iešguđetlágan ja máŋggalágan buktagat, vai nákcejit 
fállat miellagiddevaš ollislaš biebmofáluid dán regiovnna biep-
muiguin, ja besset fállat gussiide ovddolaš biebmovásáhusaid.

Sámi árbevirolaš borramušat, mat ráhkaduvvojit sihke lábbá-ja 
bohccobierggus, sáhttet šaddat ođđa oassin dán fylkka bieb-
mospesialitehtain. Sámi borramušat, historjját ja dieđut sámi 
kultuvrra birra, dahket dat buktaga maid mii fállát ollu viidá-
bun sihke báikkálaš márkaniin ja maiddái mátkeealáhusain.

Treanda heive buvttadeddjiide. Golaheaddjit lohket ahte sii háli-
dit oastit eanet báikkálaš biepmuid. Báikkálaš biepmuin lea dávjá 
buorre beaggin ja iskkadeamit čájehit ahte golaheaddjit ostet daid.

Jus báikkálaš borramušaid nannemiin galgá nagodit lih-
kostuvvat, de ferte máhttit smiehttat mii lea gánnáhahtti ja 
ferte oaidnit nannendoaimma kundara čalmmiiguin. Kunddar 



ROMSSA REGIONÁLA EANADOALLOPLÁNA 2014-2025

35

sáhttá leat juogo golaheaddji, gávpi, guossohanbáiki dahje 
earát, ja dat mii sis lea oktasaš lea ahte sii árvvoštallet buot 
lágan borramušaid oktilaččat; lehkos dal dat boahtán mea-
ras dahje eatnamis. Danin ferte ge fylkka borramušnannen 
gieđahallojuvvot oktasaš alitruoná nannenbargun.

Matstrategi Troms 2013-2016 barggu oktavuođas dieđihit 
Romssa fitnodagat ahte sii dárbbašit gelbbolašvuođa nannet 
ja oažžut eanet olbmuid álgit ealáhusaide. Sihke biebmo-
buvttadeaddjit ja guossohanbáikkit vásihit ahte lea váttis 
gávdnat bargofámu mas lea gelbbolašvuohta. Ovttasbargu 
lea deháleamos reaidu fitnodagaid nannenbarggus. Lea maid 
miehtemiella dasa ahte dál livččii áigi bargat ásahit oktasaš 
davvinorgalaš biebmoregiovnna, ja ahte mátkeealáhusaid ja 
biebmobuvttadeddjiid ovttasbargu berre nannejuvvot.

Báikkálaš borramušaid buvttadeddjiid váldohástalus lea áigi ja 
resurssat. Áigi doaimmahit iežas fitnodagas ovddidanbargguid 
ja dakkár resurssat go investerendoarjagat dahje juoga eará mii 
sáhttá veahkehit fitnodaga stuorrut. Muhto buvttademiin lea 
maid dássedis vuođđoávnnasskáhppon hástaleaddji. Gálvvuid 
juohkin ja vuovdin lea earenoamáš hástaleaddji bargu Davvi-
Norggas, gos leat guhkes gaskkat ja eai nu ollu eará márkanat 
go stuora gávppit mat doibmet ovttas. Lea maid stuora dárbu 
eanet gelbbolašvuhtii ollu surggiin. Go galgá vuođđoávdnasiid 
buvttadeaddjis sirdašuvvat gárvves biepmuid vuovdaleaddjái, 
de dat gáibida ollu ođđa gelbbolašvuođa. Guossohanbáikkit 
mat čalmmustahttet báikkálaš biepmuid, dieđihit ahte sin vál-
dohástalus lea dat ahte diehtit buvttadeddjiid birra ja oažžut 
áigái dássedis borramušgálvvuid buktima mas lea buorre 
kvalitehta.

15.ulbmil: Lasihit báikkálaš biepmuid ja herskoborramušaid valljis 
buvttadeami Romssa vuođđoávdnasiin

Ulbmila galgá olahit dán láhkái

•	 nannet biebmobuvttadeddjiid
•	 oaidnit borramušaid ja mátkeealáhusa oktilašvuođas
•	 bargat dan badjelii ahte ásahuvvo árktalaš biebmoregiovdna

4.2	 Vuovdedoallu ja dálkkádatdoaimmat vuovddis

Romssa vuovdedoalu váldohástalus lea nagodit geavahit 
eanemus lági mielde ávkki dálá vuovderiggodagaid, ja hukset 
boahttevaš vuovderesurssaid stuorát kubihkkahivvodahkan ja 
oažžut vuvddiide šaddat maiddái eanet dakkár muoraid maid 
olbmot ohcalit ja mat leat gánnáhahttit. Vuvddiid sáhttá oažžut 
šaddat guovtte geardde nu ollu go dál. Vuovdedoallu gáibida 
guhkes áiggi jurddašeami. Okta vuovdeoassi ádjána sullii 70 jagi 
šaddat ođđasis, ja vel guhkit áiggi. Go vuovdedollui investere, 
de investere maiddái boahtteáigái ja boahttevaš buolvvaide. Go 
dál bidjá ollu návccaid vuovdekultuvrii, de sáhttá sihke oanehit 
ja guhkit áiggis viežžat vuvddiin eanet muoraid.

Birasárvvuid kárten lea buorre, muhto dávjá dat geavahuvvojit 
almmá dárkilis suokkardallama. Vuođđomáhtolašvuohta lea 
dávjá heittot, eavttut eahpečielgasat ja ortnegiid láhkavuođđu  
váilevaš. Ferte oažžut čielgasii ortnegiid mat čilgejit biras- 
ja vuovdeberoštumiid nu ahte ealáhusberoštumiid nákce 
áimmahuššat ja garvit dárbbašmeahttun bábermoivvi.

Ollu dain hástalusain mat vuovdedoalus leat, leat 
g ieđahal lojuv von máŋggain č ielggademiin ja 
stuoradiggedieđáhusain, ja maiddái Fylkkamánni 

eanadoalloossodaga ámmátgohččumis. Hástalusat leat dás 
vuolábealde gieđahallojuvvon 5 oassehástalussan: čuollan, 
resursahuksen, kárbončatnan, geavahit eanet muora ja muor-
rabuktagiid ja gelbbolašvuohta ja bagadallan.

4.2.1	 Muorračuollan
Čuollama dehálaš rámmat leat vuovdinhattit ja 
vuovdinvejolašvuođat. Lea vejolaš čuollat eanet lastavu-
ovddi, muhto de ferte hukset dakkár siskkáldasstruktuvrraid 
go geainnuid ja kájáid. Geainnuid haga ii sáhte sihkkarastit 
vuovdemárkanii ja industriijai jámma ja doarvái muoraid. 
Romssas leat unnán meahccegeainnut. Lea hui divrras fie-
vrredit dimbariid gálvoguddiiguin meahcis, dan ektui go 
maid mávssášii daid fievrredit guorbmebiillain meahccege-
ainnuid mielde. Diet erohus sáhttá fargga šaddat badjel 100 
kruvnna juohke kubihkkamehter dimbariid  ja juohke mea-
hccefievrredan kilomehtera ala. Dálá dimbbarbiillat gáibidit 
buriid geainnuid.  Ollu dain geainnuin mat mis leat, leat huk-
sejuvvon ovdalaš áiggis goas ledje eará gáibádusat geainnu 
guoddinfápmui ja linnjáčuovvumii. Danin lea ge dárbu huk-
set ođđa meahccegeainnuid, ja maiddái rievdadit ja buoridit 
daid mat juo leat.

Maiddái muhtun osiin almmolaš geainnuin váilu dat 
standárda mii dán áiggi gáibiduvvo. Lassin meahccege-
ainnuide, de dárbbašuvvojit maid heivvolaš jođihanrusttegat 
ja čeahpes fágaolbmot, jus galgá lihkostuvvat geavahit ja ovd-
didit dimbbargeavaheami. Fitnohutkan doaimmaheaddjit ja 
plánejeaddjit fertejit oažžut dárbbašlaš oahpu.

Muhtun oassi dimbariin fievrreduvvojit fatnasiiguin, sihke 
fylkii ja olggos fylkkas. Muhtun báikkiin váilot heivvolaš káját. 
Sintef rapporttas 2011:s, gieđahallet dimbbarkájáid dárbbu 
ja makkár báikkiide daid livččii heivvolaš hukset. Eanado-
allo-ja biebmodepartemeanta lea maŋemus jagiid juolludan 
earenoamáš doarjagiid dimbbarkájáide.

Oamastanvuogádat lea hástalus. Ollu smávva opmodagat 
main guđesge lea unnán dimbbarvoluma juohke dekáras, 
dahká ahte ferte leat ovttasbargu rastá opmodatrájiid. Dák-
kár ovttasbarggu heiveheapmi gáibida sihke diehtojuohkin- ja 
plánenkapasitehta.

 4.2.2	 Resursahuksen – vuovdekultuvra
Livčče buorit vejolašvuođat lasihit dimbbarbuvttadeami 
goahccemuorain. Fylkkas leat máŋga čuođi duháha dekára 
viidodagat mat heivejit bures goahccevuovdái. Badjel čuođi jagi 
hárjáneapmi goahccevuvddiid gilvimis čájeha ahte mii sáht-
tit ieža oažžut dan meare vuvddiid ahte nagodit alcceseamet 
doalahit dimbariid main lea buorre kvalitehta. Dát lea guh-
kesáiggi ulbmil, mii gáibida hui ulbmillaš nannendoaimmaid.

Jus buvttada 100 000 m3 roavvadimbbarávdnasiid, mii lea dat 
hivvodat mii dál geavahuvvo, de dat attášii dasa lassin vel sul-
lii 450 000 m3 bruttovoluma mássa- ja energiijabázahusaid 
mat leat oavssit, eará mássabázahusaid (50 % muoras), mat 
leat bárku, bárkoskoađas ja sahájáffut. Danin attášii ge eanet 
vuovdegilvin sihke roavvadimbariid ja bázahusaid maid sáhttá 
geavahit boahttevaš bioliggemii - ja bioboaldámuššii energiijan.

Vuovdekulturdoaimmat fertejit álggahuvvot buoridan dihtii 
luonddu beahcevuvddiid ja heivvolaš lastavuvddiid kvalitehta 
ja ekonomalaš buvttadeami. Beahceguolbaniid áitta lea ahte 
daid vigget hui garrasit geavahišgoahtit eará ulbmiliidda. Ferte 
garraseappot suodjališgoahtit beahceguolbaniid čuollama ja 
billisteami vuostá.

Vuovdekultuvrii ferte plánegoahtit mihá stuorát nannen 
áŋgiruššama, mii doaimmahuvvo nu ahte váldá vára luonddu 
biologalaš máŋggabealátvuođas.

Vuovdešaddobuvttadeami ferte doalahit. Dat veahkeha oažžut 
buoret vuovdinsihkarvuođa ja buvttadeami mii lea heivehuvvon 
báikkálaš dilálašvuođaide. De nákce maid seammás doalahit ja 
hukset gelbbolašvuođa. Šaddomateriálain ferte leat rievttes pro-
veniensa, mii mearkkaša dan ahte šattut gullet davviguovlluide ja 
heivejit min čuovga- ja dálkkádatdiliide. Diekkár šattuid márkan 
lea gárži, ja sihkkaris šaddoskáhppoma vuođđun ferte leat dat 

ahte šattut galget leat dakkárat mat girdet iešguđetlágan dálk-
kádagaid ja várrendilálašvuođaid. Lea hástalusa nagodit doalahit 
vuovdešaddobuvttadeami váttis jođihanjagiid.

4.2.3	 Karbonačatnan
CO2 i čatnan vuovddis lea sihkkaris, jođánis ja goluid dáfus 
buorre metoda. Romssas sáhttá čadnojuvvot ollu eanet CO2 go 
dál dahkkojuvvo. Mis leat viiddis guovllut gos vuovdevoluma, ja 
nu maiddái CO2  čatnan ja vurken sáhttá máŋgga geardásaččat 
duppalastojuvvot jus njárbes lastavuovddi sadjái lonuhivččii 
goahccevuovddi. Hástalussan lea dat movt buoremus lági 
mielde sáhtášii lasihit CO2 bivdima vel eanet, dan láhkái ahte 
dat ii dagat dárbbašmeahttun riidduid eará beroštumiiguin.

Raporta «Planting av skog på nye arealer som klimatiltak» 
ovdanbiddjojuvvui borgemánu 29. beaivvi 2013. Dan leat 
Birasgáhttendepartemeanta ja Eanadoallo- ja biebmodepar-
temeanta ráhkadan. Ođđa areálat mat leat árvvoštallojuvvon, 
leat rabas areálat ja areálat mat leat vuovdiluvvagoahtán main 
lea vuollel optimála vuovdebuvttadeapmi. Raporttas ráv-
vejit gilvit 1 mill. dekára areála 20 jagis. Dat mearkkaša 50 
000 dekára juohke jagi. Romsa lea okta dain fylkkain gos leat 
viiddis areálat main lea diekkár eanavuođđu. Raporttas leat 
ovttamielalaš, fágalaš rávvagat mat gusket dasa makkár areálat 
dán riikkas heivejit gilvimii, go leat árvvoštallan dan dálkká-
dagaid, luonddumáŋggadáfotvuođa ja eará birasárvvuid ja 
ealáhusaid ektui.

4.2.4	 Geavahit eanet muora ja 
muorrabuktagiid

Go geahččá árvogeainnu muorramáddagis gitta márkana 
rádjái, de oaidná ahte eanemus árvoháhkán dáhpáhuvvá go 
muoras ráhkada viidásit buktagiid. Jus galgá oažžut eanet 
jođu murrii, de ferte márkana ovddidit nu ahte lea johtu daid 
kvalitehta dáfus buriid muorragálvvuide mat ráhkaduvvojit. 
Báikkálaš márkan lea dehálaš.

Vuovdi čatná ja vurkkoda karbona. Go geavaha dimbariid ja 
muorramateriálaid, de vurkejuvvo karbona vel guhkit áiggi. 
Muora sáhttá oalle muddui geavahit eará huksenávdnasiid sad-
jái main lea mihá heajut karbonarehketdoallu.  «Muorra lea 
ođasmuvvi huksenávnnas, ja lea áidna materiála maid sáhttá vel 
eanet geavahit almmá bilitkeahttá huksensuorggi birasdili. Muor-
raávdnasiid ráhkadeapmi gáibida mihá unnut energiija ja guođđá 
unnit proseassabázahusaid go eará vejolaš buktagat. Sihke muor-
rabuktagat ja bázahusat vuovddis ja muorraráhkadandoaimmain 
sáhttet geavahuvvot bioenergiijan fossiila boaldámuša sajis. Kar-
bona vurkkoduvvo muorain olles muora eallináiggis. Danin lea 
ge nu ahte doaimmat mat veahkehit doalahit muora nu ahte dat 
bistá guhkit, váikkuhit dasa ahte karbona vurkkodanáigi guhki-
duvvo. Vejolašvuođat geavahit eanet muora, leat čadnon máŋgga 
suorggi rámmaeavttuide» ( St.dieđ. 9 Buresboahtin beavdái, 
2011-2012). Sullii seamma daddjo Stuoradiggedieđáhusas mii 
gieđahallá Norgga dálkkádatpolitihka.

Dát lea buorre vuođđun dasa ahte lasihit vuovdedoalu 
árvoháhkama. Innovasjon Norge hálddaša guokte árvo-
háhkanprográmma mat leat ráhkaduvvon dan várás ahte 
lasihit muorrageavaheami: Bioenergiijaprográmma ja 
Muoravuđot innovašuvdnaprográmma.

Muoravuđot innovašuvdnaprográmmas lea muorrabargiide 
ásahuvvon fierpmádat. Muorrabargi bargá muhtun guovllus, 
dahje fylkkas, ja su bargun lea oččodit lasi muorrageavaheami. 
Dan son dahká dakko bokte ahte čohkke, hukse ja juohká 
dieđuid ealáhusaid jođiheddjiide. Innovasjon Norge addá 
doarjaga muorrabargiid ásaheapmái.

Go gávdno buorre buvttadanbiras dimbariid viidásit gárvvis-
teapmái, de dat dahká álkibun vuostáiváldit dađistaga eanet 
muorrahivvodagaid maid mii oažžut goahccevuovddis. 
Gelbbolašvuođanannen ja ovddidanprošeavttat leat ávkkálaš 
doaimmat sihkkarastit ja ovddidit boahttevaš árvoháhkama.

4.2.5	 Gelbbolašvuohta ja bagadallan
Vuovdeoamasteaddjit, vuovdeentreprenevrrat, fievrredeaddjit, 
muorrabuvttadeaddjit, sahádoallit ja smávvabuvttadeaddjit 
fertejit oažžut vejolašvuođa čuovvut kurssaid ja oahpahusa 
vuovdedoalus iežaset bargosurggiin. Lea čájehuvvon ahte 
bures huksejuvvon ja buresdoaibmi bagadallanapparáhtta 
lea áibbas mearrideaddjin go galgá nagodit láhčit dili eanet 
doaimmaide dán fylkka vuvddiin. Dát bagadallanapparáhtta 
berre ođasmahttojuvvot. Vuovdeoamasteddjiid ovttasdo-
aibma sáhttá váikkuhit dasa ahte oažžut áŋgiruššama ja 
ipmárdusa dasa man dárbu lea nannet gelbbolašvuođa ja 
ovttasdoaimma ealáhusas sihke báikkálaččat ja regiovnna 
dásis.

4.2.6	H ástalusat
Buoremus čoavddus daidda hástalusaide mat vuovdedoalus 
leat, lea hukset stuorát vuovderesurssaid main lea buorre 
kvalitehta ja lasihit vuovdeealáhusa árvoháhkama. Galgá 
vuhtiiváldit birrasa, kultureatnamiid ja astoáiggi eallima.

Lasihit čuollama oanehit ja guhkit áigái
Smáhkuid ja dimbariid jearru lea lassánišgoahtán. Dát 
hástalus gáibida buriid meahccegeainnuid ja bures heive-
huvvon jođihanapparáhta. Ferte hukset siskkáldasstruktuvrra 
mas leat geainnut ja gurgalanbáikkit, vai nagoda sihkkarastit 
stuorát ja eanet jámma muorrabuktima bioenergiijarustte-
giidda ja fitnodagaide mat ráhkadit buktagiid muorain. Lea 
divrras hukset meahccegeainnuid, dat mielddisbuktá stuora 
goluid vuovdeoamasteddjiide. Jus galgat nagodit hukset doar-
vái meahccegeainnuid, de berre stáhtadoarjja lasihuvvot, ja 
berre maid árvvoštallat berre go fylkkasuohkan maid doar-
jut. Hehttehusat mat gusket dimbbargeaseheapmái almmolaš 
geainnuid alde, fertejit divvojuvvot.

Ferte láhčit dili ovttasbargui rastá opmodatrájiid vai oažžu 
eanet rašuvnnalaš muorračuollama. Dán oktavuođas leat 

jođihanplánat main leat biras registreremat (MIS) ávkkálaš 
veahkkeneavvut, ja diekkáriid berre ráhkadit. Vuovdeo-
amasteaddjit ja entreprenevrrat fertejit beassat oažžut 
dárbbašlaš oahpu oassin opmodathálddašeamis ja vai ožžot 
buresdoaibmi ja oadjebas bargosajiid. Fágalaš buorre baga-
dallanapparáhtta ferte maid gávdnot.

Hukset vuovderesurssa
Stáhta doarjagat leat leamaš mearrideaddjin dasa ahte leat 
nagodan doalahit buori vuovdekultuvrra. Diekkár investe-
remat leat dávjá oaivvilduvvon guhkes áigái, dávjá lea dain 
čuođi jagi ovddosguvlui smiehttan. Daid hástalusaiguin mat 
mis leat dál, go lea gáržžes ekonomiija, de lea dehálaš doa-
lahit, ja áinnas  viiddidit doarjjaortnegiid vuovdekultuvrra 
investeremiidda.

Go lea njeaidán muoraid, de lea dehálaš ordnet dan guov-
llu nu ahte ođđa vuovdi sáhttá šaddagoahtit. Boahttevaš 
lasta-ja goahccevuvddiin ferte lunddolaš šaddama gozi-
hit doaimmaiguin mat sihkkarastet sihke eatnatvuođa 
ja kvalitehta. Muhtun beahceguolbaniidda ferte gilvit 
beziid, ja buriide šattolaš eatnamiidda ferte gilvit eará 
goahccevuovddi, áinnas guosaid. Muhto maiddái eará 
buriid heivvolaš muorrasorttaid, main lea alla árvu, sáhttá 
árvvoštallat gilvit.

Ollu eatnamiid mat leat rohttuluvvagoahtán, berre gilvit 
vai oažžu stuorát árvoháhkama go dat maid njozet šaddi 
lastarohttu sáhttá addit. Ferte sihkkarastit dan ahte buorit 
šaddoávdnasat heivvolaš muorrasorttain leat gávdnamis, 
main lea rievttes proveniensa. Almmolaš ásahusat ferte-
jit doarjut šaddanbuvttadeami fylkkas váttis dálkkádat- ja 
jođihanjagiid.

Lasihit karbonagiddema ja čatnama vuovddis
Mii fertet systemáhtalaččat hukset vuovderesurssa mii lea 
dehálaš dan oktavuođas ahte giddet ja čatnat karbona.  Ferte 
gilvigoahtit eambbo goahccevuovddi go dat mii dábálaččat 
dahkkojuvvo vuovdedoalus, areálaide mat leat rohttuluvva-
goahtán ja lastavuvddiide main lea unnán šaddu.  Diekkár 
areálat sáhttet oažžut sierra statusa ja stuorát almmolaš 
doarjagiid.

CO2 čatnama sihkkarastima dihte ferte johtilit fas bidjat 
produkšuvdnii areálaid mat leat čullojuvvon. Ii ábut guhká 
vuordit ođđa gilvimiin. Ferte geavahit dakkár muorrasorttaid 
mat nagodit hui ollu karbona čatnat ja vurket. Ferte válljet 
kártet dakkár areálaid  maid Planting av skog på nye arealer 
som klimatiltak raporta evttoha ja válljet heivvolaš guovlluid 
gosa gilvá ođđa vuovddi.

Ferte válljet nannet dakkár šaddobuvttadeami mii addá 
stuorát dimbbarvoluma mas lea buorre kvalitehta. Nuorra 
vuvddiin ferte čađahit dikšundoaimmaid ja duktema. Berre 
gieldit nuorravuvddiid čuollama.

Geavahit eanet muoraid ja muorrabuktagiid
Jus vuovdi galgá sáhttit leat oassin árvoháhkamis ja bargguiduht-
timis iešguđet guovlluin fylkkas, de ferte leat vejolaš nagodit 
vuovdit eambbo dimbariid ja muorrabuktagiid lagasguovllus. 
Ferte ovddidit ja doarjut smávit muorraindustriijaid mat gea-
vahit sihke vuovderesurssaid ja lagasmárkana.

Go láhčigoahtá dili bioenergiija geavaheapmái stuorát almmolaš 
ja priváhta visttiin, de rahppojuvvo maid vejolašvuohta jođihit 
buriid, báikkálaččat ráhkaduvvon smáhkuid. Garvin dihtii dan 
ahte smáhkuid šaddá geasihit guhkes gaskkaid mii šaddá divrrasin, 
de livččii  buorre jus gávdnošedje máŋga smáhkkoboaldinrusttega 
fylkkas. Lea dehálaš bargat oažžut optimála logistihka vai muor-
raávdnasiid ii dárbbaš geasehit ruossut doarrás.

Suohkanat mat leat vuoruhan bioenergiija energiijaguoddin 
iežaset dálkkádat- ja energiijaplánain, fertejit oažžut doarjaga vai 
sáhttet vuoruhit dien nannenbarggu. Dat livččii dehálaš ávkin 
dasa ahte lasihit muorrageavaheami.

Fylkka vuovdeoamasteaddjit fertejit oažžut ruovttoluotta 
seamma doarjjaortnega go ovdal lei sahájáfopláhtaid doaim-
mas, vai nagodit sihkkarastit lastamuorrafálu industriijai ( ii 
muoraid ja smáhkkoboaldin). Doarjja galgá muddet dan ahte 
lea váttis jođihit dán doaimma danin go leat unnán stohkkiluv-
van muorat ja eará muorrabázahusat. Dát lea maid oassi barggus 
ahte ásahit eanet árvvu vuvddiide.

Vaikko fertet ge olggobeallái fylkka go galgat nagodit skáhppot 
doarvái muorraávdnasiid, de lea sávvamis ahte maiddái min fylk-
kas huksejit eanemusat muorain. Almmolaš ja stuorát priváhta 
ođđa vistehuksemiin berre láhčit dili nu ahte sáhttet geavahit 
maiddái muorraávdnasiid mat leat buvttaduvvon báikkálaš birra-
siin. Dat sáhttet leat earenoamáš buktagat, dahje oassin muhtun 
eará ávdnasiidda. Dábálaš viessohuksemiidda, áimmahuššamii 
ja divodemiide sáhttá báikkálaš muorraávdnasiid geavahit mihá 
eambbo go dál dahket. Muorra sáhttá maid geavahuvvot go huk-
sejit ođđa visttiid eanadollui. Berre ásahuvvot muorrajođiheaddji 
virgi Romsii.

Gelbbolašvuohta ja bagadallan
Vuovdeoamasteaddjit, vuovdeentreprenevrrat, fie-
vrredeaddjit, muorrabuvttadeaddjit, sahádoallit ja 
smávvabuvttadeaddjit fertejit oažžut vejolašvuođa čuovvut 
kurssaid ja oahpahusa vuovdedoalus iežaset bargosurggiin. 
Lea čájehuvvon ahte bures huksejuvvon ja buresdoaibmi 
bagadallanapparáhtta lea áibbas mearrideaddjin go galgá 
nagodit láhčit dili eanet doaimmaide fylkka vuvddiin. Dát 
bagadallanapparáhtta berre ođasmahttojuvvot. Vuovde-
oamasteddjiid ovttasdoaibma sáhttá váikkuhit dasa ahte 
oažžut áŋgiruššama ja ipmárdusa dasa man dárbu lea nan-
net gelbbolašvuođa ja ovttasdoaimma ealáhusas sihke 
báikkálaččat ja regiovnna dásis.

16. ulbmil: Eanet muorračuollan Romssa vuvddiin

Ulbmila galgá olahit dán láhkái

•	 buoridit siskkáldasstruktuvrra
•	 áŋgiruššat doaimmaiguin mat ovddidit muorračuollama
•	 čalmmustahttit jođihanplánaid veahkkeneavvun rašuvnnalaš murremii

17.ulbmil: Nannet vuovderesurssaid ja buoridit boahtteáiggi vuvddiid 
kvalitehta

Ulbmila galgá olahit dán láhkái

•	 gilvit eanet  vuvddiid
•	 sihkkarastit buori kvalitehta boahttevaš vuvddiide

18.ulbmil: Lasihit karbona darvviheami ja čatnama vuovddis

Ulbmila galgá olahit dán láhkái

•	 oažžut eanet ceakko kubihkkamássa ja šaddama juohke areálabihtás

19. ulbmil: Lasihit muorrageavaheami

Ulbmila galgá olahit dán láhkái

•	 geavahit eanet bioenergiija
•	 geavahit muora huksenávnnasin
•	 lasihit lastamuorraávdnasiid leveránssa industriijai

4.3	 Giliealáhusat

Romsa lea smávvaoapmedoaluid fylka. Čájehuvvo ahte lea vát-
tis oažžut dan meare dietnasiid árbevirolaš eanadoalus ahte 
lea doarvái ruhtadit ovtta dahje guovtti jahkebarggu. Danin 
lea ge máŋgga dállodoallobáras bálkábargu lassin eanadol-
lui, muhto sii áinnas hálidivčče birget eanadoaluin. Jus bijašii 
árjaniid nannet giliid ealáhusaid lassin árbevirolaš oapmed-
ollui, de sáhtášii rahpat vejolašvuođaid eanebuidda bargat ja 
birget eanadoalu resurssaiguin. Jus dan galgá nákcet, de ferte 
oažžut olggos dieđuid dan birra makkár vejolašvuođat gávd-
nojit, ja láhčit dili gelbbolašvuođa nannemii iešguđet surggiin.

4.3.1	 Šilljui boahtin – Inn på tunet
Inn på tunet (Šilljui boahtin) leat heivehuvvon ja kvalitehta 
dáfus sihkkarastojuvvon buresbirgejeaddji bálvalusat eanadál-
lodoalus. Bálvalusat galget veahkehit birget, ovddidit ja loaktit 
áiggi. Leat vejolašvuođat viiddidit Šilljui boahtin doaimma. 
Stuora hástalusat dearvvašvuođa- ja fuolahansuorggis ja 
dárbu earalágan oahpahanbáikkiide gos sáhttá čađahit bar-
gohárjehallama, dahká dan ahte eanadoallu sáhttá lea dehálaš 
resursa diekkáriidda. Sihke Stuoradiggedieđáhus 29 (2012-
13) Morgendagens omsorg, Oppfølgingsplan for arbeid og 
psykisk helse og Samhandlingsreformen (Ihttábeaivvi fuola-
heapmi, Čuovvolanplána psykalaš dearvvašvuođa bargguide 
ja Ovttasdoaibmanođastus)  čujuhit dasa ahte lea dárbu dak-
kár ođđasis jurddašeapmái gos báikkálaš resurssaide sáhttá 
bidjat mihá eanet deattu. 

Guovvamánus 2012 almmuhii Ráđđehus čállosa Inn på tunet 
-Nasjonal strategi (Šilljui boahtin – Nášuvnnalaš strategiija). 
Dehálaš čoavddasánit dien strategiijas leat: Gelbbolašvuohta, 
viidáseappot ovddideapmi, kvalitehta ja kvalitehtavuogádagat, 
guhkesáigásašvuohta ja muhtun válljejuvvon bálvalussurg-
giid vuoruheapmi.  2013 čavčča buvttii Ráđđehus ovdan 

Handlingsplan for Inn på tunet 2013-2017 (Šilljui boahtin 
doaibmaplána 2013 – 2017). Deháleamos doaimmat mat 
doaibmaplánas čilgejuvvojit leat: Konseaptaovddideapmi, 
gulahallan ja diehtojuohkin, oktiiordnen ja ovttasbargu, 
gelbbolašvuohta, oahppu ja dutkan, ja dohkkenortnegat ja 
kvalitehtasihkkarastin.

Šilljui boahtin lea sierrasajádagas giliid ealáhusaid searvvis, 
danin go dat lassin barggaheapmái ja árvoháhkamii eanado-
alus maiddái veahkeha rašes joavkkuid servodagas ahtanuššat 
ja ovdánit. Dasto seastá stuoraservodat ollu sosiálagoluid, 
institušuvdnasajiid jnv. Šilljui boahtin berre maid doaibmat 
áibbas beroškeahttá servodatekonomiija báruin.

Psykiatriijas leat máŋga ovdamearkka mat čájehit ahte 
pasieanttat, geat doivo iežaset šaddat eallit dálkasiiguin ja 
institušuvnnain, leat Šilljui boahtin doaimmaiguin nagodan 
nannet iežaset iešgova ja nagodan álgit ohppui ja bargui. 
Mánát ja nuorat geat máŋgga ládje leat čájehan ahte sii leat 
gártagoahtán olggobeallái, leat olahan buori ovdáneami 
go leat ožžon juohkehaš alccesis heivehuvvon doaimmaid 
Šilljui boahtin bálvalusain. Šilljui boahtin – fálaldagat olb-
muide geain lea árra dási boarrásiid demeansa, sáhttet oanidit 
institušuvdnii bidjan áiggi gaskal ½ ja 2 jagi.

Deháleamos hástalusat Šilljui boahtin fálaldagaid ovddi-
deamis Romssas leat:

•	 Doaibmevaš miellaguoddu suohkaniin, NAV:s jna., mii dahká 
ahte oidnet makkár vejolašvuođaid Šilljui boahtin sáhttá ra-
hpat bálvalusaid buvttadeamis. Šilljui boahtin iešvuohta lea 
ahte dat leat gaskafágalaš ja gáibida dávjá ovttasbarggu ása-
huvvon vuogádagaid gaskkas.

•	 Guhkesáiggi jurddašeapmi. Buohkat geat dás leat mielde, 
dárbbašit diehtit veaháš ovddosguvlui go dahket šiehtadusaid 
jnv.

•	 Dán suorggi beaggin ja árvodássi lea áibbas das gitta makkár 
kvalitehta das lea. Ásahuvvon dohkkehanortnet lea dehálaš 
doarjja kvalitehta sihkkarastimii, ja dan ferte jámma čuovvut. 
Dohkkehuvvon Šilljui boahtin-fitnodagat váikkuhit maid 
dasa ahte bálvalusaid oastit dovdet oadjebasvuođa.

20. ulbmil: Árvoháhkan eanadoalus, heivehuvvon ja kvalitehta dáfus 
sihkkaris  fálaldagaiguin

Ulbmila galgá olahit dán láhkái

•	 sihkkarastit buresbirgen fálaldagaid kvalitehta
•	 ovddidit fálaheddjiid gelbbolašvuođa
•	 nannet oasti ja vuovdi gaskasaš gulahallama. Oažžut lagat ovttasbarggu fálaldagaid ovddideamis
•	 láhčit dili fierpmádathuksemii
•	 dokumenteret Šilljui boahtin kvalitehta ja effeavtta
•	 čatnat Šilljui boahtima servodatplánemii

4.3.2	 Ruoná mátkeealáhusat
Leat buorit vejolašvuođat eanadállodoaluide ja giliide mat háli-
dit bargagoahtit mátkeealáhusain. Ollu dállodoaluin lea buorit 
resurssat, mat almmá beare stuora investeremiid haga, sáhttet 
láhčit dili ijastallamiidda ja vásáhusaide.

Ruoná mátkeealáhusaid ovddideamis Romssas, deaividit 
mii seamma hástalusaiguin mat muđui leat fylkka eará mát-
keealáhusain. Dat guoská johtalusčovdosiidda, márkanastimii 
ja turistadiehtojuohkimii. Dáid áššiiguin ferte oppalohkái bar-
gat dán fylkkas, nugo boahtá ovdan Romssa fylkasuohkana 
mátkeealáhusstrategiijas 2013 – 2017. Mii guoská daid doaim-
maide maid sáhttá bargat go áigu ovddidit earenoamážit ruoná 
mátkeealáhusa, de dasa guoski hástalusat leat buvttapáhkken 
(buvttaovdánahttin), ovttasbargu ja fierpmádagat, máhttu ja 
gelbbolašvuohta, diehtojuohkin ja booking portála.

Buktagiid ovdánahttin ja páhkken
Ekonomalaš ovdáneapmi mii mielddisbuktá dan ahte olbmuin 
lea buoret dilli ja alit oahppu, doalvu maid dan guvlui ahte lea 
eanet jearru ja dáhttu golahit ruđa kultuvrii, vásáhusaide ja 
mátkkoštemiide. Danin ferte ge jorahišgoahtit mátkeealáhusa 
oktonas árbevirolaš mátkeealáhusbuktagis ovttasbargui, mas leat 
ollislaš vásáhuspáhkat mielde, nugo kultuvra, borramušat, historjá, 
luondu ja aktivitehtat, ja dasa lassin vel sáhtosteapmi ja ijastallan.

Dehálaš vuođđojuolgi man ala ovdánahttindoaimma/
buvttapáhkkema ferte cegget, lea siskkáldasvuogádat nugo 

•	 Gelbbolašvuohta lea deháleamos eaŋkilfáktor mii dahká 
vejolažžan ovddidit Šilljui boahtin - fálaldagaid. Das lea 
sáhka oasti, fálaheaddji ja muhtun muddui maid geavahed-
djiid gelbbolašvuođas. Gelbbolašvuohta gullá oalle ollu oktii 
kvalitehtain.

•	 Čanastat. Plánačuovvu Šilljui boahtin ovddideapmi gái-
bida ahte das lea čanastat guoskevaš plánaide ja ahte lea 
hálddahuslaš ja politihkalaš čanastus.

johtalus, bisánanvejolašvuođat, merkejuvvon láhtut ja 
bálgát, luondduoahpistanoahppu/kursa, kárta (sihke digitála 
ja dábálaš), turistadiehtojuohkin, buorit ruovttusiiddut ja 
booking.

Mii oaidnit ahte fálaldagat nugo heivehuvvon birrajohtinmát-
kkit turistajoavkkuiguin leat šaddagoahtán dađistaga stuorát 
fálaldatsuorgin.

Ovttasbargu ja fierpmádagat
Buoremus vásáhusfálaldagat ovddiduvvojit dávjá 
ovttasbarggus mas leat mielde eará álggaheaddjit, eanadál-
lodoallit, organisašuvnnat dahje earát, ja dat sáhttá guoskát 
olles dan ráidui doaimmaide maid turista «ferte oažžut» - 
sáhttu, ijastallan, borramuš ja aktivitehtat/vásáhusat. Mii 
oaidnit ahte gilit mat leat bargagoahtán ovttas (maid-
dái ovttas suohkaniin)ovddidit fálaldagaid, leat nagodan 
oažžut mihá buoret ovdáneami ja ollu eanet gánnáhahtti 
mátkeealáhusa.

Romsa lea maŋemus jagiid vásihan ahte leat mihá eanet 
turisttat boahtigoahtán deike geahččat guovssahasaid, ja 
fylkka stuorámus gávpogat gesset ge de lunddolaččat turist-
taid dohko, danin go dohko lea álkit beassat ja doppe lea 
álkit gávdnat idjadansajiid. Gilit sáhttet ovddidit ja fállat ollu 
vásáhusaid mat gávpogiin eai leat. Mátkeealáhusas fertejit 
gávpogat ja gilit bures ovttasbargat.

Máhttu ja gelbbolašvuohta
Oapmedállodoaluid ja giliid turistaealáhusaid fálaldagaid 
lihkostuvvan lea áibbas dan duohken ahte fálaldagaid lágid-
eddjiin ja oamasteddjiin lea máhttu ja gelbbolašvuohta 
mátkeealáhusa birra. Dat gii galgá ásahit mátkeealáhusfálal-
dagaid, ferte skáhppot alccesis máhtolašvuođa guossoheamis/
lágideamis, márkanastimis, ekonomiijas, min iežamet his-
torjjás /kultuvrras/árbevieruin, ja máhttit diehtit makkár 
almmolaš gáibádusat leat biepmuid guossoheapmái jnv. Dát 
máhttu ja gelbbolašvuohta fállojuvvo min oahppovuogá-
dagain iešguđetge dásis, ja dál maiddái fáddákursan maid 
almmolaš ja priváhta lágideaddjit fállet.

Muhto mii oaidnit ahte sáhttá leat dárbu ovddidit kursafálal-
dagaid maiddái neahttaoahppun, dakkár fáttáin mat gusket 
mátkeealáhussii mii lea earenoamážit heivehuvvon dállodo-
aluid ja giliid turistafálaldagaide. 

Min hástalussan lea nákcet sihkkarastit eanadállodoaluid ja giliid 
turistaealáhusaide buori dásseárvu. Okta vejolaš geaidnu lea ása-
hit almmolaš kvalitehtagáibádusaid buktagiidda ja bálvalusaide. 
Dan sáhttá dahkat sihke sertifiserenortnegiiguin ja oahpahusain.

Mis leat maid vejolašvuođat lágidit oktasaš neahttaportála mát-
keealáhusa oahpuide ja kurssaide. Dál gávdnojit oallugat geat 
fállet kurssaid ja oahpahusa, sihke almmolaš ja priváhta fáluhead-
djit. Lea olles vuovdi fáluheaddjit maid sáhtášii čohkket oktasaš 
neahttaportálii ja ráhkadit daid dohko álkit gávdnanláhkái.

Diehtojuohkin ja márkanastin
Mis dáppe Davvi – Norggas lea hástalussan dat ahte nagodit 
oažžut dieđuid gávdnanláhkái, ja nagodit ásahit ja jođihit geasu-
headdji neahttasiidduid gos márkanastit giliid turistafálaldagaid 
ja smávva mátkeealáhusaid. Mii oaidnit dárbbu earet eará:

•	 Čohkket luondduoahpisteddjiid, áinnas olbmuid geain 
lea iešguđetlágan earenoamášmáhttu

•	 Ođasmahttit sihke digitála ja báberkárttaid main oaid-
ná maiddái olles fylkka tuvraluottaid, idjadansajiid ja 
vásáhusaid. Dál gávdnojit diekkár kárttat mat čájehit 
muhtun suohkaniid ja báikkiid

•	 Láhtuid merken lea dehálaš ja maiddái dárbbašlaš go 
geahččá guhkesáigásaš luondduberoštumiide

•	 Sihkarvuohta. Ásahit vel eanet geaidnotávvaliid ja gea-
vahit Geaidnoásahusa elektrovnnalaš távvaliid dieđihit 
uđas- ja dulveváraid, ja seammás maid ásahit neahtta-
báikki earenoamážit dán ulbmila váste

•	 Ođđa vuogit movt doaimmahit dieđuid turisttaide. 
Sáhttá árvvoštallat sáhtáše go guossohanbáikkit, guov-
lohoteallat ja kioskkat juohkit ja gaskkustit mihá eanet 
ja viidábut turistadieđuid go dál dahket.

•	 Oktasaš portála eanadoallodáluid ja giliid turistafálalda-
gaid lágideddjiide, gos lea márkanastin ja booking.

•	 Geaidnoguoraide bidjat šilttaid eanadoallodáluide ja 
fitnodagaide

Go diekkára áššiid čalmmustahttá, de sáhttá ovddidit fáluid 
eanet gávdnanláhkái ja oainnusin, ja seammás vuhtiiváldá 
maiddái sihkarvuođa.

Oktasaš neahttaportála
PIslánddas lea organisašuvdna Icelandic Farm Holiday 
(maid oapmedállodoallit ieža oamastit) čohkken buot 
180 oapmedállodoaluid/gilidoaimmaid main leat turist-
taide fálaldagat oktasaš neahttaportálii. Organisašuvdna 
márkanastá, sihkkarastá fálaldagaid kvalitehta ja jođiha 
ruovttusiiddu mas maid lea bookingvejolašvuohta. Sii 
láhčet maid mátkkit joavkkuide ja lágidit birrajohtimiid. 
Lea ollu mii orro čájeheamen dan ahte dá lea vuođđun dasa 
go giliturisma lea nu bures ovdánan Islánddas.

Davvi-Norggas leat dál visit- ja destinašuvdnafitnodagat 
mat doaimmahit  márkanast ima ja  main leat 
bookingčovdosat. Smávva oapmedállodoallo- ja gilitu-
risma jođiheaddjit vásihit ahte sii eai leat nu duhtavaččat 
dainna čuovvolemiin, ráđđeaddimiin ja vehkiin maid 
doppe ožžot. Berre árvvoštallat oktasaš čovdosa Davvi-
Norgii gos lea booking ja neahttamárkanastin buot smávit 
mátkeealáhusaide. Dasa lassin sáhttá ja ferte juohkehaš 
geas leat fálaldagat ieš márkanastit sihke riikka siste ja 
olgoriikkain nugo ieš hálida ja oaidná dárbbu.

21.ulbmil: Gánnáhahtti mátkeealáhusfitnodagat Romssa eanadoallodáluin ja 
giliin

Ulbmila galgá olahit dán láhkái

•	 áŋgiruššat páhkket buktagiid 
•	 láhčit dili fáluheddjiid ovttasbargui ja fierpmádahkii
•	 mobiliseret ođđa ásahemiide
•	 sihkkarastit fáluheddjiide gelbbolašvuođa
•	 áŋgiruššat nannet diehtojuohkima ja márkanastima

4.3.3	 Gilibálvalus
Giliidservice jurdaga duogábeale lea dat ahte galggašii gea-
vahit boanddaid bargo-ja mašinfámu mii lea liiggás muhtun 
jaskes áiggiid jagis.

Giliidservice oamasta ollu ja juohkelágan biergasiid. Sis leat 
oalle unnán jođihangolut danin go geavahit biergasiid ja reaid-
duid mat sis juo leat ovdalaččas, ja bargofámu mii lea liiggás, 
ja ahte sáhttet liigebargguid váldit dábálaš eanadoallobargguid 

gaskkas. Danin sii sáhttet doalahit hattiid maiguin nákcejit 
gilvalit ja sáhttet oanehis áiggis boahtit doaimmahit barggu 
ja dahkat dan kvalitehta dáfus bures.

Giliidservice sáhtášii bures viiddiduvvot sihke giliin mat leat 
lahka gávpogiid ja maiddái áibbas doaresbealde giliin. Jus dieid 
vejolašvuođaid geavaha, de sáhtášii nannet sin dienasvuođu ja 
psykososiála birrasa geat leat dás fárus ja maiddái giliin.

 22. ulbmil: Árvoháhkan eanadoalus – fállat bálvalusaid báikkálaš servodahkii

Ulbmila galgá olahit dán láhkái

•	 láhčit dili giliidservice searvái Romssas

4.4	 Opmodat-, areála- ja ássanpolitihkka

4.4.1	 Opmodatstruktuvra ja láigoeatnamat
Okta Romssa eanadoalu váldohástalusain lea opmodatstruktuvra 
ja ollu láigoeatnamat. Dábálaččat láigoha juohke eanadoal-
lodállu eatnamiid máŋgga eanaoamasteaddjis, dávjá oanehit 
áiggi eavttuid vuođul, ja dávjá láigoeatnamat leat sihke lahka 
ja guhkit gaskka eret iežas báikkis. Oanehisáigásaš šiehtadusat 
mielddisbuktet dan ahte areálaid eai áimmahuša nu bures, dat 
addet unnán šattu ja boanddat fertejit láddjet mihá viidát eatna-
miid go livččii dárbu. Go oamejáffuid ja duvttaid šaddá guhkes 
gaskkaid fievrredit, de dat dagaha buvttadeapmái lassi goluid.

Eanadoallu stuorideapmi lea guhkesáigásaš investeren. Lái-
goeana lea dávjá stuora oassi stuorideami areálavuođus. 
Dál gal dábálaččat gáibiduvvo láigošiehtadus mii čállojuvvo 
gitta 10 jahkái. Oanehisáigásaš láigošiehtadusat dagahit 
eahpesihkarvuođa sihke huksejeaddjái ja ásahusaide mat addet 
loana. Loatnamáksináigi diekkár prošeavttain lea dábálaččat 20 
jagis 25 jahkái. Guhkesáiggiloanat leat ge dušše muhtun mud-
dui máksojuvvon go eanaláigošiehtadusáigi nohká. Láigoáigi 
berrešii leat sullii seamma guhkki go prošeaktaloanaid mák-
sináigi. Šattašii álkit oažžut guhkesáigásaš loanaid prošeavttaid 
ruhtadeapmái jus livčče guhkesáigásaš láigošiehtadusat. Go 
galggašii ásahit 15 gitta 25 jagi áigái láigošiehtadusaid, de dat 
gáibida ođđa jurddašeami sihke sis geain leat láigoeatnamat, 
geat láigohit eatnamiid ja geat daid hálddašit. 

Lea dárbu oažžut áigái guhkesáigásaš láigošiehtadusaid, ja stu-
orát vejolašvuođaid beassat oastit eatnamiid maid oamasteaddji 
ii šat geavat, vai sáhttá ovddidit Romssa eanadoalu boahtteáigái 
ceavzilis ealáhussan, ruhtadanortnegiiguin mat leat heivehuv-
von investeremiid vealgesihkkunortnegii.

Eanaláhka lea rievdaduvvon nu ahte lea álkit dábuhit las-
sieatnamiid. Diet rievdadeamit eai leat doarvái bures 

almmuhuvvon. Berrejit čađahuvvot diehtojuohkinčoahkkimat 
dahje giličoahkkimat  gos ođđa vejolašvuođaid birra mui-
taluvvo. Vásáhusat čájehit ahte diekkár čoahkkimiin lea dávjá 
gilli garas oažžut čađa čovdosiid mat leat buoremusat buot 
beliide. Čálalaš diehtojuohkimiin ii olat. Lea dehálaš ságastallat 
olbmuiguin ja čielggadit mainna guhtege birge, man haga birge, 
muhto mii livččii dehálaš sutnje gean ámmát leat eanadoallu.

Go galgá vuovdit dakkár eanadoalloeatnama mainna oamas-
teaddji ii šat bargga, de berre suohkan árvvoštallat bidjat 
eavttuid ahte bealdduid galgá vuovdit ránnjádoaluide main 
jođihuvvo eanadoallu. Oasti sáhttá oamastit viesuid ja mea-
hcceeatnamiid. Dávjá lea viessu ja vuoigatvuođat bivdui ja 
guolásteapmái mat leat dehálepmosat dakkár oastái gii ii áiggo 
eatnamiin bargat. Dál leat ovtta dekára ođđa eatnama gilvin-
golut sullii duppal nu alladat go dat maid máksá oastit ollásit 
gilvojuvvon eatnama liigeeanamin.

 4.4.2	E anasuodjaleapmi
Dušše 1 % Romssa eanaviidodagain leat eanadoalloeatnamat 
main buvttaduvvo biebmu. Dát areálat leat deattu vuolde. 
Guhkesáigásaš smiehttamis lea dehálaš ahte fylka sáhttá 
buvttadit borramušaid daid areálain mat dasa heivejit buore-
musat. Eanadoalloareálat leat vuođđun dasa ahte nagodit 
ovddit báikkálaš biebmobuktagiid.

Eanalága ođđasis sirdingielddus sisttisdoallá garra eana-
suodjaleami. Ráđđehus lea maŋemus jagiid máŋgii čavgen 
suohkaniid ovddasvástádusa vuhtiiváldit eanariggodagaid 
go hálddašit áššiid plána- ja huksenlága ja maiddái eanalága 
mielde. Vaikko vel lea ge gildojuvvon billistit gilvojuvvon 
eatnamiid ja eatnamiid maid sáhttá gilvit, de lea aŋkke ovdá-
neapmi dán dáfus balddihahtti.

Plána- ja huksenláhka lea ávkkálaš reaidu go galgá eanadoalu 
buvttadanareálaid suodjalit huksendoaimmaid vuostá. Dat 
addá suohkanii vejolašvuođa kártet «vuhtiiváldinguovlluid».

Vuhtiiváldiguovlluid geavaheami vuolggabáiki lea ahte suo-
hkan ieš deattuha suorgeberoštumiid, definere viidodagaid 
ja dan makkár báikkis guovlu galgá leat ja ráhkada kártta. 
Dasto ráhkaduvvojit ge vuhtiiváldinguovllut suohkana 
árvvoštallama, dárbbuid ja eavttuid vuođul. Suohkan sáhttá 
ráhkadit njuolggadusaid mat heivejit juste dan suohkanii, mat 
vuhtiiváldet eanadoalloealáhusa. Regionála eiseválddit sáht-
tet rávvet barggus našuvnnalaš vuordámušaid vuođul maid 
heivejit Romssa fylkka diliide.

Eanadoalu váldoguovllut
Okta dehálaš váikkuhangaskaoapmi olahit mihttomeriid mat 
gusket dasa ahte goahcat gilvojuvvon eatnamiid billašuvvama, 
ja dakkár eatnamiid billašuvvama maid sáhttá gilvit, lea ahte 
suohkan mearrida goal leat eanadoalu deháleamos eatnamat, 
dahje guovddáš guovllut. Dasto ferte suohkan sárgut daid 
guovlluid kártii mii dohkkehuvvo politihkalaččat. Dat berrejit 
leat stuorát oktilis areálat gilvojuvvon eana, ja seammaládje 
areálat maid álkit sáhttá gilvit.

Diekkár kárttas oaidná de makkár eanaareálaid 
ođđageavaheamis ferte garvit, ja dat lea veahkkin hábmet 
buori guhkesáigásaš eanadoalloeatnamiid hálddašeami. 
Go čuovvu čielga ja guhkesáigásaš plánema, de sáhttá 
areálaid kvalitehta sihkkarastit biebmobuvttadeapmái ja 
vásáhusaide.

Vuolggabáikin lea ráđđehusa eanasuodjalanpolitihkka, man ulb-
mil lea suodjalit gilvojuvvon eatnamiid ja eatnamiid maid sáhttá 
gilvit. Lea dehálaš deattuhit eanasuodjaleami areálaplánain maid 
suohkanat meannudit.

Bargu boahtá de deattuhit dan man dehálaččat areálat leat 
eanadoallosuorgái. Eará ávki dán proseassas lea ahte de kárte-
juvvojit maid dat eatnamat mat eai leat nu beare ávkkálaččat 
eanadollui. Diekkár eatnamiid meannudeamis ii dárbbaš de 
seamma garrasit doalahit eanasuodjaleami, ja daid sáhttá 
álkibut geavahit eará doaimmaide.

Eanadoallu váldosuorgin sáhttá maid leat oassin eanadoalloplá-
nas dahje eará sullasaš fáddáplánain. Kárta lea maid dehálaš 
gaskaoapmi go suohkan galgá hálddašit eanadoalu birasdoar-
jagiid, ja go galgá hábmet regionála birasprográmmaid.

Regionála plánanjuolggadusat

Regionála plánaeiseváldi mearrida čuovvovaš plánanjuolggadusa:

•	 Eanadoalu guovddášguovllut galget biddjo
juvvot suohkana servodat- ja areálaplánii.  
Guovddášguovllut galget biddjojuvvot suohkana areálaoassái 
eanadoalu vuhtiiváldin guovlun go galget ráhkaduvvot 
ođđa areálaplánat suohkanplánii.

Regionála plánanjuolggadusat ráhkaduvvojit danin vai vuhti-
iváldá našuvnnalaš ja regionála doahttalusaid ja beroštumiid. 
Regionála plánanjuolggadusat galget leat vuođđun suohkana 
servodat-ja areálaplánemis. Regionála plánanjuolggadusat 
areálageavaheapmái leat buorit gaskaoamit sihkkarastit 
eanaresurssaid. Regionála plána mas leat njuolggadusat 
areálageavaheapmái, lea ávkkálaš dan dáfus ahte dat galgá 
leat vuođđun suohkana plánenbargguin ja dan vuođul sáhttá 
buktit vuosteákkaid suohkana areálaplánaide.

Eanadoalu guovddášguovllut leat dat areálat suohkanis mat 
leat dehálaččat eanadoalu guovtti guovddáš servodatdoibmii, 
mat leat – biebmobuvttadeapmi ja eanadoalu kultureatna-
miid bajásdoallan. Ulbmil lea vuoruhit areálaid guhkes áiggi 

vuollái ja hehttet eatnamiid billašuvvama ja juohkima smá-
vit osiide, dahje kultureatnamiid billašuvvama.

Ávžžuhuvvo ahte guovddášguovlluin galgá leat vissis viidodat 
ja oktilašvuohta. Čielga fágalaš árvvoštallan guđege guovllus 
galgá leat vuođđun dasa makkár areálat galget leat eanado-
alu guovddášguovllut, ja maiddái báikkálaš dilálašvuođat ja 
vuoruheamit. Áššáigullevaš eavttut sáhttet leat:

•	 Gilvojuvvon eatnama areálakvalitehta, man vuođđun lea 
eanagovččas ja eatnama šaddadannákca

•	 Man ceakko eana lea ja man bures dat heive ođđaáigásaš 
jođihanvugiide

•	 Areála viidodat ja man vuogas lunddolaš rájiid das leat
•	 Guovllut maid ain sáhtášii gilvit vuovdeeatnamiin

Eanadoalu dehálaš eatnamiid ja kultureanadagaid 
ollislaš registreren ja vuoruheamit, nugo ”eanadoalu 
guovddášguovlun”, lea vuođđun guhkesáigásaš eanado-
allo-/ealáhusplána ovddideapmái mii gullá suohkanplána 
servodatoassái.

23.ulbmil: Eanadoalu resursavuođu galgá sihkkarastit vai ovddida 
gánnáhahtti ja guoddilis eana-ja vuovdedoallu fylkkas

Ulbmila galgá olahit dán láhkái

•	 geavahišgoahtit eanet guhkesáigásaš láigošiehtadusaid
•	 sihkkarastit eanadoalu resursavuođu suohkana plánabargguin

4.4.3	 Opmodat- ja ássanpolitihkka
Romssa suohkaniin leat iešguđetlágan hástalusat mat gusket 
opmodat- ja ássanpolitihkkii. Muhtun suohkanat sturrot ja 
lea stuora viessodárbu, ja eará suohkaniin ges lea eretfárren.

Dán plána ássanfáddá gieđahallá dušše daid ássamiid mat 
gusket eanadoalloopmodagaide. Livččii vejolaš oažžut vel 
eanebuid ássagoahtit eanadoallobáikkiin. Diekkár opmo-
dagat lea allaárvosaččat ja doppe lea vejolašvuohta ássat ja 
lasihit árvoháhkama iežas doaluin. Stuoradiggedieđáhusas nr. 
25, (2008 – 2009) Báikkálaš šaddanfápmu ja jáhkku boaht-
teáigái. Doaresbeal- ja regionálapolitihkka, boahtá ovdan ahte 
hástalussan lea oažžut oidnosii dan makkár vejolašvuođat 
opmodagain leat šaddat buorren ássanbáikin, ja oččodit diek-
kár opmodagaide jođáneappot jođu. Dán oktavuođas leat 
ge opmodat- ja ássanpolitihka váikkuhangaskaoamit hui 
guovddážis, danin go dat sáhttet váikkuhit dasa ahte olahit 
ealli eanadoalu mihttomeari, vuođđun ealáhusovdáneapmái, 
barggaheapmái ja ássamii iešguđet guovlluin riikkas.

Suohkaniin lea ovddasvástádus dahkat báikkálaš servoda-
gaid dakkár báikin gos olbmot hálidit ássat ja eallit, daid 
juridihkalaš váikkuhangaskaomiiguin mat earet eará gáv-
dnojit konsešuvdnalágas. Okta váikkuhangaskaoapmi leat 
njuolggadusat mat gusket ássangeatnegasvuhtii. Lágas mear-
riduvvon ássangeatnegasvuhtii guoskevaš njuolggadusat 
eanadoalloopmodagain bohte fápmui 1974:s. Njuolggadu-
said čilgemiin daddjui ahte leat máŋga ovdamearkka dasa 
ahte olbmot geain ii leat beare nanu gullevašvuohta eana-
dollui, leat duvdilan eanadoalloopmodaga oamasteaddji eret 
unohas vuogi mielde. 2001 láhkarievdademiin biddjui eanet 
deaddu buhtis ássanberoštumiide ággan ássangeatnegasvuhtii. 
Dát beroštupmi lea maid biddjojuvvon konsešuvdnalága ulb-
milparagráfii. Jus ássangeatnegasvuohta galgá ollašuvvat, de 
ferte oamasteaddji váldit opmodaga iežas duohta ássanbáikin.

Hástalusat
Iešguđetge suohkanis Romssas leat sin hástalusat. Ja maid-
dái suohkaniid siskkobealde sáhttet leat stuora variašuvnnat. 
Áiggi mearkkat lea ahte muhtun stuorát čoahkkebáikkiide/
suohkanguovddážiidda fárrejit olbmot, muhto olggobeale 

dieid guovlluid lea ollu eretfárren ja guoros orrundálut, dahje 
orrundálut mat eanas adnojit astoáiggebáikin dušše muhtun 
áiggiid jagis.

Váldohástalus lea oažžut bissovaš ássama daid ollu orrunvist-
tiide mat leat Romssa eanadoalloopmodagain. Dávjá lea nu 
ahte oamasteaddji illá hálida vuovdit opmodaga earáide go 
bearrašii, vaikko sii eai ása eai ge jođit opmodagas eanado-
alu. Opmodat sáhttá leamaš bearraša hálddus máŋga buolvva, 
muhto geavahuvvo dál dušše astoáiggi báikin, ja eana lái-
gohuvvo. Dát dahká nuorrabulvii, mii hálida jođihit doalu, 
váttisin beassat eanadoallomárkanii. Seamma effeakta lea 
maid dakkár geavahanmálliin, gos bealddut vuvdojuvvojit lii-
geeanamin ránnjádállui, ja oamasteaddjit ieš oamasta dálu ja 
meahcceeatnamiid. Hástalussan lea smiehttat movt mii nago-
dit doalahit molsašuddi geavahanstruktuvra dákkár geavahan 
rašonaliseremiin. Dás leat ruossut doarrás beroštumit mat gus-
ket doaibmi doaluid jođihanvuođu nannemii, ja ahte doalahit 
molsašuddi geavahanstruktuvrra, gos maiddái unnit doalut 
leat mielde doalaheamen ássama. Eanalága juohkinparagráfa 
rievdadus, mii bođii suoidnemánu 1. beaivvi 2013, dáhttu dák-
kár geavahan rašonaliserema. Go bealdu lea sirrejuvvon eret ja 
vuvdojuvvon, ja dušše viessu lea báhcán šilljui, de dávjá šaddá 
opmodat dalán dahje nuppi buolvvas astoáiggeopmodahkan. 
Dálá lágaid mielde ii dábálaččat leat ássangeatnegasvuohta 
dakkár opmodagain main bealddut leat juogaduvvon ja vuv-
dojuvvon ránnjádoaluide.

Eret fárrejuvvon guovlluin, gos orrunviesut ja ávdin eanadoal-
loopmodagat vuvdojuvvojit astoáiggedoaimmaide viessovuovdin 
márkanis, berre suohkanplána servodatoassi leat dat báiki gos 
dákkár áššiide ráhkadit strategiija. Jus suohkanat eai hálit gea-
vahit daid váikkuhangaskaomiid maid konsešuvdnaláhka dahká 
vejolažžan jorgalahttit dán ovdáneami, de sáhttet digaštallat eará 
hutkkálaš čovdosiid.

Eará guovlluin riikkas lea muhtun suohkaniin dakkár ássanstra-
tegiija ahte suohkanplána areálaoasis bidjet sierra areálaid gosa 
galget hukset smávva ásodagaid nuoraide ja studeanttaide, eará 
areálaid fas gosa galget hukset sierra viesuid mánnábearrašiidda, 

ja de loahpas areálaid guovddáš báikkiin gosa huksejit ásoda-
gaid vuoras olbmuide geat eai šat dárbbaš stuora viesuid. Dien 
láhkái báhcet viesut, ja vejolaččat maid eanadoalloopmodagat, 
jus gávdnojit guovddáš báikkiin ásodagat mat eai leat divraseap-
pot go viessu dahje eanadoalloopmodat maid áiggošii vuovdit. 

Lea ágga jáhkkit ahte eanadoalloopmodagaid hattit leat vuollin 
danin go márkan jáhkká ahte eiseválddit regulerejit daid mállet 
opmodagaid hattiid. Muhto die lea dušše jáhkku, maid sáhttá 
njulget diekkár giliidčoahkkimiin maid ovddit kapihttalis namu-
heimmet eanaláigoheami oktavuođas

. 

24.ulbmil: Oažžut eanebuid ássat eanadoalloopmodagain gos ii leat bissovaš ássan

Ulbmila galgá olahit dán láhkái

•	 oččodit jođáneappot vuovdit eanadoalloopmodagaid main ii leat doaibma
•	 ulbmilaččat geavahišgoahtit opmodatjuridihkalaš váikkuhangaskaomiid

4.5	 Geasuhit eanet olbmuid
Olbmuid geasuheapmi mearkkaša dan ahte oažžut soap-
mása jođihit doalu viidáseappot, ovddidit doalu ja oažžut 
ođđa ealáhusaid johtui maiddái de go ođđa buolva váldá 
doalu badjelasas. Dál leat oallugat geat heitet eanadoaluin, 
ja oalle mihá oallugat dálá eanadolliin jovdet muhtun 
moatti jagi geahčen penšunahkái, danin šattašii ge stu-
ora vejolašvuohta oččodit ođđa olbmuid dien ámmáhii.

4.5.1	 Ođđa buolva/ođđa oamasteaddjit
Árbevuoigatvuođaláhka ja árbevierut mat gullet 
odelsláhkii, dagahit ahte eanas eanadoalloopmodagat vuv-
dojuvvojit bearraša siskkobealde. Liikká sáhttá leat váttis 
oažžut muhtuma bearraša siskkobealde joatkit doaluin go 
boandá joavdá penšunahkái. Maŋit buolva lea dábálaččat 
de juo sajáiduvvan juosat, bearrašiin ja eará bargguin. Dan 
čuovvumuš lea dávjá dat ahte eanadoallodáluin nohká 
buvttadeapmi, danin go ii oktage hálit váldit badjelasas 
doalu jođiheami viidáseappot.

Olbmuid geasuheapmi eanadollui ja eanadállodoaluid 
badjelasas váldin  gullaba lahka oktii. Buolvamolsun eana-
doalus lea gáibideaddji hoidu. Das lea sáhka árrat álgimis, 
olmmošlaš ja bearrašii gullevaš fáktoriin, ekonomiijas, 
vearus,divvagiin jnv. Dállodoalu vuovdinhaddi lea dávjá 
beare vuollin dan ektui go maid máksá oastit ođđa viesu, 
ja danin  válljejit sii geat heitet doaluin ain orrut dálus. 
Seammás ferte dávjá son gii oastá čađahit stuora investe-
remiid go galgá doalu jođihišgoahtit viidáseappot.

Buolvamolsun lea hearkkes ášši ollu bearrašiin. Dat sáhttá 
caggat buriid proseassaid. Lea dehálaš sagastallagoahtit 

oamasteaddji molsuma birra ollu ovdal go dat lea áigegu-
ovdil. Áinnas berrešii dan birra juo hupmagoahtit dalle go 
mánát leat smávvát. Suohkanat berrejit jámma dahkat sága 
dan birra eanadolliiguin.

Lea maid dehálaš láhčit dili buolvamolsumii olggobe-
alde bearraša, vai oažžu olbmuid joatkit eanadoaluin. Sii 
geat hálidit bargagoahtit eanadoaluin, earenoamážit nuo-
rat, fertejit oažžut vejolašvuođa skáhppot doarvái areálaid, 
álggahaneriid, gelbbolašvuođa ja kapitála mainna ođastit 
jođihanrusttegiid. Dán rádjái ii leamaš váttis jođihit oap-
medáluid mat leat biddojuvvon vuovdimassii Romssas. 
Odelslága rievdadus, mii bođii fápmui 1.1.13 rájes, lea 
dahkan eanadállodoaluid vuovdima ja olbmuid oažžuma 
dollui olggobealde bearraša álkibun.

Lea stuora kapitáladárbu ja dárbu pántasihkarvuhtii eanadál-
lodoalu álggaheami ja doalu badjelasas váldima oktavuođas. 
Dávjá lea Romssa doaluid pántavuođđu fuotni, danin go dat 
dábálaččat leat smávva doalut maidda gullá unnán eana, ja lea 
unnán árvu vuovddis ja visttiin mat dollui gullet. Ja go dasa 
lassin vel gártá olggobeallái ortnegiid nugo álggastipeandda 
ja álggahandoarjaga maid Innovasjon Norge juolluda, de dat 
dahká álggaheami vel váddáseabbon.

Lea dárbu oažžut buriid dáhkádusortnegiid eanadoalloov-
ttastusain priváhta báŋkkuide, oastit ealli šibihiid, mielkeeriid 
ja sullasaččaid. Galggašii sáhttit oažžut buolvamolsundoar-
jaga ja loana go doalu jođihišgoahtá ođđa buolva mii ii gula 
bearrašii, jus ovdamearkkadihte nuorra boanda háliidivččii 
váldit badjelasas ránnjá doalu dahje sullasačča.

4.5.2	 Beaggin
Beaggin lea dat movt ealáhus ovdandivvu iežas olggosguvlui 
ja siskkáldasat juohke boandda ja organisašuvnna daguid ja 
miellaguottuid bokte.

Boandabargu ii ipmirduvvo álo beare geasuheaddjin. Dávjá 
čujuhuvvo dasa ahte dat lea unnán gánnáhahtti, das lea unnán 
árvu ja lea unnán astoáigi. Jus dien beaggima galgá nákcet 
buoridit, de lea dárbu rievdadit miellaguottuid. De ferte ealá-
hus ja hálddahus ovttasráđiid oainnusindahkat boandabarggu 
geasuheaddji bargun mas lea duohta oaivil. Dan sáhttá dahkat 
earet eará dakko bokte ahte buoridit gánnáhahttima, nannet 
sadjásašbargiid dábuheami ja ovddidit sosiála ja kultuvrralaš 
fálaldagaid Norgga giliin.

25. ulbmil: Bisuhit Romssa eanadállodoaluin jođiheami

Ulbmila galgá olahit dán láhkái

•	 bisuhit ja viidáseappot ovddidit dálá eanadállodoaluid jođiheami
•	 veahkkin oažžut eanebuid álgit doaluin
•	 juohkit dieđuid daid ekonomalaš váikkuhangaskaomiid birra mat gávdnojit
•	 árvvoštallat ođđa váikkuhangaskaomiid

Ferte čalmmustahttit dan ahte boandaámmát lea 
miellagiddevaš bargu, gos beassá geahččalit ollu surg-
giid hástalusaid, šaddokultuvrra rájes mekanihkkii, 
ja mašinvuodjima, šibitdivššu, fitnodatjođiheami ja 
gründerdoaimma. Dan barggus eai leat guokte seam-
malágan beaivvi, ja čađat beassá vásihit iešguđetlágan 
miellagiddevaš bargguid. Árgabeaivi sáhttá leat dili-
his ládjobargobeaivi dahje buvttadeapmi industriijai, ja 
maiddái beaivvit goas boanda astá veaháš bosihit. Dat 
ahte olmmoš ieš beassá iežas dili stivret, sáhttá johtilit 
buhtadit dan ahte lea heajut dienas. Dan fertejit boanddat 
máhttit olggosguvlui rámidit, geat liikojit iežaset barggu 
ja eallinvuogi!

26.ulbmil: Njuovžilis ja máhttovuđot oamasteaddji lotnašuvvamat 
eanadoalus

Ulbmila galgá olahit dán láhkái

•	 gozihit diehtojuohkima ja movttiidahttima dállodoaluid bearrašiidda
•	 sihkkarastit buori ráđđeaddima oamasteaddji lotnašuvvama birr

27.ulbmil: Addit eanadollui buori beaggima maid dat ánssáša oažžut

Ulbmila galgá olahit dán láhkái

•	 giddet fuomášumi dasa mii lea buorre eanadoalus
•	 buoridit doallobargiid ámmátčeavlivuođa
•	 oainnusindahkat eanadoalu

Nuppi siiddus:  Sážžá joatkkaskuvla, Gibostad. Govva: Stein Berntzen

4.6	 Gelbbolašvuohta
Buot ovdáneami vuođđun lea gelbbolašvuohta. Eanadollui 
gullet máŋga ealáhusa maidda dárbbašuvvo hui intensiiva 
gealbu. Nu ferte ge juohke eaŋkil bargi eanadoalus máhttit ollu 
fágasurggiid, nugo ekonomiija ja jođiheami, šibitbiebmama ja 
dikšuma,  eana – ja šaddokultuvrra, mekanihka, vuovdedo-
alu, birrasa, energiija, kvalitehtagáibádusaid, dearvvašvuođa, 
biras ja sihkarvuođa, giliealáhusaid jnv. Kapitálagáibádus, 
struktuvrralaš rašonaliseren stuorát ovttadagaide, rievdaduv-
von jođihaneavttut ja nu maiddái eanet profešonaliserejuvvon 
eanadoallu, bidjá stuora gáibádusaid guđege bargái jus galgá 
olahit dohkálaš ekonomiija. Juohkehačča jođihanvuohki ja 
gelbbolašvuohta lea maid ollu mearrideaddjin dasa makkár 
ekonomalaš vuoitu doalus šaddá. Dálkkádagaid nuppástuv-
van,  buvttadanmunni, ođđa máhtolašvuohta jna, gáibidit 
ahte juohke bargi nagoda jámma fágalaččat ođasmahttit iežas. 
Lea dehálaš ahte fállojuvvo oahppu sidjiide geat galget álgit 
ealáhusain, vai nagodit deavdit buot dieid gáibádusaid.

Árktalaš eanadoallu ii nákce bearehaga gilvalit hivvodaga 
dáfus, danin dan ferte nagodit buvttadit buoremus kvali-
tehtain. Okta dehálaš eaktu dasa ahte sáhttit geavahit daid 
kvalitehtaburiid mat leat árktalaš eanadoalus, lea ahte lea 
alla gelbbolašvuohta buot lađđasiin árvoháhkamis. Ealáhus 
mas lea alla gelbbolašvuohta lea maid dehálaš go galgá nago-
dit ovdánit, dovdat virgerámi ja oažžut ođđa olbmuid álgit 
ealáhussii.

4.6.1	J oatkkaskuvlla luonddudoallooahppu
E a n a d o a l l o s k u v l l a t  l e a t  d e h á l a š  č u o k k i s 
gelbbolašvuođahuksemis, ja go galgá olbmuid oččodit álgit 
bargat árktalaš eanadoaluin. Ollu luonddudoalloskuvllat 
rahčet oažžut doarvái ohcciid ja sis leat maid unnán resurssat. 
Dán dáfus lea dárbu duođai juoidá bargat vai diet oahppofálal-
dat ii oalát noga. Lea dehálaš gaskkustit buori diehtojuohkima 
skuvlaohppiide luondduoahpu birra ja daid oahpuid birra 

mat gávdnojit fylkkas ja eará báikkiin. Vuođđoskuvlla 
ráđđeaddiin fertejit čađat leat ođđaseamos dieđut ja máhttu 
daid válljenvejolašvuođaid birra mat gávdnojit, ja seammás 
fertejit maid nákcet čilget makkár bargovejolašvuođaid ruoná 
oahppu sáhttá addit. Berre árvvoštallat sáhtášii go resurssaid 
geavahit buorebut rastá fylkkarájiid.

Lassin joatkkaoahpahussii leat luonddudoalloskuvllat maid 
dehálaš báikkit lassiohppui (geahča diehtoboksa 5).  Ovda-
mearkkadihte agronomaoahppu neahtas, buđetskuvla, 
roavvafuođarskuvla ja gáicaskuvla.

Našuvnnalaš dásis lea álggahuvvon bargu mas galget 
árvvoštallat eanadoallo- ja gilvvagárdebargioahpu ja kártet 
fágaskuvllaid dárbbu. Dán barggu ferte čuovvolit ja oažžut 
dasa oaiviliid Romssa eanadoalus.

Lokten dihtii eanadolliid gelbbolašvuođa, berre dálá fid-
nooahpahusa arvvosmahttit ja ovddidit, ja dasa lassin 
berrejit ásahuvvot fágaskuvladásis fálaldagat. Dál ii gávdno 
makkárge fágaskuvla eanadoallofágas Romssas. Riikkadá-
sis gal leat fálaldagat nugo gussaeallit ja doallojođiheapmi, 
šaddobuvttadeapmi ja doallojođiheapmi, muorraoahppu 
(arborist) ja gilvvagárdečeahppi ja lieđđedekorerenfága. Berre 
čielggadišgoahtit fágaskuvlla árktalaš eanadollui man váldosis-
doallu lea árktalaš eanadoallu, doallojođiheapmi ja muorjjit/
ruotnasat/buđetšaddadeapmi davvinorgalaš doaibman.

4.6.2	A gronomaoahppu rávisolbmuide
Romssas lea dábálaš ahte sii geat álget eanadoalloámmáhii, 
álget dasa go leat bures rávásnuvvan, dávjá maŋŋel go vuos 
leat vázzán eará oahpu ja ožžon eará ámmáthárjáneami. Sii 
dárbbašit áibbas earaládje heivehuvvon eanadoallooahpu go 
sii geat čađahit dábálaš joatkkaskuvlla. Agronomakursa rávi-
solbmuide berre ain gávdnot fálaldahkan dán jovkui.

4.6.3	L assi – ja joatkkaoahppu
Leat ollu lágideaddjit geat fállet lassi-ja joatkkaoahppo-
kurssaid Romssa eanadoalloealáhussii, iešguđetlágan 
fáttáin. Dat leat earet eará  TINE ja Nortura rávvejeaddji-
bálvalusat ja Romssa Eanadoallofágalaš guovddáš ja Norgga 
eanadoalloráđđeaddin. Oanehit kurssat maid geavaheaddjit 
stivrejit leat leamaš buorit, fágalaš arenat. Oanehis kurssat 
heivejit bures go galgá čalmmustahttit muhtun válljejuvvon 
fáttáid olles fylkkas dahje stuorát osiin das.

Romssas váilu oahppofálaldat vuovdedoalus. Sii geat dien 
suorggis hálidit oahpu, fertejit vuolgit eará fylkkaide. Vuov-
dedoalu ealáhusbargiide ferte leat vejolaš láhčit kurssaid ja 
fágalaš ođasmahttima sin bargosurggiin.

Mis ii leat Romssas makkárge oahppu mii lea juste muhtun 
eaŋkil giliealáhusa váste, muhto lea vejolaš čuovvut mát-
keealáhusoahpu ja eará sullasaš oahpu eará allaskuvllain jna. 
Innovasjon Norge fállá ollu kurssaid ja ráđđeaddimiin álgga-
heami, ovddideami ja jođiheami oktavuođas. Davvi – Norgga 
báikkálaš biepmuid gealbofierpmádat fállá maid Bioforsk 
bokte ollu kurssaid, guossástallanortnegiid ja bagadallama 
mii guoská báikkálaš borramušaide.

Dálá alit dási oahppofálaldagaid eanadoallofágas našuvnnalaš 
dásis ferte doalahit ja ovdánahttit nu ahte dat gokčet dan alla 
gelbbolašvuođa dárbbu mii boahtteáiggis boahtá. Romssa 
eanadoallu ferte buktit oaiviliid dasa makkár gelbbolašvuođa 
ealáhus dárbbaša.

4.6.4	 Bagadallanapparáhta gelbbolašvuohta 
Lea dehálaš ahte eanadoallit ja vuovdeoamasteadd-
jit čađat sáhttet gávdnat dieđuid ja máhtu buresdoaibmi 
bagadallan- ja ráđđeaddinapparáhtas. Suohkaniid eanadoal-
lohálddahus, Norgga eanadoalloráđđeaddin ja ovttasdoaibmi 
organisašuvnnat leat dehálaš veahkeheaddjit ealáhussii. Diet 
ásahusat fertejit doaibmat bures ja dain fertejit resurssat ja 
máhttu addit veahki.

Fylkka eanadoalloráđđeaddi lea hui máŋggabealat, muhto 
dat ipmirduvvo dávjá háddjejuvvon fálaldahkan ja vuov-
dedoalus áibbas váilevaš. Norgga eanadoalloráđđeaddis 
leat 10 ovttadaga dán oasis riikkas, 3 dain leat Romssas. 
Máŋgga dilálašvuođas leat váillahan buoret ovttastuvvon 
ráđđeaddinbálvalusa, ja dat bargu berre dál álggahuvvot. 
Fágalaš ráđđeaddi hástalusat leat ovddemustá dat ahte oap-
medáluid lohku njiedjá ja buvttadeapmi unnu.

M a ŋ ŋ e l  g o  s u o h k a n a t  v á l d e  b a d j e l a s a s e t 
eanadoallohálddašeami ovddasvástádusa, de lea bar-
giid lohku njiedjan eanet go beliin. Eai leat galle 
suohkana gos lea bargofápmu ja gelbbolašvuohta 
jođihit eanadoallovuđot ealáhusovddideami, vaikko 
vel lea ge čielga oktiičanastat suohkana áŋgiruššama ja 
duohta ealáhusovdáneami gaskkas. Dát váikkuha oppa 
ollu ealáhusa vejolašvuođaide nagodit jođihit boaht-
teáiggi eanadoalu mas lea buorre ekonomiija ja mii lea 
gánnáhahtti boahtteáiggis.

DIEHTOBOKSA 5

Romssa eanadoallofágalaš guovddáš mii ásahuvvui 1999:s Sážžá joatkkas-
kuvlii, lea ásahuvvon dan várás ahte doaimmahit kurssaid, lassioahpu ja 
eará gealbodoaimmaid eanadoalu olbmuide Romssas. Oasseváldiid lohku 
kurssain, fágabeivviin ja nu ain maid diet fágaguovddáš lea lágidan, lea 
leamaš gaskal 400 – 500 jahkásaččat, ja leat čađahuvvon 30- 40 doaimma 
juohke jagi.
Fágaguovddáš lea garrasit čalmmustahttán eanadollui guoskevaš 
ovddidanprošeavttaid álggaheami ja čađaheami. Sáhttit namuhit Romssa 
guohtunprošeavtta (www.beitebruk.no), gealboguovddáš – gáica, 
gáicaskuvla, gáicaallaskuvla (oahppočuoggát), buđetskuvla (oa.č), agrono-
maoahppu rávisolbmuide. Juste dáid áiggiid lea fágaguovddáš hui nannosit 
fárus árktalaš gihcebiergobuvttadeami ovdánahttimis.

28.ulbmil: Sihkkarastit vuođđo-ja joatkkaoahpu eanadoalus mas leat doarvái 
oahppit/studeanttat

Ulbmila galgá olahit dán láhkái

•	 dahkat oahppofálaldaga luonddudoalus eanet dovddusin ja geasuheaddjin nuoraide
•	 addit nuoraide buoret vejolašvuođa oažžut áššáigullevaš bargohárjáneami eanadoalus

29.ulbmil: Eanadállodoallit ja bagadallanapparáhtta mas lea buorre 
gelbbolašvuohta árktalaš eanadoalus

Ulbmila galgá olahit dán láhkái

•	 oažžut ipmárdusa ja movtta loktet gelbbolašvuođa
•	 fállat máŋggabealat gealboovddideami mii gokčá buot beliid eanadoalu jođiheamis
•	 sihkkarastit buori gelbbolašvuođa ja kapasitehta bagadallanapparáhttii

4.6.5	 Dutkan ja innovašuvdna (FoI)
Eanadoalu hástalusat ja vejolašvuođat leat maid čadnon dakkár 
rámmaeavttuide go dálkkádatnuppástuvvamat, globalisere, bieb-
mogálvosihkarvuohta  ja márkanat mat leat nuppástuvvan. Dát 
gáibida dutkanmáhtu mii lea viidát go dábálaš gealbolokten.

Earenoamáš dehálaš dutkanfáttat Romssa eanadoalus leat agro-
nomiija, sorttaid ovddideapmi ja dálkkádatheivehallan. Daid birra 
lea čállojuvvo eará sajis plánas.

Stuora hástalus Davvi eanadoallodutkamis lea ahte lea váttis ruhta-
dit prošeavttaid mat leat oaivvilduvvon vuođđobuvttadeapmái 
(biergu ja mielki) garra davvi guovlluin. Lea váttis oažžut 
našuvnnalaš ruhtadanásahusaid ipmirdit regionála váttisvuođaid, 
go dat eai leat seammalágánat go lulliguovlluid hástalusat.

Našuvnnalaš ja internašuvnnalaš prošeavttain lea maid bahá 
ribahit earenoamáš regiovnnalaš áššečuolmmaid jávkat dahje 
álmmehuvvat go prošeaktajođihangotti bargobáiki ii leat dán 

guovllus riikkas. Danin lea ge dehálaš bargat viidáseappot dan 
badjelii ahte sihkkarastit regiovnna dutkaninstitušuvnnaid mat 
barget eanadollui guoskevaš áššečuolmmaiguin.

Lea dehálaš oktiiordnet gealbobirrasiid vai dat bastet 
buorebut ovddidit dán guovllu eanadoalu. Davvi-Norgga 
eanadoalloráđđi (NNLR, geahča diehtoboksa 3) lea Davvi-
Norgga eanadoalloorganisašuvnnaid ja ovttastusaid 
goavdeorganisašuvdna. 2005:s ásahii NNLR Dutkan-ja 
oahppoprográmma Árktalaš eanadollui ja luonddudollui. Dan 
ulbmil lea ovddidit dutkan-ja oahpahusdoaimmaid mat leat 
ávkkálaččat davvi eanadollui. Lea dehálaš doarjut dan barggu 
maid NNLR doaimmaha, vai sihkkarastit ollislaš dutkan- ja 
ovddidandoaimmaid áŋgiruššama mat gusket davvi norgga 
eanadollui.

Mielddus 2 čájeha dutkanaktevrraid mat barget eanadollui 
guoskevaš áššečuolmmaiguin.

30.ulbmil: Sihkkarastit ulbmilaš dutkama ja ovddideami mii heive Romssa 
eanadoalu dárbbuide ja vejolašvuođaide

Ulbmila galgá olahit dán láhkái

•	 sihkkarastit ahte eanadoallodutkan lea dán regiovnnas
•	 buoridit ruhtadanortnegiid earenoamážit dán regiovdnii guoskevaš eanadoallodutkamis
•	 oktiiheivehit gealbobirrasiid

4.7	 Boraspire

Eallit jávket guohtumiin iešguđetlágan sivaid geažil. Guohtu-
nealáhusa guovddáš mihttomearri lea ahte massit unnimus 
lági mielde elliid guohtumiin, sihke boraspiriide ja eará sivaid 
geažil. Elliid massin guohtumiin čilgejuvvo dán kapihttalis. 
Elliid massin guohtumiin eará sivaid geažil go boraspiriid, 
čilgejuvvo dárkileappot 4.1.1 kapihttalis, mii lea guohtumiid 
geavaheami birra. Man dehálaš buorre elliiddearvvašvuohta 
lea dan ektui ahte ii masse elliid guohtumiin, čilgejuvvo 4.10.4 
kapihttalis.

Našuvnna boraspirepolitihkka
Norgga boraspirehálddašeapmi mii guoská ráfáidahtto-
juvvon meahcielliide (geatkki, albbas, guovža, gumpe ja 
gonagasgoaskin) lea vuođđuduvvon Stuoradiggedieđáhussii 
nr 15 (2003-2004), «Norgga luonddu boraspiret»  ja dan 
gieđahallamii Stuoradikkis, man boađus lei árvalusevttohus 
Stuoradiggái nr. 174. Dien guovtti dokumeantta láidesteamit 
leat čuvvojuvvon boraspireláhkaásahusas («Láhkaásahus mii 
guoská boraspiriid hálddašeapmái»). 2011:s šiehtai Stuora-
diggi ođđa boraspirešiehtadusa man vuođđun lei áirrasárvalus 
163 S (2010-2011). Dat nanne 2004 šiehtadusa váldolinnjáid, 
muhto leat boahtán muhtun divodeamit. Earet eará leat geah-
pedan našuvnna alimus guovžanállelogu ja leat biddjojuvvon 
nannosit láidesteamit dasa movt hálddahus galgá leat veahk-
kin reguleret guđege náli dárkileappot.

Stuoradikki Boraspirešiehtadusas leat guokte mihttome-
ari. Norggas galgá leat dakkár hálddašeapmi mii doalaha 
ráfáidahttojuvvon boraspiriid logu mearriduvvon dásis, 
ja seammás galgá vuhtiiváldit ealáhusberoštumiid ja eará 
servodatberoštumiid buoremus lági mielde. Dat galgá dahk-
kot čuovvovaš váldostrategiijaiguin:

•	 Eatnamiid sirremiin– sirret boraspiriid ja guohtunelliid 
áiggi ja báikki dáfus (muhtun guovllut boraspiriide ja muh-
tumat guohtunelliide)

•	 Boraspiriid logu muddet dábálaš bivdduin
•	 Eastadeaddji doaimmat riidoguovlluin
•	 Goddit boraspiriid mat dahket vahágiid

Guvllolaš hálddašeapmi
Norga lea juogaduvvon 8 boraspireguovlluide main Romsa ja 
Finnmárku leat okta guovlu. Juohke guvlui lea našuvnnalaččat 
mearriduvvon sierra boraspirelohku guđege spirenállái. 
Guovlluid boraspirelávdegottiid ovddasvástádus lea ráhkadit 
hálddašanplána mas čájehit movt našuvnnalaš boraspire-
politihkka galgá čađahuvvot guđege guovllus. Plána galgá 
sisttisdoallat dan guovllu dili čilgema, hástalusaid, ulbmi-
liid, strategiijaid ja váikkuhangaskaomiid geavaheami. Okta 
deháleamos strategiija lea eatnamiid sirren. Romssas galgá 

boraspiriid hálddašeapmi čađahuvvot eanas siskkit guov-
lluin, namalassii nuorttabealde E6 (Davvi-Romssas vel lullelis). 
Eatnamat oarjjabealde E6 leat vuoruhuvvon guohtu elliide. 
Muhto liikká oaidnit ahte masset oalle ollu elliid guohtumiin 
juohke jagi maiddái oarjjabealde E6.

Hástalusat
Geatki ja gumpe dahket eanemus vahágiid sávzadolliide ja 
albbas ja gonagasgoaskin fas boazodolliide.

2012:s máksojuvvui oktiibuot 13,5 miljovnna ruvnno buhtadus 
Romssas boraspirevahágiid ovddas (sávzzat + bohccot). Dien 
submis leat bures 3,5 miljovnna ovddas sávzavahágat. Dasa 
lassin bohtet njuolga táhpat (omd. sávzzat mat masset lábbáid 
ja fertejit njuovahahkii sáddejuvvot go ožžot ruoksevuolšši). 
Boraspireriiddut dagahit stuora hástalusaid ealáhusdoaim-
maide ja elliid čálgui stuora oasis fylkkas. Ferte rehkenastit 
ahte riidoguovlluin leat boraspirevahágat sivvan dasa go olb-
mot heitet sávzadoaluin.

Romssa ja Finnmárkku Boraspirelávdegoddi lea sin ráfái-
duhtton boraspiriid hálddašanplánas čilgen mihttomeriid, 
strategiijaid ja ii unnimustá hástalusaid maid ferte čoavdit 
jus galgá lihkostuvvat doalahit sihke guohtu elliid ja bora-
spiriid dain guovlluin (10. kapihtal). Dan doarjut ollásit. 
Guođohanealáhus lea earenoamáš dehálaš Romssas. Danin 
lea ge dehálaš sihkkarastit čovdosiid maiguin dat guovlu sáhttá 
birget ovddosguvlui. Danin galggašii ge čiekŋudahttit ja nan-
net dan mii juo lea namuhuvvon hálddašanplánas mii guoská 
hástalusaide, mihttomeriide ja strategiijaide.

Leat vásihan ahte eai leat olahan namuhuvvon 
boraspirešiehtadusa áigumušaid. Dat guoská eandalii bora-
spiriid logu muddemii ja dasa ahte nagodit goddit boraspiriid 
mat dahket vahágiid fáhkka diliin. Dát leat earenoamáš dehálaš 
váikkuhangaskaoamit, danin go eanas eará eastadeaddji 
doaimmain ii leat ávki. Ja jus dain lea ávki, de dat čuhcet hui 
hejot ealáhusaid praktihkalaš bargguide, bargoviidodahkii ja 
jođihanbohtosiidda.

Dábálaš guorraseapmi lea ahte váldováikkuhangaskaoapmin 
galgá leat dat ahte muddet boraspiriid logu dábálaš bivdduin 
(kvohta- ja liseansabivdduin). Muhto diet gaskaoapmi ferte 
hábmejuvvot nu ahte das lea ávki. Dálá njuolggadusat ja daid 
čuovvun ipmirduvvo sihke váttisin ja bábermoivin, ja lea ge 
dál stuorámus hehttehussan dasa ahte olahit dohkálaš bohtosa. 
Dasa leat máŋga ovdamearkka. Romssas leat máŋga jagi juo 
leamaš arvat eanet geatkkit go dat mii lea mearriduvvon 
lohku. Danin leat šaddan geavahit mihá eanet návccaid sihke 
báikkálaččat ja olles guovllus lágidit kurssaid ja oahpahit movt 

sevttiin bivdit geatki, earet eará bivdokássain. Dálá njuolgga-
dusat gáibidit ahte diekkár bivdokássaid galgá fitnat iskamin 
guktii jándoris. Juste dat dagaha ge váttisin lihkostuvvat 
máŋgga dáfus. Diekkár bivdu ferte leat guhkkin eret geainnuin, 
ássanbáikkiin, johtolagain jnv. Sevttiid iskan lea váttis dálvet go 
lea ássa muohta, seavdnjat, buolaš jnv. Muohtaskohtervuod-
jin čoavddašii arvat dien váttisvuođa, muhto dan caggá dávjá 
mohtorjohtolatláhka. Bivdokássaid bearráigeahču sáhtášii álkit 
čađahit meahccekamerain mas lea MMS-funkšuvdna, muhto 
dan eai dohkket bajemusdási birashálddašeaddjit, muhto eai 
čilge manne. Dat lea ge dagahan dan ahte eai šat oba gille ge 
bivdit boraspiriid bivdokássain.

Eará ovdamearka leat bivdomearrádusat mat gusket albbas-
bivdui. Davvi-Norgga čuovgadili ja dálkkádagaid dihte 
livččii stuorát ávki das ahte bivdoáigi livččii mánu guhkit 
(cuoŋománnui). De nagodivččii goddit eanet boraspiriid, 
earenoamážit dakkár jagiid go dat leat bures laskan. Diekkár 
rievdadus ii livčče vahágiin čivgamii ii ge eará diliide mii guoská 
elliid eallindillái.

Ja goalmmát ovdamearka, mii lea bajemusdási ášši, lea mear-
rádus mii addá eanaeaiggádii lobi bivdit boraspiriid. Dat 
mearriduvvui stuoradiggešiehtadusain 2004:s. Dan ovdal ii 
dárbbašan eanaoamasteaddji addit lobi liseansabivdui. Go 
Romssas váilu eanaoamasteddjiid organiseren ja lea hui váttis 
oažžut dieđuid eanaoamasteaddji lobi birra, de leat máŋga guov-
llu Romssas gosa duohtavuođas eanas bivdit eai oba beasa ge.

Sáhtášii vel eanet diekkár ovdamearkkaid namuhit. Oktasaš 
buot dieiguin lea ahte daid vuođđun leat njuolggadusat mat 
hui unnán heivejit praktihkalaš ja/dahje geográfalaš/regionála 
dilálašvuođaide. Dien galggašii sáhttit heivehit buorebut, ii ge 
dat dárbbaš čuohcat birrasa beroštumiide nugo boraspiriid 
lohkui, bivdoetihkkii ja elliid čalgui.

Nugo ovdalis namuhuvvon, de leat ollu jagiid juo leamaš mihá 
eanet geatkkit Romssas go mearriduvvon lohku lea, vaikko 
vel leat ge viššaleappot bivdán dábálaš bivdduin. Bajemus-
dási birashálddašeaddjit sáhtáše addit lobi bivdit eanet spiriid, 
dat livččii váikkuhangaskaoapmi maid sáhtáše váldit atnui 
diekkár dilis. Muhto dán rádjái ii leat leamaš dáhttu, dahje 
eai leat nákcen reguleret boraspirelogu mearriduvvon dás-
sái, vaikko vel guovllu  boraspirelávdegoddi lea ge ávžžuhan 
dan dahkat, ja rávven movt dan sáhtášii dahkat. Vaikko vel 
2011 boraspirešiehtadusa maŋŋel deattuhedje ge ahte lea 
birashálddašeami ovddasvástádus addit sierra lobi lisean-
sabivdduin bivdit daid spiriid maid eai leat ožžon (geatki ja 
guovža), de dovdo ain nu ahte sii duvdilit eret alddiineaset 
dien ovddasvástádusa. Ealáhusat main leat eallit guohtumiin, 

vásihit ahte bajemusdási eiseválddit gehččet hui dárkilit dasa 
ahte boraspirelohku ii njieja mearriduvvon logu vuollái, muhto 
eai beroš lahka ge nu ollu das ahte geahpedit logu, jus dat lea 
eanet go mearriduvvon lohku.

Čoavddus sáhttá leat ahte sirdit liigebivdin ovddasvástádusa 
boraspirelávdegottiide. Dál lea diet váldi Birasdirektoráhtas, ja  
Stáhta Luonddubearráigeahčču (SNO) galgá diekkár bivddu 
čađahit sin iežaset bagadusa mielde (maid eai cakka dábálaš 
njuolggadusat mat gusket boraspiriid bivdui mat leat dahkan 
vahágiid ja dábálaš bivdui). Jus dien válddi sirddášii regionála 
dássái, mii ain sáhtášii geavahit SNO doaimmahit dien barggu, 
de oččošii guovllu Boraspirelávdegoddi ja Fylkkamánni daid 
váikkuhangaskaomiid maid dárbbašit, vai ožžot ollislaš ja guv-
lui heivehuvvon hálddašeami. Dat attašii maid albma sisdoalu 
boraspirešiehtadusa presiseremii, mas daddjo ahte okta u lea 
nannet guovllu eiseválddi boraspirehálddašeami.

Nugo namuhuvvon, de leat Romssas stuora boraspirevahágat 
maiddái dain guovlluin mat leat vuoruhuvvon guohtumiidda. 
Lassin dábálaš bivdui ferte oažžut lobi báhčit boraspiriid fáhkka 
diliin mat dahket vahágiid. Dat lea dehálaš váikkuhangaska-
oapmi guohtunguovlluin. 2011 Boraspirešiehtadusas daddjo 
ahte diekkár guovlluin eai galgga leat boraspiret mat sáhttet 
dahkat vahágiid. Muhto nugo dál lea, de ferte  vuos duođaštit 
ahte boraspire lea dahkan vahága, ovdal go oažžu lobi bivdi-
goahtit boraspiriid mat dahket vahága. Guođohanealáhusat 
oaivvildit ahte boraspiret guohtunguovlluin leat juo vahátáitta, 
ja ahte ferte šaddat álkit oažžut lobi báhčit daid.

Nugo namuhuvvon, de lea gonagasgoaskimiid lohku mear-
riduvvon dásis dahje vel alit. Guođohanealáhusat vásihit 
dađistaga stuorát váttisvuohtan dan ahte masset nu ollu gona-
gasgoaskimiidda. Sáhttá addot lohpi báhčit gonagasgoaskima 
mii dahká vahágiid.  Nugo diehtit, de ii leat gonagasgoaskimii 
mearriduvvon kvohtabivdu dahje eará mudden váikkuhan-
gaskaoamit. Duohta dilis mearkkaša dat ahte dál ii hálddašuvvo 
gonagasgoaskin albmaládje. 

Iige suohkaniid ja suohkangaskasaš vahátbáhčinservviid 
ortnet ge oro doaibmamin doarvái bures. Leat beare 
ollu bivddut mat eai lihkostuva, ja dasto dat eai veahket 
čilget man ollu vahágat leat šaddan. Dasa leat máŋga siva. 
Vahátbáhčinsearvvi ásaheapmi lea eaktodáhtolaš, ja dasto 
šaddá ge daid ásaheapmi oalle soaittáhagas dahku. Stuorá-
mus váttisvuohta oažžut diekkár eaktodáhtolaš ortnegiid 
doaibmat, leat heajos bálká- ja bargoeavttut. Lea maid váttis 
nagodit luvvet olbmuid diekkár bargui, go olbmuin lea dávjá 
eará bargu mas lea buoret dienas, ja  heajos ekonomalaš 
buhtadeapmi suohkaniidda gokčat hálddahusgoluid , ja 

dasa lassin leat vel láhkamearrádusat (mohtorjohtolatláhka, 
bivdonjuolggadusat jnv.) mat dagahit garra ja dávjá ipmir-
meahttun hehttehusaid vahátbáhčima čađaheapmái. Vejolaš 
čoavddus sáhtášii leat jus sirdá vahátbáhčima  ovddasvástá-
dusa Stáhta luonddubearráigehččui (SNO), mii lea stáhta 

31.ulbmil: Geahpedit boraspireváttisvuođaid guohtoneatnamiin gos eallit guhtot 
buresdoaibmi reguleremiin, mii guoská ráfáidahttojuvvon boraspiriide

Ulbmila galgá olahit dán láhkái

•	 oččodit buresdoaibmi boraspirebivddu dábálaš bivddu bokte( kvohtabivdu ja liseansabivdu)
•	 sihkkarastit dárkilit boraspirelogu muddema liigebivdduin
•	 bargat oažžut eanet buresdoaibmi boraspirebivddu fáhkka vahágiid oktavuođas (vahátbáhčin)

meahccegeahčču. Dat čoavddašii buot hástalusaid mat dás 
ovdalis leat namuhuvvon ja dasa lassin dat sihkkarasttášii 
vel báikkálaš mieldeváikkuheami, go ohcá buoremus bivdiid 
báikkálaččat mielde bivdovehkii.

4.8	 Meahcielliid hálddašeapmi/vahágat

Bajimus dási ulbmil norgga meahcielliid hálddašeamis 
lea sihkkarastit elliid ja guovlluid gos eallit leat, nu ahte 
áimmahuššat lunddolaš čivgama ja šládjavalljivuođa. 
Fuođđoláhka sisttisdoallá obbalaš ráfáiduhttinprinsihpa, man 
vuolggabáiki lea ahte buot meahcieallit leat ráfáidahttojuv-
von. Birasdirektoráhtta mearrida bivdoáiggiid elliide maid 
sáhttá bivdit.

Suohkanat leat báikkálaš meahcielliid eiseváldi ja nu leat 
ge hui dehálaš oassi hálddašeamis, earenoamážit ealgga 
hálddašeamis ja sarvvaelliid vahágiid oktavuođas, ja maid-
dái smávvaelliid hálddašeamis, nugo njoammiliid, rievssahiid, 
vuovdelottiid ja čáhcelottiid. Fylkkasuohkana bargu lea 
sihkkarastit daid meahcielliid ávkkástallama mat eai leat 
áitojuvvon šlájat, ja váldobargun lea bagadallat suohkaniid 
ja riekteoamasteddjiid.

Meahcielliid hálddašeapmi lea fáddán Regionála plánas 
mii guoská olgoeallimii, meahcielliide ja sáivačáhceguliide 
2014-2025. Bivdu mudde meahcielliid dási ja geahpeda 
guohtuneatnamiid vahágiid. Bivdu lea árbevirolaččat leamaš 
dehálaš lassin árbevirolaš eanadollui ja guolásteapmái Roms-
sas. Dat lea hui dehálaš lassiboađus luonddudállodollui. Bivdu 
lea árbevirolaččat leamaš dehálaš oassi eanadoalus. Dán áiggi 
gal lea bivdu eanet dego vuoiŋŋasteapmi ja astoáiggi eal-
lin, ja eatnasat eai dárbbaš bivdit borramuša dahje dietnasa 
háhkama várás.

4.8.1	E alga
Ealggat lasket sakka Romssas, ja dat mielddisbuktá 
máŋggalágan deattu eanadollui ja muđuige servodahkii.

Go ealggat borret dálvet beziid, de dat dahká ekonomalaš 
váikkuhusaid vuovdeoamasteddjiide. Lulli-Norggas gávd-
nojit vaikko man ollu lohkoduođaštusat diekkár ekonomalaš 
vahágiidda. Romssas ii leat čađahuvvon diekkár systemáhtalaš 
kárten ja vahágiid golloárvvoštallan.

 Suhpi, skáhpi ja sieđga leat deháleamos borramušat ealggaide, 
sarvvaide ja vuovderuigguide. Suhpešaddu sáhttá sakka unnot 
go dađistaga eanet sarvvaeallit dan borret. Suhpi lea dat las-
tamuorrasorta Romssas mii heive buoremusat roavvaávnnasin 
(skur). Ealggat borret maid ollu skábit ja sieđggaid, muhto 
dat ii mearkkaš ekonomalaččat nu ollu fylkka vuovdedollui. 
Man garrasit ealga guohtu eatnamiid ja man viiddis vahágiid 
dahká, dan sáhttá ealgaguohtuniskkademiin duođaštit. Dat 
lea unnán dahkkon Romssas.

Ealggat leat eanet ahte eanet billistišgoahtán suoidnespáp-
paid, earenoamážit dain guovlluin gos lea ollu ealga dálvvi 
áigge. Ealga dahká stuora vahágiid Málatvuomis ja Beardus, 
danin go boahtá dohko dálveguohtumiidda mearragátti ránn-
jásuohkaniin. Danin lea ge hui dehálaš ovttasbargat regionála 
dásis  ealgahálddašemiin. Ealgahivvodaga ferte hálddašit nu 
ahte nagoda doallat vahágiid maid ealggat dahket eanadollui 
ja eará servodatárvvuide dohkálaš dásis.

4.8.2	 Čuotnjágat
Čuotnjágat leat dagahišgoahtán eanet váttisvuođaid ja ekonomalaš 
deattu Romssa eanadollui. Dat leat áinnas lálli čuotnjágat mat 
geavahit gittiid sihke orronbáikin ja guohtumii. Nie dat billistit 
šaddomássa ja dulbmot šaddoávdnasiid. Dasa lassin dagahit dat 
guhkesáigásaš vahágiid danin go nu garrasit guhtot giđđagittiid ja 
čakčagittiid. Dat dagaha eanadolliide liigegoluid go šaddet oastit 
lassifuođđariid ja dávjjibut ođasmahttet gietti.

Romssas ii lea árbevierrun nu bearehaga bivdit čuotnjágiid. 
Fylkkamánne sáhttá addit lobi ránes čuotnjágiid bivdigoahtit 
gitta 15 ovdal bivdolobi dakkár guovlluin maidda lea ráhka-
duvvon hálddašanplána. Earálágan čuonjášlájat dahket unnán 
vahága Romssas.

Mii leat vásihan ahte dain guovlluin gos eanaoamastead-
dji suovvá bivdit čuotnjágiid,  ja gos bivdu čađahuvvo, 
geahppu diet váttisvuohta oalle álkit. Galggašii addot 
lohpi báhčit čuotnjágiid giđđat, danin go dahket vahá-
giid rašes giđđagittiide. Eanet čuonjábivdu berre eanemus 
lági mielde dáhpáhuvvat dábálaš bivdoáiggis. Dan sáhttá 
buoremusat dahkat go eanaoamasteaddji addá bivdinlobi 
ja vuovdá bivdingoarttaid čuonjábivdui. Berrejit ráhka-
duvvot hálddašanplánat čuotnjágiidda dakkár guovlluide 
gos čuotnjágat dahket stuora váttisvuođaid eanadollui.

32.ulbmil: Geahpedit vahágiid maid meahcieallit dahket vuvddiide ja 
suoidnešattuide

 Ulbmila galgá olahit dán láhkái

•	 sihkkarastit nanu guoddilis ealganáli
•	 geahpedit guohtunvahágiid maid čuotnjágat dagahit

4.9	 Eanaresurssat ja oktasaš buriid buvttadeapmi

4.9.1	 Kultureatnamat ja kulturmuittut
Romssa kultureatnamiin dovdo guhkes áiggi ássan ja viiddis 
guohtungeavaheapmi. Máŋggabealálaš ja girjás kultureat-
namat leat buori birrasa rámmat, gos sihke báikki ássit ja 
mátkkálaččat sáhttet čohkket vásáhusaid ja  vuoiŋŋastallat. 
Eanadoalu kultureatnamiid lea dehálaš seailluhit sihke 
kulturhistorjjálaš ja biologalaš eatnatvuođa dihte, ja dan dihte 
go dat sáhttá leat ekonomalaččat ávkin ealáhusovddideapmái 
ja mátkeealáhusaide. Jus eanadoalu kultureatnamiid árvvu 
galgá nagodit doalahit, de ferte ain jođihuvvot eanadoallu 
dain báikkiin, daid ferte dikšut ja áimmahuššat.

Kulturmuittut leat luottat maid mii olbmot guođđit. Visttit, 
hávdesajit, viessoduktásajit ja eará dološ diŋggat muitalit olb-
muid eallimis ja doaimmain áiggiid čađa. Juohke jagi jávket 
sullii proseanta kulturmuittut dán riikkas. Našuvnnalaš miht-
tomearri lea ahte diet jávkan ii galggaše leat eanet go 0,5 % 
juohke jagi. Juohke kulturmuitu mii jávká, jávkada oasi min 
kultuvrras ja historjjás. Ollu kulturmuittut leat eanadoalu 
kultureatnamiin ja danin lea ge eanadoallu hui dehálaš kul-
turmuittuid seailluheaddji.

Mađi eanet duohtadit luonddu dan láhkái ahte dat ii šat 
boađe ruovttoluotta álgodássái, dađi eanet hástaleaddjin 
šaddá hálddašit eatnamiid luonddu- ja kulturárvvuid. Mii 
fertet hálddašit eatnamiid stuora riggodahkan servodaga 
ovddideamis, dan láhkái ahte suodjalit ja viidáseappot ovd-
didit eatnama kvalitehtaid guhkesáigásaš jurddašeamis, vai 
maiddái boahttevaš buolvvat galget sáhttit eallit eatnamis ja 
eatnama riggodagain.

Eanadatkonvenšuvdna deattuha ahte eatnamat leat oktasaš 
resursa ja oktasaš ovddasvástádus. Eatnamiin gávdnojit nu 
máŋggalágan árvvut ja resurssat – kultuvrralaš, ekologalaš, 
sosiála ja ekonomalaš. Dávjá leat iešguđetlágan beroštumit 
čadnon dasa movt eanariggodagaid galgá ávkin atnin. Almmolaš 
hálddahusain, organisašuvnnain ja priváhta olbmuin ja ásahu-
sain ferte leat lagas ovttasbargu. Dat leat eaktun dasa ahte nákcet 
gieđahallat eatnamiid valljugas árvvuid nanu guoddi vugiin.

Ođđaáigásaš jođiheapmi dagaha ahte eandalii doalu lagas 
kulturmuittut sáhttet vaháguvvat ja billašuvvat. Suohkanat 

ferte šaddat mihá čeahpibut geavahit Askeladden kultur-
muitodoaimma, sihkkarastin dihte ahte eanadoallu ii čuoze 
ráfáidahttojuvvon kulturmuittuide. Buot áššit mat gus-
ket goaivumiidda/eatnamiid čázehuhttimii, ođđasis 
gilvimii, ja mašiinnaiguin čuollamii ja vuovdegilvimii gal-
get árvvoštallojuvvot kulturmuitoárvvuid ektui. Regionála 
kulturmuitohálddašeami galgá beassat buktit cealkámuša 
diekkár áššiin, gč. johtočállosa M-19/97 ođđasis gilvima birra 
ja 25.06.2013 láhkanjuolggadusa doarjagiid birra mat juollu-
duvvojit eanadoalloeatnamiid čázehuhttimii.

Kulturmuitohálddahusas leat oalle unnán čohkkejuvvon 
dieđut meahcceeatnamiid kulturmuittuid birra. Váldosiv-
van dasa lea ahte dat guovllut eai váldojuvvon mielde dan 
viiddis ekonomalaš kártadoaimmahat registreremii mii 
čađahuvvui 1980-logus. Lea dárbu registreret meahcceeat-
namiid kulturmuittuid.

Maiddái Romssas lea stuora hástalussan nagodit doalahit kultu-
reatnamiid rabas eanamin, nugo eará guovlluin ge dán riikkas. 
Go eatnamat vuovdiluvvet, rievdá eatnamiid govva ja diekkár 
diŋggat go kulturmuittut eai šat oidno. Lea dehálaš joatkit dak-
kár doarjjaortnegiiguin go SMIL (Spesielle tiltak i landbruket/
Earenoamáš doaimmat eanadoalus) ja RMP (Regionalt miljø-
program/Regionála birasprográmma), danin go dat veahkehit 
váldit vára eanadoalu kulturmuittuin ja kultureatnamiin.

Eanadoalus leat guhkes árbevierut ja čiekŋalis ruohttasat dáru 
kultuvrras. Visttit ja šiljut leat dehálaš elemeanttat kultureat-
namiin, dat oktiibuot leat Romssa earenoamáš kultureatnamat 

gos ollu olbmot buolvvaid čađa leat viežžan birgejupmái sihke 
mearas ja eatnamiin. Visttit main ii šat jođihuvvo eanadoallu, 
ceaggájit dávjá divukeahttá ja misket. Dat čájeha billašumi ja 
unnán eallindoaimmaid. Lea dárbu divodišgoahtit ja bajásdo-
allat eanadállodoaluid oassin kultureatnamiid seailluheamis. 
Ferte árvvoštallat váldit atnui visttit mat dál leat ávdimin, 
ovdamearkkadihte iešguđetlágan lassiealáhusaide. Jus baicca 
heiveha visttit ođđa atnui, dan sadjái go gaikkodit daid ja 
hukset ođđasis, de seailluhivččii dehálaš elemeanttaid eanado-
allodálu birrasis, ja seammás maid suodjala kultureatnamiid. 
Dát leat árvoháhkan guoros eanadoallovisttiin.  Lassin dasa 
ahte váldit boares visttit ođđa atnui, lea maid dárbu suodjalit 
muhtun válljejuvvon visttiid maŋit áiggiide, mat leat dahje 
mat leat leamaš eanadoalus.

Lea buorre go eanadoallu lea fárus suodjaleamen ja bajásdoal-
lamin eanadoalu kulturmuittuid. Dat sáhttá addit eanadoalu 
visttiide liige dimenšuvnna. Lea movttiidahtti viidásit suod-
jaleapmái go oažžu dieđuid dálu historjjá birra. Lea dárbu 
oažžut eanet máhtu ja gelbbolašvuođa eanadoalu dáluid kul-
turmuitoárvvuid birra.

Maiddái eai-ávnnaslaš kulturmuittut mat gullet eanadollui 
leat dehálaš árvvut. Árbemáhttu ja dološ giehtaduodjetekni-
hkat leat miellagiddevaččat. Dat lasihit máhtu ja vásáhusaid.

Ovttas regionála kulturmuitohálddahusain sáhttá bargago-
ahtit ráhkadit kulturbálgáid maid sihke eanadoallodállu ja 
gilli muđui sáhttá geavahit aktivitehtafálaldahkan. Dat lea 
maid dehálaš álbmotdearvvašvuođa dáfus.

33.ulbmil: Váldit vára kultureatnamiid árvvuin, ja dahkat kultureatnamiid ja 
kulturmuittuid resursan giliid ealáhusovddideamis

Ulbmila galgá olahit dán láhkái

•	 háhkat buoret obbalašgovva mii čájeha eanadoalu deháleamos kultureanaárvvuid  ja geavahit 
dan plánenbargguin

•	 váldit vára eanadoallodáluid vistebirrasiin oassin gili kultureatnamiidda
•	 sihkkarastit kulturmuittuid/kultureatnamiid áimmahuššama
•	 geavahit kultureatnamiid resursan eanadollui ja giliealáhusaide

Lassin guohtumii ja vuovdedollui, mii lea árbevirolaš eana-
doalu meahccegeavaheapmi, de leat ollu eará vejolašvuođat 
čadnon meahcceeatnamiidda. Romssa viiddis meahcit leat 
allaárvosaš mátkkoštanguovllut eanas olbmuid. Go láhčá 
dili nu ahte ain eanebut sáhttet geavahit mehciid, de sáhttá 
maid eanadoallu dakko bokte lasihit árvoháhkama. Dat sáhttá 
leat ovdamearkkadihte Šilljui boahtin fálaldat, bivdoturisma 
ja mátkeealáhus.

Láhčit dili nu ahte oallugat sáhttet 
meahcástallat

Meahcástallan sáhttá leat iešguđetlágan beroštumiid riidoágga. 
Lea dehálaš láhčit dili nu ahte ollugat sáhttet meahcástallat, 
muhto dan čuovvumuš lea ahte meahcci geavahuvvo eambbo 
go dál. Jus olbmot eai beroš elliin mat leat guohtumiin, eai 
govčča verráhiid dahje eai beroš atnit beatnagiid báttis, de dat 
sáhttá muhtun guovlluin šaddat noađđin ealáhussii. Beatnagat 
mat juogaman sivas ruhttet luovos guohtuneatnamiin, sáhttet 
dagahit stuora vahágiid elliide. Seammás go láhčá dili nu ahte 
eanet olbmot galget sáhttit meahcástit, de lea maid dehálaš 

juohkit dieđuid dan birra ahte dain guovlluin jođihuvvon 
ealáhusdoaibma ja šibitdoallu. Ferte oažžut sadjái suohkana 
šilttaid mat muitalit ahte lea juohkehačča iežas ovddasvástá-
dus jus bisána fievrruin guohtunáiddiid siskkobeallái, ahte 
beatnagat galget leat báttis, makkár eallit ja šibihat leat guoh-
tumin dan guovllus ja movt galgá láhttet go deaivvada daid 
elliiguin/šibihiiguin. Vázzi olbmot geat gávdnet roasmme-
huvvan/jápmán elliid, ávžžuhuvvojit dieđihit dan eanadoallái 
dahje boazodoallái. Mađi eanebut vánddardit mehciin, dađi 
stuorát vejolašvuohta lea fuobmát roasmmehuvvan/jápmán 
elliid. Diehtojuohkinšilttas ferte leat su telefunnummar geas 
leat eallit/šibihat dan guovllus. Dasa lassin fertejit dieđut bid-
dojuvvot sosiála mediaide, nehttii ja aviissaide.

Go ráhkada vázzinbálgáid jna., de fertejit ráhkaduvvot vuogas 
báikkiide verráhat meahcceáiddiide. «Smávva verráhat» dahket 
friddja vádjoleami vejolažžan, muhto hehttejit elliid gávdnamis 
geainnu olggos. Go ásahuvvojit stuorit ja smávit bartaguov-
llut guohtunguovlluide, de ferte vuhtiiváldit elliid mat doppe 
guhtot. Áiddiid ja verráhiid ceggema vázzinbálgáide ferte 
čielggadit vuos singuin geat geavahit guovllu guohtumiidda.

34. ulbmil: Unnit riiddut gaskal eanadoalu ja álbmoga meahccegeavaheami

Ulbmila galgá olahit dán láhkái

•	 láhčit dili nu ahte eatnagat sáhttet geavahit mehciid

Lassi árvoháhkan bivdduin, urtasiiguin ja murjjiiguin
murjjiid ja guobbariid dahje ráhkadit dain vaikko makkár 
gávpeborramušaid. Dál lea hui áigeguovdil ovddidit ođđa 
buktagiid luondduávdnasiin, ja maiddái čoaggit šattuid ja 
ráhkadit dain smávit hivvodaga borramušaid. Dat lea oassi 
báikkálaš biebmobuvttadeamis ja árbevirolaš borramušaid 
ráhkadeamis. Meahccemuorjjit sisttisdollet stoffaid maid 
áinnas hálidit geavahit luonddumedisiinnaide ja kosmetihk-
kii. Dát leat ealáhusat mat sáhttet ollu viiddiduvvot ja davvi 
norgga resurssaid sáhtášii buorebut geavahit ávkin.

4.9.2	 Meahci geavahit astoáiggedoaimmaide ja álbmotdearvvašvuhtii

Bivdovuoigatvuođat gullet eanaoamasteaddjái. Lea dehálaš ahte 
lea buorre ovttasbargu eanaoamasteddjiid meahcceservviid 
gaskkas, ja buorre organiseren, vai nákce lasihit smávvael-
liidbivddu ja sáivaguolásteami. Lea stuora hástalus čađahit 
smávvaelliidbivddu guovlluin gos leat ollu smávva opmodagat, 
ja gos eai leat organiseren bivdokoarttaid vuovdima. Eanaoa-
masteddjiin soaitá leat unnán beroštupmi diesa, danin go dain 
smávva eanabihtáin lea unnán ekonomalaš árvu guđesge. Lea 
dárbu nannet meahcceservviid organiserema Romssas.

Leat buorit vejolašvuođat gávppálaččat jođihit Romssa 
meahccevalljodagaid,  nugo obbanaga vuovdit urtasiid, 

35.ulbmil : Lasihit smávvaelliidbivddu árvoháhkama

 Ulbmila galgá olahit dán láhkái

•	 oktiiordnet eanaoamasteddjiid vai buorebut sáhttá geavahit smávvaelliidbivddu árvoháhkamii

Suodjaluvvon guovlluid geavaheapmi
Maŋemus jagiid leat čalmmustahttán dan ahte álbmotme-
ahcit ja eará suodjaluvvon guovllut galget leat vuođđun 
vásáhusturismii ja  nu lasihit báikkálaš servodagaid árvo-
háhkama. Álbmotmeahcit leat gessojuvvon našuvnnalaš dási 
politihkkii sihke mátkeealáhusaid ja nanu báikkálaš servo-
datovddideami dáfus. Oassin dán bargui, leat ásahuvvon 
ortnegat suohkaniidda main leat álbmotmeahcit ja giliide 
main leat álbmotmeahcit. Romssas leat máŋga suohkana 
main leat álbmotmeahcit, ja dasa lassin lea Ráisa namma-
duvvon álbmotmeahccegillin.

Giliid-, aktivitehta – ja vásáhusturisma lea oassi eanadoalus. 
Aktivitehta- ja vásáhusturisma lea eahpitkeahttá stuorrumin 
ealáhussan Romssas, ja dat buktá ollu vejolašvuođaid eanadol-
lui. Suodjaluvvon guovllut addet arvat stuorát vásihanárvvu. 
Álbmotmeahcci dahje suodjaluvvon guovllu steampil nanus-
mahttá dien dovddu. Eanadoallu ferte searvat suodjaluvvon 
guovlluid gávppálaččat jođiheapmái.

36.ulbmil: Eanadoallu ferte maid searvat dasa ahte oažžut suodjaluvvon 
guovlluid geavaheamis eanet gávppálaš ávkki

Ulbmila galgá olahit dán láhkái

•	 nannet eanadoalu ja suodjalaneiseválddiid ovttasbarggu mii guoská suodjaluvvon guovlluid 
gávppálaš geavaheapmái

4.10	 Servodatsihkarvuohta ja eanadoalu gearggusvuohta

Buvttadit doarvái, máŋggalágan oadjebas borramušaid main 
lea buorre kvalitehta, dat lea deháleamos bargu maid eana-
doallu bargá servodahkii. Dat ahte áiggis áigái lea doarvái 
oadjebas biebmu gávdnamis, lea oassi min našuvnnalaš 
gearggusvuođas.

4.10.1	Biebmosihkarvuohta
Buvttadit doarvái, máŋggalágan oadjebas borramušaid main lea 
buorre kvalitehta, dat lea deháleamos bargu maid eanadoallu 
bargá servodahkii. Dat ahte áiggis áigái lea doarvái oadjebas 
biebmu gávdnamis, lea oassi min našuvnnalaš gearggusvuođas.

Biebmosihkarvuohta gieđahallojuvvon dávjá diehttelas áššin 
Norggas, vaikko vel lea ge ollu eahpesihkarvuohta máilmmi 
biebmobuvttadeamis. Statistihkka ja áiggi mearkkat čájehit 

ahte eanadoalloealáhus lea mannamin maŋos Romssas. 
Boahtte áiggi hástalus lea váldit vára «kritihkalaš mássas» 
mii guoská báikkálaš industriijai. Dat sáhttá váikkuhit dasa 
maid movt dát fylka sáhttá leat veahkkin doalahit našuvnnalaš 
biebmosihkarvuođa. Eanadoalu váldoguovlluid kárten lea 
dán geahččanbáikkis hui ávkkálaš reaidu mainna sihkka-
rastá boahttevaš biebmobuvttadeami fylkkas, gč. kap. 4.4.2 
Eanasuodjaleapmi.

 4.10.2 Biebmooadjebasvuohta
Oadjebas biebmu mearkkaša dan ahte lea buorre 
bearráigeahčču mii guoská biebmoávdnasiid buvtta-
deapmái, vai olbmot eai buohccá go borret biepmu. 
Biebmooadjebasvuođa fágalaš ovddasvástideaddji Norggas 
lea Biebmobearráigeahčču.

Oadjebas biepmu buvttadeapmi lea eaktun ealli eanado-
allo-ja biebmosuorgái Norggas. Go čađat buvttaduvvo 
oadjebas biebmu, de dat ásaha oadjebasvuođa ja sihkkarastá 
biebmojođu ja nanne dan ahte lea dárbu ealli eanadollui. Dál 
lea dilli nu ahte norgga márkanat vásihit dađistaga garra-
sit gilvu máilmmimárkaniin, ja danin lea oadjebas biepmu 
buvttadeapmi, mas lea alla kvalitehta, ja man vuođđun lea 
buorre šaddo-ja šibitdearvvašvuohta ja buresbirgejeaddji 
šibihat, dehálaš gilvofáktor olles norgga biebmobuvttadeamis.

Norggas lea dakkár dilli ahte biepmuin leat arvat unnit amas-
stoffat ja njoammustoffat, go bálddastahttá eará riikkaiguin. 
Lea dehálaš sihkkarastit buriid bargovugiid ja čorges dili olles 
biebmobuvttadangeainnus, ja deattuhit buriid eastadando-
aimmaid ja gearggusvuođa, vai nagodit doalahit ná buori 
biebmodili. Olles biebmobuvttadangeainnus galgá sáhttit 
guorrat borramušaid ráhkadeami gitta álgoávdnasa rádjái.

Eanadoalu priváhta, smávit čáhcerusttegat, nu maiddái doalu 
gáldot, leat earenoamáš hástalusat biebmooadjebasvuođa 
ektui. Ollu eanadoaluin eai leat dál buhtistanbiergasat ja 
dárbbašlaš eastadanhoiddut mat sihkkarastet jámma doar-
vái buori čáhcekvalitehta. Diekkár čáhcegálduide sáhttá 
maid golgat duolva čáhci. Berre čalmmustahttit diehtojuo-
hkima ja bagadallama, vai sihkkarastá oadjebas čáhceboađu 
eanadoallodáluide.

Eanadoalu kvalitehtasystema (KSL) gokčá buot lágan biebmo-
buvttadeami norgga eanadoallodáluin, ja bidjá gáibádusaid 
dasa movt buvttadeapmi galgá čađahuvvot ja maid galgá 
dokumenteret. Kvalitehtasystema barggu vuođđun leat 
gáibádusat mat lágain ja láhkaásahusain leat biebmobuvtta-
deapmái, elliid buresbirgejupmái ja birasberoštumiide. Das 
leat maid muhtun liigegáibádusat maid eanadoalloealáhus 
ieš lea defineren. KSL fátmmasta maid gáibádusaid mat leat 
bargobirrasii, nu maiddái dearvvašvuohta, biras ja sihkarv-
uohta (HMS), man birra lea eanet dás vuolábealde. Ortnega 
hálddaša Matmerk.

4.10.3	Eanadoallodálu dearvvašvuohta, 
biras ja sihkarvuohta

Buorre bargobiras lea buorre investeren mii lea ávkin juohke fit-
nodahkii ja ealáhusbargái, ja dat lea buorre servodatekonomiija. 
Eanadollui mearkkaša dat ahte ferte vuoruhit systemáhtalaš 
HMS- barggu, sihke obbalaččat ealáhusas ja maiddái juohke 
eaŋkil dállodoalus. KSL bidjá gáibádusaid earet eará bargobir-
rasii, masá gullá maid dearvvašvuohta, biras ja sihkarvuohta, 
ja hukse gáibádusaide mat leat bargobiraslágas.

Buollineastadeapmi
Eanas buollimiid sivva eanadoalus lea ahte juoga lea boastut 
el-rusttegiin ja ahte el-rusttegat leat boastut geavahuvvon. Lea 
hui dehálaš čađat bearráigeahččat doallovisttiid elektrihkalaš 
rusttegiid, vai nagoda geahpedit buollinvahágiid, ja seammás 
ferte leat buorre máhttu buollima birra eanadoalus. Ođđa 
jođihanvisttiid huksemiid oktavuođas ferte suohkan vea-
hkehit oažžut áigái buori sihkarvuođa sihke olbmuide ja 
elliide. Dan dahká go dohkálaččat hálddaša sihke plánaoasi 
ja teknihkalaš oasi plána- ja huksenlágas.

Sihkarvuohta ja boandda dearvvašvuohta
Eanadoallu lea dakkár bargobáiki gos lea álo várra ahte sáht-
tet dáhpáhuvvat lihkuhisvuođat ja váralašvuođat mat dagahit 
bargiide ámmátvigiid. Eanadoallu ovddasta sullii 3 % Norgga 
bargoolbmuin, muhto sullii 20 % jápminlihkuhisvuođain 
dáhpáhuvvet eanadoalus. Eanadoallu lea dan dáfus 
earenoamáš dilis ahte ii leat dušše bargoaddi ja bargi geat sáht-
tet geavvat lihkuhisvuhtii. Dállodoalus ásset dávjá eanebut, ja 
danin ferte sihkkarastit maiddái doalu eará bargiid, mánáid, 
náittosbeallelačča ja gussiid sihkarvuođa. Lihkuhisvuođat mat 
dávjá dáhpáhuvvet leat gahččanlihkuhisvuođat, ja go soardá 
iežas mašiinnaid ja biergasiid gieđahallamiin ja lihkuhisvuođat 
maid sivalaččat leat gusat, vuovssat dahje heasttat.

Rumašbákčasat ja psykalaš váttut leat maid dehálaš bealit 
boandda dearvvašvuođa dilis. Eanadoalu HMS- bálvalusas lea 
máhttu ja gelbbolašvuohta eastadit lihkuhisvuođaid eanado-
alus ja čalmmustahttit boandda dearvvašvuođa. Sihkarvuohta 
ja boandda dearvvašvuohta lea maid dehálaš KSL-systema 
oassi juohke eanadoallodálus.

4.10.4	Elliid čálgu
Buorre elliid čálgu lea iešalddis juo mihttomearri, ja dat lea buorre 
servodahkii ja buorre ovdamunni eanadollui márkangilvvuin.

Elliid čálgu árvvoštallojuvvo obbalaččat leat buorre Norg-
gas. Internašuvnnalaš oktavuođain leat Norgga lágat mat 
gusket elliid čálgui hui alla dásis. Vaikko vel lea ge nu, de 
leat aŋkke ain muhtun hástalusat mat gusket elliid buori 
dillái eanadoallobuvttadeamis. Earet eará lea dieđihuvvon 
ahte sihke sávzzaid ja bohccuid lohku mat jávket guohtu-
miin lea lassánan, ja leat ollu hástalusat mat gusket norgga 
šibitdoalu jođihanmálle siskkáldasstruktuvrii. Lea dehálaš 
oažžut Biebmobearráigeahču čuovvolit dieid beliid,  vai sihk-
karastá elliid čálggu.

Elliid eallindilli lea ealáhusa ja šibitdoalli ovddasvástádus. Lea 
dehálaš ahte šibitdoallit deattuhit dan ahte elliin galgá leat 
buorre dilli. Dárbbašuvvo buorre máhtolašvuohta go galgá 

elliid dikšut bures. Lea dárbu sihkkarastit buriid gealbofálal-
dagaid mat gusket eanadoalu šibitbuvttadeapmái

Biebmobearráigeahčču ja elliidsuodjalanlávdegottis čađahit 
jámma bearráigeahču buot doaluin gos leat šibihat, sihkka-
rastin dihtii ahte elliin lea buorre dilli. Doalut mat dárbbašit 
veahki šibihiid dearvvašvuhtii, sihkkarastojuvvojit lassiveahki

.4.10.5	Gearggusvuohta

Geassemánu 23. beaivvi 2000 lága ulbmil, mii lea 
dearvvašvuhtii ja sosiála dillái guoski gearggusvuođa birra, 
lea suodjalit álbmoga eallima ja dearvvašvuođa ja váikkuhit 
dasa ahte dárbbašlaš dearvvašvuođaveahkki ja sosiála bál-
valusat leat gávdnamis álbmogii soađi áiggi ja heahtediliin ja 
roasuin ráfiáiggi. Ollu eará lágat ja láhkaásahusat leat hukse-
juvvon diesa. Láhkaásahus mii guoská gearggusvuođaplánen 
ja gearggusvuođabargguid gáibádussii (2001) gáibida suohka-
niid ráhkadit gearggusvuođaplána ja čađahit gearggusvuođa 
plánenbarggu. Lea dehálaš sihkkarastit dan ahte eanadoallu 
vuhtiiváldojuvvo báikkálaš ja regionála gearggusvuođaplánain.

Romssa fylkkas leat stuora hástalusat jus dáhpáhuvvet 
roasut nugo dulvi, uđas, áhpedássi loktana jnv. Stuora dulvi 
mii lei siskkit Romssas 2012:s dagahii stuora vahágiid gilvo-
juvvon eatnamiidda, johkacakkiide, vuvddiide, geainnuide 
ja šalddiide. Uđđasat, dulvvit, geainnut maid dálvet šaddá 
giddet sáhttet dagahit váttisin fievrredit mielkki, oažžut 
šibitdoaktára boahtit dahje nagodit jáddadit dola jus buolli-
goahtá. Diekkár dáhpáhusat sáhttet maid čuohcat elfápmui, 
čáhcái ja telefuvdnii, ja de sáhttet šaddat váttisvuođat jus 
golgagoahtá nuoskkideapmi duvttain dahje dieselvuorkkás. 
Dat sáhttá čuohcat biebmosihkarvuhtii, biebmooadjebas-
vuhtii, dállodoalu sihkarvuhtii ja omiid dearvvašvuhtii. Lea 
hui dehálaš oažžut dákkár mállet dáhpáhusaid mielde dállo-
doalu gearggusvuođaplánii.

Dulvvit maid leat vásihan Romssas maŋemus jagiid, ja dálkee-
innostusat mat gusket dálkkádagaid nuppástuvvamii, dáidet 
dagahit eanet čáhcejođu jogaide boahttevuođas. Danin lea 
ge dárbu sihkkarastit eanadoalloeatnama. Dál ii leat NVE 
vuoruhan sihkkarastit eanadoalloeatnamiid. Dan gal ferte 
oažžut rievdat.

 

37.ulbmil: Buorre biebmosihkarvuohta, oadjebas biebmu, sihkarvuohta 
doaluin ja buorre dilli Romssa eanadoalu šibihiin

Ulbmila galgá olahit dán láhkái

•	 sihkkarastit ahte hálddašanapparáhtas bohtet čielga dieđut
•	 sihkkarastit ahte fylkkas ráhkaduvvojit oadjebas biepmut
•	 fokuseret eanadoalu dearvvašvuođa, birrasa ja sihkarvuođa
•	 fokuseret buori šibitdearvvašvuođa
•	 bearráigeahččat ahte lea buorre gearggusvuohta eanadoalu dáluin ja oaidnit eanadoalu 

veahkkin gearggusvuođa oktavuođas

Nuppi siiddus: Návet Ivgus dálvet. Govva: Alf Bjerkås

5 Organiseren ja 
mieldeváikkuheami láhčin

Oamit guohtumin Báhccavuona soahkevuvddiin. Govva: Romssa 
fylkkamánni

Stivrenjoavku
Stivrenjoavkkus leamaš bajemusdási ovddasvástádus bar-
gat eanadoalu regionála plánain.

Stivrenjoavkkus leat mielde fylkkasuohkana politihkalaš 
jođihangoddi, Romssa Fylkkamánni ja ealáhusa 
ovddasteaddjit:

•	 Kari-Anne Opsal, plána ja ealáhusa fylkkaráđđi/
Willy Ørnebakk, ealáhusa fylkkaráđđi (19.3 2013 
rájes)/Line Miriam Sandberg, ealáhusa, kultuvrra ja 
dearvvašvuođa fylkkaráđđi ( 08.01.14 rájes )

•	 Svein Ludvigsen, Romssa Fylkkamánni/Bård M. Peder-
sen, veahkkefylkkamánni

•	 Asgeir Slåttnes, Romssa Boanddaidsearvi
•	 Margrethe Wikran, Romssa Boanddaid- ja 

smávvadoaluidsearvi
•	 Bitten Hanstad, Allskog BA

Prošeaktajođiheapmi
Prošeavtta jođihangottis leamaš ovddasvástádus 
digaštallat barggu ovddosjođu ja čállingotti evttohusaid ja 
buktit ávžžuhusaid stivrenjovkui. Prošeavtta jođihangottis 
leat mielde Fylkkamánni eanadoallodirektevra ja plá-
naossodaga direktevra, ja Romssa fylkkasuohkana 
plánaossodaga ossodatjođiheaddji:

•	 Marianne Vileid Uleberg, gaskaáigásaš eanadoallodi-
rektevra (gitta juovlamánu1. b. 2012)/Berit Nergård 
Nyre, eanadoallodirektevra, Romssa Fylkkamánni

•	 Per Elvestad, plánaossodaga direktevra, Romssa 
Fylkkamánni

•	 Stine Larsen Loso, plánahoavda, Romssa fylkkasuo-
hkan/Synnøve Lode, plánahoavda ( Stine Larsen Loso 
sadjásaš njukčamánu 26. beaivvis 2013- njukčamánu 
25. beaivái 2014).

Čállingoddi
Čállingoddi lea čuvvon olles proseassa eanadoalu regi-
onála plána barggus, ja lea ráhkadan vuođđomateriála 
plánabargui ja plánaevttohusaid. Dasa lassin lea leamaš 
čállingotti ovddasvástádus ráhkkanahttit áššiid ja 
gohččut čoahkkimiidda čállingottiin – ja prošeavtta 

jođihanjoavkkuin ja stivrenjoavkku čoahkkimiidda. 
Čállingottis leat mielde Romssa Fylkkamánni ja Romssa 
fylkkasuohkana bargit. Fylkkamánni ovddasteaddjit leat 
Arve Kleiven, Marianne Vileid Uleberg ja Lill-Hege Ner-
gård, ja fylkkasuohkana ovddasteaddjit leaba Kjetil Helstad 
ja Synnøve Lode.

Referánsajoavku
Lea ásahuvvon referánsajoavku mas leat eana-
dollui guoskevaš ealáhusovddidan regionála 
bargoguoibmevuođa  NHO, LO ja Økoprof Nord ovd-
dasteaddjit. Referánsajoavku lea čađat ožžon dieđuid 
bargojođu birra, ja lea leamaš ráđđeaddi orgána prošeavtta 
jođiheddjiide ja stivrenjovkui plánabarggus.

Fáddájoavkkut
Leat ásahuvvon fáddájoavkkut mat leat buktán oaiviliid 
iešguđetge fáddásurggiide maid plána gieđahallá. Joav-
kkuin leamaš fárus olbmot geat ovddastit iešguđet dási 
hálddahusas, eanadoalloealáhusas, eará áššáiguoskevaš 
ealáhusain ja fágaolbmot geain lea njunušgelbbolašvuohta 
iešguđege fágasuorggis.

Mieldeváikkuheapmi
Bargu regionála plánain lea leamaš guovtti bargooasis. 
Vuosttaš oasis ráhkadeimmet plánaprográmma, maid 
Fylkkaráđđi dohkkehii geassemánu 17. beaivvi 2013. 
Nuppi bargoáiggis ráhkadeimmet iešalddis eanadoal-
loplána ja dasa gullevaš doaibmaprográmma.

Dat mii proseassain lea oktasaš, lea ahte leat 
čalmmustahttán mieldeváikkuheami. Plánabargu lea 
čuvvon plána-ja huksenlága gáibádusaid mat gusket  regi-
onála mieldeváikkuheapmái. Viiddis mieldeváikkuheapmi 
ja searvan lea deattuhuvvon juo plánabarggu álggu 
rájes. Go leat válljen olbmuid stivrenjovkui, prošeavtta 
jođiheapmái, čállingoddái, referánsajovkui ja fáddájo-
avkkuide, de leat ohcan olbmuid mat gokčet hui viiddis 
beroštumiid.

Lea čađahuvvon diehtojuohkin- ja dialogačoahkkimat 
referánsajoavkkuin, suohkaniiguin ja regiovdnaráđiin.



Mielddus 1 Stáhtus ja ovdánanmearkkat

Návet Ivgu dálveeatnamiin. Govva: Alf Bjerkås

Dát mielddus čájeha Romssa eanadoalu ovdáneami stáhtusa 
maŋemus 10 jagi (birrasii 2002-2012).

1.	 Eanadoallu

Eanadoallu lea čađahan viiddis struktuvrralaš rašonaliseremiid 
maŋŋel nuppi máilmmisoađi. Maiddái Romssas lea doaluid 
lohku, main ain jođihuvvo eanadoallu, njiedjan juo guhkes áiggi, 
nugo muđui riikkas. 2002 rájes lea eanadoaluid lohku fylkkas, 

mat ain jođihuvvojit, njiedjan 37 %,  1643 doalu rájes gitta 1040 
dollui 2012:s (govus 1). Obbalaččat riikkas lea njiedjan leamaš 
25 %. Seamma áigodagas lea ollu buvttadeamis bisuhuvvon, 
muhto maiddái dan dáfus dovdo njiedjan.

Vaikko vel eanadoallit mat ain barget doaluin, leat váldán 
ollu heaittihuvvon báikkiid gilvojuvvon eatnamiid atnui 

láigoeanamin, de leat 11 % eanadoalloareálain Romssas 
heaittihuvvon 2002 rájes (govus 2).

Govus 1. Eanadoaluid lohku main ain lei doaibma Romssas 2000-2012 áigodagas.

Govus 2. Man ollu daa gilvojuvvon eana lei ain eanadoalus Romssas áigodagas 2000-2012.

Mielddus 1 Stáhtus ja ovdánanmearkkat

Eanadoaluid lohku

Gilvojuvvon eana mas ain lea doaibma (daa)

Árvoháhkan ja barggaheapmi
Oktiibuot buvttadandietnasat Romssa eanadoalus ledje 2009:s 
sullii 700 miljovnna ruvnno, ja oktiibuot árvoháhkan Romssa 
eanadoalus lassánii 285 miljovnnas 2004:s gitta 300 miljovnna 
ruvdnui 2013:s (NILF-notáhtta 2010-5, NILF 2013). Dáin 
loguin lei stuorámus lassáneapmi sávzadoalus, vaikko vel 
sávzalohku njiejai ge bures 59 000 sávzzas gitta birrasii 52 
000 sávzii. Mielkebuvttadeami árvoháhkan njiejai veaháš 
seamma áigodagas.

Eanadoalu barggaheapmi Romssas njiejai  2004 rájes 2013 
rádjái 1783 jahkebarggus,  1169 jahkebarggu rádjái.

Lassin dasa ahte eanadoallu háhká árvvuid ja barggaheami 
dán guovllus, de váikkuha dat ealáhus maid eará ealáhusaide 
árvoháhkama ja barggaheami. Dat boahtá das go eanado-
allu dárbbaša gálvvuid ja bálvalusaid eará ealáhusain, ja go 

eanadoallu buktá ollu buktagiid biebmogálvoindustriijai. Bieb-
mogálvoindustriija mii guoská Davvi-Norgga eanadollui, ja 
muđui ge riikkas, ovdánii obbalaččat hejot 2004 – 2009 áigoda-
gas, go geahččá barggaheami loguide, muhto Romssas lei buore 
ovdáneapmi, go bargiid lohku lassánii 891 bargis  915 bargái.

NILF dieđuid vuođul (notáhtta  2005-8) sáhttá rehkenastit 
barggahanmultiplikatora mii lea 1,4, mas vuhtiiváldá gollan-
váikkuhusaid Romssas. Dat mearkkaša ahte go eanadoalu 
bargguin ledje 1169 olbmo 2013:s, de dat dagaha 468 bargo-
saji eará ealáhusaide, ja oktiibuot 1637 bargi Romssas, sihke 
njuolga eanadoalus ja maiddái eanadoalu bokte eará ealáhu-
sain. Mii guoská buvttadanárvvuide maid eanadoallu buktá 
eará ealáhusaide, de lea dát multiplikatora Romssas sullii 1,8. 
Dat mearkkaša ahte oktiibuot árvoháhkan dán fylkkas, juogo 
njuolga eanadoalus dahje eanadoalu bokte, lei sullii540 mill. 
kr jagis 2013.

2004 2009 2013

Buvttadandienas Romssa eanadoalus (mill kr) 700

Árvoháhkan (mill kr) 285 306 300

Barggaheapmi 1783 1411 1169

Barggaheapmi biebmogálvobuvttadeamis mii 
guoská eanadollui 891 915

Barggaheapmi (njuolga + eanadoalu bokte) 2496 1975 1637

Árvoháhkan (njuolga+eanadoalu bokte) (mill kr) 513 551 540

Tabealla 1. Árvoháhkan ja barggaheapmi Romssa eanadoalus (njuolga dahje eanadoalu bokte)  2004, 2009 ja 2013.

Govus 3. Romssa eanadoalu árvoháhkan 2013:s guđege buvttadansuorggis.

Romssa eanadoalu árvoháhkan 2013:s lei 296 230 497 kr.  
Stuorámus buvttadeapmi lei šibitdoaluin nugo sávzado-
alus, stuoraoapmedoaluin ja gáicadoalus (govus 3). 2013:s 

lei mielkebuvttadeapmi  44 % Romssa eanadoalu árvoháhka-
mis, ja dan maŋŋá sávzadoallu 32 % ja gáicadoallu 14  %.

Biebmobuvttadeapmi

Šibitbuvttadeapmi
Go doaluid lohku njiedjá eanet go šibihiid lohku, (govus 4) 
de oaidnit ahte šaddet dađistaga eanet šibihat juohkelágan 
buvttademiide mat vel báhcet eanadollui.

Govus 4. Proseanttaid mielde rievdan mii guoská šibihiid ja doaluid lohkui iešguđetge buvttadeamis Romssas 2002 rájes 2012 rádjái.

Gusamielki
Romssa fylkkas lea maŋemus jagiid leamaš heajos ovddos-
mannu mii guoská sihke gusamielkki buvttadeddjiid lohkui 
ja buvttaduvvon gusamielkehivvodahkii. Raporta «Melk i 
Troms» čájeha ahte mielkki mihttologut leat leamaš oalle 
dássedit birrasii 34,0 mill. lihttar  gitta  20007 rádjái. 2008 
rájes oaidnit mearkkašahtti unnit mielkevoluma ja 2011:s lei 
mihtiduvvon mielkevoluma njiedjan gitta 30,25 mill. lihttarii. 
Dat mearkkaša 11,7 % njiedjan 2007-dássái, mii lea lunddolaš 
bálddastahttinvuođđu. Finnmárkkus lea vuvdojuvvon miel-
kevoluma leamaš birrasii 18-19 mill. lihttara mielki juo 2003 
rájes. Nordlánddas lea vuvdojuvvon mielkevoluma leamaš 
oalle jámma gaskal 101 ja 103 mill. lihttara gusamielki,  2003 

- 2010 áigodagas.

Gáiccamielkebuvttadeapmi
Ain lea Romsa čielgasit riikka stuorámus gáicafylka. Dáppe 
leat 87 gáiccamielkedoalu ja 9031 bohččigáicca, dan maŋis 
čuovvu Sogn og Fjordane gos leat 56 gáicamielkedoalu  ja 
dasto Møre og Romsdal goalmmádin, doppe leat 30 gáica-
mielkedoalu (SLF, 31.07.2012). 31.07.2012 lei gáiccaid lohku 
Romssas oktiibuot 12 388, ja sullasaš lohku Sogn og Fjordane 
fylkkas lei 8 798 ja Møre og Romsdal 7 212.

Romsa lea definerejuvvon našuvnnalaš nannenguovlun gáica-
mielkebuvttadeamis, mas galget leat vejolašvuođat buvttadit 
industriijai maid. 2010:s ásahuvvui gáiccaid gealboguovddáš 
Romsii, man váldoulbmil lea lasihit gelbbolašvuođa gáicado-
alus, ja leahket ovttastahtti ja máhtu gaskkusteaddji guovddáš 
mii galgá leat vuođđun dutkamii, ealáhusovddideapmái ja 
rekrutteremii (geahča plána diehtoboksa 4 ).

Maŋemus 10 jagis leat gáicadoalut unnon beliin sihke Roms-
sas ja muđui riikkas (gč govus 4). Maiddái gáiccamielkki 
buvttadeapmi lea njiedjan maŋemus 10 jagis.

”Friskere geiter” prošeavtta mihttomearri lea ahte buot gái-
cadoalut riikkas galget saneret dahje dieđihit saneremii iskat 
njoammudávddaid jagi 2011 mielde.  2012

– 2014 áigodagas čađahuvvui stuora sanerenbargu doaluin

Stuora omiid bierggu buvttadeapmi
Dat ahte bohččigusaid lohku lea njiedjan, lea maid daga-
han dan ahte mielkedoaluid obbalaš biergobuvttadeapmi 
lea njiedjan. Romssas oaidnit ahte spesialiserejuvvon bier-
gobuvttadeapmi ja šibitlohku lea lassánan maŋemus 10 jagis, 

muhto doaluid lohku lea veaháš njiedjan (govus 4). 2002:s 
ledjet 103 oapmedoalu maid ledje 761  šibiha, ja 2012:s ledje 
79 doalu an ledje 901 šibiha.

Sávzzat
Sávzalohku lea njiedjan Romssas 23 % maŋemus 10 jagis 
(govus 4). Dat lea mearkkašahtti stuorát njiedjan go riikkas 
muđui, gos njiedjan lea 13 %.  Sávzadoaluid lohku Roms-
sas lea dadjat juo beliin unnon seamma áigodagas. Lea maid 
ágga namuhit ahte muhtun guovlluin, eandalii siskkit Roms-
sas, lea doaluid heaittiheapmái oalle muddui dahje juo oalát 
boahtán das go čađat leat massán ollu sávzzaid boraspiriide.

Spiinnit
Spiinnedoallu lea njiedjan bures 50 %  go geahččá doaluid 
lohkui, 50 doalus 24 dollui maŋemus 10 jagi áigodagas. Spi-
inniid lohku guđege doalus Romssas  ii leat čuvvon seamma 
ovdáneami go muđui riikkas.. Riikkadásis lea gaskamearálaš 
sturrodat 42 spiinni/doalus, ja Romssas lea 22 spiinni /doalus. 
Liikká lea buvttadeapmi leamaš oalle dásset, sullii 4100 
njuovvanspiinni. Dat lea danin go eatnagat leat buhtis nju-
ovvanspiinniid buvttadeaddjit.

Monit
Mii guoská dolgeelliid ealáhussii Romssa fylkkas, de das 
lea sáhka dušše monnebuvttadeamis (badjel 20 vahkkosaš 

monnenvuoncát). Maiddái dát ealáhus manná maŋos. 2002:s 
ledje 92 vuoncádoalu main ledje 43 013 vuoncá ja 2012; 
ledje 49 doalu main ledje 31 774 vuoncá. Eanas oassi mon-
nebuvttadeamis lea viđa doalus, main njealjis  buvttadit 
konsešuvdnafriddja ráji siste (7500) ja okta mas leat veaháš 
unnit, muhto buot vuvdet báikkálaččat.  2013:s álggii ođđa 
buvttadeaddji mas leat 7500 vuoncá. (govus 4).

2011 čavčča mearriduvvui ahte Silsand  monnepáhkken galgá 
heaittihuvvot, ja buot Romssa monit galget fievrreduvvot 
Troandimii, ja doppe daid páhkkejit ja sáddejit fas ruovtto-
luotta rámbuvrriide.

Guolgaeallit
Romssas leat buorit eavttut bargat guolgaelliiguin main 
buvttada náhki. Dálkkádagat heivejit  bures diekkár 
buvttadeapmái, ja mis leat fuođđarat lagasbáikkiin. Náhkke-
buvttadeapmi lea goasii oalát juo nohkan Romssas. 01.01.2011 
rádjái lei dušše okta doallu mii ozai buvttadandoarjaga. 14 
doalu ohce diekkár doarjaga 2002:s. Dat ahte heaittihedje 
Myre fuođđargievkkana Viestterállasis, ja maiddái obbalaš 
vuosteháhku náhkkebuvttadeami vuostá leat várra stuorá-
mus sivat dasa go manná ná.

2012 % rievdan 2002-12

Šaddobuvttadeapmi Romsa Romsa % riikkas Norga Romsa

Buđehat (daa) 2895 2,3 144,5 -10,3

Buvttadeaddjit buđet 195 8,5 -68,6 -71,5

Ruotnasat (daa) 88 0,1 -59,2 -46,7

Buvttadeaddjit

ruotnasat 24 2,9 -49,5 -42,9

Muorjjit (daa) 148 0,3 84,5 -33,9

Buvttadeaddjit muorjjit 37 4 -48 -58,9

Šaddovisttit (m2) 7659 0,8 -13,8 -52,9

Buvttadeaddjit šaddovisttit 18 3,6 -50,2 -53,8

Šaddobuvttadeapmi
Tabealla 2. Romssa eanadoalu šaddobuvttadeapmi  2012 (buvttadeapmi ja doaluid lohku), 
ja proseanttaid mielde rievdan 2002-2012 Romssas ja obba riikkas.

Buđehat
2002 -2012 áigodagas leat buđetgilvin areálat Romssas varieren 
ollu, vuollel 3000 daa rájes lagabui 4000 daa rádjái (tabealla 2). 
Seammás leat mihá unnit ohccit ohcan buvttadandoarjaga dák-
kár buvttadeapmái (72 %).

Bioforsk Nord Holt ja Landbruk Nord (Norgga 
eanadoalloráđđeaddin) čalmmustahttet dutkama ja ráđđeaddima 
buđetgilvin suorggis. Maŋemus 10 jagiin lea leamaš dáhttu 
nannet máhtolašvuođahuksema iešguđet birrasiin – ja dat lea 
buktán nanu ovdáneami dán suorgái. Fylkkamánni lea earet eará 
’Doaibmaplána Romssa buđetgilvimii 2005-2008’  bokte čuvvon 
buđetgilvima ovdáneami máŋga jagi ja čalmmustahttán dan 
earenoamážit. Maiddái Innovasjon Norge lea bidjan buđehiid 
oassin iežaset nannensurggiide. Tromspotet AS ja Art Nor AS 
leat čađat bargan buđetsorttaid geahččaladdamiin ja bukta-
giid ovddidemiin. Earenoamáš mearkagálvu lea ’Davvi-Norgga 
Gulløye buđet’, mii lea buorre boađus dan nannenbarggus (KSL 
Matmerk suodjalii álgomerkema). Romssa Eanadoallofágalaš 
guovddáš ja Landbruk i Nord ovddidedje ovttasbarggus 
buđetskuvlla (30 oač.), mii čađahuvvui Romssas 2006-2008. 
Maŋŋil leat dien oahpu geavahan maiddái eará báikkiin Norggas.

Fylkka buvttadanbirrasat leat buorit. Gilvvabargit leat ođasmahtti 
jurddašeaddji  ja hui gillesat. Lea obba ollu doaibma čadnon daid 
iešguđet servviide -  buvttadeaddjisearvi OTTAR, Sør-Troms 
potet og grønt ja Romssa nuori buvttadansearvi.

Ruotnasat, muorjjit ja šaddadanvisttit
Maiddái ruotnasiid buvttadanareálat varierejit ollu jagis 
jahkái, nugo buđehiin maid. Buvttadeddjiid lohku lea njied-
jan goasii beliin maŋemus 10 jagi áigodagas (tabealla 2). Mii 
guoská murjjiide ja šaddadanvisttiin buvttademiide, de lea 
sihke ohcciid ja areálaid lohku main lea doaibma njiedjan 
beliin maŋemus 10 jagis.

Lea sávvamis ahte sihke buđehiid, ruotnasiid, murjjiid ja hear-
varásiid buvttadeapmi lassánivččii Romssas. Go buvttaduvvo 
bures heivehuvvon areálain, de livčče buvttadeddjiin buorit 
vejolašvuođat lasihit dietnasa juohke areálas. Buvttadeadd-
jit mat lihkostuvvet dákkár buvttademiiguin, šaddet dehálaš 
ambassadevrrat  oččodit earáid fárrui.

Ekologalaš biebmobuvttadeapmi
Ekologalaš eanadoallu viidána, muhto ovdáneapmi manná njo-
zet. Našuvnnalaš dási politihkalaš mihttomearri lea ahte 2020 
rádjái galgá leat 15 % ekologalaš buvttadeapmi ja biebmojohtu. 
Dat lea alla mihttomearri mii gáibida stuora nannema ja ahte 
máhttit rievdadit jurdagiid ekologalaš jurddašeapmái olles 
árvobuvttadangeainnu.

2012:s ledje 46 ekologalaš jođihanovttadaga Romssas ja 6112 
daa eanadoalloareálain lei rievdaduvvon ekologalaš doallun. 
Dat lei 2,6 % eanadoalloeatnamiin main lei doaibma. Ekologalaš 
areálat Romssas main jođihuvvo eanadoallu leat bisson stabii-
lan birrasii 6000 daa maŋemus 10 jagi áigodagas (govus 5). Dat 
lea mihá heajut ovdáneapmi go muđui riikkas, gos ekologalaš 
areálaid viidodat main jođihuvvo eanadoallu lea lassánan 1,8 
rájes gitta 4,8 %  rádjái obbalaš areálain main jođihuvvui doallu 
seamma áigodagas.

Govus 5. Ekologalaš eatnamiid oassi obbalaš eanadoalloareálain main  jođihuvvo doallu Romssas ja obba riikkas

Eanas oassi ekologalaš buvttadeamis Romssas lea čadnon 
šibihiid roavvafuođarbuvttadeapmái. Jagis 2012 ledje 82 
ekologalaš bohččigusa fylkkas (tabealla 3). Dat lea  20 šibiha 

unnit go 2002:s. Stuorámus lassáneami oaidnit ekologalaš 
njamatgusain, maid lohku lea lassánan 4 gusas 27 gussii 2002 
rájes 2012 rádjái.

Njamatgusat* Bohččigusat* Eará oamit Sávzzat ja lábbát Gáiccat

Romsa 27 82 87 818 10

Olles riika 3628 9049 16720 48328 1295

% riikkas 0,5 0,9 0,5 1,7 0,8

Buđehat Ruotnasat Urtasat Muorjjit

Romsa 43 13 2 38

Olles riika 1163 3703 99 678

% riikkas 3,7 0,4 2,0 5,6

Tabealla 3. Ekologalaš šibitbuvttadeapmi Romssas, olles riikkas, ja  % Romssas olles riikka ektui 2012.

Tabealla 4. Ekologalaš šaddobuvttadeapmi Romssas, olles riikkas ja  %  Romssas olles riikka ektui 2012.

Debio 2012, *SLF

Debio 2012

Leat vuordámušat prošektii «Lassi buvttadeapmi ja johtu 
ekologalaš mielkái Davvi-Norggas» mii álggahuvvui 2010. 
Prošeakta lea ovttasbargu mas leat mielde Romssa ja Nord-
lándda Fylkkamánnit ja fylkkasuohkanat, Tine Nord ja 
eanadoallorávven. Jáhkkimis šaddá boađusin eanet buvtta-
deapmi ja johtu ekologalaš mielkái Romssas, go nannet 
ekologalaš mielkki vuostáiváldima ja buvttadeami Harstad ja 

Sandnessjøen rusttegiin. Dat sáhttá maid buoridit stuoraoap-
mebierggu buvttadanbohtosa, danin go  mielkebuvttademiin 
bibmet maid čađat nuorra šibihiid njuovvamii.

Ekologalaš šaddobuvttadeapmi, earenoamážit buđehiid ja 
murjjiid, lea mearkkašahtti oassi riikka ollislaš buvttadeamis.

Ekologalaš bierggu vuvdet Debio- dohkkehuvvon Nortura 
njuovahagat, jal Tømmernes njuovahat Ráissas. Oassi oame-
biergguin ja lábbábiergguin vuvdojuvvo ekologalaš biergun, 
ja loahppaoassi manná dábálaš gálvorávnnji mielde.  Tine 
Meieriet Nord Harstadas vuostáiváldá ekologalaš mielkki. Ii 
leat doarvái mielki gokčat márkana jearu.

Báikkálaš biepmut ja herskoborramušat
Báikkálaš borramušaid johtu lassána! 2012:s lassánii Norggas 
ráhkaduvvon herskoborramušaid johtu 6,7 % (AC Niel-
sen), ja ollislaš johtu lea meroštallojuvvon leat 2,8 miljárdda 
ruvnno obba riikkas oktiibuot. Eai gávdno diekkár logut 
mat čájehivčče Davvi-Norgga dili, muhto lea buorre ágga 
jáhkkit ahte leat seammalágan dilli maiddái davvin. Mát-
keealáhusaid ja guossohanbáikkiid márkan stuorru maid 
danin go dat suorgi hálida fállat gussiide báikkálaš biepmuid 
návddašeapmin.

Báikkálaš biepmuid nannen našuvnnalaš ovddidanprográm-
main lea ožžon eanebuid álgit buvttadeaddjin, ja lea maid 
lasihan buvttavalljivuođa ja daid kvalitehta maŋemus 10 jagis.  
Romssas leat máŋggalágan earenoamáš vuođđoávdnasat, ja 
dáppe leat ollu čeahpes buvttadeaddjit sihke biergosuorg-
gis ja mearraborramušain. Det norske måltid válljii 2011:s 
Romssa Gulløye buđeha «Dán jagi ruonasšaddun» ja «Dán 
jagi vuosttá 2011» lei  Vildenvang dállodoalu vuostábuvttade-
addji Ráissas ráhkadan. Mii rehkenastit ahte mis leat sullii 150 
stuorát ja smávit báikkálaš biepmuid buvttadeaddjit fylkkas. 
Dasa lassin leat ollu boradanbáikkit mat áŋgiruššet guossi-
hit báikkálaš biepmuid.

Romssas lea su iežas biebmostrategiija, Matstrategi Troms 
2013-2016. Strategiija lea ovttasbargu mas leat mielde Romssa 
fylkkasuohkan, Norges Råfisklag, Norges Sjømatråd, Innova-
sjon Norge, Bioforsk ja Romssa Fylkkamánni. Strategiija ulbmil 
lea nannet Romssa biebmofitnodagaid. Dat lea earenoamáš dan 
dáfus go dat oktiiordne sihke alit ja ruoná suorggi nannema. 

Strategiija čuovvoleami oktavuođas čađahuvvojit jahkásaččat 
doaibmapáhkat. Guovddáš doaimmat dain leat jahkásaš 
Biebmohoidu/Matverksted ja sierra márkansadji Matstreif 

lágideamis Oslos. Romsa lea maid leamaš mielde biebmo- ja 
mátkeealáhusmeassus Grüne Woche Berlinas ovttas Nord-
lánddain ja Finnmárkkuin 2012- 2014.

Muorrasorta Areála(daa) Ceakko voluma bárkkuin (m³) Šaddan (m³)

Guossa ja vuovdi mas leat eanas guosat 185 000 2 38

Beahci ja vuovdi mas lea eanas beazit 263 000 99 678

Lastavuovdi ja vuovdi mas leat eanas lastamuorat 3 702 000 2,0 5,6

Submi 4 150 000

Boaldinmuorat 165 000 m3, dain 35 000 m3 vuovdimii

Boaldinsmáhkut 25 000 m3

Goahccemuorat 5 000 m3

Submi 195 000 m3

Tabealla 5. Iešguđetlágan vuvddiid areála, voluma ja šaddan Romssas (buvttadanveara vuovdi) (Meahccevuovdetakseren 2011).

Tabealla 6. Murren Romssa vuvddiin 2011.

2.	 Vuovdedoallu ja dálkkádatdoaimmat vuovddis

Vuovderesurssat
Romsa lea lastavuovdefylka. Vuovdi gokčá sullii 1/3 oasi eana-
viidodagain. Vuovdeareála lea  8,08 mill daa, ja das lea 90 % 
lastavuovdi.  Vuovdeareála maid sáhttá buvttadit lea 4,15 mill 
daa (Meahccevuovdetakseren 2011). Birrasii 2,5 miljovnna daa 
lea ekonomalaččat gánnáhahtti jođihit, jus huksejuvvojit doar-
vái meahccegeainnut.

Romsa lea šattolaš fylka gos vuovddit šaddet bures. Boares lasta-
vuvddiin leat unnán ávkkálaš ceakkomuorat juohke dekáras. 
Diekkár muoraid kvalitehta lea dakkár ahte dat heivejit eanemu-
sat mássaráhkadeapmái. Goahccevuovdi lea eanas nuorravuovdi 
ja ođđasit šaddadanvuovdi. Dat lea vuovdi gosa leat šaddagoahtán 

oalle ollu guosat ja beazit maŋŋel go doppe čulle ollu muoraid 
soahtejagiid. Diet vuovdi šaddá bures ja das lea buorre kvalitehta.

Romssa šattolaš eatnamiin stuorru guossa bures ja das boahtá 
buorre buvttadeapmi. Guossa ja vuovddit gos lea eanas guossa 
dahká 4,5 % buvttadanveara vuovdeareálain ja dahká 18 % ollislaš 
muorrašattus seamma areálas. Guossašaddu viidu. Dat šaddu 
boahtá lassánit jagiid mielde, dađistaga go gilvojuvvon guossaa-
reálain stuorrugohtet muorat. 

Fylkkas lea unnán goahccevuovdi, ja jahkásaččat importerejuvvojit 
sullii 100 000 m3 dimbarat maid árvu lea 150-200 milj. ruvnno.

Vuovdeopmodagat
Romssas leat badjel 9 000 opmodaga main lea badjel 25 daa 
buvttadanveara vuovdi. Sullii 3 000 opmodagas lea badjel  
250 daa. Stáhta lea stuora eanaoamasteaddji Romssas. Bad-
jel 540 eanadoallodálu main lea doaibma oamastit eanet go 
250 daa vuovddi.

Murren
Jahkásaččat čullet sullii 195 000 m3 muoraid Romssas, dain 
manná sullii 65 000 m3 vuovdimii (tabealla 6).

Birrasii 40 000 m3 muorain čullet ámmát vuovdeentrepre-
nevrrat mašiinnaiguin. Badjel 90 % muorain maid čullet leat 
soagit. Sáhttá bures čuollat vel eanet muoraid go dál.

Muoraid čullet sihke ruovttuide ja vuovdima várás. Dálá 
muorra- ja smáhkkogeavaheapmi lea sullii 350 GWh.  Jus 
rehkenastá el-rávdnjehatti mii lea kr 0,60 /kWh, de lea muor-
raárvu sullii 210 milj. ruvnno. Goahccemuorat maid čullet 
leat guossa- ja beahcedimbarat saháfitnodagaide ja smáhkkun.

Dadjat juo visot dimbariid ja smáhkuid maid čullet vuovdima 
várás, njeidet vuovdeentreprenevrrat. Ollu vuovdeoamas-
teaddjit murrejit iežaset vuvddiin.

Vuovdegeainnut
Romsa lea dat fylka gos leat unnimus meahccegeainnut vuvd-
diin. Dárbbašuvvojit buorit ja doarvái meahccebiilageainnut 
jus galgá sáhttit jođihit vuovdedoaimmaid buresdoaibmi 
vuogi mielde mii seammás váldá vára birrasis, ja vai nákce 
eanet muoraid njeaidit.  Dál leat mis birrasii 900 km mea-
hccebiilageainnut ja 1 600 km tráktorgeainnut. Váldoplána 
mii aitto lea ráhkaduvvon, čájeha ahte mii dárbbašit 530 km 
vuovdebiilageainnuid ja 1 300 km tráktorgeainnuid.

Vuovdinvejolašvuođat – bioenergiija, 
smáhkkobuktagat

Muorra lea álo leamaš deháleamos geavahansuorgi. Maŋŋel 
go Ráisavuona sahájáffopláhttafabrihkka heittii oastimis 
muoraid 2009:s, de lea stuorát oasi muorain vuvdojuvvon 
smáhkkoliggenrusttegiidda.

Romssas leat 5 stuorát smáhkkoliggenrusttega. Dat rusttegat 
buvttadedje čuovvovaš hivvodagaid smáhkkolieggasa 2011:s: 
Ráisa (2 GWh), Romsa (32 GWh), Divrrák (3 GWh), Beardu 
(10 GWh), Harstad (10 GWh). Harstad rusttet álggahuvvui 
2012:s ja dat sáhttá buvttadit eanemusat 50-60 GWh. Leat 
maid máŋga eará unnit bioliggenrusttega mat leat doaimmas 
ja čielggadeami vuolde. Finnfjord smelteverk álggii 2012:s 
geavahit smáhkuid iežaset buvttadanproseassas. Maŋemus 
jagiid leat geavahišgoahtán smáhkuid bioetanol buvttadeamis.

Lea stuora smáhkkojearru dán áiggi, ja boahtá šaddat vel 
eanet jearru dađistaga go smáhkkofitnodagat viiddidit doaim-
maid ja ođđa fitnodagat álggahuvvojit. Smáhkkoráhkadeapmi 
sáhttá arvat lasihuvvot.

Romssas lea unnán goahccevuovdi mii lea čuollanmuttus, 
muhto juo dál sáhtášii čuollagoahtit eanet. Boahtteáiggis 
šaddá mearkkašahtti areála goahccevuovdi čuollanláhkái. 

Dat rahpá ođđa vejolašvuođaid ovddidit ealáhusa ja buorida 
vuovdedoalu gánnáhahttima.

Fylkkas leat birrasii 270 murrejeaddji geat murrejit stuorát 
hivvodaga vuovdinmuoraid. Muhtun moaddásis lea dat 
áidna dienas, muhto eanas oasis muorrabuvttadeddjiin lea 
dat lassidienas. Muorrabuvttadeaddjit jođihit álkis ja dehálaš 
muorravuovdinproseassa. Muorraliggen lea ođasmahtti 
energiija mii boahtá lagas birrasis, dat lea birasseasti ener-
giijabuvttadeapmi dálkkádat oktavuođas.

Viidáseappot buvttadeapmi
Fylkkas lea sullii 120 eanadálus sahádoallu. Leat unnán sahá-
doalut main lea muorrabuvttadeapmi ealáhussan. Muhtun 
moatti sahádoalus sáhttet fállat álkis muorrabargguid, nugo 
heavvalastima. Fylkkas eai leat galle sahádoalu main alddii-
neaset leat rusttegat maiguin sáhttet muoraid goikadit.

Fylkkas leat birrasii 75 iešguđetlágan fitnodaga/bargi geat barget 
muoraid viidáseappot ráhkademiin. Dat leat sihke smávit buvtta-
danfitnodagat, gos omd. jorahit ja barget muorain, ja maiddái 
stuorát fitnodagat mat ráhkadit omd. tráhpaid, gievkkangálv-
vuid ja gárvves viesuid. Muorrageavaheapmi huksemiidda lea 
lassánišgoahtán fylkkas. Goasii visot muorragálvu mii geava-
huvvo produkšuvnnas, fievrreduvvo eará guovlluin fylkii.

Vuovdekultuvra
Vuovdekultuvra mearkkaša dan ahte ođasmahttá ja dikšu 
nuorra vuovddi,  namalassii dat maid vuvddiin bargá dassážii 
muorat leat nu sturron ahte daid sáhttá ávkin čuollat. Vuov-
dekultuvrra investeremat leat guhkesáigásaš doaimmat, mat 
váikkuhit vuovdái 60 – 120 jagi ovddosguvlui. Man bures ja 
dárkilit vuovdekultuvrra dikšu dál, lea mearrideaddji boaht-
teáiggi buvttadussii.

Šaddodoaibma lea garrasit njiedjan Romssas maŋŋel go 
stáhtadoarjja gilvimiidda heaittihuvvui 2003:s. Vaikko vel 
doarjja ásahuvvui ge fas 2006:s, de eai leat investeremat vel 
ovdánan dohkálaš dássái. Ovdal 2003 gilvojuvvui birrasii 7 
000 daa jahkásaččat, 2005:s gilvojuvvui 23 daa ja 2012;:s ges 1 
500 daa. Ruhtadanortnegat leat beare smávvát dan ektui ahte 
sáhtášii olahit ovdalaš gilvindási mii lei badjel 7 000 daa jahkái, 
dahje vel eanet. Go gilvin lea nie ollu njiedjan, de dat mield-
disbuktá unnit goahccemuorat maid  boahtteáiggis sáhttá 
čuollat. Stuora oassái čullojuvvon guovlluide šaddagoahtá 
lunddolaččat lastavuovdi, mii šaddagoahtá čullojuvvon muor-
ramáddagiin ja veaháš siepmaniid biđgemiin.

Jus boahtteáiggi vuovdái galgá nákcet sihkkarastit buore-
mus kvalitehta, de ferte vuvddiid čorget, reguleret gaskkaid, 

čađahit suodjalančuollama, njáskat vuolemus ovssiid muorain 
ja dasa lassin dárbbašuvvojit kvalitehta nannendoaimmat. 
Fylkkas lea nuorra vuvddiid dikšun bázahallan doaibma. 
Maŋemus viđa jagis lea dušše 1600 dekáras čađahuvvon 
jahkásaš nuorravuovdedikšun. Lea mihá stuorát dárbu.

Vuovdešattut dán fylkii produserejuvvojit Bardufoss 
šaddoskuvllas.

Vuovdegilvin dálkkádatdoaibman
Šaddi vuovdi vurkkoda ja darvviha CO2 áimmus. Vuovddi 
nettošaddu (ollislaš lassáneapmi mas lea geassán čuollama 
ja lunddolaš nohkama) čatná jahkásaččat birrasii 400 000 – 
500 000 tonna CO2 Romssas. Dat lea badjel 40 % jahkásaš 
CO2-luoitimis fylkkas.

Vuovdedoallu – biras, olgoeallin, 
kulturmuittuid suodjaleapmi

Bajemusdási ulbmil lea ahte gávnnahit čovdosiid mat kom-
binerejit vuovdedoalu ealáhusaid, dan ektui mii guoská 
lundui, astoáiggieallimii ja kulturmuttuid suodjaleapmái. 
Vuovdedoalus lea alddis ovddasvástádus sihkkarastit dan 
ahte birasárvvuid váldá vuhtii vuovdedoaimmaid čađaheamis. 
Birasberoštumit leat mielde buot vuovdedoalu doarjjaortne-
giin. Vuovdeoamasteddjiid ovttasdoaibmanásahusas lea su 
iežas sertifiserensystema mii leat čadnon PEFC (Pan Euro-
pean Forest Certification).

Leat čađahuvvon olles ráidu luonddufágalaš kártemat Romssa 
vuovdeareálain. Registreremat mat sáhttet leat hástaleadd-
jit ja hehttet eanadoalu doaimmaid, leat dakkárat go INON 
(Inngrepfrie NaturOmråder i Norge), luonddušlájaid kárten, 
vuhtiiváldinguovllut ja šlájaid áican.

Lassioahppu, oanehaš kurssat
Maŋŋel 2010  hálddašannuppástusa lea fylkkasuohkan eana-
doalu lassioahpu ovddasvástideaddji.

Vuovdedoalu kursainstituhtta, gilisahásearvi, Norgga muorra, 
vuovdeoamasteddjiid searvi, ja almmolaš vuovdehálddahus 
leat kurssiid ja gealboloktendoaimmaid lágideaddjit.

Rabas márkan
Dimbariid ja muorrabuktagiid gávppašeami stivre rabas 
internašuvnnalaš gilvomárkan mas ii leat duolloveala-
heapmi. Mii jođihit máilmmi davimus vuovdedoalu, ja 
seammás lea mis bálkádássi mii lea badjelis go eanas earáin 
min gilvaleddjiin.

Vuovdedoallu rittuin
Riddovuovdedoalu dieđáhus, maid Romssa Fylkkadiggi 
dohkkehii geassemánu 11. beaivvi 2008, gieđahallá hástalu-
said ja vejolašvuođaid mat riddofylkkaid vuovdedoalus 
leat Rogalánddas gitta Finnmárkui. Fylkkain sáhttet leat 
iešguđetlágan hástalusat, muhto leat maid ollu oktasaš 
hástalusat. Dieđáhusas namuhuvvojit riddoguovlluid vuov-
dedoalu hástalusat ja doaimmat. Dat leat:

•	 Eanet muorrageavaheapmi
•	 Eanet oanehis ja guhkesáigásaš čuollan
•	 Resursahuksen ja boahtteáiggi vuovddi kvalitehta
•	 Vuovdi ja dálkkádagat

Leat álggahuvvon ollu oktasaš prošeavttat ja doaimmat 
dan váste ahte čoavdit dieid hástalusaid. Boađus das lea 
vuovdeealáhusa fierpmádat ja Romssa vuovdeealáhus/ Skog-
næringa Troms.

3.	 Giliealáhusat

Eanadoalu ovdáneami vuođđun lea viiddis, guoddilis ja ollu 
biebmobuvttadeapmi olles riikkas. Go geahččá man ollu 
olmmošlaš, materiálalaš ja luonddu resurssaid eanadoallu 
hálddaša, de lea eanandoalus buorre vuolggabáiki nagodit 
nannet iežas dienasvuođu, jus ovddida gálvvuid ja bálvalu-
said buvttadeami giliealáhusaid bokte.

Sullii golbma njealji fitnodagas Romssa eanadoalus fertejit viežžat 
dietnasiid eará báikkis go eanadoalus vai cevzet ekonomalaččat. 
Jus válddáše atnui buot eanadoallodálu resurssaid, de sáhtáše 
eanet bargit  bargat doaluin dahje doaimmain mii gullá dol-
lui. Dat mearkkaša ahte giliealáhusat leat dehálaččat dan dáfus 
ahte doalahit biebmobuvttadeami ja bieđggus ássama Romssas.

Inn på tunet
Inn på tunet (Šilljui boahtin) lea heivehuvvon ja kvalitehta 
dáfus sihkkarastojuvvon buresbirgejeaddjifálaldat eanadoal-
lodáluin. Bálvalusat galget oahpahit birget, ovdánit ja loaktit 
áiggi.

Romssas leat mis sullii 60 Inn på tunet- fitnodaga. Dat leat 
18 suohkanis. Diein fitnodagain leat jahkásaččat 55-60 
jahkebarggu.

Lea ásahuvvon sierra kvalitehtasystema Inn på tunet fálal-
dagaide, vai oažžu daidda nu buori kvalitehta go vejolaš. Go 
galgá dohkkehuvvot Inn på tunet – fitnodahkan, de ferte diet 
kvalitehtasystema leat sajis ovdal 1.1.2014.

Inn på tunet veahkeha suohkaniid, NAV ja earáid fállat viid-
dis ja máŋggadáfot bálvalusaid.

Go geahččá daid fálaldagaid ovttas eará fálaldagaiguin, de 
nákce dávjá Inn på tunet fállat fálaldagaid mat leat buorebut 
ja hálbbibut sihke oanehit ja guhkit áiggi vuollái.

Inn på tunet lea oassi Fylkkamánni «Sjumilssteget» nan-
nenbargguin mat leat mánáid ja nuoraid váste. Inn på tunet 
fálaldagat leat vuosttažettiin arenat gos ohppet birget, ovdá-
nit ja loaktit áiggi. Dien láhkái lea Inn på tunet veahkkin 
olahit ON mánáidkonvenšuvnna ulbmila, mii lea mielde 
mearrideami, buori fuolaheami, olles árvosaš eallima, buori 
dearvvašvuođa ja buori oahpu birra.

Romssas leat buot eanemus fálaldagat logu mielde geava-
huvvon mánáide ja nuoraide. Dat leat luopmo-, astoáiggi- ja 
duddenfálaldagat ja skuvlla- eanadoallodálu ovttasbargu. 
Leat dađistaga maid álggahuvvon Inn på tunet fitnodagat 
mat ovttas NAV/ahtanuššanfitnodagaiguin fállet bargohárjá-
neami. Dán rádjái eai leat leamaš fálaldagat vuorasolbmuide.

Ruoná mátkeealáhus
Mátkeealáhusa čuovvu buorre lotnolasváikkuhus, dat 
dárbbaša sihke eanadoalu ja guolástusealáhusa. Dat golbma 
ealáhusa leat ge ovdáneami, árvoháhkama ja guovlluid 
gánnáhahttima vuođđogeađggit Romssas.

Eanadoalu ja mátkeealáhusaid guovlluide vuođustuvvon 
ovttasbarggus lei 2008:s  55 - 75 miljárdda ovddas gávpe-
johtu Norggas (Gilidutkan, raporta 4/08). Davvi-Norggas lei 
gávpejohtu 18,6 miljárdda, das lei idjadan- ja servicefitnoda-
gaid oassi 5,4 miljárdda.

Ruoná mátkeealáhus lea eanadoallodáluid ja giliid turisma 
masa gullet idjadeamit, aktivitehtat ja vásáhusat nugo 
báikkálaš borramušat ja árbevirolaš borramušat.

Prošeakta Grønt reiseliv – bygdeturisme i Troms 2012-
2014,(Ruoná mátkeealáhus – giliturisma Romssas 2012-2014) 
lea Fylkkamánni, fylkkasuohkana ja Innovasjon Norge 
ovttasbargoprošeakta. Prošeavtta váldoulbmil lea oažžut 
eanet eanadolliid ja earáid geat gullet giliide áŋgiruššat ása-
hit smávvadási mátkeealáhusa lassiealáhussan. Dat galgá 
váikkuhit dasa ahte:

•	 ovddidit eanadoalu ja ásahit ođđa ealáhusaid
•	 lasihit báikkálaš doaimmaid mat addet eanet báikkálaš 

árvoháhkama
•	 gávdnat ođđa vejolašvuođaid mat addet eanet 

gánnáhahttima ja lasihit barggaheami eanadoalus ja 
giliin

•	 ahte eanadoallodálut sáhttet nannet dienasvuođu dakko 
bokte ahte geavahit iežaset ja eará báikkálaš resurssaid

•	 oažžut ássanhálu ja movttiidahttit nuoraid válljet vál-
dit doaluid badjelasaset ja bargat daiguin viidáseappot

Prošeakta lea čájehan ahte lea stuora beroštupmi álgit gilitu-
rismmain Romssas. Logut dán dáfus leat hui eahpesihkkarat, 
muhto jus roavvát rehkenastá, de čájehuvvo ahte leat  94 
eanadállodoalu main lea mátkeealáhus liigeealáhussan.

Dat čájeha ahte doalut mat oktiiheivehit eanadoalu ja 
mátkeealáhusa, leat dat mat ožžot eanemus dietnasa mát-
keealáhusas. Vuođđun dasa lea ahte eanadoallis lea doalus 
dienas daid áiggiid jagis go leat unnán turisttat jođus. Oktii-
buot šaddá ge dasto eanadoallodállu eanet gánnáhahtti. Dat 
lea áibbas nuppeládje go guossohanfitnodagain dahje idja-
dansajiin, mat rahčet oažžut fitnodaga šaddat gánnáhahtti 
birra jagi doaibman.

Giliservice
Giliservice lea boanddaid ovttasdoaibman hoidu, mii lea 
ásahuvvon dan várás ahte fállat bálvalusaid suohkaniidda, 
fitnodagaide, priváhta olbmuide ja earáide. Dat sáhttet leat 
dakkár bálvalusat go muohtačorgen, sáhtosteapmi, huksen-ja 
divodanbarggut dahje viessohoiddárdoaimmat, sadjásaš – ja 
konsuleantabarggut dahje eará barggut maidda gili olbmuin 
lea gelbbolašvuohta.

Ásahuvvon giliservice fitnodagat dinejit bures. Seammás dat 
leat buorit maiddái sosiála oktavuođas. Romsa lea okta oalle 
moatti fylkkas gosa eai leat ásahuvvon giliservice doaimmat.

DIEHTOBOKSA
Inn på tunet doaimmaid ávki báikkálaš servodagas ja 
stuoraservodagas, ovdamearka

Sávzadoallu mas leat bures 80 badjeldálvvi sávzza + veaháš buđehat, ruotnasat jnv unna 
báikkálaš servodagas, mas lea sullii 0,8 jahkebargu.
Nissonolmmoš: Inn på tunet doaimma váldoovddasvástideaddji, sullii 1 jahkebargu  +  
láigobargit báikkálaš servodagas mat dahket sullii 1,2 jahkebarggu.
Dievdoolmmoš: Doalu ovddasvástideaddji, ja iešheanalaš giehtaduojár (snihkkár) olggo-
bealde eanadoalu, bargu mii vástida bures 0,8 jahkebarggu ja dasa lassin vel lea sus sullii  
1,0 jahkebarggu ovddas láigoveahkki báikkálaš servodagas.
Eanadoallodállu, mii dán oktavuođas buktá unnimus oasi bearraša dietnasii, dahká dál 
4,8 jahkebarggu. Dasa lassin buktet doalu liigedoaimmat maiddái barggaheami mii ii 
guoská njuolga sin dollui, namalassii gálvvuid ja bálvalusaid oastin. Oažžu rehkenastit 
ahte doallu iešalddis ja giehtaduodjebargu vástida  0,4 jahkebarggu mii ii guoskka nju-
olga doalu jođiheapmái ja bargguide, ja Inn på tunet– doaibma vástida  0,2 jahkebarggu 
olggobealde doalu juohke jahkebarggu ovddas mii doalus bargojuvvo. Oktiibuot addá ge 
dát ovdamearka sullii 1,4 jahkebarggu ovddas barggu olggobealde doalu. Dasto addá ge 
diet sávzadoallu, mii lea oalle smávva doallu, oktiibuot bures  6 jahkebarggu – smávva 
báikkálaš servodagas.
Almmá eanadoallodálu haga ii livčče vejolaš álggahit Inn på tunet- doaimma, ja ii bearoš 
ge livčče soaitán sáhttit ássat dan báikkis.
Muhtun nuorra, geas ledje stuora psykalaš váttut ja hui heajos iešgovva, lei doaktáriin 
ožžon dan ipmárdusa ahte son ferte eallit institušuvnnain ja tableahtaiguin. Son álggii 
smávvát hárjehallat bargat dien eanadoalus. Doppe čájehedje sutnje luohttámuša, oidne 
su ja jáhkke sutnje. Dađistaga jáhkkigođii son alccesis ja dál lea son váldán oahpu ja lea 
ollesáiggi barggus!
Inn på tunet fálaldaga haga livččii son várra šaddan ássat institušuvnnas olles eallináiggi. 
Jus rehkenastá ahte doppe lea jándorhaddi 6 500 kr,- (dat lea hui vuollegis meroštallan), 
de dat livččii boahtán máksit sullii  2 370 000 kr olles jahkái. Jus livččii orron 42 jagi 
institušuvnnas, (25 jahkásažžan  67 jagi  rádjái) de dat livččii máksán servodahkii 99 000 
000 kr.  Dan golmma jagis maid diet nuorra olmmoš čuovui Inn på tunet – doaimmaid, 
mávssii suohkan 100 000 kr.-  juohke jagi. Dás investerii suohkan 300 000 kr veahk-
kedoaimmaide ja sesttii servodaga goluid 99 000 000 ruvnnuin, dat lea «eastadeaddji 
dáhkádusmáksu» mii lea 0,3 %. Dasa lassin boahtá dat árvoháhkan maid dat olmmoš 
dahká ámmáteallimis. Ja ii unnimusat, ahte son oaččui áibbas eará eallinsisdoalu maid ii 
sáhte ruhtaárvvuin meroštallat.

4.	 Opmodat,-areála- ja ássanpolitihkka

Eanaláiguheapmi
Statistihkalaš Guovddášbyrå 2010 logut čájehit ahte oktiibuot 
leat Romssas 246 343 daa viidosaš areálat main jođihuvvo 
eanadoallu. Dain leat 58 % láigoeatnamat. Dušše Aust-Agderis 
lea alit eanaláigoproseanta. 2010:s ohce 1151 doalu buvtta-
dandoarjaga. Dain ledje dušše 172 doalu mat eai láiguhan 
eatnama, ja 979 doalu láiguhedje eatnama ovtta dahje máŋgga 
eanaoamasteaddjis.

Doalut 
oktiibuot

Doalut main ii 
leat láigoeana

Doalut main lea 
láigoeana

Láiguhit olles 
eanadoalloareála

Láiguhit unnit 
go 50 %

Láiguhit 
50 – 90 %

1151 172 979 84 368 527

Tabealla 7. Eanadoallodáluid lohku Romssas main lea láigoeana 2010

Buot eanadoaluin riikkas mat láiguhit eatnamiid, lei 
gaskamearálaš láigodilli 3,6. Romsa lei dat fylka mas ledje 
eanemusat, gaskamearálaččat guhtta láigodili. Sihke Agder-
fylkkain, ja Nordlánddas ja Finnmárkkus lei gaskamearálaš 
láigodilli bures vihtta (SSB, 2010).

Eanaláiguheapmi láigošiehtadusa haga dahje oanehis áiggi 
šiehtadusain, mielddisbuktá dávjá dan ahte láiguheaddji ii 
investereme maidege eatnamii,  agronomiija ii leat buorre, 
ja dat fas dagaha unnit šattu.

Eanasuodjaleapmi
Biebmobuvttadeami lassáneami eaktun lea eanaresurssaid 
suodjaleapmi, ahte váldá vára olles fylkka eanadoalus ja 
sihkkarastá biebmobuvttadeami man vuođđun leat Norgga 
resurssat. Kultureatnamat leat dasa lassin dehálaš virk-
kosmahttin báikkit, mátkeealáhusaid mihttomearit, 
kulturguoddit ja šattuid ja elliid eallinguovllut.

Gilvojuvvon eatnamiid nohkan boahtá das ahte eanadoalut 
heaittihuvvojit ja nohket. Hástalussan lea nagodit doala-
hit doarvái biebmobuvttadeami dakko bokte ahte goahcat 

guovddáš guovlluid huksennjiedjama ja doaresbealbáikkiid 
vuovdiluvvama. Dat gáibida ođđa váikkuhangaskaomiid 
nannosit eanasuodjaleapmái ja bidjat suohkaniidda ovddas-
vástádussan čuovvolit dan. Doaimmat fertejit hábmejuvvot 
nu ahte eanadoalloeatnamiin čađat jođihuvvo doaibma.

Areálaid hálddašeami sihkkarastá buoremusat bajitdási areála-
plánaiguin, ovdamearkkadihte suohkanplána areálaosiin, 
mii addá eanadollui vejolašvuođa diehtit mii ovddosguvlui 
dáhpáhuvvá nu ahte sáhttá guhkesáigái geavahit ja suodja-
lit eanadoalu eatnamiid. Eanadoalu beroštumit ja dat maid 
eanadoallu mearkkaša suohkana árvoháhkamii ja ássamii, 
berre maid oainnusindahkkojuvvot suohkanplána servoda-
toasis.  Suohkanplánat fertejit heivehuvvot guđege suohkana 
hástalusaide ja diliide, muhto dat bohtet álo leat buoremus 
reaiddut boahtteáiggi diehttevašvuođa dáfus.

Suohkanat gozihit iežaset beroštumiid buoremusat burii-
guin plánaiguin. Eanas servodatplánen Norggas dáhpáhuvvá 
suohkandásis. Suohkaniid plánenbarggut láhčet dili mearrá-
dusaid dahkamii mat gusket areálaid ja luondduriggodagaid 
hálddašeapmái, lassin fysalaš doaimmaide.

Opmodatstruktuvra
Romssa opmodatstruktuvra lea dakkár ahte leat smávva 
doalut ja ollu láigoeatnamat. Dasa leat historjjálaš čilgehusat.

1949 Eanadoallolohkan čájehii ahte ledje badjelaš 14 000 
doalu fylkkas, dál leat badjelaš 1100. Ollu opmodagain leat 
máŋga eanabihtá. Danin leat ge ollu juogaduvvon eatnamat 
máŋgga opmodagas. Máŋgga opmodagas leat maid máŋga 
oamasteaddji.

5.	 Rekrutteren ja gelbbolašvuohta

 Eanadoalloealáhusa gelbbolašvuohta
Analysas «Trender i norsk landbruk - Troms» (2012) /”Norgga 
eanadoalu treandat – Romsa,” oaidná ahte Romssa eanadol-
liin lea obbalaččat vuolit oahppodássi go riikkas muđui. Dan 
mihtilmasvuođa oaidná maid oahpuin mat earenoamážit 
gusket eanadollui. 42 % eanadolliin Romssas mat barget 
eanadoalus leat čađahan muhtun lágan formálalaš eanado-
allooahpu. Riikkadásis leat dat lohku 50 %.

Eanadoallooahppu
Romssas leat buorit ja máŋggalágan fálaldagat eanadoalloo-
ahpus. Sážžá joatkkaskuvla fállá agronomaoahpu ja earet 
eará JO2 Eanadoallu ja gilvvagárdeoahppu ja JO2 Heasta ja 
heastaskuovvadahkki. Rå joatkkaskuvla fállá máŋggabealálaš 
válljenvejolašvuođain luonddudoalus JO1 dásis ja earenoamáš 
fágaoahpu JO2 dásis, Gilvvagárdečeahppi ja Falástallan-
ráhkadusfága. Rå joatkkaskuvllas leat maid restauráŋŋa ja 
biebmofágat maid sáhttá oktiiheivehit eanadoallofágaiguin. 
Agronomaoahppu rávisolbmuide lea maid lihkostuvvan bures 
ja gokčá duohta dárbbuid. Sážžá joatkkaskuvlla agronomao-
ahpus lea maid veaháš vuovdedoallofága.

Romssas ii leat mis makkárge oahppu mii heive njuolga 
giliealáhusaide, muhto lea vejolaš čuovvut mátkeealáhus ja 
sullasaš oahpuid eará allaskuvllain jna. Innovasjon Norge 
fállá ollu kurssaid ja rávvemiid álggaheami, ovddideami ja 
jođiheami oktavuođas. Davvi-Norgga báikkálaš biepmuid 
Gealboguovddáš fállá Bioforsk bokte ollu kurssaid, guos-
sástallanortnegiid ja bagadallama báikkálaš borramušaid 
oktavuođas.

Romssa eanadoallofágalaš guovddáš lea ásahuvvon Sážžá 
joatkkaskuvlii, dan várás ahte jođihit lassi- ja joatkkaoahpu 
oanadoalus. Mihttomearrin lea ”loktet olles eanadoalloe-
aláhusa gelbbolašvuođa vuođđun ealáhusaid ovddideapmái 
ja  rekrutteremii”. Fágaguovddáš galgá leat doaibmil dan 
oktavuođas ahte ovddidit oahppomálliid, kursaráidduid, eanet 
viidát gealbodoaimmaid nugo formaliserejuvvon oahppoda-
hkosiid, “skuvllaid” dakkáriid go Gáicaskuvla iešguđetlágan 
buvttademiin jna.

Rávven/bagadallan
Priváhta bagadallanbálvalusas Romssas leat 3 ovttadaga mat 
leat čadnon Norgga Eanadoallorávvendoibmii (Davvi Eana-
doallu, Romssa Eanadoallorávven ja Gaska Hålogalándda 
Eanadoallobálvalus), TINE ja Nortura. Davvi eanadoallu ja 
Gaska Hålogalándda Eanadoallobálvalus leat maid čadnon 
Norgga Eanadoallobálvalusaide. Romssa eanadoallobálvalus 
lea čadnon dušše Norgga Eanadoallobálvalusaide. Dasa lassin 

Tabealla 8. Persovnnalaš doallobargit agi mielde. Gáldu SSB, 2012

Tabealla 9. Persovnnalaš doallobargit sohkabeali mielde. Gáldu: SSB.

Rekrutteren ja gelbbolašvuohta gullet hui dárkilit oktii. Dat leat 
guovddáš fáttát eanadoallopolitihkas ja dain lea mearridead-
dji mearkkašupmi go galgá joksat našuvnnalaš mihttomeriid. 
Dat leat nannosit celkojuvvon Stuoradiggedieđáhusas Bures-
boahtin beavdái.

Go geahččá dasa makkár agis otná eanadoallit Romssa leat, 
de oaidná ahte lea unnán nuorra boanddat dán fylkkas. Dušše 
14 % leat vuollel 40 jagi  (tabealla 8). Bures njealját oassi otná 
boanddain leat badjel 60 jagi. Gaskamearálaš ahki lea 52 jagi.

Ahki Lohku % 

Vuollel 40 jagi 144 14

40 - 49 jagi 292 29

50 - 59 jagi 298 29

60 - 69 jagi 242 24

770 jagi ja boarráseappot 41 4

Submi 1017 100

Lohku % G.m ahki
Dievdoolbmot 826 81

Nissonolbmot 191 19

Gaskam.ahki buohkat 52

Gaskam.ahki dievddut 52

Gaskam.ahki nissonat 48

Submi 1017 100

Nugo eará vuođđoealáhusain ge, ja huksen-ja ráhkadussuorg-
gis, de leat vuođđoeanadoalus maid  hui unnán nissonolbmot 
barggus. Nissonolbmuid oassi Romssa vuođđoeanadoalus lei 
2011:s 19 %,  ja olles riikkas lei 14 %. Nie lea sohkabeali juo-
hku leamaš maŋemus 10 jagi áigodaga.

Ii leat vejolaš geassit ovdan ovtta eaŋkil siva dasa manne dilli 
lea ná. Muhto oažžu rehkenastit ahte sihke árben, oamas-
teapmi, oahppu, bargojuohku ja dat makkár eará bargu lea 
gávdnamis eanadoallodálus, sáhttet váikkuhit dasa man mud-
dui guhtege hálida searvat doalu bargguide ja jođiheapmái.

addet rehketdoallosearvvit rávvagiid mat gusket verrui, div-
vagiidda jnv. Felleskjøpet ja priváhta fitnodagat jođihit veaháš 
bagadallama muhtun gálvosurggiin maid vuvdet. Eanado-
alu bagadallan bálvalus vásihuvvo dávjá unnán ollislažžan ja 
oktiiheivehuvvon.

Dutkan ja ovdánahttin
Leat eatnat dutkan- ja ovdánahttinbirrasat fylkkas ja dán guov-
llus riikkas mat barget eanadollui guoskevaš váttisvuođaiguin. 
Dat leat earet eará Bioforsk, Skog og landskap, NILF, Nord-
landsforskning ja Norgga árktalaš universitehta. Daid birra 
namuhuvvo eanet 2.mildosis.

6.	 Boraspiret

Romssa mehciin leat ollu boraspiret ja eallit guohtuneat-
namiin. Tabealla 10 čájeha guđege spire nállemeari mat 
gávdnojit Romssas ja maiddái movt getkkiid ja albasiid lohku 
lea ovdánan gaskal 2008 ja 2012, go leat atnán vuođđun juo-
hke jagi čivgama (juohke čivgamis leat sullii 6,4 ealli).

Guovžžaid lohku lea, go geavaha seammalágan lohkanme-
todihka, vuollel mearriduvvon šládjalogu Romssas, mii lea 1 
čivgi guovža juohke jagi. Gonagasgoaskimii lea mearriduvvon 
šládjalohku dušše olles riikka dásis, ja 2008 kártemat čájehit 
ahte leat varra olahan dan mearrelogu.

Romssas leat earenoamáš buorit meahcceguohtumat ja danin 
heivejit meahcit bures smávva ja stuora šibihiidda guohtunea-
nan. Tabealla 11čájeha sávzadoalu viidodaga (man ollu elliid 
leat luoitán meahcceguohtumiidda)ja man ollu leat massán 
meahcceguohtumiin gaskal 2003-2012.

Davvinorgga eanadoalloráđđi (NNLR) (geahča plána 
diehtobokda 1) álggahii 2005:s Dutkan-ja ovdánahttin pro-
grámma (FoU) Árktalaš eanadollui ja luonddudollui. Dat 
čalmmustahttá Dutkan- ja ovddideami mii lea ávkin eana-
doalloealáhussii. Eanadoalus dárbbašuvvo máhttoovdánahttin, 
ja lea dehálaš oktiiordnet gealbobirrasiid vai šaddet eanet 
áigeguovdilat dáid guovlluid ealáhusovdánahttimii. NNLR 
lágida guktii jagis «Smiehttanlokta» čoahkkimiid, dat leat 
dakkár deaivvadanbáikkit gos galget buktit jurdagiid ođđa 
prošeavttaide. Dat lea dasa lassin dilálašvuohta gos ealáhus-
bargit, hálddahus, dutkit ja eará ovttasbargit besset deaivvadit. 
Prográmma lea hui bures lihkostuvvan ja lea lokten davvi 
dutkan-ja ovdánahttima. Dasa leat gidden fuomášumi eará 
guovlluin ja lea geavahuvvon ovdamearkan dasa movt ealá-
hus ja dutkan sáhttet ja berrejit ovttasbargat.

Tabealla 10. Šládjalohku ja getkkiid ja albasiid logu ovdáneapmi Romssas.

Gáldu: NINA/Rovdata.

Šládja 2008 2009 2010 2011 2012 Šládjalohku

Geatki 12 13 17 12 18 7

Albbas 4 4 9 5,5 6 6

2003 2004 2005 2006 2007 2008 2009 2010 2011 2012

Oktiibuot 
sávzzat 31.71 139 526 138 348 136 377 134 442 126 393 123 835 122 461 120 999 111 671 114 605

Buhtaduvvon 
eallit 2 3 396 3 333 4 183 3 886 3 734 2 878 2 229 2 282 1 274 1 646

Massan elliid 
lohku, OBB3 8 721 7 898 9 962 8 987 8 664 7 002 7 415 8 576 6 444 7 842

Tabealla 11. Sávzzaid lohku maid leat luoitán meahcceguohtumiidda ja 
man ollu leat massán meahcceguohtumiin Romssas gaskal 2003- 2012.

1 Stáhta eanadoallohálddahus, buvttadandoarjagiid ohcan (buot sávzzaid luitet meahcceguohtumiidda)  
2 Šibihiid buhtadanortnet ( buhtaduvvon eallit dan vuođul maid leat rehkenastán massán boraspiriide)  
3 Organiserejuvvon guohtungeavaheapmi – ollislaš táhpa

7.	 Meahcielliid hálddašeapmi/vahágat

Bivdovuoigatvuođaid láiguheapmi buktá  buori dietnasa. 
Bivdiid lohku, main lea dušše guhkkin čanastat eanadollui, lea 
lassánišgoahtán. Romssas gal dat ii dovdo nu bearehaga, danin 
go muhtun vuovdeoamasteaddjit ja olbmot geat daidda gullet, 
hálidit doalahit bivddu alcceseaset virkkosmahttindoaibman.

Leat šaddagoahtán stuorát váttisvuođat gaskal vilda čuotnjágiid 
ja eanadoalloberoštumiid maŋemus 10 +-20 jagis. Sivvan dasa 
lea go čuotnjágiid lohku lea issorasat lassánan, seammás go 
eanadoalu ássan- ja jođihanmálle lea nuppástuvvan. Čuotnjágat 
guhto ovdalaš áiggiid sulluin ja sulložiin gos  láddjejedje gittiid, 
ja gos oamit guhto ja dikšu eatnamiid. Dál leat visot diet giettit 
rássiluvvan ja vuovdiluvvan ja čuotnjágat leat bákkus šaddan 
ohcat ođđa guohtunbáikkiid gittiin maid eanadoallit dál dikšot.

8.	 Biras, kultureatnamat ja kulturmuittut

Kultureatnamat ja kulturmuittut
Romssa eanadoalloareálat leat eanas dakkár guovlluin gos 
máŋggaid čuđiid jagiid leat bargan eanadoaluin. Dat leat 
eanas LNFR (Eanadoallu-luondu-astoáigi-boazodoallu) guov-
llut suohkaniid areálaplánain. Go diein guovlluin leamaš nu 
guhká eanadoallu ja ássan, de dain leat juo automáhtalaččat 
ollu ráfáidahttojuvvon kulturmuittut (ovdal 1537 kulturmu-
ittut/sámi kulturmuittut mat leat boarráseappot go 100 jagi), 
main vuohttá ovdalaš áiggiid eallima ja bargguid. Dat sáhttet 
leat dállosajit, hávddit, duktásajit, mearkkat ovdalaš áiggiid 
eanadoalus jnv.

Válljejuvvon kultureatnamat eanadoalus
Norgga eanadoallo- ja birashálddahusa fágaid gaskasaš 
prošeavttas leat válljen 22 guovllu mat leat earenoamáš 

árvosaš kulturmuitoeatnamat dán riikkas. Romssas leat váll-
jen mearrasámi giláža Skárfvákki Gáivuonas.

Prošeakta lea čuvvon našuvnnalaš ulbmiliid ahte earenoamáš 
dehálaš kultureatnamat galget dokumenterejuvvot ja daid 
galgá earenoamáš bures hálddašit. Vuođđun válljemii lea 
leamaš ahte guovlluin galget leat eanemus lági mielde 
biologalaš árvvut ja stuora kulturhistorjjálaš árvvut, ja ahte 
galgá leat vejolaš oažžut guhkesáigásaš jođiheami, divššu ja 
ortnegisdoallama daid báikkiide.

Skárfvággi – oassi Romssa kultureatnamiin. Govva: Cathrine Amundsen

Ealga
Ealga lea dat ealli maid eanemus bivdet Romssas. Bivdu lea sihke 
biergoháhkan ja das lea maid virkkosmahttinárvu. Romssas lea 
ealgalohku laskan ollu 1970-logu rájes otnážii. Statistihkas oaid-
nit ahte Romssas báhče 179 ealga 1970:s, 463 ealgga 1988:s ja 
1448 ealgga 2012:s. Ealga gávdno miehtá fylkka, maiddái sulluin 
mat leat ábi vuostá, nugo Várdnasullos ja Ártnis.

Ealga lassána danin go leat unnit šibihat mat guhtot mehciid, 
ja dat vuovdiluvvet, go lea unnán aktiivvalaš vuovdedoallu ja 
ulbmillaš ealgabáhčin hálddašeapmi.

Bivdinvuoigatvuođat gullet eanaoamasteaddjái, dat ii leat 
buohkaid vuoigatvuohta. Ealgabivdu lea árbevirolaččat 
leamaš eanadolliid ja eanaoamasteddjiid ealáhusláhki. 

9.	 Ekonomalaš dilli

Buvttadeapmái čadnon doarjagat
Dát leat vuosttažettiin doarjagat juohke šibiha nammii ja /
dahje doarjja dan mielde man ollu lea buvttadan ja guovlo-
doarjja. Doarjja šibihiidda lea juohke ealli nammii, muhto 
doarjjamearri unnu dađi mielde man ollu oamit leat.

Guovlodoarjja mielkái dahká lassihatti mielkái Romssas 
mii lea kr 0,92 rájes gitta kr 1,71 rádjái lihttaris (guovllus 
guvlui erohusat). Guovlodoarjja biergobuvttadeapmái lea 
aitto jur kr 12,00 stuora oami ja gáiccabirgui, sullii kr 13,50 
sávzza ja lábbá birgui ja bures kr 5,00 spiinnebirgui (veaháš 
iešguđetlágan mearit danin go leat sonarájit doarjagiidda fylk-
kas). Leat goabbatlágan sonat mielkái ja birgui.

Doarjagat maid vuođđun ii leat buvttadeapmi
Areála- ja kultureanadoarjagat .  Areáladoarjja 
roavvafuođđariidda lea ordnejuvvon nu ahte lea lea vissis 
doarjja areálaide mat leat gitta 250 dekára viiddu ja unnit 
doarjja areálaide mat leat stuorábut go 250 daa. Leat sierra 
doarjjamearit buđehiidda, ruotnasiidda ja murjjiide. Kultu-
reanadoarjja lea seamma stuoris miehtá riikka, beroškeahttá 
das man viiddis areála lea.

Luopmu- ja astoáiggedoarjja lea oassi eanadoalu buresbir-
gejeaddjiortnegiin. Eanemus doarjja maid guhtege doallu 
sáhttá oažžu, lea kr 72 000,- juohke doaimma nammii ja dat 
rehkenastojuvvo oapmelogu vuođul.

Jođihandoarjja mielkebuvttadeapmái lea okta submi juohke 
doibmii, ja lea veaháš stuorát doarjja Davvi-Norggas (earret 
gáiccaide) go muđui riikkas.

Regionála birasprográmma sisttisdoallá ollu ortnegiid mat 
galget vuhtiiváldit birrasa.

Doaimmat mat geahpedit goluid 
Doarjja ealáhusvisttiid huksemii dahje ođasmahttimii. Doarjja 
meroštallojuvvo goluid estimerema vuođul ja Romssas sáhttá 
eanemusat oažžut 1 700 000 kr.

Eanadoalu buhtadusortnegat
Leat ásahuvvon ortnegat mat muhtun muddui galget buhtadit 
šaddovahágiid mat čuvvot dálkkádagaid, maid boanda ii sáhte, 
dahje maid sus lea hui unnán vejolašvuohta eastadit. Muhtun 
buhtadanortnegat leat mielde eanadoallošiehtadusas ja earát 
eai. Lassin buhtadusortnegiidda sáhttá oastit vahát/táhpa 
dáhkádusa. Dan birra čilgejuvvon eanet plána 5.mildosis.

Eanadoallu lea nuppástuvvamin. Doalut sturrot dađistaga, 
dain leat stuorit areálat, eanet šibihat, stuorát mielkekvohtat 
ja vuovdin. Ovdáneapmi lea ain nu ahte ealáhusa ekonomi-
ija duvdiluvvo veaháš doaresbeallái ja effektiviseren ja ođđa 
jurddašeami gáibádusat lassánit. Juohke boanddas leat stu-
ora vejolašvuođat váikkuhit iežas ekonomalaš dillái fágalaš 
čehppodaga, plánema ja heivehuvvon investeremiid bokte.

Boanddaid dietnasat eanadoalus sisttisdollet máŋga fáktora:

1.	Buktagiid vuovdindietnasat
2.	Doarjagat (máŋgga lágan doarjagat, geahča vuollelis)

Dienasvuođu rámmat biddjojuvvojit eanadoallošiehtadusas. 
Eanadoallošiehtadus ii dáhkit vissis dienasdási, muhto ásaha 
vuođu dinenvejolašvuođaide.

Mihttohattit (buktagiid hattit)
Eanadoallošiehtadusas šihttojuvvojit iešguđetlágan eanado-
allogálvvuide mihttohattit. Mihttohaddi lea dat haddi maid 
eanadoallu duohtavuođas sáhttá olahit go márkanis lea 
balánsa (mii mearkkaša ahte buvttadeapmi lea heivehuvvon 
gálvvu johtui), ja go lea vuhtiiváldán mearriduvvon sisafiev-
rredansuodjaleami ja daid márkanreguleren vejolašvuođaid 
mat leat gávdnamis. Eanadoallu máksá ieš goluid maid 
badjelmearálaš buvttadeapmi dagaha (márkanreguleren ja 
heajut buvttamáksu).

Doarjjaortnegat
Eanadoalu doarjjaortnegat sáhttet leat oalle váddásat ipmir-
dit. Ulbmil doarjjaortnegiiguin lea buhtadit dan ahte leat 
iešguđetlágan jođihaneavttut eanadoalus, nugo geografiija, 
dálkkádagat, doaluid sturrodat ja buvttadeami kanaliseren.

Doarjjaortnegiid sáhttá juohkit joavkkuid mielde ná:

1.	Buvttadeapmái čadnon
2.	Eai buvttadeapmái čadnon
3.	Goluid geahpedeapmi
4.	Ovddidandoaimmat

Dieid joavkkuid erohus ii leat álo seamma čielggas. Dás vuolá-
bealde namuhit oanehaččat daid deháleamos doarjjaortnegiid. 
Leat ain ollu ortnegat mat eai namuhuvvo dás. Daid birra 
sáhttá lohkat eanadoallošiehtadusas.

Ovdánahttindoaimmat
Eanadoalu ovddidanfoanddas ja eará doarjjaortnegiin leat 
várrejuvvon ruđat ovddidandoaimmaide. Dat doarjagat eai 
váikkut njuolgut eanadoalu dienasvuđđui, muhto galget leat 
ovddidanveahkkin ja dien láhkái nannet eanadoalu. Ovdame-
arkkat: Ovddidan- ja heivehandoarjagat, ovddidanprográmma 
báikkálaš biepmuid ja mátkeealáhusa várás, doarjja vuovdedol-
lui, bioenergiijaprográmmii, dutkamii, doarjja oapmenáliide, 
siepmanšaddademiide jnv.

Boanddaid dietnasiid meroštallan
Leat ásahuvvon fágaásahusat mat fáktadieđuid vuođul gal-
get veahkehit meroštallat boanddaid dietnasiid ja daid 
ovdáneami. Eanadoalu bušeahttalávdegotti (BFJ) váldobargun 
lea ovdanbuktit dieđuid maid vuođul sáhttá árvvoštallat 
eanadoalu ekonomalaš dili. Dat dieđut galget eandalii geava-
huvvot eanadoallošiehtadallamiin. Bušeahttalávdegottis leat 
áirasat máŋgga departemeanttas, eanadoalu fágaservviin ja 
statistihkalaš guovddášbyråas.

Norgga instituhtta eanadoalloekonomalaš dutkama 
várás (NILF) lea Bušeahttalávdegotti čállingoddi. 

NILF ráhkada juohke jagi «Eanadoalu ja vuovdedoalu 
jođihanguorahallamiid». Jođihanguorahallamat leat 
suokkardallat mas bálddastahttet ja gieđahallet 8-900 
rehketdoalu doaluin mat jođihuvvojit ámmátlaččat, gos 
doallodáluid dienas lea stuora oassi bearraša dietna-
sis. Doallodálut válljejuvvojit dan láhkái ahte galget 
ovddastit iešguđet guovlluid riikkas, iešguđet doallos-
turrodagaid ja jođihanmálliid.  

Olles Davvi-Norggas ledje 107 doalu jođihanguorahallamiin 
mielde. Dan 107 oapmedoalus ledje 58 gussadoalu ja stuora 
njuovvanomiid doalut, 14 gáicadoalu 21 sávzadoalu. Jus 
dieid searvvis galggašii sirret Romssa doaluid, de dat gártet 
nu moadde doalu ahte dat attášii eahpesihkkaris statistihka.

Davvi-Norgga dáfus čájehit 2012 jođihanguorahallamat 
č u o v v o v a č č a t ,  j a  d a s  l e a t  b u o t  b o h t o s a t 
meroštallojuvvon ruvnnuid mielde juohke jahkebarggu 
várás eanadoalus:

Gusat ja stuora omiid njuovvan Sávzadoallu Gáiccat
Doaluid lohku mat leat meroštallamis 
mielde 60 20 14

Man stuora doallu 22,6 årskyr 155 v f sau 115 årsgeiter

Bargogeavaheapmi 1,95 årsverk 1,13 årsverk 1,83 årsverk

Mielkki, bierggu jna vuovdindienas 536 000 237 078 290 207

+Doarjja 353 132 388 924 444 825

Submi buvttadandietnasat 889 132 626 002 735 814

- Golut 624 538 419 048 543 222

Buorrin eanadoalu jođiheamis 264 594 206 954 192 493

Eará ealáhusdietnasat oktiibuot 34 065 40 645 112 241

Bearraša bálkádietnasat oktiibuot 176 723 282 835 238 139

Eanadoalu jođiheamis buorrin mearkkaša dietnasat eanadoalus main lea geassán eret buot goluid mat eanadoalus leat.

Tabealla boađusmihtut leat gaskamearálaš logut dain doaluin 
mat leat guorahallamis fárus. Variašuvnnat ja sullasaččat leat 
čilgejuvvon guđege buvttadančuoggá vuolde dás vuollelis.  

Eará gánnáhahttivuođa mihtideapmi lea eanadoalu goluid 
gokčannákca. Gokčannákca leat dietnasat main lea geassán 
eret rievddadalli goluid, goluid mat rievddadallet buvttadans-
turrodaga mielde. Oasttogilvagat, gilvingálvvut, fuođđarat, 

konserverenávdnasat jna. leat hui čielgasit diekkár  rievd-
dadalli golut. Goluid gokčannávcca meroštallamis ii váldde 
mielde fásta goluid. Gokčannákca ii muital maidege šibitdoalu 
dahje eanadoalu ollislaš ekonomiija birra, muhto dan heive 
hui bures geavahit vuođđun go áigu bálddastahttit guokte 
doalu main lea seamma buvttadeapmi, ja dat ii leat čadnon 
dasa man ollu buvttada. Gokčannákca geavahuvvo maid ollu 
plánenoktavuođain.

Gusamielkki buvttadeapmi
TINE  čađaha «Effeavtta  iskkadeami» (EK) mas leat muhtun 
mielkebuvttadeaddjit fárus. Effeavtta iskkademiin analysere-
jit eaŋkildoaluid jođihanbohtosiid. Guovddáš boađusmihttu 
maid EK geavaha, lea olahuvvon gokčannákca juohke birrajagi 
gusa nammii doarjagiin ja doarjaga haga. Romssas leat mii 
ožžon dieđuid 23 gusamielkkebuvttadeaddjis. Jus ii váldde 
mielde dan 3 alimus ja 3 vuolemus doalu gokčannávcca, de 
oaidná ahte juohke jahkegusa nammii lea liikká gokčannákca 
almmá doarjagiid haga gaskal 18 372,- ja 26 451 kr-.

Raporta «Analysa – Mielki Romssas» lea namuhuvvon 5.2.1 
kapihttalis, ulbmil 4 ja 5.

Gáiccamielki
Eai leat ollu dieđut maid EK lea gáicadoalus čohkken, dušše 
6 buvttadeaddjis. Jus ii váldde mielde doaluid main lea ali-
mus ja vuolemus gokčannákca, de oažžu gaskamearálaččat 
golmma jagis kr 850,. erohusa gaskal buoremus ja njealji hea-
jumus doalu gokčannávccain.

Gáicca earenoamášvuohta lea ahte dat heive hui bures min 
guovlluid smávva doaluide. Dat  dikšu bures kultureatna-
miid ja lea sosiála ealli. Min fylka lea njunuš gáicafylka, ja 
danin lea ge gáica namahuvvon árktalaš mearkagálvun. Dat 
mielddisbuktá hástalusaid kvalitehta ja gelbbolašvuođa hár-
rái, seammás go rahpá maid stuora vejolašvuođaid ásahit 
lassiárvvuid ja dan láhkái buoridit dietnasiid.

Sávzadoallu
Sávzadoalus gávdnojit logut mat oktiivástidit TINE effe-
avtta iskkademiin. Liikká orro leamen nu ahte sávzadoalu 
gokčannávccain leat unnimusat seamma ollu variašuvnnat 
go mielkebuvttadeddjiin. 

Deháleamos fáktorat mat váikkuhit sávzadoalu gánnáhaht-
timii leat:

•	 Lábbáid lohku juohke badjeldálvvi sávzza nammii
•	 Čakčadeattut
•	 Njuovvankvalitehta

Ovdamearka mii čájeha gokčannávcca iešguđetlágan lábbálogu 
ektui ja čakčadeattuid doalus mas leat 100  badjeldálvvi sávzza:

Lábbáidlohku juohke bad-
jeldálvvi sávzza nammii

Čakčadeattut kg 1,5 1,8 2,0

42 235 000 273 000 298 000

45 243 000 283 000 310 000

48 252 000 294 000 322 000

51 260 000 304 000 333 000

Gáldu: Nortura

Sávzadoalu mihttomearri lea dat ahte buvttadit nu eatnat 
kilo bierggu go vejolaš mas lea buorre kvalitehta. Lábbáid 
lohku lea dat oktonas fáktor mii eanemusat mearkkaša buvtta-
dandietnasiidda. Ullodietnasat leat gaskamearálaččat 6-7 % 
sávzadoalu dietnasiin.

Sávzadoallu lea oalle ekstensiiva buvttadeapmi. Danin lea ge 
ollislaš ekonomiijai dehálaš ahte fásta golut jođihanvisttiide, 
mašiinnaide/reaidduide jna. doalahuvvojit govttolaš dásis.

Sávzadoalu mihtilmasvuohta lea dat ahte sávza nagoda buore-
but go makkárge eará ealli ávkin atnit meahcceguohtumiid 
ja dan láhkái lasiha árvoháhkama. Sávzzaide geavahuvvojit 
unnán oasttofuođđarat. Sávzadoallu lea dat šibitdoallu maid 
buoremusat heive doaimmahit seammás go lea eará bargu.

Sávzzat ja lábbát leat oalle stuora oassi buvttadanindus-
triijas ja stuora oassi lábbábierggus buvttaduvvo smávva 
ovttadahkan. 1.1.2013 rádjái lei mis dát struktuvra Romssa 
sávzadoalus:

Badjeldálvvi sávzzat 
guđege doalus Doaluid lohku Oktiibuot badjel dálvvi 

sávzzat
% buot badjeldálvvi 

sávzzain
≤ 50 153 4 437 9

51 - 100 162 12 164 24

101 - 200 160 23 403 46

201 - 300 30 7 068 14

301 - 400 3 994 2

> 400 5 2 345 5

Submi 512 50 411 100

Gáldu:Stáhta eanadoallohálddahus

Tabeallas oaidnit ahte 33 % (1/3) sávzadoalus leat smávva 
doalut main leat gitta 100 badjeldálvvi sávzza ja olles 79 % 
leat doalut main leat gitta 200 badjeldálvvi sávzza. Smávva 
sávzadoalut leat stuora ávkin njuovahagaide ja nu maiddái 
njuovahagaid ekonomiija, ja dat fas váikkuha ruovttoluotta 
buvttadeddjiide.

Buđehat, ruotnasat ja muorjjit
Mis ii leat seammalágan ekonomiijastatistihkka buđehiid, 
ruotnasiid ja murjjiid buvttadeapmái go šibitbuvttadeddjiin 
lea. 

Buhtadan dihte dálkkiid ja eará heađuštusaid mat čuhcet 
eanadollui, de addojuvvo på kr 1,30 jođihandoarjja juohke 
kilo ala davvi-norgga biebmobuđehiidda. Dasa lassin juol-
luduvvo areáladoarjja mii lea kr 930,- juohke dekárii. Olles 
Davvi - Norggas (ja kr 80,- muđui riikkas).

Ruotnasiidda addojuvvo kr 1 650,- juohke daa areáladoarjja 
Davvi-Norggas (ja kr 550,- muđui riikkas).

Murjjiide (eanamurjjiide ja eará muorjesorttaide) addojuvvo 
kr 5,71 kr juohke kilo ala guovlo- ja kvalitehtadoarjja (go 
murjjiid vuovdá dohkkehuvvon vuovdinlađđasa bokte) ja  kr 
1 450,- juohke daa areáladoarjja Davvi-Norggas ja muhtun 
eará guovlluin Norggas, ja  kr 1 000,- muđui riikkas.

Dáid buvttademiid ekonomiija lea hui gitta juohke buvtta-
deaddji ja doalu jođiheami gelbbolašvuođas. Buot dáin 
buvttademiin livččii buorre ekonomalaš vejolašvuohta vál-
dit eambbo hatti báikkálaš márkanis, vaikko dat gáibida ge 
eambbo barggu.

10.	 Romssa eanadoalu treandat

%) jáhkket oalle sihkkarit ahte sii dáidet čađahit stuorát 
investeremiid eanadoallodálus boahtte viđa jagis.

Romssa boandá oaidná boahtteáiggi čuovgadin. 
Vuordámušat boahtte 5 jahkái:

•	 47 % vurdet buvttadeami lassánit (našuvnna 
dásis 33 %)

•	 24 % vurdet lassi bargguid doalus (našuvnna 
dásis 15 %)

•	 15 % barget eanet olggobealde eanadoalu 
(našuvnna dásis 20 %)

•	 19 % vurdet ovddidit lassiealáhusa man 
vuođđun leat eanadoallodálu resurssat 
(našuvnna dásis 16 %)

Ekonomiija
Romssa boanda rahčá eanet ekonomalaččat go boand-
dat muđui dán riikkas. Vaikko eai leat ge nu beare stuora 
erohusat, de boahtá ovdan ahte ekonomalaš noađđi lea 
losimus sis geat barget buot eanemus doalu jođihemiin. 
Sin gaskkas geat barget unnit go beallebarggu eanadoalus, 
leat dušše 3 % geain leat ekonomalaš váttisvuođat, ja 10 
% sis geat barget badjel 150 % virggis eanadoallodálus.

Oahppu/gelbbolašvuohta
Mii guoská alimus čađahuvvon ohppui, de leat 29 % 
Romssas geat vástidit ahte dat lea vuođđoskuvla dahje 
sullasaš, 14 % vástidit dan seamma našuvnnalaččat. 42 
% vástidit joatkkaskuvla (fidnofága/eanadoallofága) ja 
50 % našuvnnalaččat. Dušše 10 % vástidit dábálaš oahp-
posuorgi,  11 % našuvnna dásis. Mii guoská alit ohppui 
mii lea guhkit go 4 jagi, de vástidit dan 9 % sihke Roms-
sas ja muđui riikkas. Dat muitala ahte lea hástalussan 
Romssa eanadollui go eanadolliin leat vuolit formálalaš 
gelbbolašvuohta.  Dán áiggi gáibiduvvo máhttu sihke eko-
nomiijas, agronomiijas ja šibitdoalus/divššus. Ja go dasa 
lassin vel lea heajut kapasitehta rávvenapparáhtas ja suo-
hkaniid bagadallanapparáhtas go ovdal, de dat mearkkaša 
dan ahte boanddat fertejit čađat doalahit gelbbolašvuođa 
iežaset doalus ja jođiheamis.

Norgga eanadoalu treandat (Treandaiskkadeapmi) lea stu-
ora jearahallaniskkadeapmi mii lea čađahuvvon juohke jagi 
2002 rájes. Jearahallama lea čađahan Norgga gilidutkan 
guovddáš Troandimis/Norsk senter for bygdeforskning i 
Trondheim. Juohke jagi fállet sii liigeanalysa guđege fylkii.  
2012:s čađahuvvui diekkár liigeanalysa Romssas.

Ulbmil iskkademiin lea kártet guovddáš fáttáid norgga eana-
doalus. Iskkadeapmi sisttisdoallá golbma váldosuorggi:

•	 Sosiokultuvrralaš bealit eanadoalus. Earet eará 
ustibiid ja ránnjáid oktavuođat, ámmátidentitehta 
ja man duhtavaš lea bargobirrasiin.

•	 Dálááigi ja boahtteáigi – maid jurddašit boanddat 
boahtteáiggi birra?

•	 Subjektiiva bealli – das leat boanddaid iežaset oai-
vilat ja vásáhusat guovddážis.

2012 treandaiskkadeamis Romssas bohtet ovdan máŋga 
bohtosa/gávdnosa dálá boanddaid birra min fylkkas:

Ollesáiggi boanda
Iskkadeapmi čájeha ahte 35 % dálá boanddain ii leat eará 
bargu go eanadoallu. Dat lea mearkkašahtti earalágan lohku 
go našuvnna dásis, gos diet lohku lea 29 %. Romssa boanda 
geavaha ollu áiggi doalu jođiheapmái. Sullii 50 % muitalit 
ahte sii barget eanet go 1700 diimmu jagis eanadoallodálus, 
muđui riikkas 40 % . Dat čájeha ahte ollesáiggi bargi/olles 
áiggi boanda lea nanu dilis fylkkas.

Movttegis boanddat
Iskkadeapmi čájeha maid oalle buori movtta mii guoská 
eanadoallodálu ekonomiijai. 37 % jáhkket ahte ekonomi-
ija dáidá rievdat buoret guvlui boahttevaš jagiid Romssas. 
Našuvnna dásis leat 25 % mat jáhkket ekonomiija manna-
goahtit buoret guvlui. Boahtá maid ovdan ahte Romssa 
boanddaid gaskkas geat barget omiiguin vástidit 47 %  ahte 
sis lea buorre jáhkku.

Romssa boandá hálida áŋggirdit eanadoallodáluin. Stu-
orát oassi Romssa boanddain (14 %) go muđui riikkas (12 

Nanu čanastat eanadollui
Go jerrojuvvo lea go doalu bargi bajásšaddan 
eanadoallodálus,de vástidit olles 70 % ahte sii leat bajásšaddan 
eanadoalu dálus, ja 72 % lohket ahte eanadoalloberoštupmi 
lea hui mávssolaš. Jus sii beasaše válljet áibbas nugo ieža 
hálidit, beroškeahttá ekonomiijas, de vástidit 69 % ahte sii 
livčče válljen eanadoalu ollesáigi bargun. 19 % vástidit ahte 
sii dovdet geatnegasvuođa jođihit doalu viidáseappot ja 36 
% dovdet iežaset hui unnán árvvusadnojuvvon stuoraser-
vodagas. Vuollel bealli eanadolliin vástidit ahte sii jáhkket 
muhtuma bearrašis váldit doalu badjelasas. Stuorámus oassi 
sis leat mielkebuvttadeaddjit.

50 % hálidit ávžžuhit mánáid váldit badjelasas doalu. Dat lea 
10 % unnit go muđui riikkas. Odelsláhka ja árbevierut mat 

gusket odelsriektái, mielddisbuktet ahte eanas eanadoal-
loopmodagat bissot bearraša hálddus.

Treandaiskkadeamis leat sin bivdán smiehttat makkár 
ovdáneami sii oidnet eanemus jáhkehahttin boahtte viđa 
jagis. 47 % oaivvildit ahte eanadoallodálu buvttadeapmi 
fievrreduvvo viidáseappot, 19 % jáhkket ahte buvttade-
apmi boahtá njiedjat. Muđui riikkas vástidit 33 % ahte sii 
jáhkket iežaset doalu buvttadeami lassánit. Sis geain lea 
mielkebuvttadeapmi Romssas, lea eanemus jáhkku dasa 
ahte buvttadeapmi lassána.

Gáiccat guohtumin Orjješ-Ráissas. Govva: Erlend Winje



Mielddus 2

Návet Ivgu dálveeatnamiin. Govva: Steinar Larsen

1.	 Hálddašan  ja ovddidanoassádallit

Regionála bargoguoibmevuođa bokte jođiha Fylkkamánni 
regionála ealáhusprográmma barggu, mii lea láidesteaddjin 
fylkka giliovddidandoarjagiid geavaheapmái ja vuoruhe-
miide.  Fylkkamánni lea buohkaid várás gealboguovddáš ja 
earenoamážit suohkaniid várás. Guovddáš barggut lea viidá-
seappot ovddidit ja nannet suohkaniid rolla ealáhuspolitihkas 
ja duvdit ovddos eanadollui guoskevaš dálkkádatbargguid ja 
ealáhus- ja servodatovddideapmi.

Fylkkamánni hálddašanbarggut leat čadnon ekonomalaš 
ja juridihkalaš váikkuhangaskaomiide eanadoalus ja vuov-
dedoalus. Fylkkamánnis lea regionála ovddasvástádus 
bearráigeahččat ahte doarjagat eanadollui hálddašuvvojit ja 
dárkkistuvvojit bajitdási ulbmiliid mielde, ja ahte dat čuvvot 
guoskevaš lágaid ja njuolggadusaid.

Fylkkamánni galgá áimmahuššat eanadoallo- ja biebmopoli-
tihka našuvnnalaš ulbmiliid, ja ahte dat heive guđege guvlui. 
Jámma oktavuohta suohkaniiguin, fylkkasuohkaniiguin ja 
Innovasjon Norge doaimmain galgá movttiidahttit báikkálaš 
čanastupmái ja dasa ahte dehálaš eanadoallopolitihkalaš miht-
tomearit dohkkehuvvojit, mat earet eará huksejit regionála 
ovdamunnái.

Fy lkkamánni  lea   01 .01 .2014 rájes  leama š 
boazodoallohálddašeami ovddasvástideaddji, ja galgá 
leat veahkkin láhčit dili nu ahte olahit boazodoalu 
hálddašeami bajemusdási ulbmiliid. Dat leat mearriduv-
von Stuoradiggedieđáhusas nr. 28 (1991-1992) ja jahkásaš 
Stuoradiggeproposišuvnnain Boazodoallošiehtadusa 
oktavuođas. Fylkkamánni barggut boazodoalu hálddašeamis 
leat earet eará: areálahálddašeapmi, resursabearráigeahččan, 
váikkuhangaskaomiid ja láhkaásahusaid hálddašeapmi. 
Maiddái areálasuodjaleapmi lea guovddáš bargosuorgi.  
Fylkkamánnis lea viidáseappot ovddasvástádus doalahit 
oktavuođa suohkaniiguin ja eará hálddašanorgánaiguin, ja 
fállat bagadallama ja diehtojuohkima boazodolliide. Fylk-
kamánni bargun lea maid doallat ortnegis rádjeáiddi Suoma 
guvlui. Fylkkamánnis lea gelbbolašvuohta buktit vuosteák-
kaid áššiin mat gusket boazodollui.

Jus galgá sáhttit jođihit buori ja buresdoaibmi eanadoalu, de 
ferte eanadoalu doarjjaapparáhtta doaibmat. Dás čuovvu 
obbalašgovva mii čájeha Romssa eanadoalu hálddašan-ja 
ovddidanoassálastiid. Čilgejuvvo maid makkár doaibmá ja 
ovddasvástádussuorgi guđesge lea go guoská eanadollui.

Eanadoallo- ja biebmodepartemeanta
Eanadoallo-ja biebmodepartemeanta lea  biebmo - ja eana-
doallopolitihka váldoovdasvástideaddji. Ráđđehusa ulbmil 
lea doalahit ealli eanadoalu miehtá riikka.

Biebmopolitihkka galgá sihkkarastit olbmuide oadjebas 
borramušaid main lea buorre kvalitehta, mat leat dearvvašlaš 
vugiin ráhkaduvvo, ja láhčit dili nu ahte olbmot ožžot obalaččat 
dearvvašlaš borramušdili.  Eanadoallo- ja biebmodeparteme-
anttas lea ovttas Ealáhus- ja guolástusdepartemeanttain ja 
dearvvašvuođa- ja fuolahandepartemeanttain ovddasvástá-
dus hábmet biebmopolitihka, ja hálddašit biebmogálvohoiddu 
vuođđobuvttadeddjiin geavaheddjiide.

Eanadoallopolitihkkii gullá areálahálddašeapmi, eana-ja 
vuovdedoallu, šibitdoallu, boazodoallu ja ođđa ealáhusaid 
ovddideapmi maid vuođđun lea eanadoallu. Eanadoal-
lopolitihkka galgá sihkkarastit eanadoalu buvttademiide 
resursavuođu, ovdánahttit máhtolašvuođa ja veahke-
hit árvoháhkamiin ja barggahemiin  miehtá riikka, man 
vuolggabáikin lea eanadoallu ja eanadoalus ráhkaduvvon 
buktagat.

Stáhta eanadoallohálddahus
Statens landbruksforvaltning (SLF) er et utøvende forvalt-
ningsorgan for de sentrale landbrukspolitiske virkemidlene 
og et støtte- og utredningsorgan for Landbruks- og matde-
partementet. SLFs hovedoppgaver er knyttet til følgende 
resultatområder:

•	 areal, skogbruk, ressursforvaltning og økologisk landbruk
•	 inntekts- og velferdspolitiske tiltak
•	 markedstiltak, handel og industri

Romssa Fylkkamánni
Fylkkamánnis leat sihke ovddidan- ja hálddašanbarggut 
mat gusket eanadollui. Regionála heivehemiiguin galgá 
Fylkkamánni váikkuhit dasa ahte bisuhuvvo ealli ja 
máŋggadáfot eanadoallu ja guoddilis vuovdedoallu, mii 
addá geasuheaddji bargosajiid ja sihkkarastá rekrutterema 
miehtá fylkka.

Romssa fylkkasuohkan
Fylkkasuohkanis leat seammaládje go Fylkkamánnis, sihke 
ovddidan- ja hálddašandoaimmat mat gusket eanadollui. Mii 
guoská regionála ovddideapmái ja eanadoalu mearkkašupmái, 
lea fylkkasuohkanis rolla mii lea earet eará:

•	 Eanadoalu árvoháhkan
•	 Dálkkádagat, areála ja servodatplánen
•	 Rekrutteren, eanadoalu dásseárvu ja gealbolok-

ten, sihke ovddasvástideaddji joatkkaoahpahusa 
fáluheaddjin ja dakko bokte ahte hálddaša doar-
jagiid rekrutteremii, dásseárvui ja gelbbolašvuođa 
nannemii

•	 Rámmadirektiiva čáziide
•	 Kultursuodjaleapmi

Fylkkasuohkanis lea maid regionála politihkalaš oassádallin 
ovddasvástádus ovddidit Romssa eanadoalu, earet eará danin 
go fylkka eanadoallostivra lea heaittihuvvon.

1.1.2010 rájes ožžo fylkkasuohkanat dehálaš ja viiddiduvvon 
mieldeovddasvástádusa čađahit eanadoallo- ja biebmopoliti-
hka, regionála ovddideaddjin eanadoallo- ja biebmosuorggis. 
Fylkkasuohkan galgá áimmahuššat bargguid mat gusket 
eanadoalu árvoháhkamii, dálkkádagaide ja servodatpláne-
mii, ja maiddái rekrutteremii ja gealboloktemii. Dehálaš 
váldoulbmilat fylkkasuohkana eanadoallo- ja biebmosu-
orggis leat:

•	 nannet regionála árvoháhkama, resursahálddašeapmi 
ja birasdoaimmat mat vulget eanadoalus ja eanado-
alu resurssain

•	 nannet ovttasdoaimma eará áššáiguoskevaš 
regionála ja báikkálaš oassádalliiguin eanadoallo-
politihka čađaheamis

•	 nannet regionála álbmotválljejuvvon olbmuid 
beroštumi eanadoallopolitihkkii

•	 sihkkarastit buori čanastaga eanadoalu ja eará ser-
vodat – ja ealáhusovddideami gaskii fylkkas, dán 
vuolde maiddái dat ahte oažžut eanadoallosuorg-
gi mielde fylkkasuohkana eará ovddasvástádus ja 
bargosurggiide

Fylkkasuohkana áŋgiruššan eanadoalu ealáhusovddideamis 
oktiidávista daid eará ealáhuspolitihkalaš bargguiguin mat 
fylkkasuohkanis leat, ja Innovasjon Norge oamastemiin. Fylk-
kasuohkan galgá láhčit dili báikkálaš šaddanfápmui ja doarjut 
ja movttiidahttit regionála innovašuvnna ja árvoháhkama 
eavttuid ja ovdamuniid.

Fylkkasuohkan galgá váikkuhit dasa ahte eanadoallo-, dálk-
kádat ja energiijapolitihkalaš beroštumit vuhtiiváldojuvvojit 
servodatplánemis, earet eará lassi ođasmuvvi energiija gea-
vahemiin ja nannosit eanasuodjalemiin. Fylkkasuohkanis lea 
fylkkaplánaid ráhkadeamis, ja  ovttasráđiid suohkaniid plána-
bargguiguin, ovddasvástádus suodjalit gilvojuvvon eatnamiid ja 
eatnamiid maid sáhttá gilvit, geahča Našuvnnalaš vuordámušat 
regionála ja suohkandási plánenbargguide, dohkkehuvvon 
gonagaslaš resolušuvnnain geassemánu 24. beaivvi 2011.

Dálkkádat- ja energiijaplánaid ráhkadeami oktavuođas  
berre fylkkasuohkan doalahit buori gulahallama eanadoal-
losurggiin, mi guoská dan suorggi konkrehtalaš dálkkádat- ja 
energiijadoaimmaide.

Fylkkasuohkana doaibma joatkkaoahpahusas lea dat ahte 
ovddidit luonddudoallooahpu ja sihkkarastit ohppiid dan 
ohppui. Bohtteáiggis boahtá šaddat stuora dárbu ovddidit 
buriid lassi-ja joatkkaoahppofálaldagaid eanadoalloealáhussii.

Fylkkasuohkanis lea earenoamáš ovddasvástádus oččodit 
eanet olbmuid eanadollui, gozihit dásseárvvu ja gealbonan-
nema eanadoalus, earet eará sierra doarjjaortnegiiguin.

Suohkanat
Suohkanat leat dehálaš oassádallit servodat- ja ealáhusovd-
dideamis. Suohkanat leat vuosttašlinnjábálvalus boanddaide 
ja earáide geat dárbbašit veahki ohcamušaide, ovddidan-
doaimmaide jnv. Dat gáibida sihke gelbbolašvuođa ja 
doaibmannávccaid. Dávjá diet váilot, ja boađus das lea 
ahte boanddat eai oaččo veahki dahje ožžot váilevaš veahki. 
Romssas leat mis ain máŋga smávva eanadoallokantuvrra 
suohkaniin. Jus livččii eanet ovttasbargu suohkaniin eanado-
allosuorggis, de dat attášii eanet doaibmanfámu go sáhtáše 
eanet spesialiseret ja de eai livčče nu maid nu rašit. 

Suohkanat gárvvistit ja buktet cealkámuša sierralohpeáššiin 
doarjjahálddašeamis, ja maiddái buot áššiin mat gusket 
investeren- ja ovddidandoarjagiidda. Áiggiid čađa leat suo-
hkanat ožžon mearridanválddi eanas áššiin eanalága ja 
konsešuvdnalága mielde. Dasa lassin leat ožžon dađistaga 
eanet mearridanválddi áššiin mat gusket doarjagiidda maid 
juolludit earenoamáš doaimmaide eanadoalu kultureatnami-
idda, vuovdedoalu ealáhus- ja birasdoaimmaide jnv.

Suohkaniid ovddasvástádus lea ovddidit báikkálaš politihka 
našuvnnalaš ja regionála politihka rámmaid siskkobealde. 
Suohkanat leat 1.linnjábálvalus sidjiide geat áigot hukset dahje 

earaládje ovdánahttit olmmošlaš ja materiálalaš resurssaid. 
Seammás leat suohkaniin maid ovddosduvdi doaibma ovd-
didanbarggus. Eaktun ovdáneapmái lea ahte diet bálvalusat 
doibmet dohkálaččat. Suohkanplánen ja plána- ja huksen-
lága geavaheapmi leat deháleamos reaiddut mat suohkaniin 
leat go galget oktiiheivehit politihka hábmema ja láhčit 
eanadoaluvuđot ealáhusovddideami.

Suohkaniin lea 2004 rájes leamaš mearridanváldi eanalága, 
konsešuvdnalága, odelslága ja vuovdedoallolága mielde, ja 
muhtun ekonomalaš váikkuhangaskaomiid gieđahallamis. Dat 
lea addán suohkaniidda doaibmanfámu čoavdit konkrehtalaš 
hástalusaid. Suohkanat sáhttet ovdamearkkadihte gávnnahit 
iešguđetlágan čovdosiid eanajuohkimiin. Nugo dakkár diliin 
gos opmodat lea dakkár guovllus gos ássama doalaheapmi 
lea deháleabbo go eanasuodjaleapmi, dahje jus opmodat lea 
guovddáš báikkis gos váttisvuohtan lea garra báhkken eana-
doalloareálaide. Seamma sullasaš vihkkedallamiid fertejit 
dahkat konsešuvdnaohcamiid meannudeamis.

Innovasjon Norge
Innovasjon Norge lea sierraláhkasealskáhppi mas Ealáhus- ja 
gávpedepartemeanta oamasta 51 %   ja fylkkasuohkanat ovttas 
oamastit 49 %. Innovasjon Norge galgá ovddidit čovdosiid 
olles riikka ealáhusovddidemiide, ja luvvet iešguđet báik-
kiid ja guovlluid ealáhusaide vejolašvuođaid innovašuvnna, 
internašunaliserema ja profilerema bokte. Innovasjon Norge 
hálddaša vihtta iešguđetlágan bálvalusa: Rávven, fierpmáda-
gat, gelbbolašvuohta, profileren ha  ruhatdeapmi.

Innovasjon Norge lea fitnodagaide oaivvilduvvon giliovd-
didandoarjagiid hálddašeaddji, Fylkkamánni gohččuma  
mielde, ja maiddái fylkkasuohkana fitnodagaide oaivvilduv-
von regionála ovddidandoarjagiid operatevra. Doarjagat 
galget veahkehit ovddidit ođđa  ealáhusdoaimmaid eanado-
alloopmodagain, ja ovdánahttit ja ođasmahttit árbevirolaš 
eanadoalu.

Innovasjon Norge oažžu ollu doaimmaid Eanadoallo- ja bieb-
modepartemeanttas mat leat čadnon Eanadoallošiehtadusa, 
Boazodoallošiehtadusa čađaheapmái ja Árvoháhkan – ja ovd-
didandoaimmaid čađaheapmái eanadoalus. Innovasjon Norge 
addá maid loanaid eanadoalu ássandáluide ja ealáhusulbmiliidda.

Sámediggi
Sámediggi galgá láhčit dili sámi guovlluid ealáhusovdá-
neapmái. Sámediggi juolludan jahkásaččat gaskal 35 ja 40 
miljovnna ruvnno ealáhusaid ovddideapmái. Váikkuhan-
gaskaoamit leat ráddjejuvvon doaibmaguvlui masa gullet 31 
olles suohkana dahje oasit suohkaniin. Ulbmil doarjagiiguin 
lea ásahit nanu ja máŋggabealat ealáhusaid, mat huksejit 
sámi kultuvrii, lundui ja birrasii ja váldet dain vára, ja dah-
ket vuođu ealli báikkálaš servodagaide gos olbmot hálidit 
ássat. Doarjagiiguin sáhttá ruhtadit  eanadoalu jođihanvisttiid 
gitta 600.000 kr rádjái 13  suohkaniin Romssas. Dát ruhta-
deapmi dahká álkibun investeret jođihanvisttiid. Muhto ollu 
stuora huksenprošeavttat dárbbašit dasa lassin maid Inno-
vasjon Norge doarjagiid. Sámedikki eavttut leat ahte olles 
huksenprošeakta lea ollásit ruhtaduvvon ovdalgo juolluda 
doarjaga.

Lassin das ahte juolluda doarjagiid eanadoalloealáhussii, 
bargá Sámediggi maid áŋgirit dan badjelii ahte oažžut buriid 
rámmaeavttuid eanadoalloealáhussii.

Biebmobearráigeahčču
Biebmobearráigeahčus lea guovddáš doaibma bieb-
mopolitihka čađaheamis. Barggut siskkildit olles 
biebmobuvttadangeainnu bearráigeahččama, bagadallama, 
kártema ja goziheami, gitta dan rájes gálvvu álgá buvttadit, 
vuođđobuvttadeami rájes gitta dassážii gálvu lea vuovdin-
láhkái olbmuide. Biebmobearráigeahčus leat maid viiddis 
barggut mat gusket njuolggadusčállosiid ovdánahttimii.

Lea juohke doaimma iežas ovddasvástádus dovdat ja čuovvut 
njuolggadusčállosiid. Biebmobearráigeahču ovddasvástá-
dus lea gozihit ahte doaimmat čuvvot njuolggadusčállosiid. 
Jus ulbmiliid olaheami dáfus leat dárbbašlaš, de sáhttá 
Biebmobearráigeahčču váldit atnui njuolggadusčállosiid, 
dakko bokte ahte geavaha váikkuhangaskomiid maid lágaid 
mielde sáhttá geavahit.

Biebmobearráigehččui lea dehálaš doaibmilit bagadallat 
njuolggadusčállosiid birra. Lea maid dehálaš ahte sii guđet 
juogaládje ožžot dahkamuša Biebmobearráigeahču doaib-
masurggiin, váldet oktavuođa Biebmobearráigeahčuin nu 
johtilit go  vejolaš, vai garvet boasttu ipmárdusaid ja ožžot 
dárbbašlaš bagadallama.

Debio
Buot ekologalaš biebmogálvvut mat buvttaduvvojit Norggas, 
galget dohkkehuvvot Debio mearkkain. Dát dohkkeheapmi lea 
eaktun dasa ahte galgá sáhttit gohčodit gálvvu ekologalaš gál-
vun, ja sáhttit geavahit Ø-mearkka márkanastimis. Ekologalaš 
doaba lea suodjaluvvon, ja buohkat geat ráhkadit ekologalaš 
biebmogálvvuid, galget čuovvut almmolaš njuolggadusčállosiid 
mat gávdnojit dan suorggis (ekologiija láhkanjuolggadus).

Bearráigeahčču maid Debio čađaha, lea vuođustuvvon 
šiehtadussii mii sis lea Biebmobearráigeahčuin. Bearráigeahčču 
fátmmasta sihke eanadoallodálu, biebmoráhkadanfitnodagaid, 

páhkkenhoiddu, vuovdinhoiddu ja gálvvuid sisafievrred-
eddjiid. Debio bearráigeahčču čuovvu gálvvuid eatnamis 
beavdái. Buvttadeaddjit sáhttet ohcat beassat mielde dien 
bearráigeahččanortnegii, ja de Debio inspisere ja iská ahte 
duhtada go fitnodat daid gáibádusaid mat leat ekologalaš buvtta-
deapmái. Buohkat geat ožžot dien dohkkeheami, dárkkistuvvojit 
jahkásaččat ja ožžot dárkkisteddjiid dieđitkeahttá guossin.

Debio doalaha maid jámma oktavuođa buvttadeddjiiguin, ja 
bagadallá njuolggadusaid birra ja bearráigeahččá ahte buvtta-
deapmi jođihuvvo nugo galgá.

2.	 Eará assádallit, eavttuidbiddjit

Bagadallanbálvalus
Norsk Landbruksrådgivning /Norgga eanadoalloráđđeaddin
Norga eanadoalloráđđeaddin, NLR, lea  41 ráđđeaddinovttadaga 
goavdeorganisašuvdna mas leat oktiibuot 25.000 miellahtu ja 
270 bargi miehtá riikka. NLR lea dutkama ja eanadoalu čanastat, 
mii čohkke, ovddida ja oktiiheiveha máhtu maid ráđđeaddit 
gaskkustit eanadoalu ealáhusbargiide.

Norske Landbrukstjenester /Norgga Eanadoallobálvalusat
Norgga eanadoallobálvalusat (NLT) álggahuvvui 1991:s. 
Dat lea Norgga sadjásašbargiid searvvi ja eanadoallobál-
valusaid miellahttoorganisašuvdna. NLT váldobargun lea 
bargat dan badjelii ahte miellahttosearvvit galget nákcet 
fállat boanddaide bálvalusaid main lea alla kvalitehta. 
Vuosttažettiin galgá dat veahkehit gávdnat bargofámu 
mas lea máhttu.

Eanadoalu Dearvvašvuođa-biras ja sihkarvuohta (LHMS)
LHMS lea riikaviidosaš fitnodatbálvalus mas leat sullii 
10.000 miellahtu. Miellahttovuođain ožžon bagadal-
lama dasa movt buoridit bargobirrasa, dakko bokte ahte 
doalus fitná HMS geahčču, ahte ožžot dearvvašvuođa 
čuovvoleami fitnodagaid dearvvašvuođabálvalusas ja eará 
buriid fágalaš rávvagiid. Mii rávvet maid movt heahte-
dilis galgá láhttet. LHMS ortnegis leat 50 gelbbolaš 
mielbargi geat hoidet min viiddis kursadoaimmaid ja 
čuovvolanbargguid.

Landbruk Nord /Davvi eanadoallu
Davvi eanadoallu fállá bondii máŋggabeallásaš rávvenfálal-
dagaid eana- ja šaddobuvttadeamis, huksenplánemis ja 
sadjásašbargi bálvalusaid. Davvi eanadoallu lea čadnon Norgga 
Eanadoallobálvalusaide ja Norgga Eanadoalloráđđeaddimii.

Landbrukstjenesten Midtre Hålogaland /Gaska Hålogalándda 
Eanadoallobálvalus
Gaska Hålogalándda Eanadoallobálvalus bargá fágalaš ovdá-
nahttimiin ja ráđđeaddimin mii guoská eanadollui ja lundui, 
ja sáhttá fállat ollu bálvalusaid. Sii fállet rávvenbálvalusaid ja 
čađahit fealtabargguid ja geahčadanmátkkiid Lulli-Romssas 
ja davit Nordlánddas. Gaska Hålogalándda Eanadoallobál-
valus leat čadnon Norgga Eanadoallobálvalusaide ja Norgga 
Eanadoalloráđđeaddimii.

Troms Landbruksrådgivning /Romssa Eanadoalloráđđeaddin
Romssa Eanadoalloráđđeaddin lea čadnon Norgga 
Eanadoalloráđđeaddimii, ja bargá eana- ja šaddofágalaš 
ráđđeaddimiin.

Troms Landbruk /Romssa Eanadoallu
Romssa Eanadoallu  norgga Eanadoallobálvalusaide ja fálla 
sadjásašbargiid bálvalusaid.

TINE
TINE hálddaša viiddis rávvenfálaldagaid mat gusket gusaid 
ja gáiccaid mielkebuvttadeapmái. TINE Ráđđeaddin jođiha 
viiddis kursa- ja lassioahppodoaimmaid fágain nugo ekono-
miija, jođiheapmi, fitnodatovddideapmi ja buvttadanfágain. 
TINE Ráđđeaddimis lea gelbbolašvuohta ráhkadit ovddi-
danplánaid ja dahká dan, maiddái eará buvttadansurggiin 
go mielkebuvttadeamis.

NORTURA
NORTURA hálddaša viiddis rávvenfálaldagaid mat gusket 
spiinni, stuora omiid ja smávva omiid biergobuvttadeapmái 
ja monnebuvttadeapmái.

ALLSKOG
ALLSKOG lea ovttasdoaibman man oamastit Møre og 
Romsdal, Trøndelaga fylkkaid, Nordlándda ja Romssa vuov-
deoamasteaddjit, ja dat lea sin váste. ALLSKOG ulbmil lea 
bargat oasusoamasteddjiid ekonomalaš beroštumiid ovdas 
mat gusket sin opmodagaide. ALLSKOG  fállá vuovde- ja 
meahccebálvalusaid, bagadallama ja gelbbolašvuođa.

Matmerk
Matmerk lea vuođđudus man ulbmil lea oččodit golaheddjiid 
válljet ovddemus norggas buvttaduvvon biepmuid. Dan galgá 
dahkat kvalitehtastivremiin, gelbbolašvuođain ja dakko bokte 
ahte oainnusindahkat norgga gilvalanovdamuni ja álgoboađu 
biebmobuvttadeddjiide ja golaheddjiide.

Matmerk lea sorjameahttun vuođđudus mii oažžu almmolaš 
doarjaga, ja dan lea Eanadoallo- ja biebmodepartemeanta 
vuođđudan 2007:s. Dan jođiha stivra mas leat eanadoalu, 
biebmobuvttadeddjiid, dállodoallogávppit ja mearkageava-
heddjiid ovddasteaddjit.

Davvinorgga eanadoalloráđđi
Davvinorgga eanadoalloráđđi (NNLR) lea ideála 
organisašuvdna mas leat mielde Norgga Eanadoalloovttas-
doaimma miellahttoorganisašuvnnat, mat leat fágaservviid 
regionála ovttasbarggu duogábealde, Nordlándda Boand-
daidsearvi, Finnmárkku Boanddaidsearvi, Nordlándda 
Boanddaid ja smávvadoaluidsearvi, Romssa Boanddaid- ja 
smávvadoaluidsearvi ja Finnmárkku Boanddaid- ja smáv-
vadoaluidsearvi. Romssa Boanddaidsearvi lea čállingoddi.

Davvinorgga eanadoalloráđi ulbmil lea dán guovllu eanadoalu 
organisašuvnnaid oktiiláhčima ja ovttasbarggu bokte ovddidit 
davvinorgga eanadoalu beroštumiid, ja bargat dan badjelii 
ahte olahit buori ovdáneami davviguovlluid eanadollui.

Davvinorgga eanadoalloráđđi čalmmustahttá dutkan- ja ovd-
didanbargguid mat leat ávkkálaččat eanadoalloealáhussii. 
Eanadoallu dárbbaša ovddidit máhtu, ja lea dehálaš oktiiord-
net gealbobirrasiid vai dat šaddet áigeguovdilat dán guovllu 
ealáhusaid ovddideamis. NNLR lágida “Smiehttanlovtta”, 
mii lea čoaggananbáiki gos sáhttet buktit jurdagiid ođđa 
prošeavttaide. Dat lea dasa lassin čoaggananbáiki gos ealáhus-
bargit, hálddahus, dutkit ja eará ovttasbargit deaivvadit.

Árktalaš eanadoallu lea NNLR nannensuorgi, ja lea álgga-
huvvon proseassa mas leat fárus ealáhusa, gealbobirrasiid 
ja árvoráiddu oassádallit. Davvinorgga eanadoalloráđđi 
dáhttu  ásahit mearkagálvvu mii ovddasta earenoamáš kva-
litehta ja earenoamáš vuođđogálvvuid mat leat buvttaduvvon 
Davvi-Norggas.

Bioforsk
Bioforsk leat dutkaninstituhtta mas lea njunušgelbbolašvuohta 
alla internašuvnnalaš dásis dakkár fágasurggiin go eana-
doallu, biebmobuvttadeapmi, šaddodearvvašvuohta, biras 
ja resursahálddašeapmi. Bioforsk čalmmustahttá maid 
dutkanvuđot innovašuvnna ja árvoháhkama. Guoddilis 
resursageavaheapmi lea vuođđoeaktu. Bioforsk:s leat čieža 
dutkanguovddáža main leat sullii 450 bargi, ja ossodagat 
miehtá riikka.

Davvi Bioforsk deháleamos bargosuorggit leat máhtu ovddi-
deapmi mii guoská davviguovlluid šaddaneavttuide, árktalaš 
kvalitehta ja rittu ja mehciid resurssat. Guovddáža jođiha Bio-
forsk Nord Holt Romssas, ja leat ossodagat Budejjus ja Tjøttas. 
Fágasuorgi ”Árktalaš eanadoallu ja meahccedutkan” lea juo-
gaduvvon čuovvovaš fágasekšuvnnaide: Árktalaš eanadoallu 
ja kvalitehta (maid Holt jođiha), Biras ja meahcceresurssat 
(maid Tjøtta jođiha) ja Davvinorgga gealboguovddáš (maid 
Holt jođiha).

Davvi Bioforsk lea meahccemurjjiid dutkama ja viidáseappot 
ráhkadeami našuvnnalaš ovddasvástideaddji. Dan ovd-
dasvástádus lea maid meahcceeatnamiid ealáhusvuđot ja 
siseatnama guolleresurssat ávkkástallan ja ovddideapmi. Dav-
vinorgga gealboguovddáža bokte lea Davvi Bioforskas maid 
regionála doaibma, mii mearkkaša ahte galgá innovašuvnna 
vuođul ovddidit davvinorgga eanadoalu ja luonddudoalu.

Davvi báikkálaš biepmuid gealbofierpmádat
Báikkálaš biepmuid gealbofierpmádat váikkuha dasa ahte lasihit 
árvoháhkama gelbbolašvuođa nannemiin. Váldoulbmiljoavkkut 
leat báikkálaš biepmuid buvttadeaddjit ja guossohanbáikkit 
mat čalmmustahttet báikkálaš borramušaid ja main leat 0-10 
jahkebarggu. Gealbofierpmádat fállá kurssaid mat leat heive-
huvvon ulbmiljoavkku dárbbuide, ja lágida gelbbolašvuođa 
doaimmaid maid heiveha jur juste eaŋkilfitnodagaide. Geal-
bofierpmádaga náhpi Bioforsk Nord Holt.

Skog og landskap/ Vuovdi ja eanadagat
Norgga vuovde ja eanadat instituhtta lea našuvnnalaš insti-
tuhtta mas lea máhttu areálaresurssain. Instituhtta gaskkusta 
dieđuid eiseválddiide, ealáhusaide ja almmolašvuhtii, sihk-
karastin dihtii guoddilis hálddašeami ja árvoháhkama mii 
guoská eanariggodagaide.

Vuovdi ja eatnamat lea organiserejuvvon Eanadoallo- ja bieb-
modepartemeantta háldui. Instituhta váldokantuvra lea Ås 
Akershusas, ja leat guovllukantuvrrat Davvi-Norggas, Gaska-
Norggas ja Oarje-Norggas. Davvi-Norgga guovllukantuvra 
lea Romssas.

Dehálaš prográmmat main leat ođđa raporttat Romssas leat:

•	 Mehciid areálastatistihkka 
•	 Eanadoalu kultureatnamiid goziheapmi
•	 Romssa vuovdedili ja vuovderesurssaid statistihkka

Norgalaš instituhtta eanadoalloekonomalaš 
dutkamii

Norgga instituhtta eanadoalloekonomalaš dutkamii (NILF)  
lea friddja bealátkeahtes stáhta dutkaninstituhtta mii lea 
čadnon Eanandoallo- ja biebmodepartementii.

Dutkanossodat áimmahuššá dutkama ja čielggademiid mat 
gusket eanadoallopolitihkkii, biebmogálvoindustriijai ja már-
kanii, fitnodatekonomiijai ja ealáhusaid ja giliid ovddideapmái..

Statistihkka-ja analysaossodat doaimmaha eanadoalu 
Bušeahttalávdegotti čállingoddebargguid, internašuvnnalaš 
statistihkaid ja dokumentašuvnnaid, jođihanekonomalaš 
bagadallama ja stivrema, jođihanekonomalaš dataid ja ana-
lysaid, dasa gullá maid eana-ja vuovdedoalu jođiheami 
suokkardallan. 

Čielggadanossodat ovddasvástida stuora oasi NILF 
čielggadanbargguin. Sii barget eará eará dáid fáttáiguin; 
eanadoallo-, guovllu- ja biepmoávnnaspolitihkka, biebmoávn-
nasindustriija ekonomiija ja gilvalanfápmu, eanadoallu ja 
guollebiebman, internašuvnnalaš áššit (WTO ja EU), boa-
zodoalloealáhus ja hadde- ja margiinnadutkan.

NILF váldokantuvra lea Oslos ja leat golbma guovllukantuv-
rra: Bergenis, Troandimis ja Budejjus. Guovllukantuvrrat leat 
NILF čanastagat eanadoalloealáhussii ja guovllu eiseválddiide. 
Dat leat dehálaččat jođihanguorahallamiid oktavuođas ja mii 
guoská barggahemiid háhkamii regionála dásis.

UiT – Norgga árktalaš universitehta Romssas

Eanadollui guoskevaš dutkan ja ovdánahttin
Romssa universitehtas lea stuora ja máŋggadáfot dutkandoaibma, 
mii obbalohkái lea áigeguovdil eanadoalu hálddašeapmái ja ovdá-
nahttimii. Sis leat /leat leamaš maŋemus jagiid doaimmat nugo 
árktalaš kvalitehta, gilieallin ja kultureatnamat, buvttadanvuođđu 
meahcceguohtumiin gos guhtot smávvašibihat ja bohccot ja 
vuovdi. Sii leamaš mielde eatnat dutkanprošeavttain maid Dav-
vinorgga Eanadoalloráđi lea ožžon johtui.

Guovddáš ja obbalaš nannen dáin fáttáin dáhpáhuvvá 
eatnamii guoskevaš leavgaskiipaovttasbarggus maid univer-
sitehta  Framsenteret jođiha, earenoamážit KOAT hálddašan 
ja bearráigeahččansystemain ja AMINOR dutkanskuvllas. 
Maiddái UTMARK  lea dehálaš– mii lea eanadolluigullevaš 
institušuvnnaid ovttasbargu Romssas.

Eanadolluiguoskevaš oahppu
Norgga árktalaš universitehta ja UMB leat ovttas 
ovddasvástideaddjin deavdit daid dárbbuid mat leat bieb-
moindustriijas, instituhtain ja oahppobáikkiin gos lea 
akademalaš bargit mai lea biebmobuvttadeamis máhttu. 
UIT ja UMB leat dat oahppobáikkis Norggas main lea 
ollislaš oahppu biebmobuvttadeamis. Doppe addo dál 
oahppu biepmuid birra bachelor dásis gitta mastergráda 
ja doavttergrádadássái.

Oahppovejolašvuođat eanadoalu ealáhusbargiide ja eanado-
allohálddahusa, váikkuhangaskaomiid apparáhta bargiide jnv.

”Digitála historjámuitaleapmi” lea ovdamearkkadihte okta 
kursa mii lágiduvvui ovttas fylkkamánni eanadoalloosso-
dagain, man čuvvo ollu biebmobuvttadeaddjit. Muđui fállá 
Romssa universitehta saji eaŋkilkurssaide dahje bargamušaide 
ovttas universitehta bargiiguin, sidjiide geat hálidit lassioa-
hpu, beroškeahttá sin vuođđo-gelbbolašvuođas , mat bistet 
2 mánu rájes (10 ECTS) gitta 2 jahkái(120 ECTS).

Harstad allaskuvla
Harstad Allaskuvla rahppojuvvui almmolaččat 1983:s. Álg-
gos lei doppe suodjalandivššároahppu ja dađistaga maid 
buohccidivššároahppu. Allaskuvla lea áiggi mielde viiddi-
duvvon, ja doppe leat dál hálddahus, ekonomiija ja jođiheapmi 
ja ollu eará universitehtafágaid oahppofálaldagat. Mii gus-
oká oahppofálaldagaide main lea earenoamáš mearkkašupmi 
eanadoalloealáhussii, ja eanadoalu lassiealáhusaide nugo 
ruoná mátkeealáhus dahje Inn på tunet, de sáhttá namuhit: 
«Travel and tourism management», «Psykososiálalaš bargu 
mánáiguin ja nuoraiguin» ja «Movttiidahttin, máhttin ja 
bargu» mat dán oktavuođas leat áššáiguoskevaččat.

Finnsnes oahppoguovddáš
Finnsnes oahppoguovddáža ulbmil lea jođihit oahpu Gaska-
Romssa guovllus, ovttas alit oahppoinstitušuvnnaiguin 
Davvi-Norggas. Sii fállet earet eará oahpuid «Guvlui 
heivehuvvon ealáhusvuđot alit oahppu» ja «Árktalaš mát-
keealáhusa doalloguoddi ja guiding » ovttas Finnmárkku 
Allaskuvllain ja «Travel and tourism management» ovttas  
Harstad Allaskuvllain.

Nuppi siiddus: Soahkevuovdi Báhccavuonas. Govva: Romssa fylkkamánni



ROMSSA REGIONÁLA EANADOALLOPLÁNA 2014-2025

91



Mielddus 3  
Ekonomalaš váikkuhan - gaskaoamit 

ealáhusovddideapmái
Das čájehit daid ekonomalaš váikkuhangaskaomiid mat lea 
gávdnamis Romssa eanadoalu ealáhusovddideapmái. Čájehit 
maid eará loatna- ja doarjjaortnegiid mat sáhttet leat ávkin 
eanadoalu ealáhusovddideapmái. Suohkana ealáhusfoanda 
ii čilgejuvvo dárkileappot dás.

Ivguheasta guohtumin. Govva: Maria Horn Ellingsen

1.	 	 Giliid ovddidandoarjagat (GO-doarjagat)

Giliid ovddidandoarjagiid ulbmil lea láhčit dili guhkesáigásaš 
ja gánnáhahtti árvoháhkamii, ja lávdaduvvon ássamii, man 
vuođđun leat eanadoalu obbalaš resurssat ja earenoamážit 
eanadoalloopmodagaid resurssat. Nissonolbmuide ja diev-
doolbmuide galget addojuvvot seammalágan vejolašvuođat. 
Dan sáhttá dahkat dakko  bokte ahte viidáseappot ovddidit ja 
bures doaibmin dahkat vuođđobuvttadeami sidjiide geat háli-
dit bargagoahtit árbevirolaš eanadoaluin,ja ovddidit ealáhusaid 
sidjiide geat hálidit áŋgiruššat bargat eará vejolaš ealáhusaiguin.

Giliid ovddidanfoanddas leat máŋga doarjjaortnega, eanas 
doarjagat, reantodoarjagat ja sirren táhpafondii risikoloana 
váste.

Ovddidan – ja heivehandoaimmat (GO-
láhkaásahusa § 3)

Fylkkaid ovddidan- ja heivehandoarjagat sáhttet juollu-
duvvot doarjjan regionála strategiijaide eanadolluigullevaš 
ealáhusovddideapmái ja našuvnnalaš strategiija rámmaid 
siskkobealde dákkár ealáhusovddideapmái:

Čielggadan – ja heivehandoaimmat
Sáhttá addot doarjja čielggadan- ja ovddidandoaimmaide 
gitta 50 % dohkkehuvvon gollomeroštallamis. Earenoamáš 
diliin sáhttá juolluduvvot gitta 75 % doarjja dohkkehuvvon 
gollomeroštallamis.

Praktikántaortnet
Sáhttá addot gitta 60 % doarjja mainna fitnodagat gokčá bar-
goaddodivvaga, fidnovahátdáhkádusa ja bálkká praktikántii 
mii dahká 70 % bálkáceahki 1 mielde Stáhta regulatiivas, ja 
luopmoruđaid dan ektui. Dasa lassin sáhttá gokčat doku-
menterejuvvon goluid mánnágeahččái ja kursagoluid. 
Bargohárjehallan iežas, váhnemiid dahje vuoni/vuohpá doalus 
eai guoskka dán ortnegii.

Dásseárvu, rekrutteren ja gealboovddideapmi (LUF-
doarjagat)

Fylkkasuohkan lea 2010 rájes hálddašan doarjagiid Rekrut-
teremii, dásseárvui ja gealboloktemii eanadoalus. Ulbmil 
ortnegiin lea nannet áŋgiruššama mii guoská eanadoallosu-
orggi rekrutteremii ja gealboloktemii ja galgá váikkuhit dasa 
ahte nissonolbmuin ja dievdoolbmuid duohta dilis galget leat 
seamma vejolašvuođat eanadoalloealáhusas.

Ortnega ulbmiljoavkkut leat eanadoalloorganisašuvnnat, 
searvvit, suohkanat, kursalágideaddjit ja joatkkaskuvllat. Dat 
sáhttet ohcat doarjaga prošeavttaide mat leat dán doarjjaort-
nega njuolggadusaid siskkobealde. Romssa fylkkasuohkan 
sáhttá ieš vuolggahit prošeavttaid mat gusket dán ortnega 
doaibmasuorgái.

Sáhttá addot doarjja kurssaide, konferánssaide, semináraide, 
fágačoagganemiide, oahppomátkkiide, mobiliserendoaim-
maide, gealboovddidandoaimmaide, rekrutterenprošeavttaide, 
dutkan- ja ovddidanbirrasii ja eará doaimmaide mat veahke-
hit joksat dán doarjjaortnega mihttomeari.

Dán doarjjaortnega vuoruhuvvon suorggit leat:

•	 Gealboovddideapmi ja gealbonannen doaimmat 
árbevirolaš eanadoalus ja ođđa ealáhusain, dan vuolde 
maiddái doarjja lassi- ja joatkkaohppui eanadoalu fitno-
bargiide. Sáhttá maid addot doarjja gealbodoaimmaide 
mat addet rávisolbmuide, geain lea eará joatkkaoahppu, 
vuđolaš eanadoallooahpu.

•	 Prošeavttat/doaimmat mat leat čadnon eanadoalloealáhu-
sa rekrutteremii.

•	 Baggut mat gusket eanadoali dásseárvui.
•	 Doaimmat mat veahkehit oččodit ohcciid almmolaš ja 

priváhta joatkkaskuvllaid luonddudoallolinjjáide.

2013 rájes lea ohcanáigemearri dán ortnegii, vuosttaš geardde 
njukčamánu 1.beaivvi 2013. Dieđuid dán ortnega birra gávdná 
Romssa fylkkasuohkana ruovttusiiddus, www.tromsfylke.no. 
Ohcamiid galgá sáddet elektrovnnalaččat dáppe www.regio-
nalforvaltning.no.

Fitnodagaid váste ovddidandoaimmat

Álggahanstipeanda
Sáhttá addot doarjja buktagiid ovddideapmái, gealbo-
huksemii, márkaniskkademiide, vuovdingeahččaleapmái, 
fierpmádathuksemii, ođđa buktagiid márkanastimii ja sullasaš 
doaimmaide gitta 50 % dohkkehuvvon gollomeroštallamiin. 
Vuollel 35 jahkásaččaide, ja dan sohkabeallái mas leat unnit 
olbmo fitnodagain sáhttá addot gitta 75 % doarjja dohkke-
huvvon gollomeroštallamiin.

http://www.tromsfylke.no
http://www.regionalforvaltning.no
http://www.regionalforvaltning.no


94

 Organiseren ja mieldeváikkuheami láhčin

Fitnodatovddideapmi
Sáhttá addot doarjja buktagiid ovddideapmái, gealbo-
huksemii, márkaniskkademiide, vuovdingeahččaleapmái, 
fierpmádathuksemii, ođđa buktagiid márkanastimii ja sullasaš 
doaimmaide gitta 50 % dohkkehuvvon gollomeroštallamiin. 
Vuollel 35 jahkásaččaide, ja dan sohkabeallái mas leat unnit 
olbmo fitnodagain sáhttá addot gitta 75 % doarjja dohkke-
huvvon gollomeroštallamiin.

Ovdaprošeavttat gealbolokten
Sáhttá dárkilit eavttuid vuođul addot gitta 50 % doarjja, eane-
musat 25 000 kr gealboloktemii  ja čielgadeapmái makkár 
vuođđu lea eaŋkildoalus viiddidit doaimma. Doarjaga sáhttá 
geavahit konsuleanttaide, mátkegoluide, sadjásaš bargái jnv.

Investerendoarjagat

Investeremat
Sáhttá addot doarjja investeremiidda mat gusket bissovaš 
rusttegiidda ja daidda guoskevaš bissovaš buvttadanrust-
tegiidda gitta 30 % dohkkehuvvon gollomeroštallamiin. 
Láhkaásahusas ii leat alimus doarjjamearri Davvi-Norggas, 
muhto regionála dásis Romssas lea mearriduvvon alimus 
mearri mii 2013:s lei 700 000 kr guđege prošektii. Eane-
mus maid sáhttá oažžut doarjjan, lea 30 % dohkkehuvvon 
gollomeroštallamiin mat leat gitta 3 miljovnna ruvnno, 20 
% gollomeroštallamiin mat leat gaskal 3 ja 6 miljovnna ja 10 
% goluin maid leat gaskal 6 ja 8 miljovnna ruvnno.

Reantodoarjja
Sáhttá addojuvvot doarjja mii lea dán váste ahte geahpedit 
investerenloanaid šihttojuvvon reantodási. Reantodoarjja 
lea 50 % risikerekeahtes reantus 3 jagis stáhta (STX4), mii 
rehkenastojuvvo ovddit jagiid reanttuin. Reantodoarjja reh-
kenastojuvvo ráidoloana mielde mii lea 15 jahkái, ja sáhttá 
eanemusat dahkat 4 proseantačuoggá. Reantodoarjja lea 2013:s 
mearriduvvon leat 0,7 %.  Regionála dásis lea mearriduvvon 
alimus dási doarjjasubmi ja reantodoarjjaloatna gitta 100 % 
dohkkehuvvon gollomeroštallamiin. Sáhttá addot doarjja táh-
pafondii ja reantodoarjjafondii (reantobeassamii) Innovasjon 
Norge riskaloanaide, mat juolluduvvojit investeremiidda mat 
dahkkojit huksemiid, ođasmahttima, nuppástuhttima, ovddi-
dandoaimmaid  ja buolvamolsuma oktavuođas.

Buolvamolsun
Sáhttá addot doarjja vuollel 35 jahkásaččaide, geat eanadoal-
loopmodaga badjelasas váldima oktavuođas dárbbašit čađahit 
smávit investeremiid. Sáhttá oažžut gitta 40 % doarjaga dohk-
kehuvvon gollomeroštallamiin. Dan sohkabeallái mas leat unnit 
olbmot fitnodagain sáhttá addot gitta  60 % doarjja dohkkehuv-
von gollomeroštallamiin. Regionála dásis lea mearriduvvon 1 
000 000 kr alimus rádji dohkkehuvvon gollomeroštallamiidda 
gusaid dahje gáiccaid mielkebuvttadeddjiide ja 500 000 kr eana-
doallodáluide main leat eará buvttadeamit.

Doarjagat  bioenergiijadoaimmaide
Eanadoallo- ja biebmodepartemeanta lea čállosis 8.11.2012 
ja 8.2.2013 bidjan čuovvovaš láidestemiid doarjagiid 
geavaheapmái:

•	 RNP siskkobeale bioenergiija ulbmiliid doarjagat galget 
movttiidahttit boanddaid ja vuovdeoamasteddjiid geavahit 
eanet bioenergiija iežaset ealáhusdoaimmain ja ássanviesuin. 
Dán suorggi doaibma galgá maid váikkuhit gealbohuksemii.

•	 Sáhttá addot doarjja doallodáluid liggenrusttegiid ja 
šaddadanvisttiid investeremiidda, njuolggadusaid mielde 
mat namuhuvvojit dás vuolemus čuoggás. Doarjja lieggasa 
vuovdimii ja biogássii lea našuvnnalaš ovddasvástádus ja 
gieđahallojuvvo našuvnnalaš Bioprográmmas. Diehtojuo-
hkindoaimmaid galgá regionála dásis ja regionála rámmaid 
siskkobealde áimmahuššat.

•	 Ulbmil lea geavahit báikkálaš roavvaávdnasiid vuvddiin 
dahje kultureatnamiin.

•	 Bioenergiija prošeavttain galgá doarjagiid juolludeamis, 
lassin gánnáhahttin árvvoštallamii, maiddái árvvoštallat 
energiijaávkki ja makkár ávki doaimmas lea mii guoská 
dálkkádatgássaid luoitimii.

•	 Innovasjon Norge njuolggadusat mat gusket 
áššemeannudeapmái ja Bioenergiija prográmma 
doarjagiid juohkimii, leat maiddái vuođđun RNP bioener-
giijadoarjagiid juohkimis, dassážii dat šaddet oassin ođđa 
láhkaásahusaide mat gusket GO - doarjagiidda.

2.	 	 Sámedikki váikkuhangaskaoamit ealáhusovddideapmái

Sámediggi sáhttá addit doarjagiid earet eará vuođđoealáhusaid 
ealáhusovddideapmái, máŋggadáfot ealáhusaide ja kultu-
realáhusaide. Sámedikkis lea árvoháhkanprográmma man 
ulbmil lea láhčit dili lotnolasdoaimmaide ja sámi mát-
keealáhusaide. 2013:s lei biddjon badjel 9 miljovnna ruvnno 
duodjeealáhusa ealáhusšiehtadussii.

Sámediggi áigu seailluhit ja ovddidit eanadoalu dehálaš 
sámi kulturguoddin ja barggaheaddjin sámi guovlluin. 
Sámediggi vuoruhii 2013:s doarjagiid čuovvovaš ulbmili-
idda eanadoalloealáhusas:

•	 Ođđahuksemiidda ja doallovisttiid viiddis rievdademiide.
•	 Stáhtalaš mielkekvohtat ođđa ásaheami dahje dahje eana-

doallodálu badjelis váldima oktavuođas
•	 Nissonolbmuide geat barget ealáhusas
•	 Viidáseappot fievrredit Innovasjon Norge ja Finnmárkku Fylk-

kamánni eanadoalloossodaga ovttasbargoprošeavtta man ulbmil 
lea ovddidit eanadoalu guovlluin gos doaluid lohku lea  njiedjan.

Doarjagat galget váikkuhit dasa ahte
•	 Šaddá eanet gánnáhahtti eanadoallu
•	 Oččodit eanebuid álgit eanadoaluin
•	 Buoridit sohkabealebalánssa

Eanemus vejolaš doarjja lea 600.000 kr dahje 35 % 
gollomeroštallamiin. Ođđa ásahemiid mielkekvohtaid oasti-
mii lea bajimus rádji 100.000 kr.

Sámedikki doaibmaguovlu 
ealáhusovddideami doarjagiidda

Romssas sáhttet čuovvovaš suohkaniid ohccit ohcat doarjaga 
ealáhusovddideapmái; Skánit, Rivttát, Loabát, Siellatgielda, 
Báhccavuotna, Ivgu Omasvuotna, Gáivuotna, Ráisa, Návu-
otna, Skiervá ja Gálsa. Dasa lassin sáhtát Sámediggi addit 
doarjaga ohcciide muhtun guovlluin Romssa ja Ráisavuona 
suohkaniin.

Olggobealde dieid guovlluid sáhttá Sámediggi addit doar-
jaga sámi kulturealáhusaide ja boazodoalu lassiealáhusaide. 
Sámi kulturealáhusat sáhttet leat duodji, sámi musihkkado-
aibma ja dáiddalaš doaimmat main leat bissovaš bargosajiid 
jna.

3.	 	 Boazodoalu ovddidanfoanda

Boazodoalu ovddidanfoanda (RUF) galgá, boazodoallopolitihkalaš 
ulbmiliid vuođul, leahket mielde ovddidit ekologalaš, ekonomalaš 
ja kultuvrralaččat guoddilis boazodoalus. Dat mearkkaša earet 
eará doarjagiid doaimmaide mat movttiidahttet ovdánahttit 
ealáhusas olmmošlaš návccaid, veahkehit geavahit luondduvuođu 
nu ahte das bissu balánsa ja ollislaččat geavahit buvttadanvuođu 
mii lea ealus. Sáhttá maid ohcat RUF doarjaga doaimmaide mat 
veahkehit márkanastit ja lassiealáhusaid ovddideami.

Sáhtte ovdamearkkadihte leat dákkár doaimmat:

•	 Bagadallan ja oahpahus boazodoalus (nugo kurssat, fága-
reive, lassioahppu)

•	 Doaimmat praktihkalaš boazodoalus (ovdamearkkadih-
te guođohanbarttat, doarjja táhpaide, riidoeastademiide)

•	 Nissonolbmuid váste doaimmat
•	 Dutkan ja gaskkusteapmi
•	 Siidaosiid oastin ja árrapenšuvdna

Oktasaš eavttut buot dieid iešguđetlágan doarjagiidda leat 
ahte dat galget ovddidit orohaga ja dan guovllu boazodoalu. 

Dárkilit čilgehusat eavttuid ja doarjjameriid birra gávdná 
Boazodoalu Ovddidanfoandda láhkačállosis.

Boazoprográmma
Innovasjon Norge hálddaša Boazoprográmma, mii lea 
boahtán boazodoalu Árvoháhkanprográmma sadjái. Boa-
zodoalloprográmma lea huksejuvvon sullii seammaládje go 
Báikkálašbiepmuid prográmma.

Prográmma fátmmasta fitnodagaid mat viidáseappot ráhka-
dit boazodoalu buktagiid, ealáhusovddidemiid maid vuođđun 
lea mátkeealáhus ja ovttasbargodoaimmaid gaskal boazodo-
alu ja buvttadanfitnodagaid.

Riidoeastadandoaimmat
Lulli -Trøndelaga Fylkkamánni lea váldán badjelasas doarjagiid 
hálddašeami mat gusket riidoeastademiide gaskal boazodoalu 
ja muđui eanadoalu, mas geavahit Boazodoallošiehtadusa ja 
Eanadoallošiehtadusa doarjjaruđaid.

4.	 	E ará loatna-/doarjjaortnegat

Vuollegisriskaloatna
Innovasjon Norge sáhttá addit vuollegisriskaloana eanadoal-
lodálu ássanvisttiide ja eanadoalu ealáhusulbmiliidda, dasa 
gullet maid opmodaga oastin ja bissovaš rusttegiid ja buvtta-
danbiergasiid investeremat, sihke árbevirolaš eanadoalus ja 
giliealáhusain.  Innovasjon Norge juolluda jahkásaččat bir-
rasii 500 milj. ruvnno loana guhkesáigásaš investeremiidda 
eanadoalus, mii lea sullii 20 % sin jahkásaš loatnarámmas, 
mii lea 2,5 miljárdda ruvnno, maid Innovasjon Norge sáhttá 
fállat norgga ealáhusaide.

Romsa lea nubbin stuorámus fylka dán riikkas dan dáfus mii 
guoská Innovasjon Norge eanadoalloloanaide. Oktiibuot loat-
nasaldo mii Romssas lei Innovasjon Norge duohken2012:s  
lei 450 miljovnna.

Doarjagat birasváikkuhemiide

Regionála birasdoarjagat (RMP)
Fylkkamánni oažžu doarjjaruđaid Eanadoallodirektoráhtas 
regionála birasdoaimmaide. Suohkan lea mearridanei-
seváldi. Doarjagat juolluduvvojit doaibmalisttu mielde, mii 
lea Romssa eanadoalu regionála birasprográmmas. Doaimmat 
leat hábmejuvvon dan mielde mat jáhkkimis leat stuorá-
mus birashástalusat Romssa eanadoalus. Danin leat eanas 
doaimmat heivehuvvon dan váste ahte movttiidahttit doa-
lahit kultureatnamiin rabas ja váldit vára ja oainnusindahkat 
eaŋkilelemeanttaid kultureatnamiin. Buot eanadoallofidnut 
main lea riekti oažžut buvttadandoarjaga, sáhttet ohcat regi-
onála birasdoarjaga.

Earenoamáš birasdoaimmat eanadoalus (SMIL)
Fylkkamánni oažžu ruđaid Eanadoallodirektoráhtas 
mat galget geavahuvvot earenoamáš birasdoaimmaide 
eanadoalus, mat juogaduvvojit suohkaniidda mat leat mear-
ridaneiseválddit. Ulbmil ortnegiin lea ovddidit luonddu- ja 
kulturmuitoárvvuid eanadoalu kultureatnamiin ja geahpe-
dit eanadoalu nuoskkideami, mii lea eanet go dat maid ferte 
vuordit dábálaš eanadoallojođiheamis. Sáhttá addot doarjja 
plánen- ja heivehandoaimmaide, kultureanandoaimmaide ja 
eananuoskkidan eastademiide.

Ealáhus- ja birasdoaimmat vuovdedoalus (NMSK) - 
Suohkanat

Romssa Fylkkamánni oažžu doarjagiid Eanadoallodi-
rektoráhtas mat galget geavahuvvot vuovdekultuvrii, 
njárbudahttimii, birasdoaimmaide, jnv. Fylkkamánni juohká 
doarjjaruđaid suohkaniidda suohkaniid doaibmastrategiijaid, 
doaibmabušeahtaid ja ovdalaš jagiid geavaheami vuođul. Suo-
hkaniin lea mearridanváldi.

Vuovdekultuvra. For å stimulere til utvikling av kvalitetsskog 
kan det gis tilskott til planting, ungskogpleie og andre kvali-
tetsfremmende tiltak. Dette omfatter også tilskott til skjøtsel 
av skog i kantsoner og i sammenheng med kulturminner. Det 
kan ikke gis tilskott til bruk av kjemiske midler, kjøp av utstyr 
eller til tiltak som ved uttak av virke gir overskott.

Birasdoaimmat vuovddis. Det kan gis tilskott til å ivareta og 
videreutvikle miljøverdier knytta til biologisk mangfold, land-
skap, friluftsliv og kulturminner.

Eará doaimmat vuovdedoalus. Det kan gis tilskott til andre 
tiltak og prosjekter som bidrar til å utvikle skogbruket i en 
kommune eller region. For eksempel prosjekter som har som 
formål å auke aktiviteten og ressursutnyttelsen i og fra skogen.

Vuovdedoalu ealáhus- ja birasdoaimmat (NMSK) - 
Fylkkamánni

Romssa Fylkkamánni lea ožžon Eanadoallodirektoráhtas 
doarjjaruđaid mat galget geavahuvvot doarjjan vuovdege-
ainnuid huksemii ja  doarjjan jođihit doalu báddebánain, 
heasttain dahje earaládje. Fylkkamánnis lea mearridanváldi.

Vuovdegeaidnohuksen. Sáhttá addot gitta 75 % doarjja 
hukset vuovdebiilageainnuid, ođđa geainnuid ja buoridit 
geainnuid luoddaklássii 3,4 ja 5 ja gurrenbáikkiid ráhkade-
apmái, ja gitta 70 % doarjaga ođđa tráktorgeainnuid huksemii. 
Oktasašgeaidnohoiddut vuoruhuvvojit. Ii galgga addot doar-
jja bissovaš geainnuid huksemii, mat billistit guovllu ”ávdin 
meahccebáikkiid”, mii mearkkaša guovlluid mat leat eanet go 
5 km  horisontálalaččat duohtademiin mat leat juo dahkkon.

Jođiheapmi báddebánain, heasttain jna. Sáhttá addot doar-
jja fievrredit muoraid vuovddis báddebániin, heasttain dahje 
sullasaččain. Fylkkamánni njuolggadusaid mielde sáhttá addot 
doarjja čohkket muoraid guhpan meahcis, guhkes fievrredan-
goluide ja barggu jođiheapmái ceakko eatnamiin. Dát ortnet 
guoská dušše sidjiide geat murrejit vuovdima várás.

Doarjja eatnamiid čázehuhttimii
Romssa fylkkamánni oažžu Eanadoallodirektoráhtas 
doarjjaruđaid mat galget juolluduvvot eanadoalloeatnamiid 
čázehuhttimii (dreneremii). Fylkkamánni juohká ruđaid suo-
hkaniidda. Suohkaniin lea mearridanváldi.  Oamasteaddji, 
dahje fitnodat mii láiguha, eanadoalloareála mii ovdal lea 
leamaš drenerejuvvon, sáhttet ohcat doarjaga.

5.	 	P rográmma báikkálaš biepmuide ja ruoná mátkeealáhussii

Doarjja sáhttá addojuvvot:

•	 Fylkkaidgaskasaš beagginprošeavttaide nugo biebmolágidemiide
•	 Gelbbolašvuođanannen kurssaide, guossástallanortnegii 

ja mentor ortnegii ovttas báikkálaš Navain
•	 Fitnodatovdánahttimii, šaddan nannemii ja geatnegahtti 

buvttadatovttastusaide

Fitnodagaid váste doarjagat biebmosuorggis leat 2013 rájes 
sirdojuvvon fylkkaid Giliovddidandoarjagiidda, seamma 
leat maid doarjagat mátkeealáhussii, sáivaguolásteapmái ja 
bioenergiijai.

6.	 	 Regionála ovddidandoarjagat (fylkkasuohkana doarjagat)

Fylkkasuohkan hálddaša stáhta doarjagiid mat bohtet Gielda- 
ja guovlodepartemeanttas (kap 551 poasta 60) regionála 
ovddideapmái, ja bidjá maid ieš ruđaid regionála ovddide-
apmái. Muhtun doarjagiid lea departemeanta merken dihto 
ulbmiliidda . Dat ledje 2013 ruđat suohkaniid ealáhusfoand-
daide ja nuppástuhttimii.

Doarjagiid juogadeami dohkkeha fylkkaráđđi jahkásaččat 
ja 2013:s dat juolluduvvojedje earet eará Innovasjon Norge 
Romssa fitnodatbargguide, suohkaniid ealáhusfoanddaid 
nuppástuhttimii, regionála oassái našuvnnalaš ortnegiid 
ruhtadeamis ja Davviguovlluid nannemii. Fylkkaráđiin leat 
dasa lassin sierra doarjjaruđat heivehuvvon doaimmaide. 

Prošeavttat mat ohcet doarjagiid, galget leat mielde deavdi-
min guoskevaš Regionála Ovddidanplána ovtta dahje máŋga 
nannensuorggi  (4-jagi dahje jagi).

Fylkkasuohkan sirre maid iežas bušeahtain doarjjaruđa 
fylkkasuohkana ealáhusfondii mii geavahuvvo regionála 
ovdánahttimii.

Váldonjuolggadus lea ahte addojuvvo gitta 50 % doarjja 
dohkkehuvvon golloárvvoštallamiin ja doarjjaohcan galgá 
sáddejuvvot elektrovnnalaččat dáppe www.regionalforvalt-
ning.no

Tabealla 1 Čoahkkáigeassu, regionála váikkuhangaskaoamit ealáhusovddideapmái:

Váikkuhangaskaoapmi Gii sáhttá ohcat Juolludaneiseváldi

GO- doarjja, ovddidan- ja 
heivehandoarjagat

Suohkanat, organisašuvnnat ja eará 
ovddideaddjit

FM

Praktikántaortnet Eanadoallit, vuovdedoallit, gieddedikšut jnv FM

GO- doarjja, investeremat árbevirolaš 
eanadollui

Eanadoallodoaimmat IN

GO-doarjja giliealáhusaid investeremiidda Eanadoallodoaimmat IN

GO – doarjja, álggahanstipeanda ja 
fitnodatovddideapmi

Eanadoallodoaimmat IN

Reantodoarjja Eanadoallodoaimmat IN

Dásseárvu, rekrutteren ja gealbohuksen 
(LUF- doarjagat)

Suohkanat, organisašuvnnat ja eará 
ovddideaddjit

FS

Bioenergiijaprográmma
• Čielggadan ja gealbodoaimmat
• Investeremat

Boanddat, vuovdeoamasteaddjit ja daid 
organisašuvnnat

IN

Regionála ovddidan-prográmma (ROP) Suohkanat, organisašuvnnat ja eará 
ovddideaddjit

FS

Fylkkasuohkana  ealáhusfoanda Suohkanat, organisašuvnnat ja eará 
ovddideaddjit

FS

Doarjagat árktalaš eanadoalu nannemii Árktalaš eanadoalu 
doarjjastivra

Sámedikki váikkuhan - gaskaoamit 
ealáhusaid ovddideapmái

Doaibmaguovllu eanadoallit Sámediggi

Boazodoalu ovddidanfoanda Boazodoallit, organisašuvnnat ja eará 
ovddideaddji boazodoalus

Boazodoalu ovddidan – 
foandda stivra

Eastadan ja riidduid geahpedan doaimmat Boanddat, boazodoallit ja organisašuvnnat FM ja IN

Organiserejuvvon guohtun geavaheapmi, 
investerendoarjja

Guohtunsearvvit FM

Árrapenšunortnet Eanadoallit geat áigot penšuvdnii mannat FM

Regionála birasdoarjagat Eanadállodoallit Suohkan

Vuovdedoalu ealáhus-ja birasdoaimmat Vuovdeoamasteaddjit geain lea eanet go10 
daa buvttadanvuovdi

Suohkan ja FM

Earenoamáš birasdoaimmat eanadoalus Buohkat geain lea eanadoallo-opmodat Suohkan

Eatnamiid čázehuhttin Eanadállodoallit Suohkan

Suohkana ealáhusfoanda Boanddat, vuovdeoamasteaddjit, 
organisašuvnnat ja eará ovddideaddjit

Suohkan

Váikkuhangaskaoapmi Gii sáhttá ohcat Juolludaneiseváldi

Nasjonale program

Ovddidanprográmma báikkálaš biepmuide ja 
ruoná mátkeealáhussii

Fitnodagat sáhtte oažžut veahki ovddidit 
iežaset buktagiid:

•	 stuorrut
•	 nannet gelbbolašvuođa
•	 huksen beaggima 
•	 ásahit fierpmádaga

Fitnodagat mat áŋggirdit 
borramušaiguin, mátkeealáhusain ja 
sáivaguolástemiin.

IN

Našuvnnalaš bioenergiijaprográmma.
Investerendoarjja lieggasa 
vuovdinrusttegiidda, eanadoallodáluid 
liggenrusttegiidda,šaddadan- visttiide ja 
biogássadoibmii. Doarjagat čielggadan- 
ja gealbodoaimmaide addojit čuovvovaš 
ulbmiliidda: Konsuleantaveahkki 
álgo-suokkardallamii.
Ovdaprošeakta ja čielggadeamit.
Gelbbolašvuohta ja diehtojuohkindoaimmat.

Eana- ja vuovdedoallit geat hálidit 
buvttadit, geavahit ja vuovdit 
bioenergiija boaldámuššan dahje 
gárvves liekkasin.

IN

	

7.	 	 Doarjagat boraspirehálddašeapmái

Investerendoarjja organiserejuvvon 
guohtungeavaheapmái

Investerendoaimmat mat ovddidit organiserejuvvon 
guođoheami galget veahkehit nagodit guohtunguovlluid 
buorebut geavahit, jođihit buresdoaibmi guohtunservviid ja 
hehttet dan ahte eai masse elliid guohtumiin. Doarjja sáhttá 
juolluduvvon buot lágan doaimmaide mat ovddidit muh-
tun guovllu guohtumiid geavaheami. Vai dáid doarjagiid 
nákcešii geavahit buresdoaibmi ja ulbmillaš vuogi mielde, 
de berre vuoruhit doaimmaid maid guohtunsearvvit álgga-
hit. Lea vejolaš addit doarjaga dákkár lágan doaimmaide: 
gaskaáiddiide, elliid risttaide, šalddiide, guođohanbarttaide, 
ja eará investeremiidda nugo čohkken- ja rátkingárddiide, 
jođihangeainnuid čorgemii/buorideapmái jna.

Eastadan ja riidduid geahpedan doaimmat 
(FKT)

Ulbmil dáinna doarjjaortnegiin lea álggahit buresdoaibmi 
eastadan ja riidduid geahpedan doaimmaid mat sáhttet geah-
pedit vahágiid maid boraspiret dahket šibihiidda ja bohccuide,  
ja váivvádusaid maid dahket báikkálaš servodagaide. Eaktun 
dasa ahte addit doarjaga šibit- ja boazoeaiggádiidda, lea ahte 
doaimmain oba mihá sihkkarit lea njuolgut táhpaid geahpe-
deaddji ávki. Dat mearkkaša dan ahte oktonas doaimmat nugo 
omd. viidát guođoheapmi ii galgga dorjojuvvot ekonomalaččat. 
Doaimmat maid sáhtát doarjut leat ovdamearkkadihte: pláne-
juvvon árranjuovvan, viidát bearráigeahčču, guođohanbeatnaga 
geavaheapmi, radiobiellut/lammenoder.

Tabealla 2. Doarjagat boraspirehálddašeapmái.

Doarjjaortnegat Ohcanáigemearri
Eastadan ja riidduid geahpedeapmái 15.1. (fáhkkadoaimmaide sáhttá ohcat birra jagi)

Buhtadus sávzzaid ovddas maid ráfáidahtton boraspiret leat goddán 1.b. skábmamánus

Buhtadus sávzzaid ovddas maid guohtumiin lea massán 31.b. juovlamánus

Regionála birasdoarjja eanadollui 20.b. borgemánus

Earenoamáš birasdoaimmat eanadoalus Suohkan mearrida

Doarjja organiserejuvvon guohtungeavaheapmái 1.b. skábmamánus

Investerendoarjja organiserejuvvon guohtungeavaheapmái Romssas: 15.b. guovvamánus. Finnmárkkus: 
Birra jagi.

Muhtun doarjjaortnegiid eanadollui sáhttá geahččat dan 
oktavuođas ahte leat hástalusat čadnon boraspiriide mat 
leat namuhuvvon 2.tabeallas dás bajábealde. Dás lea dušše 
diehtun biddjojuvvon 2012 ohcanáigemearit. Fylkkamánnii-
guin sáhttá váldit oktavuođa ja jearrat doarjjaortnegiid birra. 
Sáhttá maid dieđuid gávdnat go ohcá dáid sániiguin ”land-
bruk” dahje ”miljøvern”  iežas fylkkamánni neahttasiiddus  
http://fylkesmannen.no.

Mielddus 3 Ekonomalaš váikkuhan - gaskaoamit ealáhusovddideapmái 

Ođđa eanadoallomašiidna. Govva: Ulrikke Naumann

http://fylkesmannen.no

Mielddus 4 
Statistihkka Romssa eanadoallu 2002-12

Rydeng dállodoalu oamit. Govva: Romssa eanadoallosearvi

2012 2002 Rievdan 2002-12

Norga Romsa Romsa % Norga Romsa Romsa % Norga Romsa
Eanadoalloareála (daa gilvvaeana 
maid barget)

9893628 239261 2,4 10361509 269579 2,6 -4,5 -4,5

Oktiibuot vuovdeareála (mill daa) 8,08
Eanadoallofitnodagat 43954 1037 2,4 58892 1647 2,8 -25,4 -37,0
Vuovdeopmodagat (badjel25 
daa, 2010 logut)

134 658 9 518

Šibihat
Bohččigusat 233164 4766 2,0 282740 6178 2,2 -17,5 -22,9
Doalut bohččigusat 9953 253 2,5 18568 422 2,3 -46,4 -40,0
Njamatgusat 73319 901 1,2 48674 810 1,7 50,6 11,2
Doalut njamatgusat 5096 79 1,6 5748 99 1,7 -11,3 -20,2
Bohččigáiccat 35129 9031 25,7 46666 13293 28,5 -24,7 -32,1
Doalut bohččigáiccat 350 87 24,9 624 171 27,4 -43,9 -49,1
Badjeldálvvi sávzzat 823767 42281 5,1 947106 54784 5,8 -13,0 -22,8
Doalut badjeldálvvi sávzzat 13998 517 3,7 20131 948 4,7 -30,5 -45,5
Monnevuoncát 3975843 31774 0,8 3140940 42951 1,4 26,6 -26,0
Doalut monnevuoncát 1799 49 2,7 3138 103 3,3 -42,7 -52,4
Njuovvanspiinnit 464594 4059 0,9 410975 4153 1,0 13,0 -2,3
Doalut njuovvanspiinnit 2009 24 1,2 3766 50 1,3 -46,7 -52,0
Šaddoprodukšuvdna
Buđehat (daa) 126633 2895 2,3 51791 3229 6,2 144,5 -10,3
Buvttadeaddji buđehat 2281 195 8,5 7272 684 9,4 -68,6 -71,5
Ruotnasat (daa) 61954 88 0,1 151854 165 0,1 -59,2 -46,7
Buvttadeaddji ruotnasat 821 24 2,9 1626 42 2,6 -49,5 -42,9
Muorjjit (daa) 43899 148 0,3 23798 224 0,9 84,5 -33,9
Buvttadeaddji muorjjit 924 37 4,0 1776 90 5,1 -48,0 -58,9
Šaddadanviesut (m2) 1006309 7659 0,8 1167223 16249 1,4 -13,8 -52,9
Buvttadeaddji šaddadanviesut 497 18 3,6 997 39 3,9 -50,2 -53,8
Vuovdi
Produktiiva vuovdeareála (milj 
daa)

4,64

Obbalaš čuollan (m3) 153 000 130 000

Čuollan vuovdimii (m3) 59 000 56 000

Vuovdegilvin, ođđa hoiddut (daa 1 648 4 565

Nuorravuovddi dikšun, 
suppleren, ovssiid čuollan (da)

1451 2805

Vuovdegeaidnohuksen, ođđa 
biilageainnut (km)

0,5 4,7

Vuovdegeaidnohuksen, ođđa 
tráktorgeainnut (km)

16 24,2

Vuovdegeaidnohuksen (km) 13,6 7,6



Leat ásahuvvon ortnegat mat muhtun muddui galget buhta-
dit vahágiid maid dálkkit dahket šattuide, maid boanda ii 
sáhte hehttet, dahje maid sus leat unnán vejolašvuođat heht-
tet. Muhtun buhtadanortnegat leat eanadoallošiehtadusas 
mielde, ja muhtumat eai leat. Lassin buhtadanortnegiidda 
sáhttá oastit dáhkádusa mii gokčá vahágiid/táhpa. 

Mielddus 5  
Buhtadan- ja dáhkádusortnegat Romssa 

šaddobuvttadeamis

Árktalaš ruotnasat. Govva: Landbruk Nord

Buhtadus ja doarjja vahágiid ovddas maid dálkkádagat dahket šaddo-
ja honnetbuvttadeapmái
Áibbas čielga eaktun dasa ahte oažžut dán ortnegis buhta-
dusa, lea ahte dálkkádagat leat sivvan vahágiidda. Ii galgga 
leat vejolaš čállit priváhta dáhkádusa. Dasa lassin galgá 
doalu jođihit fágalaš dohkálaš vuogi mielde, mii earet eará 
mearkkaša dan ahte eastadit ja geahpedit vahágiid.

Leat dušše vahágat maidda dálkkádagat leat sivalaččat maidda 
lea riekti oažžut buhtadusa, ii kvalitehtatáhpii (earret šattuin 
ja murjjiin), buozanvuhtii dahje árvvohisrásiide dahje fágalaš 
dohkketmeahttun jođiheapmái.

Ortnet leat jurddašuvvon heahteveahkkin. Dasto gullet ge 
doarjagiidda stuora iežasoasit. Láhkaásahus mii guoská dálk-
kádat vahágiidda fátmmasta njeallje ortnega:

•	 doarjja dálvevahágiidda gittiin
•	 buhtadus heajos šattu ovddas
•	 buhtadus heajos honnetbuvttadeami ovddas
•	 buhtadus jus massá honnetkássaid 

Dás čilgejuvvojit oanehaččat guokte vuosttaš ortnega.

Doarjja dálvevahágiidda gittiin
Doalut main leat mearkkašahtti stuora dálvevahágat gittiin, 
sáhtte oažžut ekonomalaš doarjaga dán buhtadanortne-
gis. Doarjja galgá leat veahkkin dasa ahte eanadoalli oažžu 
rássešattu dahje ruoná fuođđariid maid sáhttá láddjet seamma 
jagi, vai šaddovahát geahppu.

Dálvevahágat maid sivvan lea buolaš, jiekŋagovččas, 
čáhcegovččas, goikkádat, jiekŋun ja bioguoskevaš diliid nugo 
guobbarat mat birgejit dálvvi badjel.

Iežasriska (iežasoassi) dán ortnegis lea 20 % ollislaš 
roavvafuođarareálas. Lea mearriduvvon standárdamearri 
doarjagiidda, mii lea kr 330,- juohke daa buoriduvvon areálas. 
Máksinmeari vuođđun leat duohta divodangoluid meroštallamat.

Statistihkka áigodagas 2003 ja 2012 čájeha ahte sullii 31 % 
doarjagiid mat máksojuvvo dálvevaháguvván gittiide, mákso-
juvvo Romssa eanadolliide. (Gáldu: SLF.

Ortnega árvvoštallan:
Romssas láddjet dábálaččat gittiid dušše okte geasis. Go báldda-
stahttá daid guovlluiluin gos láddjejit guovtte golmma geardde 
geasis, der mii oažžut unnit ávkki dán doarjjaortnegis, danin 
go mii dárbbašit arvat stuorát eatnamiid vai oažžut seamma 
meari šattu. Dasa lassin leat Romssas mihá eanet dálvevahágat 

go eará guovlluin. Doarjagii juohkin čájeha dan hui čielgasit. 
Váldosivvan dasa go dáppe leat nu ollu dálvevahágat, leat tem-
peratuvrrat mat molsašuvvet dávjá ja ollu jiekŋun dálvvi mielde, 
ja mis leat beare unnán dálkkádagaide heivehuvvon šaddošlájat 
ja sorttat. Dát mearkkaša ahte juohke boanddas, bagadallan-
bálvalusas ja dutkiin leat stuora fágalaš hástalusat.

Buhtadus gokčat šaddovahágiid
FEanadoalut main leat eanet go 30 % šaddovahágat guđege 
dáin šaddošlájain; roavvafuođar, gortnit/oljosiepmanat, frukt, 
muorjjit, buđehat ja ruotnasat, sáhtte oažžut buhtadusa 
gokčat šaddovahágiid. Šaddovahát meroštallojuvvo dábálaš 
jahkešattu vuođul, mii mearkkaša maŋemus viđa/golmma 
jagi gaskamearálaš šattu ektui, muhto lea vejolaš sirret eret 
ovtta vahátjagi.

Leat mearriduvvon našuvnnalaš standárdamearit 
šaddovahágiid buhtadeapmái. Deháleamos máksomearit leat:  

Roavvafuođar šibitdoaluin	 kr 3,40 juohke FEm
Roavvafuođar  
vuovdinbuvttadeapmi		  kr 2,15 juohke kg
Borramušbuđehat		  kr 3,50 juohke kg
Eanamuorjjit/Jordbær		  kr 27,10 juohke kg
Gállaruohtas/Kålrot borramuš	 kr 4,50 juohke kg

Eanemus maid sáhttá oažžut dán ortnegis lea kr 750 000,- 
juohke šaddošládjii guđege doalus.

Vahátjagis 2010, go alimus máksomearri lei 500 000 kr , de 
livčče 5 doalu Romssas ožžon arvat alit buhtadusa jus ii 
livčče leamaš alimus máksomearrerádji. Dan viđas ledje 4 
buđetbuvttadeaddji ja 1 roavvafuođar šibihiiguin.  Dat 5 doalu 
ožžo gaskamearálaččat 500 000,-  kr unnit doarjaga, das ledje 
variašuvnnat gaskal 402 000 ja 636 000 kr.

Ortnega árvvoštallan:
Obbalaččat lea 30 % iežasriska beare allat. Ortnet lea 
jurddašuvvan heahteveahkkin dakkár diliin go leat hui stu-
ora šaddovahágat. Standárda máksomearri roavvafuođđariid 
ovddas doaluin main leat šibihat, gokčá dan maid máksá 
oastit šibitjáffuid. Roavvafuođđariid oastingolut rievddadit 
oalle ollu jagis jahkái, dan mielde man viidát šaddovahágat 
leat ja man guhkkin fuođđariid šaddá viežžat. Golut mat leat 
go oažžu fuođđariid buktojuvvon dállodollui, go leat oalle 
viiddis šaddovahágat, leat dávjá kr 5,50 – 7,00 juohke FEm. 
Muhtun dábálaš šaddojagiin, go leat dušše muhtun doaluin 

Mielddus 5  

šaddovahágat, de sáhttá leat  vejolaš báikkálaččat oastut 
šibitjáffuid, ja de gal gokčá standárdamearri oalle muddui daid 
duohta fuođaroastingoluid.

Go šaddovahát leat obba muddui 30 % , de sáhttá, buriin 
šibitbiebman plánemiin, buhtadit stuora oasi vahágis 
šibitjáffuiguin. Muhto go šaddovahát leat badjel 20-30 % , de 
gal ferte dan buhtadit oastto roavvafuođđariiguin. Dasto šaddá 

ge duohta iežasriska dakkár jagiid go olles regiovnnas váilot 
šibitbiepmut, mihá alit go 30 %.

Buđetbuvttadeamis lea okta máksinmearri borramušbuđehiidda. 
Dat máksinmearri lea vuogas dábálaš jorba buđehiidda maid 
doaimmaha grossistii. Muhtun variašuvnnaiguin olaha mandel ja 
gulløye dábálaččat duppal nu buori hatti go eará buđehat. Danin 
leat ge dieid buđetgilviide dát máksinmearit heajubut go earáide.

Luondduvahágat
Luonddulihkuhisvuođat nugo stoarpmat, stoarbmadulvvit, 
dulvvit, uđđasat dahje eanadoarggástus addet rievtti oažžut 
luondduvahátbuhtadusa.

Ulbmil ortnegiin lea váikkuhit dasa ahte doallu mii lea vahá-
guvvan galgá sáhttit joatkit doaimma maiddái maŋŋel 
luonddulihkuhisvuođa, vuosttažettiin dakko bokte ahte 
oažžu ekonomalaš veahki buhtadit vahága. Ortnega hálddaša 
leansmánni, politiijastašuvdna dahje nammaváldi, Stáhta 
eanadoallohálddahus ja Stáhta luondduvahátfoandda stivra. 
Juolludeamit luondduvahátfondii bohtet njuolga stáhtabušeahtas.

Stáhta luondduvahátfoanda gokčá vahágiid mat dáhpáhuv-
vet diŋggaide maid ii leat  vejolaš dáhkidit luondduvahágiid 
vuostá dábálaš priváhta dáhkádusortnegiin. Dat mii dás lea 
mearrideaddjin, lea ahte livččii go diŋgga sáhttán dáhkidii, ii 
ge dat ahte lei go dat duohtavuođas dáhkiduvvon.

Ortnet gokčá vahágiid mat dáhpáhuvvet eanadoalloa-
reálaide, muhto ii ceakko šattuide. Ceakko šattuide guoská 
šaddovahátortnet. Vahágat mat čuvvot maŋit jagi, eai gokčojuvvo.

Ortnega árvvoštallan:
10 000 kr iežas máksinoassi juohke opmodagas lea stuora 
noađđin Romssa eanadolliide, danin go badjel bealli eatna-
miin maid sii barget, leat láigoeatnamat, ja dávjá leat láigodilis 
máŋga eanadoalli mielde.

Berre leat veaháš muddenmunni áigemearis goassá rádjái galget 
divvon vahágiid. Dat berre heivet dasa maid lea vejolaš čađahit 
ja berre leat vejolaš oažžut dárbbašlaš ovdagihtii mávssu dan 
távstta vuođul mii lea čađahuvvon. 

Lea dehálaš oaidnit buot áššiid oktilaččat. Stuorát dulvvi maŋŋá 
lea dehálaš ahte NVE:s lea várri ja vejolašvuohta divvut ja ása-
hit johkaderpmiid nu ahte eai šatta vel eanet čáhcevahágat.

Viidáseappot, de berrejit šiehtadusbealálaččat eanadoalus dár-
kileappot geahččat ii go sáhte oktiiordnet luondduvahátortnega 
ja doarjagiid dálkkádatvahágiidda. Dálkkádatvahágat leat maid 
luondduvahágat. Leat lossat go galgá čuovvut máŋga ortnega 
maid leat iešguđetlágan hálddašanmállet.

Priváhta dáhkádus mii gokčá šaddovahágiid
Dáhkádussearvvit fállet dáhkádusa mii gokčá šaddovahágiid 
mat leat badjel dan ráji maid šaddovahágiid buhtadanort-
net gokčá. Eaktun lea ahte šaddovahága lea riekti oažžut 
dán láhkaásahus vuođu: ”Láhkaásahus mii guoská vahágiid 
buhtadeapmái maid dálkkádagat dahket šaddo-ja honnet-
buvttadeapmái”.  Buhtadus lea ráddjejuvvon 15 % ollislaš 
táhpas maid šaddovahát lea dagahan, maŋŋá go lea geassán 
eret iežasoasi. Jođihantáhpa meroštallojuvvon seammaládje 
go stáhta meroštallanmálles.

Roavvafuođarvahágiin lea eará dárbu, go omd. 
buđetbuvttadeami buhtadanvuđot vahágiid oktavuođas. Dat 
mielddisbuktá iešguđetlágan  máksinmearre-meroštallamiid.

Dat mearkkaša, oalle álkis čilgemiin, ahte dáhkádussubmi reh-
kenastojuvvo ná: Šaddovahát go bálddastahttá dábálaš jagiin:  

Šaddovahát go bálddastahttá dábálaš 
jagiin

kr 1 000 000

- Šaddovahátbuhtadus kr 750 000
- Iežasoassi, 15 % dás: kr 1000 000,- kr 150 000
Dáhkádus maid oažžu kr  100 000

Dáhkáduseavttut rievddadallet dáhkádussearvvis dáhkádus-
searvái, ja juohkehaš ferte eavttuid čielggadit iežas servviin.

Vuovdevahágat
Vuovdevahágat váldojuvvo eret Luondduvahátfoanddas 1992:s 
Skogbrand lea áidna dáhkádussearvi mii dáhkida vuvddiid.

